
ᐊᓪᓚᑦᑎᐅᑉ ᐃᑲᔪᖅᑎᐊ 

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 25, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 
ᐅᑲᓕᖅ, ᐃᓄᒃ ᐸᐅᓗᓯ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐴᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᒫᓐᓇ ᑕᒡᒐ 
ᐱᒋᐊᓚᐅᓐᖏᓐᓂᑦᑎᓐᓂ ᐊᐱᕆᔪᒪᓪᓗᒍ ᒥᔅᑕ 
ᓂᖏᐅᖓᓐ ᑐᒃᓯᐊᕐᓂᒃᑯᑦ 
ᐱᒋᐊᖅᑎᑦᑎᔪᓐᓇᕐᒪᖔᖅ. ᒥᔅᑕ ᓂᖏᐅᖓᓐ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᐅᓐᓄᓴᒃᑯᑦ, ᐅᓐᓄᓴᑦᑎᐊᕙᒃᑯᑦ, 
ᓯᕗᓕᖅᑎ, ᒥᓂᔅᑕᐅᔪᑦ, ᒪᓕᒐᓕᐅᖅᑏᒡᓗ, 
ᓄᓇᕘᒥᐅᓪᓗ. ᐊᒻᒪᓗᑦᑕᐅᖅ ᐃᑦᑐᓘᒃ 
ᐅᓐᓄᓴᑦᑎᐊᕙᒃᑯᑦ. ᑲᑎᒪᔾᔪᑎᒃᓴᑦᑎᓐᓂ 2. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 039 - 3(1): 

ᐹᑕᓖᑐᖅᑐᖅ ᒑᓴᓖᑐᖅᑐᓂᓪᓗ ᓄᓇᒃᑰᕈᑎᒃ 
(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᐅᑉᓗᒃᑯᑦ, 
ᐅᖃᖅᑎᑦᓯᔩ ᑲᑎᒪᔨᐅᖃᑎᒃᑲᓗ. ᐅᖃᖅᑎᑦᓯᔩ, 
ᐅᓪᓗᒻᒥ ᖁᕕᐊᓱᑉᐳᖓ ᐅᖃᕈᓐᓇᕋᒪ ᑖᒃᑯᐊ 
ᓄᓇᕗᑦ ᒐᕙᒪᒃᑯᖏᑦ ᐆᑦᑐᕋᕐᒪᑕ ᓄᓇᒃᑰᕈᒻᒥ ᑕᒫᓂ 
ᐃᖃᓗᖕᓂ ᐅᖅᓱᖅᑐᖅᑐᒥᒃ ᓄᓇᒃᑰᕈᒻᒥᒃ, ᓲᖃᐃᒻᒪ 
ᑭᓯᐊᓂ ᑕᒪᒃᑯᓄᓐᖓᑦᑕᐅᖅ ᐹᑕᓖᓄᑦ 
ᐃᖏᕐᕋᔪᓐᓇᖅᑐᒥᒃ. ᐆᑦᑐᕋᕐᒪᑕ ᓄᓇᒃᑰᕈᒻᒥᒃ  

ᓄᓇᕗᑦ ᐃᓗᐊᓂ. ᑕᒪᒃᑯᐊ ᓄᓇᒃᑰᕈᑏᑦ 
ᐅᖅᓱᓄᓪᓗ ᐊᒻᒪ ᐹᑕᓖᓄᑦ ᐃᖏᕐᕋᔪᓐᓇᖅᑐᑦ  
ᐊᑐᓐᖏᓂᖅᓴᐅᓲᖑᒻᒪᑕ ᓇᑉᐸᖓᑕ 
ᓇᑉᐸᓪᓗᐊᖓᓂᒃ (25-ᐳᓴᓐᑎᒥᒃ) ᐅᖅᓱᒥᒃ 
ᑕᒪᒃᑯᓇᓐᖓᑦ ᓄᓇᒃᑰᕈᑎᑐᐃᓐᓇᕐᓂᒃ 
ᐊᑐᓐᖏᓐᓂᖅᓴᐅᓲᖑᒻᒪᑕ ᐊᒻᒪᓗ ᓯᓚᒧᑦ ᑕᒪᑐᒧᖓ 
ᐳᔪᕐᓘᑎᒥᒃ ᓯᓚᒧᑦ ᐊᓂᐊᑎᑦᓯᓐᖏᓐᓂᖅᓴᐅᒻᒪᑕ.  
 
ᑕᕝᕙᓂ ᐊᕐᕌᒍᒋᔭᑉᑎᓐᓂ ᐅᑭᐅᑉᑎᓐᓂᓛᒃ 
ᐆᑦᑐᕋᕐᓂᐊᕋᑉᑎᒍ ᑕᒪᒃᑯᐊ ᓄᓇᒃᑰᕈᑏᑦ, ᑖᓐᓇᐃᓛᒃ 
ᓄᓇᒃᑰᕈᑦ ᕿᒥᕐᕈᓗᒍ ᖃᓄᖅ ᐊᐅᓪᓛᑦᓯᐊᕐᒪᖔᖅ, 
ᖃᓄᖅ ᐅᖅᓱᖅᑐᖅᑎᒋᖕᒪᖔᖅ, ᐊᒻᒪ ᑕᒡᕙᓂ 
ᐅᑭᐅᑉ ᐃᓗᐊᓂ ᕿᒥᕐᕈᓗᑎᒍ ᐊᐅᔭᐅᓕᖅᐸᑦ ᐊᕐᕌᒍ 
2009-2010 ᐊᐅᔭᖓᓂ ᑕᒪᒃᑯᐊ 
ᓇᓗᓇᐃᑦᓯᐊᕋᔭᖅᖢᑎᒍ ᖃᐅᔨᓴᕐᓂᐅᔪᑦ. ᒫᓐᓇᓕ 
ᖃᐅᔨᒪᕗᖓ ᑖᓐᓇ ᓄᓇᒃᑰᕈᑦ ᐅᑭᐅᓗᒃᑖᖅ 
ᐊᐅᓪᓛᑦᓯᐊᓚᐅᖅᑐᖅ ᑕᒡᕙᓂ ᐃᖃᓗᖕᓂ.  
 
(ᑐᓵᔨᑎᒍᑦ) ᐅᖃᖅᑏ, ᓄᓇᓯᐅᑦ 
ᓂᐅᕕᖅᑕᐅᓚᐅᖅᑐᖅ 2008 Ford Escape 
Hybrid. ᓄᓇᓯᐅᑦ ᐊᑐᖅᐸᑦᑐᖅ 
ᒑᓴᓖᒥᒃ/ᐹᑕᓖᒥᓪᓗ ᐊᐅᓚᕙᑦᑐᓂ 
ᐅᐊᔭᒨᖅᑐᐃᓐᓇᒃᑯᑦ ᐹᑕᓖᖏᕈᑎᓚᐅᙱᓐᓂᖓᓂ. 
ᐹᑕᓖᖓ ᓄᒃᑭᑦᓴᕙᑦᑐᖅ ᐊᐅᓚᐅᑎᖏᑦ 
ᐊᐅᓚᑎᓪᓗᒋᑦ ᓄᖅᑲᕈᑎᖏᓪᓗ ᓇᕿᑦᑕᐅᒐᐃᒻᒪᑕ. 
  
ᑐᓴᖅᑎᑦᓯᒍᒪᒻᒥᔪᖓ ᐊᓐᓄᕌᑦᓴᖏᑦ ᓄᓇᓯᐅᑎᐅᑉ 
100 ᐳᓴᓐᑎᖓᓂᒃ ᐊᑐᓕᖅᑭᑦᑕᐅᓂᑯᐃᑦ 
ᐊᑦᓯᕕᓐᓂ ᓄᐊᑐᐃᓐᓇᕋᓚᐅᖅᑐᒐᓗᐊᓂᒃ. 
  
ᐅᖃᖅᑏ, ᑐᓐᖓᕕᒋᓗᒋᑦ ᖃᓄᑎᒋ ᓄᓇᓯᐅᑦ 
ᐊᐅᓚᓂᖃᓚᐅᕐᒪᖔᖅ 
ᐃᓱᒪᑦᓴᖅᓯᐅᕈᑎᖃᕐᓂᐊᖅᑐᒍᑦ ᒐᕙᒪᒃᑯᑦ 
ᑕᐃᒪᐃᑦᑐᓂᒃ ᓄᓇᓯᐅᑎᑖᖃᑦᑕᓕᓛᕐᒪᖔᑕ. 
ᖃᐅᔨᓴᕐᓂᕗᑦ ᐃᑲᔪᑐᐃᓐᓇᕆᐊᖃᕐᒥᔪᖅ 
ᓄᓇᕗᒻᒥᐅᓄᑦ ᑐᑭᓯᒋᐊᕈᑎᑕᖃᓕᕐᓗᓂ 
ᓂᕈᐊᕐᓂᐊᖅᑎᓪᓗᒋᑦ ᒑᓴᓖᑐᓗᐊᓐᖏᑦᑐᓂᒃ 
ᓄᓇᓯᐅᑎᓂᒃ ᐆᒻᒪᖅᑯᑎᓄᑦ ᐊᑭᓕᖅᓱᕆᐊᓕᖏᑦ 
ᐅᖅᓱᐊᓗᓐᓄᓪᓗ ᐊᑐᖅᐸᑦᑕᖏᑦ 
ᐊᑭᑭᓪᓕᒍᓐᓇᖁᓪᓗᒋᑦ. 
  
ᐅᖃᖅᑏ, ᑖᓐᓇ ᐱᓕᕆᐊᖅ ᐃᓚᒋᔭᐅᔪᖅ ᓄᓇᕗᑦ 
ᒐᕙᒪᒃᑯᖏᑕ ᐊᑦᓱᕉᙱᖃᕐᓂᖏᓐᓄᑦ 
ᐆᒻᒪᖅᑯᑎᑐᓗᐊᑦᑕᐃᓕᒪᓂᕐᒧᑦ 
ᐊᑦᑐᐃᓂᕐᓗᑦᑕᐃᓕᓂᕐᒧᓪᓗ ᐊᐅᓚᑦᓯᓂᖏᑦ 
ᐊᕙᑎᑦᑎᓐᓄᑦ. ᓂᕆᐅᑦᓯᐊᖅᑐᖓ 
ᑭᖑᓪᓕᖅᐹᖅᓯᐅᒻᒥᒃ ᐅᓂᒃᑳᓕᐅᕈᑎᖃᓛᕐᓂᓐᓂᒃ  

ᓄᓇᓯᐅᑎᐅᑉ ᒥᑦᓵᓄᑦ ᒪᓕᒐᓕᐅᖅᑎᓄᑦ 
ᓄᓇᕗᒻᒥᐅᓄᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᑕᐹᖅᔪᒃ. 
 

ᐊᖓᔪᖅᑳᑉ ᐅᖃᐅᓯᖓ 040 - 3(1): ᐅᖃᐅᓰᑦ 
ᓴᖅᑭᑕᐅᓂᖏᑦ - ᐊᑐᖅᑕᐅᓂᐊᓕᕐᒥᔪᑦ 
(ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓄᐃᑦ ᐅᖃᐅᓯᖏᑦ ᐃᓅᓯᑦᑎᓐᓄᑦ 
ᐊᑐᓪᓚᕆᒻᒪᑕ, ᐃᓛᒃ ᐱᐅᓯᑦᑎᓐᓄᑦ ᐊᒻᒪᓗ 
ᑭᒃᑰᒻᒪᖔᑦᑎᓐᓂ ᓲᖃᐃᒻᒪ 
ᓇᓗᓇᐃᒃᑯᑕᐅᒻᒪᕆᒃᑭᓪᓗᓂ ᑕᒫᓂ ᓄᓇᕗᒻᒥ. ᑕᒪᒃᑯᐊ 
ᐅᖃᐅᓯᖃᑎᒌᒃᑲᑦᑕ 
ᑐᑭᓯᐊᖃᑦᑕᐅᑎᑦᑐᒻᒪᕆᕈᔫᒐᑦᑕᐃᓛᒃ ᑕᒫᓂ 
ᐅᑭᐅᑕᖅᑐᓕᒫᒥᑦ.  
 
ᑕᒪᒃᑯᐊ ᓲᕐᓗ ᓄᓇᖑᐊᑎᒍᑦ ᑕᑯᓇᔭᕈᑦᑕ ᑕᕆᐅᕐᕌᓘᑉ 
ᐊᑭᐊᓂ ᐊᒻᒪᓗ ᐃᓪᓗᖔᖓᓄᑦ ᑕᐅᕗᖓ ᑕᒪᓐᓇ 
ᓄᓇᓕᒫᖅ, ᐅᑭᐅᑕᖅᑐᖓ ᐃᓄᑦᑐᑦ ᐅᖃᐅᓯᖏᓐᓂ 
ᐊᔾᔨᒌᐸᓗᑦᑐᐊᓘᒻᒪᑕ ᓄᓇᖅᑲᑎᒌᖏᒃᑲᓗᐊᖅᖢᑎᒃ. 
 
ᓄᓇᕗᑦ ᐊᖏᕐᕋᕆᔭᐅᒻᒪᑦ, 
ᐊᖏᕐᕋᕆᔭᐅᖃᑕᐅᒻᒥᒪᑦᑕᐅᖅ 
ᐅᖃᐅᓯᖃᖃᑎᒋᓐᖏᑕᑦᑎᓐᓂᑦ ᐅᓄᓐᖏᓐᓂᖅᓴᓂᑦ 
ᐃᓄᐃᑦ ᐅᖃᐅᓯᖏᓐᓂ ᐊᑐᓐᖏᖦᖢᑎᑦ, ᑖᒃᑯᐊ 
ᖃᓪᓗᓈᑐᓗ ᐊᒻᒪ ᐅᐃᕖᑐᑦ. ᑕᒪᒃᑯᐊ ᓄᓇᓕᓕᒫᑦ 
ᑕᐃᒪᐃᒃᑲᓗᐊᖅᑎᓪᓗᒋᑦ ᐃᒻᒥᓂᒃ 
ᐃᓅᖃᑎᒌᑦᑎᐊᕈᓐᓇᖅᑐᑦ ᐊᒻᒪᓗ 
ᐱᓕᕆᖃᑎᒌᑦᑎᐊᕈᓐᓇ6ᖢᑎᑦ ᐊᑭᕋᖅᑑᑎᓐᖏᖦᖢᑎᑦ. 
 
ᐅᖃᖅᑎᑦᑎᔩ, ᒪᓕᒐᖅᑖᓵᕆᓚᐅᖅᑕᕗᑦ ᑖᓐᓇ 
ᐅᖃᐅᓯᓕᕆᓂᕐᒧᑦ ᐊᖏᖅᑕᐅᓚᐅᕐᒪᑦ 2008-
ᖑᑎᓪᓗᒍ. ᐊᒻᒪᓗ ᐃᓕᓴᖅᓯᑎᐋᒻᒪᕆᒃᖢᓂ ᑕᒪᒃᑯᓄᖓ 
ᖃᓪᓗᓈᓪᓗ ᐅᐃᕖᓪᓗ ᐅᖃᐅᓯᖏᓐᓂ ᑕᒫᓂ 
ᓄᓇᕗᒻᒥ. ᐊᒻᒪ ᑕᕝᕙᓂ ᓇᓗᓇᐃᖃᓯᐅᔾᔨᓚᐅᕐᒥᔪᖅ 
ᑖᓐᓇ ᒪᓕᒐᒃᓴᕗᑦ ᐃᑲᔪᖅᓯᓪᓚᕆᒐᓱᓐᓂᐊᖅᑐᕉᖅ 
ᐃᓄᐃᑦ ᐅᖃᐅᓯᖏᓐᓂ ᑕᒪᒃᑯᓄᖓ ᓯᕗᓪᓕᖅᐹᒥᑦ 
ᐅᖃᐅᓯᖅ ᐊᑐᖅᑕᐅᖃᑦᑕᕐᒪᑦ ᐅᓄᕐᓂᖅᓴᒻᒪᕆᓐᓄᑦ 
ᑕᒫᓂ ᓄᓇᕗᒻᒥᐅᓄᑦ. ᐅᖃᐅᓯᖅᐳᑦ ᒪᓕᒃᖢᒍ 
ᓇᓗᓇᐃᕆᖃᑦᑕᕐᒪᑕ ᑭᒃᑰᒻᒪᖔᑦᑎᓐᓂ ᑕᒫᓂ 
ᓄᓇᖃᖅᑑᔪᑎᒍᑦ ᐊᒻᒪᓗ ᐊᔾᔨᒋᔭᐅᖏᓂᑦᑎᓐᓂᑦ 
ᐃᓅᓪᓗᑕ ᑕᒫᓂ ᑲᓇᑕᒥ. 
 
ᐅᖃᖅᑎᑦᑎᔩ, ᑖᓐᓇ ᐃᓪᓗᐃᓛᒃ ᑐᓴᖅᑎᑦᑐᒪᒻᒪᕆᑉᐸᕋ, 
ᑐᓴᐅᒪᖃᑕᐅᖁᓪᓗᒍ ᐃᓕᖅᑯᓯᓕᕆᔨᒃᑯᑦ ᑖᒃᑯᐊ 
ᐱᓕᕆᖃᑎᖃᕐᒪᑕ ᐅᐃᕖᒃᑯᑦ ᑲᑐᔾᔨᖃᑎᒌᒃᑯᖏᓐᓂᑦ 
ᑕᒫᓂ ᓄᓇᕗᒻᒥ. ᑕᐃᒪ ᓯᕗᓪᓕᖅᐹᒥᑦ 
ᑲᑎᒪᑎᑦᑎᓂᐊᕐᒪᑕ ᑖᒃᑯᐊ ᓄᓇᕗᒻᒥ ᐅᐃᕖᒃᑯᑦ 

ᐅᖃᐅᓯᖏᑦ ᐱᔾᔪᑎᒋᓗᒋᑦ ᒫᑦᓯ 27-ᒥ 28-ᓗ 
ᑕᒪᑐᒪᓂ ᐊᕐᕌᒍᒋᔭᑦᑎᓐᓂ 2009-ᒥᑦ. ᑖᓐᓇ 
ᑲᑎᒪᓂᐅᓂᐊᖅᑐᖅ ᐊᒥᓱᓂᑦ ᐅᐃᕖᑐᓂ ᐅᖃᓪᓚᓲᓂᑦ 
ᑲᑎᑎᑦᑎᓂᐊᖅᖢᓂ, ᒪᒃᑯᑦᑐᑦ ᐊᒻᒪᓗ ᑕᒪᒃᑯᐊ 
ᐱᔨᑦᑎᕋᖅᑎᓪᓚᕇᑦ ᐊᔪᖏᓪᓚᕆᑦᑐᑦ ᑖᒃᑯᐊ ᖃᓄᖅ 
ᐅᖃᐅᓯᖅ ᑖᓐᓇ ᐃᓕᓴᕆᔭᐅᓯᒪᔪᑦ ᒪᓕᒐᖅᑖᕆᓯᒪᔭᕗᑦ 
ᐊᑐᓕᖅᑕᐅᕙᓪᓕᐊᑉᐸᑦ ᖃᓄᐃᓕᖓᓇᔭᕐᒪᖔᑕᓕ 
ᑖᒃᑯᓄᖓ. ᑖᒃᑯᐊᑦᑕᐅᖅ ᓇᓗᓇᐃᖅᓯᑎᐊᕐᓂᐊᕐᒥᔪᑦ 
ᖃᓄᐃᑦᑐᓂᑦ ᐊᒃᓱᕉᑎᖃᕐᓂᖃᕐᒪᖔᑕ ᐊᒻᒪᓗ 
ᓯᕗᓂᕆᓂᐊᖅᑕᑎᓐᓂᑦ ᑭᓱᑦ 
ᐋᖅᑭᒃᓱᕆᐊᕆᐊᖃᕐᓂᐊᕐᒪᖔᑕ ᐅᖃᐅᓯᓕᕆᓂᕐᒧᑦ. 
ᑖᒃᑯᐊ ᐸᕐᓇᖅᑕᐅᕙᓪᓕᐊᓂᐊᕐᒪᑕ ᑕᒪᒃᑯᓇᓂᑦ 
ᐱᓗᐊᖅᑐᒥᑦ ᐅᐃᕖᒃᑯᑦ ᐅᖃᐅᓯᖏᓐᓂ ᓄᓇᖃᖅᑎᓂᑦ 
 
ᐅᖃᖅᑎᑦᑎᔩ, ᐅᑉᐱᕈᓱᒃᑲᒪᐃᓛᒃ ᑖᒃᑯᓇᓐᖓᑦ 
ᐅᐃᕖᒃᑯᑦ ᐅᖃᐅᓯᖏᓐᓂ ᐃᓕᑦᑎᔪᓐᓇᖅᑰᕋᑦᑕ ᓲᕐᓗ 
ᑖᒃᑯᐊ ᐊᒃᓱᕈᖅᓯᒪᓂᖃᑦᑕᕐᓂᑰᒻᒪᑕ ᐅᖃᐅᓯᖅᑎᒃ 
ᔭᒐᐃᖁᓇᒍ ᐊᒻᒪᓗ ᐃᓕᓴᕆᔭᐅᓯᒪᑦᑎᐊᖁᓗᒍ. 
ᖃᓄᐃᑦᑐᑐᐃᓐᓇᕐᒥᑦ ᐅᖃᐅᕆᐊᓐᖓᐅᑎᖃᕐᓂᕈᑦᑕ 
ᐅᖃᐅᓯᑦᑎᓐᓂᑦ, ᑖᒃᑯᐊ ᐅᖃᐅᓯᕗᑦ ᓲᖃᐃᒻᒪ 
ᐃᑉᐱᒋᔭᐅᔭᕿᐊᖃᕐᒪᑕ ᐊᒻᒪᓗ ᐊᕕᑦᑕᐅᔪᓐᓇᕋᑎᒃ 
ᑕᒪᒃᑯᓄᖓ ᐅᖃᓪᓚᐸᑦᑐᓄᑦ ᑕᐃᔅᓱᒧᖓ ᐃᓄᒻᒧᑦ 
ᐊᒻᒪᓗ ᑕᒪᒃᑯᐊ ᓲᕐᓗ ᐊᔾᔨᒌᓂᑦ ᓴᓐᖏᓂᖃᕆᐊᖃᕐᒪᑕ 
ᐅᖃᐅᓯᕐᖓᐅᑕᕆᔭᐅᔪᑦ ᐊᑐᖅᑕᐅᓂᐊᖅᑎᓪᓗᒋᑦ 
ᑕᒫᓂ. 
 
ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᖏᑦ ᑕᒪᑐᒪᓂ 
ᐊᕐᕌᒍᕆᔭᑦᑎᓐᓂ 2009-ᒥ ᑭᓪᓕᓯᐅᓪᓚᕆᓐᓂᐊᕐᒪᑕ 
ᐃᓄᖕᓂ ᐊᒻᒪᓗ ᐊᓯᖏᓐᓂᒃ. ᑕᒪᒃᑯᓂᖓ 
ᐊᒃᑐᖅᑕᐅᓂᐊᖅᑐᓂᒃ. ᑕᐃᒪᐃᑦᑑᓂᖓᓄᑦ ᑕᐃᒪ 
ᖃᐃᖁᔨᓯᒪᕗᖓ ᓄᓇᕗᒻᒥᐅᑦ ᓯᕗᓕᖅᑎᖏᓐᓂᒃ. 
ᓄᓇᕗᑦ ᑐᙵᕕᒃᑯᓐᓂᒡᓗ ᑲᑐᔾᔨᖃᑎᒌᓪᓗ 
ᐊᖓᔪᖅᑳᖏᑦ, ᓄᓇᕗᓪᓗ ᒐᕙᒪᒃᑯᖏᓐᓂᑦ ᐊᐃᐳᓗ 
ᕿᑎᐊᓂ. ᑕᒪᒃᑯᐊ ᐅᖃᐅᓯᕆᔪᒪᒐᑦᑎᒍ, ᖃᓄᕐᓕ 
ᐃᓄᐃᑦ ᐅᖃᐅᓯᖏᑦᑕ ᓴᐳᒻᒥᔭᐅᔾᔪᑎᒃᓴᖏᓐᓄᑦ 
ᒪᓕᒐᖅ ᐊᑐᓕᕆᐊᕐᐸᑦ ᑭᓱᐊᒥᒃ 
ᐸᕐᓇᒃᓯᒪᔭᕆᐊᖃᕐᓂᐊᕐᒪᖔᑦᑎᓐᓂᒃ 
ᐋᔩᖃᑎᒌᔾᔪᑎᒋᓂᐊᕋᑦᑎᒍ ᑖᓐᓇ. 
ᐱᓕᕆᖃᑎᒌᑦᑎᐊᕐᓂᐊᖅᑐᐊᓘᔪᒍᑦ. ᖃᓄᕐᓗ ᑕᒪᒃᑯᐊ 
ᑭᒡᓕᓯᓂᐊᕈᑦᑕ ᐅᖃᐅᓯ 
ᐊᑐᓕᖅᑕᐅᕙᓪᓕᐊᔭᕆᐊᒃᓴᖏᓐᓂ ᖃᓄᖅ 
ᐊᐅᓚᓂᖃᕋᔭᕐᒪᖔᑕ; ᐊᒻᒪᓗ ᐊᕕᒃᑐᕐᓯᒪᔫᔪᓂᒃ ᑕᒫᓂ 
ᐅᖃᖅᑎᑦᑎᔨ ᑲᑎᒪᑎᑦᑎᖃᑦᑕᕐᓂᐊᖅᑐᒍᑦ ᑖᒃᑯᐊ 
ᐅᖃᐅᓯᕐᒧᑦ ᓯᕗᓕᖅᑎ ᑲᑎᒪᓚᐅᓱᖓᖅᑎᓪᓗᒋᑦ 
2009-ᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᑰᓕ. 

ᐃᓄᓕᕆᓂᕐᒧᑦ ᑕᖅᑭᖓ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ 
ᐊᒻᒪᓗ ᑲᑎᒪᔨᐅᖃᑎᒃᑲ ᑕᒫᓂ ᑲᑎᒪᑎᓪᓗᑕ. 
ᐅᖃᖅᑏ, ᐆᒥᖓᓕ ᓇᓪᓕᐅᑎᓯᒪᓕᕐᒥᖕᒪᑦ ᑖᓐᓇ 
ᑕᖅᑭᖅ. ᑕᒪᒃᑯᓄᖓ ᐃᓅᓯᐅᑉ ᒥᒃᓵᓄᑦ 
ᑲᒪᔨᐅᕙᒃᑐᓂ ᐃᑲᔪᖅᐸᒃᑐᓄᑦ ᓇᓂᓕᒫᑦᑎᐊᖅ 
ᑖᓐᓇ ᑕᖅᑭᕆᔭᐅᖕᒪᑦ.  
 
ᐊᒻᒪ ᓂᑉᓕᕈᒪᓪᓗᖓ ᑕᒪᒃᑯᐊ ᐃᓅᓯᓕᕆᓂᕐᒧᑦ 
ᐅᖃᓪᓚᖕᓂᐊᖅᑎᓪᓗᖓ ᐃᓅᓯᓕᕆᔨᐅᕙᒃᑐᑦ 
ᐃᓕᖅᑯᓯᑐᖃᑦᑎᓐᓂ 
ᐃᓅᓯᓕᕆᖃᑦᑕᕐᓂᑯᑐᖃᐅᒐᑦᑕ ᐃᓚᒌᑦ 
ᐊᒃᓱᕉᑎᖃᖃᑦᑕᖅᑎᓪᓗᒋᓪᓗ ᐃᓚᖏᑦ.  
 
ᐃᓕᑕᕆᔪᒪᓪᓗᑎᒍᑦ ᐃᖅᑲᓇᐃᔭᖅᑎᓕᒫᑦᑎᐊᕗᑦ 
ᒐᕙᒪᒃᑯᓐᓂᑐᐃᓐᓇᐅᙱᑦᑎᐊᖅᑐᑦ, ᑕᒪᒃᑯᐊᓗ 
ᑲᑐᔾᔨᖃᑎᒌᑦ ᐃᓄᓕᕆᔨᑦᓂᒃ ᐊᒥᓱᓂᒃ 
ᐱᑕᖃᐅᖃᑦᑕᓕᕐᒪᑕ. ᑕᐃᒃᑯᐊ 
ᐃᓕᑕᕆᔪᒪᓗᒃᑖᑦᑎᐊᖅᑕᕗᑦ ᒪᒃᑯᑦᑐᓂᒡᓗ ᑲᒪᕙᒃᑐᑦ 
ᑕᒪᐅᖓ ᓇᒧᓗᒃᑖᖅ ᐃᖏᕐᕋᓪᓗᑎᒃ ᒪᒃᑯᑐᓐᓂᒃ 
ᐃᓅᓯᑦᑎᐊᕆᖕᓂᕐᒧᑦ 
ᑲᒪᑦᑎᐊᖃᑦᑕᖅᑐᒻᒪᕆᐅᕙᓪᓕᐊᓕᕐᒪᑕ.  
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ. 
 
ᐊᖓᔪᖅᑳᖅ ᑕᒑᖅ ᑰᓕ: ᐊᒻᒪᓗ ᐊᒃᓱᕉᓴᖕᓂᖏᑦ 
ᑲᔪᖏᕐᓂᖏᓪᓗ ᐱᔨᑦᑎᕈᒪᓂᕐᒧᑦ ᐊᓯᒥᖕᓂᒃ 
ᓄᓇᓕᖕᓂ ᐊᒻᒪᓗ ᑲᔪᖏᖅᑐᑯᓘᓂᖏᑦ ᑕᒪᒃᑯᐊ 
ᐊᒃᓱᕈᕐᓇᖅᑐᒃᑯᑦ ᐅᖁᒪᐃᑦᑐᖅᑕᖃᖅᑎᓪᓗᒍ 
ᓯᖁᒥᓯᒪᔾᔪᑕᐅᖃᑦᑕᖅᑐᓂ ᐃᑲᔪᖃᑦᑕᖅᑐᑦ ᑕᒪᒃᑯᐊ 
ᖃᐅᔨᑦᑎᐊᕈᒪᒐᑦᑎᒍ ᐃᓕᑦᓯᓐᓄᓪᓗ 
ᐃᓕᑕᕆᔭᐅᒃᑲᓐᓂᖁᓪᓗᒋᑦ ᓄᓇᑦᓯᓐᓂ. ᑕᐃᒃᑯᐊ 
ᑕᐃᒪᐃᑦᑐᓂᒃ ᑲᒪᖃᑦᑕᖅᑐᑦ ᖃᐅᔨᒪᓂᖅᓴᐅᒐᒃᓯ  

ᐅᕙᑦᑎᓐᓂᒃ ᓄᓇᑦᓯᓐᓂ ᐃᑲᔪᓲᓂᒃ. 
ᖁᕕᐊᓱᖃᑎᒌᒃᑕ ᑕᐃᒪᐃᑦᑐᑦ ᑕᐃᒃᑯᐊ 
ᐃᓕᑕᕆᓇᓱᐊᕐᓗᒋᑦ.  
 
ᐅᖃᖅᑏ, ᐃᓄᓕᕆᔨᕗᑦᑕᐅᖅ ᐊᒻᒪ ᐊᒃᓱᕈᕐᓇᖅᑐᒥᒃ 
ᐱᓕᕆᓕᖃᑦᑕᖅᑐᑦ ᐃᓅᓯᕐᒥ ᓯᖁᒥᑦᑐᖃᖅᑎᓪᓗᒍ 
ᐃᓚᒌᓂᒃ ᓯᖁᒥᓯᒪᔪᓂᒃ ᓄᓇᕘᒥᑦ. ᐃᓄᓕᕆᔨᕗᑦ 
ᓇᒡᓕᖕᓂᖃᖁᓪᓚᕆᑦᑕᕗᑦ ᐊᒻᒪᓗ ᓇᒡᓕᖕᓂᒃᑯᑦ 
ᐃᖏᕐᕋᖃᑦᑕᖅᑐᑦ ᐱᔨᑦᑎᖅᖢᑎᒃ 
ᖁᔭᓐᓇᒦᕈᒪᒐᑦᑎᒍ.  
 
ᐊᒃᓱᐊᓗᒃ ᑕᒪᓐᓇ ᑐᓴᖅᑕᐅᓇᔭᓐᖏᑦᑐᓪᓗ 
ᓂᒡᓕᐊᔾᔪᔾᔭᐅᓕᐊᖃᑦᑕᕐᒪᑕ ᑕᒪᒃᑯᓂᖓ ᐃᒻᒥᓂ 
ᐱᔨᑦᓯᕈᓐᓇᖏᑦᑐᓄᑦ.  
ᖃᐅᑕᒫᑦᓯᐊᖅ ᐃᓄᓕᕆᔨᕗᑦ ᐃᓛᓐᓂ 
ᖃᐅᖁᔭᐅᓕᓲᑦ ᖃᐅᔨᑎᑕᐅᒡᓗᑎᒡᓗ 
ᐊᒃᓱᕈᕐᓇᖅᑐᖃᓕᖅᐸᑦ ᐃᓄᖕᓂᒃ 
ᑭᓇᒃᑯᑐᐃᓐᓇᑦᓯᐊᓂᒃ ᐃᓚᖏᒡᓗ ᐊᖏᔪᐊᓗᖕᒥ 
ᐅᖁᒪᐃᑦᑐᒃᑯᑦ ᐃᑉᐱᒋᖃᑦᑕᖅᖢᑎᒃ. ᐃᓚᖏᓪᓗ 
ᐊᔪᖅᓴᓗᐊᖅᑐᖃᒻᒪᕆᓕᖅᑎᓪᓗᒍ 
ᓂᕿᒃᓴᖃᙱᑉᐸᑕ ᐃᓄᓕᕆᔨᑦᑕᐅᖅ 
ᖃᐅᔨᑎᑕᐅᒋᐊᖃᓕᓲᖑᓪᓗᑎᒃ ᐊᒻᒪ 
ᐊᖏᕐᕋᖃᙱᑦᑐᓕᕆᔨᑦ ᐊᒥᓱᑦ ᑕᒫᓂ 
ᐃᓕᑕᕆᔪᒪᔭᕗᑦ.  
 
ᑲᑎᒪᔨᐅᖃᑎᒃᑲ ᐊᒻᒪᓗ ᑖᒃᑯᐊ Cabinet-ᒥᒃ 
ᒥᓂᔅᑕᖃᑎᒃᑲ ᓇᖕᒥᓂ ᐊᑕᐅᑦᑎᒃᑯᑦ 
ᐃᓕᑕᕆᒃᑲᓐᓂᓚᐅᕐᓚᕗᑦ. ᑕᒪᑐᒥᖓ ᐃᓄᓕᕆᔩᑦ 
ᐃᓅᓯᓕᕆᓂᕐᒧᑦ ᐱᔨᑦᑎᖃᑦᑕᖅᑑᑎᕗᑦ ᐊᒻᒪᓗ 
ᐃᑲᔪᕐᓂᖏᑦ ᑖᒃᑯᐊ ᓄᓇᓕᖕᓂ ᐊᖏᔪᒥᒃ 
ᐱᕚᓪᓕᐅᑕᐅᖃᑦᑕᖅᖢᑎᒃ 
ᑐᙵᓱᓕᕈᑕᐅᕚᓪᓕᖅᖢᑎᒡᓗ ᑕᐃᒃᑯᓄᖓ 
ᐊᒃᓱᕉᓴᒃᑐᓂᒃ. 
 
ᐅᖃᖅᑏ, ᖁᔭᓐᓇᒦᕈᒪᓪᓗᒋᑦ ᑖᓐᓇ 
ᓂᑉᓕᕈᒪᖅᑲᐅᒐᒃ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᒪᓕᒐᓕᐅᖅᑏᑦ ᐃᓚᖓᑦ: ᐄᓛᒃ, ᐄᓛᒃ 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᓯᐅᑦᓴᒃ. 

ᐊᖓᔪᖅᑳᑉ ᐅᖃᐅᓯᖓ 042 - 3(1): ᓄᓇᕗᑦ 
ᓯᔾᔭᖓᓂ ᑭᓱᕈᓘᔭᖏᑦ 
ᓇᓗᓇᐃᖅᑕᐅᓂᖏᓐᓄᑦ ᑐᓴᒐᒃᓴᖅ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐊᕙᑎᓕᕆᔨᒃᑯᑦ ᐱᔭᕇᖅᓯᕋᑖᓚᐅᕐᒪᑕ 
ᐆᑦᑐᕋᖅᑕᐅᔪᒥᒃ ᓯᔾᔭᓃᑦᑐᐃᑦ ᖃᓄᐃᑦᑑᒻᒪᖔᑕ 
ᑎᑎᕋᖅᑕᐅᓪᓗᑎᑦ ᓄᐊᑕᐅᓯᒪᔪᓂ ᐱᓕᕆᐊᕐᒥ 
ᑲᒪᒋᔭᖃᖅᓯᒪᓪᓗᑎᒍ ᐃᒡᓗᓕᑉ ᖃᓂᒋᔭᖓᓂ. ᑖᒃᑯᐊ 
ᓄᐊᑕᐅᕙᓪᓕᐊᔪᐃᑦ ᖃᓄᐃᑦᑑᒻᒪᖔᑦ 
ᑎᑎᕋᖅᑕᐅᕙᓪᓕᐊᓪᓗᑎᑦ ᐃᖅᑲᓇᐃᔭᖅᑎᕗᑦ 
ᐱᓕᕆᖃᑎᖃᓚᐅᖅᑐᐃᑦ ᓄᓇᓕᐅᔪᒥ 
ᓇᓗᓇᐃᖅᓯᓪᓗᑎᑦ, ᑎᑎᕋᖅᓯᓪᓗᑎᑦ ᐊᒻᒪᓗ 
ᐸᐸᑕᐅᓪᓗᑎᑦ ᓄᓇᕗᒥ ᐆᒪᔪᐃᑦ, ᐃᓕᖅᑯᓯᕐᒧᑦ 
ᐊᑐᖅᑕᐅᕙᓐᓂᖏᑦ, ᐊᒻᒪᓗ ᐊᕙᑎᑉ ᖃᐅᔨᒪᔭᐅᓂᖏᑦ. 
 
ᐃᓐᓇᑐᖃᐃᑦ ᐊᒻᒪᓗ ᐊᓯᖏᑦ ᓄᓇᓕᓐᓂᒥᐅᑕᐅᔪᐃᑦ 
ᐊᐱᖅᓱᖅᑕᐅᕙᓚᐅᖅᑐᐃᑦ ᐊᒥᓱᓂᒃ ᐊᔾᔨᒌᙱᑦᑐᓂᒃ 
ᐱᔾᔪᑎᓂᒃ, ᐱᖃᓯᐅᑎᓪᓗᒍ ᐃᖃᓗᐃᑦ 
ᖃᓄᐃᑦᑑᓂᖏᑦ, ᓇᔪᒐᖏᑦ, ᐃᒪᕐᒥᐅᑕᐃᑦ ᐆᒪᔪᐃᑦ, 
ᐃᒪᕐᒥᐅᑕᐃᑦ ᐱᕈᖅᑐᐃᑦ, ᑎᒻᒥᐊᑦ, ᐱᒻᒪᕆᐅᔪᐃᑦ 
ᐅᕝᕙᓘᓐᓃᑦ ᐊᔾᔨᐅᒋᑦᑐᐃᑦ ᓯᔾᔭᐃᑦ ᖃᓄᐃᑦᑑᓂᖏᑦ, 
ᐊᒻᒪᓗ ᐊᓯᖏᑦ ᐱᓕᕆᖃᕆᔭᐅᔪᒪᔪᐃᑦ. ᐱᓕᕆᔨᐅᔪᐃᑦ 
ᐱᓕᕆᖃᑎᖃᑦᑎᐊᓚᐅᕆᓪᓗᑎᑦ ᐃᒪᕐᒥᐅᑕᓕᕆᔨᒃᑯᓐᓂ 
ᑲᓇᑕᒥ, ᐊᒥᓱᓂᒃ ᓯᓚᑦᑐᓴᕐᕕᕐᔪᐊᕐᒥ, ᐊᒻᒪᓗ 
ᐃᑲᔪᖅᓱᖅᑕᐅᓚᐅᕆᓪᓗᑎᑦ ᐃᓄᓕᕆᔨᑐᖃᒃᑯᓐᓄᑦ. 
 
ᐅᖃᖅᑏ, ᐱᒻᒪᕆᐅᓛᖑᖃᑕᐅᓚᐅᖅᑐᖅ ᓴᖅᑭᖅᑐᖅ 
ᑖᔅᓱᒪᙵᑦ ᐱᓕᕆᐊᕐᒥ 
ᐊᑐᖅᑕᐅᒍᓐᓇᖃᑦᑕᕐᓂᐊᓕᕐᓂᖏᑦ ᐱᒻᒪᕆᐳᔪᑦ 
ᓄᓇᓕᓐᓂ ᖃᐅᔨᒪᔭᐅᔪᐃᑦ ᐱᖅᑯᓯᑎᒍᑦ 
ᖃᐅᔨᒪᔭᑐᖃᐃᑦ ᐱᓕᕆᐊᕆᔭᐅᕙᒃᑐᐃᑦ ᐊᒻᒪᓗ 
ᐊᖏᓂᖅᓴᐅᔪᖅ ᖃᓪᓗᓇᕐᔨᕐᖓᒥ ᐊᑐᖅᑐᑎᑦ 
ᐱᓕᕆᖃᑎᒌᑉᐸᑦᑐᐃᑦ ᑲᓇᑕᒥ. ᐅᐱᒍᓱᑉᐳᒍᑦ ᑖᓐᓇ 
ᐱᓕᕆᐊᖅ ᐊᑐᓕᖅᑎᑦᑎᓂᖃᖅᓯᒪᒻᒪᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂ ᐊᒻᒪᓗ ᖃᓪᓗᓇᕐᔨᕐᖓᑦ 
ᖃᐅᔨᓴᐅᓯᖏᓐᓂ ᐊᑑᑎᖃᑦᑎᐊᖅᑐᒃᑯᑦ ᐊᒻᒪᓗ 
ᐊᐅᓚᓂᖃᑦᑎᐊᖅᑐᒃᑯᑦ. 
 
ᐃᒡᓗᓕᒻᒥ ᐆᑦᑐᕋᐅᑕᐅᓪᓗᓂ ᐱᓕᕆᐊᖅ 
ᑲᔪᓯᓂᖃᑦᑎᐊᖅᑐᒻᒪᕆᐅᓚᐅᖅᑐᖅ ᐊᒻᒪᓗ 
ᐱᒋᐊᖅᑎᑦᑎᒍᒪᓂᖃᓕᖅᑐᓂ ᑎᓴᒪᒃᑲᓐᓂᐅᔪᓂᒃ 
ᓄᐊᑕᐅᓗᑎᑦ ᖃᓄᐃᑦᑑᓂᖏᑦ 2009-ᖑᓕᖅᐸᑦ. 
ᓄᓇᓕᐅᔪᑦ ᖃᐅᔨᓴᕐᕕᐅᒐᔭᖅᑐᑦ ᑕᒫᓂ ᐊᕐᕌᒍᒥ 
ᖁᕐᓗᖅᑐᕐᒥ, ᐃᒡᓗᓕᒑᕐᒧᒃ, ᐃᒃᐱᐊᕐᔪᒃ ᐊᒻᒪᓗ ᑭᒻᒥᕈᑦ. 
 
ᐅᖃᖅᑏ, ᓈᒻᒪᒃᓯᒍᓂ ᓴᖅᑭᑦᑎᓐᓂᐊᖅᑕᒃᑲ ᑕᕝᕗᖓ 
ᒪᓕᒐᓕᐅᕐᕕᒻᒧᑦ ᖃᐅᔨᓵᖑᓚᐅᖅᑎᓪᓗᒍ 
ᑎᑎᕋᖅᑕᒥᓂᐅᔪᐃᑦ 2008-ᖑᑎᓪᓗᒍ ᓄᐊᑕᐅᓯᒪᔪᐃᑦ 

ᖃᓄᐃᑦᑑᒻᒪᖔᑦ ᓯᔾᔭᓂ ᑐᑭᓯᒋᐊᕈᑎᓂᖏᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 
ᑕᐹᖅᔪᒃ 
 

ᐊᖓᔪᖅᑳᑉ ᐅᖃᐅᓯᖓ 043 - 3(1): ᓄᓇᕗᒥ 
ᐃᓕᓐᓂᐊᕐᕕᐊᓗᓐᓂᑦ ᐃᓱᓕᒃᓯᔪᐃᑦ 
ᓈᓴᐅᑎᖏᑦ - 2008 (ᑕᐹᖅᔪᒃ) 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪ ᑐᓴᖅᑎᑦᑎᔪᒪᓕᕆᕗᖓ ᑖᒃᑯᓂᖓ 
ᓂᕈᐊᖅᑕᐅᖃᑎᒋᓯᒪᔭᓐᓂᒃ ᑕᒪᒃᑯᓂᖓ 
ᐊᓂᒍᐃᕙᓪᓕᐊᖃᑦᑕᖅᑐᓂᒃ ᐃᓕᓐᓂᐊᕐᕕᖕᓂ 
ᖁᑦᑎᓂᖅᓴᓂ 2007-08 ᐊᑐᖅᑎᓪᓗᒍ. ᑕᒪᓐᓇᐃᓛᒃ 
ᖁᕕᐊᒋᑦᑎᐊᒻᒪᕆᑦᑕᕋ ᑐᓴᕈᒥᓇᑦᑎᐊᒻᒪᕆᒻᒪᑦ, 
ᓄᓇᕗᒻᒥ ᐃᓕᓐᓂᐊᕐᕖᑦ ᐊᕐᕌᓂᐅᓚᐅᖅᑐᖅ 214-ᓂᒃ 
ᐊᓂᒍᐃᔪᖃᓚᐅᖅᐳᖅ ᑕᕝᕙᓐᖓᑦ ᒍᕇᑦ 12-ᒥᒃ! 
  
>>ᐸᑦᑕᑐᖅᑐᑦ 
 
ᑕᒪᓐᓇ ᐊᖏᓂᖅᐹᒻᒪᕆᐅᔪᖅ ᑕᐃᒪᓐᖓᓐᓂᒃ 
ᓄᓇᕘᖃᓕᕋᑦᑕ ᐊᒻᒪᓗ ᑕᒪᓐᓇ 
ᐅᓄᖅᓯᕙᓪᓕᐊᓂᐊᕈᓇᖅᑐᕐᓗ ᓇᓗᓇᖅᑰᔨᓐᖏᒻᒪᑦ. 
ᑕᒪᒃᑯᐊ ᐊᓂᒍᐃᕙᓪᓕᐊᔪᑦ 
ᓇᓗᓇᕈᓐᓃᖅᑎᑦᑎᑲᓐᓂᖅᐳᑦ ᐃᓕᓴᖅᑕᐅᑎᑉᐸᒃᑕᕗᑦ 
ᐃᓕᓐᓂᐊᖅᑐᓕᕆᔨᒃᑯᓐᓂ ᐊᓱᐃᓛᒃ ᒫᓐᓇ 
ᐃᑉᐱᒋᔭᐅᕙᓪᓕᐊᔪᖅ ᓇᓗᓇᖅᑰᔨᓐᖏᒻᒪᑦ. 
 
ᐊᒻᒪᓗ ᐅᖃᐅᓰᓐᓄᑦ ᒪᕐᕈᐃᓄᑦ 
ᐃᓕᓐᓂᐊᕈᑕᐅᕙᑦᑐᓄᑦ ᑖᒃᑯᐊ ᐸᕐᓇᐃᑕᐅᓯᒪᔪᑦ 
ᒪᓕᒡᖢᒋᑦ. ᑕᒪᓐᓇᓗ ᐅᖃᐅᓯᓕᕆᓂᕐᒧᑦ ᒪᓕᒐᖅ 
ᐊᑐᖅᑕᐅᕙᓪᓕᐊᓂᐊᓕᖅᑎᓪᓗᒍ ᓄᓇᕗᑦ, ᓄᓇᓕᕗᑦ 
ᑕᒪᒃᑯᐊᑦ ᓲᕐᓗ ᐊᑐᖅᓯᕙᓪᓕᐊᓇᔭᓐᖑᐊᖅᑰᔨᒻᒪᑕ 
ᑖᑦᓱᒥᖓ ᓄᑖᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᒥᒃ. 
ᑖᒃᑯᐊᓗ ᐃᑲᔪᕐᓂᐊᖅᑐᑦ ᑕᒪᒃᑯᓄᖓ ᐃᓕᓴᖅᑐᓄᑦ 
ᐊᖓᔪᖅᑳᖏᓐᓄᓪᓗ ᐊᒻᒪᓗ ᐃᓕᓴᐃᔨᖏᓐᓄᑦ. 
ᑕᒪᒃᑯᐊ ᐱᓕᕆᐊᕆᕙᓪᓕᐊᑎᓪᓗᑎᒍ 
ᐃᓱᒪᓇᖅᑑᒐᓗᐊᖅ ᒪᒃᑯᒃᑐᖁᑎᕗᑦ 
ᐃᓕᓐᓂᐊᕐᕕᖕᒦᑦᑐᑦ ᑖᒃᑯᓇᓂ ᐃᓕᓐᓂᐊᕐᕕᖕᒥ ᓲᕐᓗ 
ᑲᔾᔮᒃᑲᓐᓂᕈᓐᓇᖁᓪᓗᒋᑦ ᑕᕝᕙᓃᒃᑲᓐᓂᕈᓐᓇᖁᓪᓗᒋᓪᓗ 
ᐃᓱᓕᑦᑎᑦᑎᐊᓂᐊᕐᒪᑕ. ᑕᒪᒃᑯᐊ ᒫᓐᓇ 
ᐃᓕᓐᓂᐊᖅᑐᓕᕆᓂᕐᒧᑦ ᑕᒫᓂ ᓄᓇᕘᒥ  
ᐋᖅᑭᑦᑕᐅᓯᒪᔪᖅ, ᓄᓇᕘᒻᒥᐅᓄᑦ ᑐᕌᖓᓂᖓ 
ᐱᔾᔪᑎᒋᓪᓗᒍ ᐅᖃᐅᓯᖏᓪᓗ ᓲᖃᐃᒻᒪ ᑕᕝᕙᓂ 
ᐃᓚᐅᖃᑕᐅᖕᒪᑕ ᓇᓗᓇᓐᖏᑦᑐᖅ ᒪᒃᑯᑦᑐᑦ  

ᓄᓇᕗᒻᒥᐅᑦ ᑕᒪᒃᑯᓇᓂ 
ᐋᓪᓚᔪᐊᓐᖏᓂᖅᓴᐅᓂᐊᕐᒪᑕ ᐃᓕᓐᓂᐊᕐᕕᖏᑦᑕ  
ᐃᓗᐊᓐᓂ ᐱᓕᕆᐊᖑᔪᓂᒃ ᓲᕐᓗ 
ᐊᖏᕐᕋᖅᓯᒪᓂᖅᓴᐅᖅᑰᔨᓗᑎᒃ.  
 
ᐅᖃᖅᑎᑦᑎᔩ, ᓄᓇᕗᑦ 10-ᓂᒃ 
ᐊᕐᕌᒍᑖᖅᐸᓪᓕᐊᓕᖅᑎᓪᓗᒍ ᑕᒪᕐᒥᓕᒫᑦᑎᐊᖅ 
ᑕᒪᒃᑯᓂᖓᑦᑕᐅᖅ ᐃᑉᐱᒍᓱᖃᑕᐅᖁᒋᕙᕗᑦ 
ᐊᓱᐃᓛᒃ ᒫᓐᓇ ᓴᖅᑭᖅᐸᓪᓕᐊᓕᖅᐳᖅ ᑕᒪᓐᓇ 
ᐱᓕᕆᐊᖑᑦᓯᐊᖅᐸᓪᓕᐊᓂᖓᓂᒃ ᐊᒻᒪᓗ 
ᑲᔪᓰᓐᓇᖁᓐᓇᐅᒐᓗᐊᖅ ᑕᒪᓐᓇ ᐃᓕᓐᓂᐊᕐᓂᖅ. 
ᓱᓕ ᐊᒥᓱᑲᓪᓚᓐᓂᒃ ᐱᓕᕆᐊᒃᓴᖃᖅᑐᒍᑦ ᑕᒪᒃᑯᐊ 
ᑕᐅᑐᖅᑰᖅᑕᕗᑦ ᓱᓕ ᑎᑭᐅᑎᓯᒪᓐᖏᑕᕗᑦ 
ᐊᒥᓲᒐᓗᐊᖅᑎᒡᓗᒋᑦ ᑕᐃᒪᓐᖓᓂᒃ 
ᓄᓇᕘᖃᓕᓚᐅᖅᑎᒡᓗᑕ. ᑭᓯᐊᓂ ᐊᒃᓱᕈᖅᖢᑕ 
ᐊᒃᓱᕈᕐᓂᒃᑯᓪᓗ ᖃᓄᖅᑑᕈᓐᓇᑦᑎᐊᕐᓂᑦᑎᒍᓪᓗ 
ᐊᒻᒪᓗ ᓄᓇᓖᑦ ᐊᖏᖅᓯᒪᓂᖏᓐᓄᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᒪᓕᒃᖢᒋᑦ ᓇᓗᓇᓐᖏᑦᑐᖅ 
ᑕᒪᓐᓇ ᑲᔪᓯᑎᑦᑎᑎᐊᕐᓂᐊᕐᓂᐊᖅᑖᓗᒋᔭᕗᑦ.  
 
ᐅᖃᖅᑎᑦᑎᔩ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, 
ᑕᕝᕙᓂ ᐃᒡᓗ ᐃᓗᐊᓂ ᑖᒃᑯᐊ ᐅᐱᒋᔪᒪᓪᓗᒋᑦ 
ᐃᓕᔅᓯᓐᓄᖅᑕᐅᖅ ᐃᑲᔪᖅᑕᐅᔪᒪᔪᖓ 
ᐅᐱᒍᓱᖁᓪᓗᒍ 2008-ᒥ ᑖᒃᑯᐊ ᐊᓂᒍᐃᓚᐅᖅᑐᑦ 
ᐊᒻᒪᓗ ᓯᕗᓂᕆᓂᐊᖅᑕᒥᓐᓄᑦ 
ᐃᖏᕐᕋᑦᑎᐊᖁᕙᕗᑦ, ᓯᕗᓂᖃᑦᑎᐊᖁᕙᕗᑦ. 
ᑕᐃᒪᓕ ᑕᒪᒃᑯᐊ ᓯᕗᓂᕆᓂᐊᖅᑕᑦᑎᓐᓂ 
ᖃᓄᐃᓕᐅᖅᐸᓪᓕᐊᓂᐊᕐᒪᖔᑕ ᐊᓂᒍᐃᕙᓪᓕᐊᔪᑦ 
ᑕᐅᑐᓐᓂᐊᕋᑦᑎᒍ ᐊᒻᒪᓗ ᐃᑲᔪᖅᓯᕐᓂᐊᖅᐸᕗᑦ 
ᐃᓅᑦᓯᐊᖁᓪᓗᒋᑦ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 
ᐱᑕᖃᕈᓐᓃᕐᒪᑦ. 3-ᖓᓗᐊᕐᓗᑕ ᒪᓕᒐᓕᐅᖅᑏ 
ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂ'ᑐᐊᕐᒧᑦ, ᒥᔅᑕ 
ᐊᐅᐸᓗᒃᑐᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 072 - 3(1): ᓈᓐᓯ 

ᐳᑭᕐᓇᒃ ᐊᐅᐸᓗᒃᑐᖅ - ᑐᓐᓂᕆᔭᐅᔪᖅ ᑮᑦ 
ᕌᓕᖕ ᐃᓕᓴᕆᔭᐅᔾᔪᑎᒥᒃ (ᐊᐅᐸᓗᒃᑐᖅ) 

 
ᐊᐅᐸᓗᒃᑐᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ, ᐊᒻᒪᓗ 
ᒪᑖᒻ ᓯᕗᓕᖅᑎ, ᒥᓂᔅᑑᔅ, ᑲᑎᒪᔨᐅᖃᑎᒌᔭᒃᑲ. 

ᐅᑉᓗᒥ ᒪᑭᑉᐳᖓ ᐅᖃᕈᐊᖅᖢᒥᐊᑦᓯᐊᒥᐊᕋᒪ ᑕᐃᒪ 
ᐃᒃᐸᒃᓴᖅ Kivalliq Chamber of Commerce  
ᐃᓕᑕᖅᖠᓚᐅᕐᒪᑎᒃ ᑖᑉᓱᒥᓐᖓ ᑐᓂᕼᐃᑉᓗᑎᑦᑕᐅᖅ 
Keith Rawlings Award-ᒥᒃ ᑕᐃᔭᐅᕼᐅᖅᑐᖅ, 
ᑖᑉᓱᒥᓐᖓ ᕼᐊᓇᐅᒐᕐᓄᑦ ᕼᐊᓇᓐᖑᐊᕐᓂᖓᓄᑦ 
ᒥᒃᓵᓂᓗ ᑕᐃᔭᐅᑉᓗᓂ, ᖃᐅᔨᒪᑦᓯᐊᖅᖢᒍᓗ ᑖᒻᓇ. 
ᐃᒻᓂᕆᑉᓕᒍᓗ ᐊᒻᒪᓗ ᐊᓈᓇᒋᑉᓗᒍᑦᑕᐅᖅ ᓈᓐᓯ 
ᐳᑭᕐᓇᒃ ᐊᐅᐸᓗᒃᑐᖅ. 
 
ᕼᐊᕆᒪᐅᑉᐳᖓ ᑖᒃᑯᐊ ᑕᓪᓕᒪᑦ ᓇᔭᒃᑲᓗ 
ᐊᖓᔪᓚᐅᕋᓗ, ᐊᖓᔪᒐ ᐊᒻᒪ ᓄᑲᒻᓂᑉᓗ 
ᐊᓐᓄᕌᖅᑎᓂᑦ ᕼᐊᓇᑉᑕᓚᐅᖅᖢᓂᓗ, 
ᑮᓇᐅᔭᓕᐅᕌᖓᒥᑦᑕᐅᖅ ᐅᕙᑦᑎᓐᓂᑦᑕᐅᖅ 
ᓂᕆᑎᑎᒻᒫᖅᑕᓚᐅᕋᒥ. ᑖᑉᓱᒥᓐᖓ ᐅᑉᓗᒥᖓᑦᑕᐅᖅ 
ᖁᕕᐊᓱᒃᖢᖓ. 
 
ᑖᑉᑯᐊ ᒥᓂᔅᑑᔪᖅ ᑕᐹᖅᔫᑉ ᐅᖃᐅᓯᖓᓐᓂᒃ ᑖᒃᑯᐊ 
ᒪᒃᑯᒃᑐᓂᒃ ᐃᓅᕼᐅᒃᑐᓂᑦᑕᐅᖅ ᓇᓗᓇᐃᖅᕼᐃᑉᓗᓂ 
ᑖᒃᑯᐊ ᐃᓕᓐᓂᐊᑦᑎᐊᖅᐸᓪᓕᐊᓕᕐᒪᑎᒃ ᐊᒻᒪᑦᑕᐅᖅ 
ᐅᖃᐅᕼᐃᖃᓚᐅᕋᒥᑦᑕᐅᖅ ᑖᒃᑯᓂᓐᖓ 
ᐃᓐᓇᐅᔪᓂᑦᑕᐅᖅ ᒥᐊᓂᕆᔭᐅᑦᑕᖅᑐᓂᑦᑕᐅᖅ, 
ᑭᕼᐃᐊᓂᑦᑕᐅᖅ ᐃᓕᑕᕆᔭᐅᕙᓪᓕᐊᓕᕐᒪᑎᒃᑕᐅᖅ 
ᐱᓕᕆᐊᕆᔭᒥᓄᑦ ᑕᕝᕙ ᐅᑉᓗᒥ ᐅᖃᖅᖠᓐᓇᖅᐳᖓ. 
 
ᒪ’ᓈᖅᐳᖓ ᑕᒪᐅᓇ ᐊᓈᓇᒐ ᓈᓐᓯ ᐳᑭᕐᓇᒃ 
ᐊᐅᐸᓗᒃᑐᖅ ᖃᒪᓂᑦᑐᐊᕐᒥᐅᑕᐅᔪᖅ 
ᐃᓕᑕᕆᔭᐅᓚᐅᕐᒪᑦ ᑖᒃᑯᓂᓐᖓᑦ, ᒪ’ᓇᐅᔪᕼᐃ. ᐊᒻᒪ 
ᐊᓈᓈᒃ ᐃᕼᐅᒪᒋᕙᒋᑦ. ᖁᔭᓐᓇᒦᒃ, ᒪ’ᓇᓪᓗᐊᕕᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ 
ᕋᒻᐴᑦ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 073 - 3(1): 

ᐱᓐᖑᐊᕐᓂᕐᒧᑦ ᐱᔭᒃᓴᐃᑦ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒃᐸᒃᓴᖅ 
ᖁᕕᐊᓱᓚᐅᕋᒪ ᑐᓴᕋᒪ ᐊᑯᓪᓕᕐᒧᑦ ᒪᓕᒐᓕᐅᖅᑎ 
ᐅᖃᓪᓚᒃᑎᓪᓗᒍ ᑕᒪᓐᓇ ᐱᓐᖑᐊᕐᓂᖅ 
ᐱᒻᒪᕆᐊᓘᓂᖓᓄᑦ ᒪᒃᑯᒃᑐᖁᑎᑦᑎᓐᓄᑦ. ᑕᒪᓐᓇᓗ 
ᐃᑲᔪᖅᑐᖅᑕᐅᑦᑎᐊᖅᓯᒪᓐᖏᓗᐊᕐᓂᖓ ᐃᑉᐱᒋᓪᓗ, 
ᐃᓱᒫᓘᑎᒋᓪᓗᒍ ᓄᓇᓕᓐᓂ ᒥᑭᓂᖅᓴᐅᔪᓂᑦ 
ᓄᓇᕗᒥ. 
 
ᑕᒪᓐᓇ ᐅᖃᖅᑏ, ᐱᓐᖑᐊᕐᓂᖅ ᐱᒻᒪᕆᐊᓘᒻᒪᑦ 
ᓄᑕᕋᑦᑎᓐᓄᑦ  

 



ᐱᖓᑦᓯᖅ, ᒫᑦᓯ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

347

ᐃᓕᓐᐊᓂᕐᕕᐅᑉ ᓯᓚᑖᓂ. ᑕᒪᒃᑯᐊ 
ᐱᕚᓪᓕᕈᑕᐅᔪᓐᓇᕐᒪᑕ ᐃᓅᖃᑎᒌᓐᓂᕐᒧᑦ, 
ᐃᓅᑦᓯᐊᕐᓂᕐᒧᑦ ᐊᒻᒪᓗ ᑕᒪᒃᑯᐊ 
ᐱᕚᓪᓕᕈᑕᐅᔪᓐᓇᖅᖢᑎᑦ ᐊᓯᖏᓐᓄᑦ 
ᖃᓄᖅᑑᕈᑕᐅᔪᓐᓇᖅᑐᓄᑦ. 
 
ᐅᖃᖅᑏ, ᓂᕈᐊᖅᑕᐅᕝᕕᒋᓯᒪᔭᕋᓂ ᓴᓂᑭᓗᐊᕐᒥ 
ᑕᒪᒃᑯᐊ ᐃᓄᖁᑎᕗᑦ 
ᐃᓱᒪᖅᓴᖅᓯᐅᕈᑎᖃᖃᑦᑕᖅᓯᒪᒻᒪᑕ ᓲᕐᓗ ᓄᓇᓖᑦ 
ᐃᓚᐅᖃᑕᐅᑎᑕᐅᓐᖏᓗᐊᖃᑦᑕᕐᓂᖏᓐᓄᑦ 
ᑕᒪᒃᑯᓂᓐᖓ ᖃᓄᐃᓘᕈᑕᐅᔪᓂᑦ ᑭᖑᕙᓗᐊᖅᖢᑎᒃ 
ᑐᓴᖅᑎᑕᐅᖃᑦᑕᕐᓂᕐᒥᓄᓪᓗ 
ᑐᓴᖅᑎᑕᐅᓐᖏᑦᑎᐊᒻᒪᕆᖃᖅᑕᖅᖢᑎᒃᓗ 
ᐃᓛᓐᓂᒃᑯᑦ. 
 
ᐅᖃᖅᑏ, ᐃᑲᔪᖅᑐᕆᐊᖃᖅᑕᑉᐳᑦ ᓄᑕᖅᑲᖁᑎᕗᑦ 
ᐃᓚᐅᖃᑕᐅᖃᑦᑕᖁᓪᓗᒋᑦ ᐱᓐᖑᐊᖅᑐᓂᑦ, 
ᐃᓚᐅᖃᑕᐅᔪᓐᓇᖁᓪᓗᒋᓪᓗ ᓄᓇᕘᒻᒥ 
ᐅᑭᐅᖅᑕᖅᑐᒥᓗ ᐱᓐᖑᐊᕕᔾᔪᐊᖅᑎᓂᑦ ᑕᒪᒃᑯᓄᖓ 
ᓅᑉᐸᓪᓕᐊᔪᓐᓇᖁᓪᓗᒋᑦ 
ᐱᖃᑕᐅᖃᑦᑕᕈᓐᓇᖁᓪᓗᒋᑦ. ᑐᓴᕐᓇᕈᔪᓗᐊᕐᒪᑦ 
ᐊᖏᓂᖅᓴᐃᑦ ᓄᓇᓖᑦ ᑭᒡᒐᖅᑐᐃᓂᖅᓴᐅᖃᑦᑕᕐᒪᑕ 
ᓄᓇᑦᑎᓐᓂ. 
 
ᐅᖃᖅᑏ, ᒐᕙᒪᖁᑎᕗᑦ ᐃᑲᔪᖅᑐᖅᐸᒃᑲ 
ᐊᔭᐅᖅᑐᖅᐸᒃᑲ ᐃᓚᐅᑎᑦᑎᖃᑦᑕᖁᓪᓗᒋᑦ 
ᒥᑭᓂᖅᓴᓂᒃ ᑕᒪᐃᓐᓂᒃ ᓄᓇᓕᓐᓂ 
ᐱᓐᖑᐊᕐᕕᔾᔪᐊᖅᑐᖃᕐᓂᐊᖅᑎᓪᓗᒍ ᐊᒻᒪᓗ 
ᐸᕐᓇᐃᔨᕗᑦ ᐸᕐᓇᐃᖃᑦᑕᕐᓗᑎᑦ ᓯᕗᓂᑐᖄᒍᑦ 
ᐃᖏᕐᕋᔾᔪᑎᑦ ᑕᒪᒃᑯᐊ ᐋᖅᑭᐅᒪᑦᑎᐊᕈᓐᓇᖁᓪᓗᒋᑦ. 
ᑕᒪᓐᓇ ᐱᕚᓪᓕᕐᓂᖃᕆᐊᖃᕐᒪᑦ 
ᐋᖅᑭᑉᐹᓪᓕᕆᐊᖃᕐᒪᑦ ᐱᓐᖑᐊᕐᓂᖅ ᓄᓇᕗᑦᒥ. 
 
ᐅᖃᖅᑏ, ᓄᓇᓖᑦ ᑕᒪᕐᒥᒃ ᐱᕕᒃᓴᖃᕆᐊᓖᑦ 
ᐱᔪᓐᓇᕐᓂᕐᒧᑦ ᑐᕌᖅᐸᓪᓕᐊᔪᓐᓇᖁᓪᓗᒋᑦ 
ᐱᔪᒪᔭᒥᓄᑦ ᑎᒍᓯᕙᓪᓕᐊᒍᓐᓇᖁᓪᓗᒋᑦ. ᑕᒪᒃᑯᐊ 
ᒪᓕᒐᕆᔭᐅᔪᑦ ᓄᓇᕗᒻᒥ ᐱᓐᖑᐊᕐᓂᓕᕆᔭᐅᔪᑦ 
ᕿᒥᕐᕈᔭᐅᒃᑲᓐᓂᕆᐊᓖᑦ  

ᑮᓇᐅᔭᖏᓪᓗ ᕿᒥᕐᕈᔭᐅᒃᑲᓐᓂᕐᓗᑎᒃ 
ᐃᓚᐅᖃᑕᐅᔪᓐᓇᖅᓯᖁᓪᓗᒋᑦ ᑕᒪᕐᒥᒃ ᓄᓇᓕᒻᒥᐅᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 074 - 3(1): 

ᓄᓇᒥᒃ ᖃᐅᔨᓴᐃᓂᖅ ᑰᒑᕐᔪᒻᒥ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᑭᐅᖅ ᐱᒋᐊᓕᓵᓚᐅᖅᑎᓪᓗᒍ 
ᖃᐅᔨᓴᐃᔪᖃᓚᐅᕐᒪᑦ ᐃᓂᒋᔭᐅᓇᔭᖅᑐᒥᒃ 
ᐃᒡᓗᓕᕆᓂᕐᒧᑦ ᐱᕙᓪᓕᐊᔾᔪᑕᐅᓂᐊᖅᑐᓂᑦ. 
ᑕᒪᒃᑯᐊ ᐃᒡᓗᐃᑦ ᐃᓂᖃᕐᕕᒃᓴᖏᑦ ᐊᒥᒐᓕᕐᒪᑕ 
ᑰᒑᕐᔪᒻᒥ. 
 
ᑖᓐᓇᓗ ᐃᒡᓗᑖᖅᑎᑕᐅᔪᓐᓇᕈᑦᑕ 1,000-ᖑᔪᓂᑦ 
ᐱᔪᒪᓪᓚᑦᑖᕋᔭᕋᓗᐊᖅᑐᒍᑦ. ᑭᓯᐊᓂ ᐃᓂᒃᓴᖏᓐᓂᑦ 
ᐱᑕᖃᕆᐊᕐᒪᑦ ᐃᒡᓗᑖᕐᓂᐊᕈᑦᑕ ᐃᓂᖃᕆᐊᖃᕐᒪᑕ 
ᓄᓇᓕᐅᑉ ᐃᓗᐊᓂ, ᐱᓗᐊᖅᑐᒥ ᑕᒪᒃᑯᐊ 
ᐊᖓᔪᖅᑳᕆᔭᐅᔪᑦ, ᐅᐃᖃᓐᖏᑦᑐᑦ 
ᓄᓕᐊᖃᓐᖏᑦᑐᓪᓘᓐᓃᑦ ᐃᓛᓐᓂᒃᑯᑦ ᐊᑯᓂ 
ᐊᒥᓱᓂ ᐅᑭᐅᓂ ᐅᑕᖅᑭᖃᑦᑕᕐᒪᑕ 
ᐃᒡᓗᑖᕐᓂᐊᕐᓂᕐᒥᓄᑦ. 
ᐃᒡᓗᓕᐅᕈᓐᓇᐃᓪᓕᓯᒪᑎᓪᓗᑕᓗ 
ᐃᒡᓗᒃᓴᐅᓇᔭᖅᑐᓂᒃ ᓄᓇᓕᖕᓂ ᐱᔭᐅᔭᕆᐊᓖᑦ 
ᐃᓱᒪᒋᓪᓗᒋᑦ. 
 
ᐅᖃᖅᑏ, ᒪᐃᔭᒋᔭᖅᐳᑦ ᑰᒑᕐᔪᒻᒥ ᐅᖃᖃᑎᒋᓯᒪᔭᕋ 
ᒪᑭᕕ ᓈᖅᑑᖅ ᐃᖃᓗᖕᓃᖅᑐᖅ 
ᐱᓕᕆᔭᖅᑐᖅᓯᒪᓪᓗᓂ ᐅᖃᖃᑎᒋᓯᒪᒐᒃᑯ ᐊᒻᒪᓗ 
ᐅᖃᖅᓯᒪᓪᓗᓂ ᕼᐊᒻᓚᑦᒋᔭᐅᔪᕉᖅ ᑕᐃᑲᓂ 
ᖃᐃᑦᑎᓂᐊᕐᒪᑦ ᑎᑎᕋᖅᓯᒪᔪᒥᒃ, ᖃᐃᑕᐅᑉᐸᑦ 
ᒪᓕᒐᓕᐅᖅᑏ ᑐᓴᖅᑎᑦᑐᓐᓇᕐᓂᐊᕋᒃᑭᑦ ᓱᓇᓂᒃ 
ᐱᔭᕆᐊᖃᕐᒪᖔᑦᑕ ᑰᒑᕐᔪᒻᒥ ᑕᐃᒪᐃᓐᓂᐊᖅᐳᖓ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 075 - 3(1): 33-

ᖓᓂᒃ ᓇᓪᓕᐅᑎᔪᖅ ᐃᕐᓂᖓ ᐄᑐᐊ 
ᐊᑭᑦᑎᖅ ᑕᐹᖅᔪᒃ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᓪᓗᒦᓛᖅ ᓇᖏᖅᓯᔾᔪᑎᖃᖅᖢᖓ 
ᐃᕐᓂᕋ ᐄᑐᐊ ᐊᑭᑦᑎᖅ ᑕᐹᖅᔪᒃ 33-ᓂᒃ ᐅᓪᓗᒥ 
ᓇᓪᓕᐅᑎᓯᒪᔮᖅᑐᐊᓘᖕᒪᑦ ᑕᐅᕙᓂ ᑕᐅᑐᖅᑰᕐᒪᑦ. 
ᐅᓇ ᐅᐱᒋᓪᓗᒍ 33-ᖑᓪᓗᓂ 9-ᒪᕆᐊᓗᖕᓂᒃ 
ᑭᖑᕚᒃᓴᓕᐅᓚᐅᕐᒫᑎᒃᑯᑦ ᓄᓕᐊᕋᓗ ᓘᓯ 
ᑕᐃᒃᑯᐊᓗ ᐃᓱᒪᒋᓪᓗᒋᑦ.  
 
ᑖᓐᓇ ᐅᓪᓗᒥ ᓇᓪᓕᐅᑎᓯᒪᑦᑎᐊᖁᔭᕋ, 33-ᓂᒃ 
ᐊᕐᕌᒍᖃᓕᕋᓗᐊᖅᑎᓪᓗᒍ ᓱᓕ ᓄᑕᕋᑐᑦ ᐃᓛᓐᓂᑦ 
ᑕᐅᑐᓲᕆᒐᒃᑯ, ᓱᑰᕆᐊᖃᓕᕌᖓᓪᓗ 
ᓱᑰᓚᐅᖅᐸᒡᖢᒍ. ᒫᓐᓇ ᑕᐅᑐᒃᐸᑦ ᐃᒪᓐᓇ 
ᐅᖃᐅᑎᔪᒪᕙᕋ. ᐅᓪᓗᒥ ᓇᓪᓕᐅᑎᓯᒪᑦᑎᐊᕆᒃ 
ᐊᒻᒪᓗ ᐊᓈᓇᑦᑎᐊᑦ ᑕᑯᔭᖅᑐᓐᓂᐊᓵᖅᐸᐃᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏ 
ᐅᖃᐅᓯᒃᓴᖏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ 
ᓯᐅᑦᓴᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 076 - 3(1): 

ᐊᕐᕕᐊᓂ ᕗᔅ ᐃᐊᒃᑯᑦ 
ᖃᖓᑕᓲᖃᖅᑎᑦᑎᓂᖏᑦ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. 2007-ᒥ ᑎᑎᕋᖅᓯᒪᔪᑦ 
ᓄᓇᕗᓪᓗᒃᑖᒥ ᖃᑉᓯᐅᓕᕐᒪᖔᑕ ᓇᓗᓇᐃᔭᐅᑏᑦ 
ᐱᓯᒪᓕᕋᒃᑭᑦ ᑲᓇᑕᒥ ᓈᓴᐃᓚᐅᖅᑐᒥᓐᖔᖅᖢᓂ. 
ᐊᕐᕕᐊᑦ  

ᑐᓪᓕᐊᓂ ᐊᖏᓂᖅᐸᖑᖃᑕᐅᓯᒪᓕᖅᑐᖅ ᓄᓇᕗᒻᒥ, 
ᐃᖃᓗᓐᓂᑐᐊᑦᓯᐊᖅ ᒥᑭᓂᖅᓴᐅᓗᓂ, 2,514-
ᖑᓪᓗᑎᒃ ᐊᕐᕕᐊᕐᒥᐅᑦ.  
 
ᐅᖃᖅᑏ, ᑕᒪᓐᓇ ᐱᖕᒪᕆᐊᓘᑎᓪᓗᒍ ᐊᕐᕕᐊᑦ 
ᑎᑭᑕᐅᔪᓐᓇᖅᓯᖃᑦᑕᕐᓂᐊᕐᒪᑦ ᕗᔅᑎᐊᒃᑯᑦ 
ᖁᕕᐊᒋᓪᓗᒋᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᐃᒃᐸᑦᓴᖅ ᑐᓴᖅᑎᑕᐅᓚᐅᕋᑦᑕ ᐊᕐᕕᐊᑦ 
ᑎᑭᑕᐅᖃᑦᑕᕐᓂᐊᓕᕐᓂᖓᓄᑦ ᓄᓇᕗᑦ ᓯᓚᑖᓄᑦ 
ᐃᖏᕐᕋᔪᓐᓇᖃᑦᑕᕐᓂᐊᕐᓗᑎᒃ ᐊᕐᕕᐊᕐᓂᓐᖔᕐᓗᑎᒃ. 
ᑕᒪᓐᓇ ᐱᖕᒪᕆᐊᓘᓂᐊᖅᑐᑦ ᐊᕐᕕᐊᑦ 
ᐃᖃᓗᖕᓄᓐᖓᐅᖃᑦᑕᖅᑐᓄᑦ. 
 
ᐅᖃᖅᑏ, ᐊᕐᕕᐊᖕᓂᓐᖔᕐᓗᖓ ᐊᕐᕕᐊᒥᐅᑦ 
ᐅᖃᕈᑎᔪᒪᔭᒃᑲ ᖁᔭᓐᓇᒦᒡᖢᒋᑦ ᕘᔅᑎᐊᒥᐅᑦ 
ᑕᐃᒪᐃᑎᑦᑎᒻᒪᑕ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑕ ᐸᐅᓗᓯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 077 - 3(1): 

ᑲᒪᒋᔭᐅᓂᖏᑦ ᑎᒥᒥᒍᑦ ᐊᔪᕈᑎᓖᑦ ᓄᓇᕗᒥ 
(ᐸᐅᓗᓯ) 

ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑉᓗᒥ 
ᒪᑭᑦᑐᖓ ᐊᔭᐅᖅᑐᐃᔪᒪᓪᓗᖓ ᒐᕙᒪᒃᑯᓐᓂᒃ 
ᓴᓐᖏᓂᖅᓴᒃᑯᑦ ᑲᒪᓂᖅᓴᐅᔪᓐᓇᖁᓪᓗᒋᑦ ᑎᒥᒥᒍᑦ 
ᐊᔪᕈᑎᓕᖕᓂᒃ. ᓯᕗᓕᖅᑎᓗ  

ᓴᖅᑭᑎᑦᑎᖁᔭᕋ ᑲᒪᔨᐅᓇᔭᖅᑐᒥᒃ ᑕᒪᒃᑯᓄᖓ 
ᑎᒥᒥᒍᑦ ᐊᔪᕈᑎᓕᖕᓂᒃ.  
 
ᐅᖃᖅᑏ, ᐊᒥᓱᑦ ᓄᓇᕗᒻᒥᐅᑦ ᑎᒥᒥᒍᑦ ᐊᔪᕈᑎᓖᑦ 
ᐊᖅᓱᕈᕐᓇᖅᑐᒃᑰᖃᑦᑕᕐᒪᑕ 
ᐃᑲᔪᖅᑕᐅᖃᑕᕆᐊᖃᖅᖢᑎᒡᓗ ᐃᓚᒌᑦ 
ᖃᑕᓐᖑᑎᒋᑦ ᐅᑉᓗᑕᒫᒥᒃ ᐃᓅᓯᖏᓐᓂᒃ 
ᖃᓄᐃᓕᐅᕈᓘᔭᖃᑦᑕᖅᑎᓪᓗᒋᑦ. ᐅᖃᖅᑏ, 
ᓄᓇᕗᒻᒥ, ᓄᓇᕗᑦ ᒐᕙᒪᒃᑯᖓ 
ᓄᑖᖑᒐᓗᐊᖅᑎᓪᓗᒍ ᑕᒪᓐᓇ ᑲᒪᖃᑦᑕᕐᓂᖏᑦ 
ᑎᒥᒥᒍᑦ ᐊᔪᕈᑎᓕᖕᓂᒃ ᑲᒪᑦᓯᐊᕈᓐᓇᕐᓂᖓ 
ᓴᓐᖏᑦᑎᖅᐹᓪᓕᕈᓐᓇᕐᒪᑦ.  
 
1998-ᒥ ᑲᑎᒪᑎᓪᓗᒋᑦ ᐃᖃᓗᖕᓂ ᓄᓇᕗᒻᒥᐅᑦ 
ᑎᒥᒥᒍᑦ ᐊᔪᕈᑎᓖᑦ ᑲᑎᓂᖃᓚᐅᕐᒪᑕ ᐊᒻᒪᓗ 
ᑕᒪᒃᑯᐊ ᑲᑎᒪᔨᖃᓕᖅᖢᑎᒃ ᑎᒥᒥᒍᑦ ᐊᔪᕈᑎᓖᑦ 
ᓂᕈᐊᕈᓐᓇᖅᓯᖁᓪᓗᒋᑦ ᐃᖕᒥᒍᑦ ᒐᕙᒪᒃᑯᑦ 
ᑮᓇᐅᔭᖅᑖᖅᑎᑦᑎᓯᒪᓂᖏᑦ ᐃᓱᓕᓐᓂᖃᓚᐅᕐᒪᑕ 
2001-ᒥ ᐊᒻᒪᓗ ᑕᒪᓐᓇ ᐱᓕᕆᐊᒃᓴᖅ 
ᓅᑦᑕᐅᓪᓗᓂ ᐊᓯᐊᓄᑦ ᑎᒥᐅᔪᒧᑦ, 
ᑲᑐᔾᔨᖃᑎᒌᒃᑯᓐᓄᑦ.  
 
ᐅᖃᖅᑏ, 2004-ᒥ ᑖᒃᑯᐊ ᓄᑖᑦ ᑎᒥᒥᒍᑦ 
ᐊᔪᕈᑎᓖᑦ ᑲᑎᒪᔨᖏᑦ ᓴᖅᑭᑎᑕᐅᓚᐅᖅᑐᑦ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᒐᕙᒪᒃᑯᓐᓂᑦ 
ᑮᓇᐅᔭᖅᑖᖅᓯᒪᓪᓗᑎᑦ ᑭᓯᐊᓂ ᑕᒪᓐᓇ 
ᐃᑲᔪᖅᑐᖅᑕᐅᓂᖏᑦ ᑕᐃᒪᐅᖏᒻᒪᑕᓱᓕ ᑖᒃᑯᐊᓗ 
ᐃᒻᒥᓂᒃ ᑎᑎᕋᕐᕕᖃᓐᖏᒃᖢᑎᒃ ᓱᓕ 
ᐃᑲᔪᕆᐊᕈᓐᓇᕋᔭᕋᓗᐊᖅᑎᓪᓗᒋᑦ ᐃᓅᖃᑎᒥᓂᒃ. 
ᑕᒪᒃᑯᐊ ᖃᑕᖑᓐᓂᒌᑦ ᐃᑲᔪᖅᑕᐅᓗᑎᑦ 
ᔭᒐᕋᓗᐊᖅᑎᓪᓗᒋᓪᓗ. 
 
ᐅᖃᖅᑏ, ᑎᒥᒥᒍᑦ ᐊᔪᕈᑎᓖᑦ ᐃᓄᖁᑎᕗᑦ 
ᐃᑲᔪᖅᑐᖅᑕᐅᔭᕆᐊᖃᓪᓚᕆᖃᑦᑕᒻᒪᑕ. 
ᐱᔪᓐᓇᐅᑎᖃᖅᑐᑦ ᐃᓅᑦᑎᐊᕈᓐᓇᓂᕐᒥᑦ, 
ᐱᕙᓪᓕᐊᔪᓐᓇᓂᕐᒥᑦ ᐊᒻᒪᓗ ᐃᓅᓪᓗᓂ 
ᐱᖁᔭᕐᔪᐊᕆᔭᕐᐳᑦ ᑕᒪᑐᒥᖓ 
ᐃᑲᔪᖅᑐᐃᓂᖃᕆᐊᓕᒃ ᓄᓇᕗᒻᒥᐅᓄᑦ 
ᐱᕚᓪᓗᕈᓐᓇᖁᓪᓗᒋᑦ. 
 

ᐅᖃᖅᑏ, ᐊᔭᐅᖅᑐᐃᕗᖓ ᓯᕗᓕᖅᑎᑎᓐᓂᑦ 
ᒥᓂᔅᑕᐅᔪᒥᓪᓗ ᐃᓄᓕᕆᔨᒃᑯᓐᓄᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ ᑕᒪᓐᓇ ᐋᖅᑭᑦᑕᐅᖁᓪᓗᒍ, 
ᒥᓂᔅᑕᖃᕈᓐᓇᖁᓕᕐᓗᒍ. . .  
 
ᐅᖃᖅᑎ: ᒥᔅᑕ ᐸᐅᓗᓯ. ᓯᕿᓐᖑᔭᐃᑦ ᐃᓱᓕᓯᒪᒻᒪᑦ. 
ᐃᓱᓕᑦᑎᔪᒪᒍᕕᑦ ᐊᐱᕆᔭᕆᐊᖃᖅᐳᑎᑦ. ᒥᔅᑕ 
ᐸᐅᓗᓯ.  
 
ᐸᐅᓗᓯ (ᑐᓵᔨᑎᒍᑦ): . . . ᐅᖃᐅᓯᕆᔭᕋ 
ᐱᔭᕇᕈᒪᓪᓗᒍ. 
 
ᐅᖃᖅᑎ: ᑐᓴᖅᓴᐅᓐᖏᓐᓇᕕᑦ. ᒫᓃᑦᑐᖅ 
ᐃᑭᑦᑕᕌᖓᑦ ᐅᖃᕇᖃᑦᑕᕈᕕᑦ 
ᓈᒻᒪᓈᖅᓯᖃᑦᑕᓂᐊᖅᑐᑎᑦ. ᐊᐱᕆᔪᒪᒍᕕᑦ 
ᐊᐱᕆᔭᕆᐊᖃᖅᑐᑎᑦ ᑖᒃᑯᓄᖓ ᐅᖃᐅᓯᒃᓴᑎᑦ 
ᐃᓱᓕᑦᑐᒪᒍᕕᒋᑦ. ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᐊᐱᕆᔪᒪᕗᖓ 
ᑲᑎᒪᔨᐅᖃᑎᓐᓂᒃ ᑖᓐᓇ ᐅᖃᐅᓯᕆᔭᕋ 
ᐱᔭᕇᕈᓐᓇᕐᒪᖔᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓂᕈᐊᖅᑕᐅᓯᒪᖃᑎᕗᑦ 
ᐊᐱᕆᒻᒪᑦ ᐅᖃᐅᓯᒃᓴᒥᓂᒃ ᐅᖃᕇᕈᓐᓇᕈᒪᓪᓗᓂ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᐱᔭᕇᕋᓱᒋᑦ, 
ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐱᐊᓂᑉᐸᓪᓕᐊᓕᕋᓗᐊᖅᑐᖓ.  
 
ᐅᖃᖅᑏ, ᓴᓐᖏᔪᒃᑯᑦ ᐊᔭᐅᖅᑐᐃᔪᒪᔪᖓ 
ᓯᕗᓕᖅᑎᑎᓐᓂᑦ, ᒥᓂᔅᑕᒥᓪᓗ ᐃᓄᓕᕆᔨᒃᑯᓐᓄᑦ 
ᐋᓐᓂᐊᖅᑐᓕᕆᔨᒃᑯᓄᓪᓗ ᓴᖅᑭᑎᑦᑎᖁᓪᓗᒋᑦ 
ᒥᓂᔅᑕᒥ ᑕᒪᑐᒥᖓ ᑲᒪᔨᐅᓪᓚᕆᓇᔭᖅᑐᒥᑦ. ᑕᒪᒃᑯᐊ 
ᓄᓇᕗᒻᒥᐅᑦ ᐅᑉᐱᕈᓱᐃᒋᐊᖃᕐᒪᑕ ᒐᕙᒪᒃᑯᓐᓂᑦ 
ᐃᑲᔪᖅᑐᖅᑕᐅᓂᐊᓂᕐᒥᓂᒃ ᐃᓅᓯᖓᓂ. ᓲᕐᓗ  
ᐱᕚᓪᓕᕈᓐᓇᖁᓪᓗᒋᑦ  

ᑐᓗᖅᑕᕈᑎᔅᓴᓂᓪᓗ ᓴᖅᑭᑎᑦᑎᕕᐅᖃᑦᑕᖁᓇᒋᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᑲᓇᓐᓇᖓᓄᑦ, ᒥᔅ 
ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 078 - 3(1): 

ᓂᕈᐊᖅᑕᐅᓯᒪᕕᒋᔭᖓᑕ ᐊᓪᓚᕕᖓ 
ᓇᒦᓐᓂᖓ (ᐋᕆᐊᒃ) 

 
ᓯᕗᓕᖅᑎ ᐃᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓇᖏᖅᓯᕗᖓ ᐅᖃᕈᒪᓪᓗᖓ 
ᑐᓐᖓᓱᑦᑎᑦᑐᒪᓪᓗᒋᑦ ᑕᐃᒃᑯᐊ 
ᓂᕈᐊᖅᑕᐅᕕᓐᓃᑦᑐᑦ ᐅᕙᓐᓂᓪᓗ ᓂᕈᐊᓚᐅᖅᑐᖅ 
ᑕᒪᑐᒪᓂ ᓯᕗᓪᓕᖅᐹᒥᑦ ᑲᑎᒪᑎᓪᓗᑕ 
ᓂᓪᓕᕐᕕᒋᓚᐅᓐᖏᓐᓇᒃᑭᑦ.  
 
ᑐᓐᖓᓱᒋᑦᑎ ᐊᒻᒪᓗ ᐅᖃᕈᒪᓪᓗᖓ 
ᖁᕕᐊᓱᑦᑎᐊᖅᐳᖓ ᖁᔭᓕᓪᓗᖓᓗ 
ᐅᖄᓚᖃᑦᑕᕐᒪᑕ ᑕᑲᓇᓂ ᑐᓴᓚᐅᖏᑦᑐᑦ 
ᐊᓪᓚᕕᒋᓕᖅᑕᒪ ᑭᒡᒐᖅᑐᐃᕕᓐᓄᑦ ᓇᒦᓐᓂᖓᓂᑦ 
ᑕᐅᓇᓂ ᓯᓈ, ᐊᖅᑯᑎᒦᑦᑐᑦ, ᐆᒪᔪᕐᓂᐊᑎᒃᑯᑦ 
ᐊᓪᓚᕕᖓᓂ, ᑖᑦᓱᒪ ᐃᓪᓗ ᓈᓴᐅᑖ 208, 
ᖃᐅᔨᒪᖁᔨᑐᐃᓐᓇᖅᖢᖓ. ᖁᔭᓐᓇᒦᒃ 
ᐅᖄᓚᖃᑦᑕᕋᔅᓯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᒥᔅᑕ 
ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 079 - 3(1): 

ᑕᓯᐅᔭᕐᔪᐊᕐᒥ ᕿᒧᒃᓯᖃᑦᑕᐅᑎᔪᑦ (ᑰᓕ) 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᓂᑯᕕᔾᔪᑎᒋᔭᕋ ᑖᒃᑯᐊ ᐃᓕᑕᕆᒃᑲᓐᓂᕈᒪᓪᓗᒋᑦ, 
ᑖᔅᓱᒪ ᐊᕐᕕᐊᒻᒥ ᒪᓕᒐᓕᐅᖅᑎᐅᖃᑎᒪ 
ᐅᖃᐅᓯᕆᓚᐅᖅᑕᖏᑦ ᑕᐃᒃᑯᐊ ᕿᒧᕐᓯᖅᑐᑦ 
ᑰᔾᔪᐊᕌᓗᒻᒥᑦ ᐃᖏᕐᕋᓯᓚᐅᖅᓯᒪᔪᑦ 
ᐱᓇᓱᐊᕈᓯᕆᓚᐅᖅᑕᑦᑕ ᓄᓐᖑᐊᓂ. ᑕᐃᒃᑯᐊ 
ᐱᓪᓗᒋᑦ ᑕᒪᕐᒥᑦᑎᐊᒻᒪᕆᐊᓗᐃᑦ ᖁᔭᓐᓇᒦᕈᒪᓪᓗᒋᑦ  

ᐃᓕᑕᕆᔪᒪᓪᓗᒋᑦ ᑲᔪᖏᖅᑐᓪᓚᕆᐅᖃᑦᑕᕐᒪᑕ. 
 
ᑭᓯᐊᓂ ᐃᑉᐸᒃᓴᖅ ᑐᓴᖅᑎᑕᐅᓚᐅᕋᑦᑕ 
ᓱᒃᑲᓴᐅᔾᔪᐊᖅᑑᒐᓗᐊᑦ ᓄᖅᑲᕆᐊᖃᓕᒪᐅᕐᒪᑕ 
ᐱᖅᑐᒧᑦ ᐊᒻᒪᓗ ᐱᖅᓯᑯᑖᒐᓚᓐᓂᐊᕐᓂᕋᖅᑕᐅᓪᓗᓂ 
ᐊᕐᕕᐊᑦ ᖃᓂᒋᔭᖓ. ᑕᐅᕗᖓ ᓇᑉᐸᖓᑕ 
ᐅᖓᑖᓃᓕᕋᓗᐊᖅᖢᑎᑦ, ᑕᐃᑰᓇ 
ᓄᓇᒋᔭᐅᕙᓚᐅᖅᑐᒧᑦ ᓄᓈᓛᒧᑦ ᑎᑭᓪᓗᑎᑦ 
ᑕᐃᑯᖓ ᓄᖅᑲᕐᓂᐊᓕᓚᐅᕐᒪᑕ. ᑖᓐᓇ ᐱᓪᓗᒍ 
ᑕᐃᒃᑯᐊ ᑲᔪᓯᒋᐊᒃᑲᓂᓪᓚᕆᓐᓂᐊᖅᑐᑦ 
ᖃᐅᔨᒪᒐᑦᑎᒍᑦ ᐊᕐᕌᒍ. ᐱᒡᒍᓴᐅᔾᔭᐅᓛᕐᒥᔪᒍᑦ 
ᑲᖏᖅᖠᓂᕐᒥᐅᓂᑦ ᐃᓚᐅᔪᖃᓪᓚᕆᓲᖑᒻᒪᑦ.  
 
ᐊᑕᐅᓯᕐᒥᒃ ᒫᓐᓇ ᕿᒧᒃᓯᖅᑐᓂ 
ᐃᓚᐅᔪᖃᖅᑲᐅᓪᓗᓂ. ᑭᓯᐊᓂᓕ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᕐᒥ ᖃᐅᔨᒪᓪᓗᒍ 
ᐃᑲᔪᖅᑐᐃᖕᒪᑦ. ᑕᐃᓐᓇ ᐊᑕᐅᓯᕐᒥ 
ᐃᓚᐅᔪᖃᖅᑲᐅᖕᒪᑦ ᑲᖏᖅᖠᓂᕐᒥᙶᖅᑐᒥ ᕼᐃᐅᕆ 
ᑕᐅᑐᓐᖏ. ᖃᓄᐃᒃᓴᖏᒃᑯᑦᓯ ᑖᓐᓇ ᕼᐃᐅᕆ 
ᑕᐅᑐᓐᖏ ᓄᓇᓖᒃ ᐊᖏᓛᖑᔪᑦ ᑐᒡᓕᖓᓂᙶᖅᑐᑦ 
ᑲᖏᖅᖠᓂᕐᒥᒃ. ᑖᓐᓇ ᓯᕗᓪᓕᕐᐹᖑᓂᐊᓚᐅᕐᒪᑦ 
ᓇᓗᓇᙱᖦᖢᓂ. ᑖᓐᓇ ᓇᓗᓇᐃᕈᒪᓪᓗᒍ 
ᓱᑲᓛᖑᓚᐅᖅᑐᖅ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒪᓕᒐᓕᐅᖅᑎ 
ᐅᖃᐅᑎᓯᖏᑦ. ᐱᑕᖃᕈᓐᓃᖅᐸᑦ, (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᖅ 4. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ 
ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 
ᑲᑎᒪᔾᔪᑎᒃᓴ 5. ᒪᓕᒐᓕᐅᕐᕕᓕᐊᖅᓯᒪᔪᓂᒃ 
ᐃᓕᓴᖅᓯᓂᖅ. ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒫᓐᓇᐅᔪᖅ ᐃᓕᓴᖅᓯᒍᒪᔪᖓ ᑕᕙᓃᑦᑐᖅ  
ᖃᐅᔨᒪᔭᐅᓐᓇᐅᖁᖅᑑᒐᓗᐃᖅ  

ᐃᓕᑦᓯᓐᓄᑦ. ᐅᖃᖅᑏ, ᑖᓐᓇ ᑕᕝᕙᓃᑦᑐᖅ 
ᖃᐅᔨᒪᔭᐅᔪᖅ ᐱᓕᕆᕕᖃᕐᖓᑦ ᑕᒫᓂ ᐃᖃᓗᓐᓂ 
ᑎᑎᕋᖅᑎᐅᕙᑦᑐᓂᒃ ᐊᒻᒪᓗ ᐊᖏᕐᕋᖓᓂ 
ᐅᖃᓕᒫᒐᕋᐅᒻᒪᕆᒃᑐᓂ ᐊᒻᒪᓗ ᓂᐅᕕᕐᕕᖁᑎᐊᓂ 
ᐋᑎᒃ ᕙᓐᓱᔅᒥᑦ, ᑖᓐᓇᐅᔪᖅ ᑭᓐ ᕼᐋᐳ. ᑐᓐᖓᓱᒋᑦ 
ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 
ᐃᓕᓴᖅᓯᓂᖅ ᒪᓕᒐᓕᕐᕕᖕᒧᑦ ᐳᓛᖅᑐᓂᑦ. ᒥᔅᑕ 
ᐸᐅᓗᓯ.  
 
ᐸᐅᓗᓯ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒎᕈᓐᓃᖅᑐᖅ) ᐅᓇᑦᑕᐅᖅ 
ᐅᖅᓱᖅᑑᕐᒥᐅᖃᑎᒐ ᓴᑭᐊᕋ ᐅᐃᓕ ᐊᒡᓘᒃᑲᖅ, 
ᒪᓕᒐᓕᐅᖅᑎᕐᔪᐊᑉᑕ ᐊᓂᖓ. ᑕᒫᓃᒻᒪᑦᑕᐅᖅ 
ᑐᙵᓱᖁᑦᑎᐊᖅᖢᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 
ᐃᓕᓴᖅᓯᓂᖅ ᒪᓕᒐᓕᐅᕐᕕᖕᒧᑦ ᐳᓛᖅᑐᓂᑦ. ᒥᔅᑕ 
ᓂᙵᖅ. 
 
ᓂᙵᖅ: ᖁᔭᓐᓇᒦᒃ, ᐅᖃᖅᑏ. ᐅᐃᓕ 
ᐊᒡᓘᒃᑲᖅᑕᐅ ᐃᓕᑕᕆᔪᒪᔭ ᓄᑕᕋᐅᑉᓗᓂ 
ᑰᒑᕐᔪᖕᒦᖃᑦᑕᓚᐅᕐᒪᑦ ᐊᒡᓛᑦ 
ᐱᓱᒍᓐᓇᕋᓂᐅᖅᑰᖅᑐᖅ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 
(ᑐᓵᔨᑎᒍᑦ) ᐃᓕᓴᖅᓯᓂᖅ 
ᒪᓕᒐᓕᐅᕐᕕᓕᐊᖅᓯᒪᔪᓂᒃ. ᒥᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ: ᖁᔭᓐᓇᒦᒃ. 
ᑐᙵᓱᑦᑎᑦᑐᒪᒻᒥᔭᕋ ᑭᒡᒐᖅᑐᖅᑕᕋ  

ᑕᕝᕗᖓ ᒥᔅᑕ ᐊᑏᒪ ᕼᐊᑦᓛᕆ, ᒥᔅᑕ ᓯᐊᓪ 
ᓴᓂᐊᓃᑦᑐᖅ.  
 
ᐅᖃᖅᑏ, ᐅᐱᒋᔪᒪᓪᓗᒍ ᒥᔅᑕ ᕼᐊᑦᓛᕆ 
ᓂᕈᐊᖅᑕᐅᓚᐅᕐᒪᑦ ᕿᑎᕐᒥᐅᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᐃᖃᓗᒃᑑᑦᑎᐊᒥ. ᑐᓐᖓᓱᒋᑦ 
ᒪᓕᒐᓕᐅᕐᕕᖕᒧᑦ, ᒥᔅᑕ ᐊᑏᒪ ᕼᐊᑦᓛᕆ.  
 
>>ᐸᑦᑕᑐᖅᑐᑦ 
 
 
ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᑎᐊᕆᑦ 
ᒪᓕᒐᓕᐅᕐᕕᖕᒧᑦ. ᐃᓕᓴᖅᓯᓂᖅ ᐳᓛᖅᑐᓂᑦ 
ᒪᓕᒐᓕᐅᕐᕕᖕᒥ. ᑲᑎᒪᔾᔪᑎᒃᓴᖅ 6. (ᑐᓵᔨᑎᒍᑦ) 
ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑎᖅᑖᓘᑉ 
ᓂᒋᐊᓄᑦ, ᒥᔅᑕ ᓯᐊᓪ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 069 - 3(1): ᐃᒡᓗᓂᑦ 

ᖃᐅᔨᓴᕆᐊᖅᑏᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒋᔪᒪᔭᕋ ᒪᓕᒐᓕᐅᖅᑎ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᓂᕐᒧᑦ.  
 
ᐃᑉᐸᔅᓴᖅ ᐅᖃᖃᑎᒋᓚᐅᕋᒃᑯᑦ ᐃᓪᓗᓕᕆᔨᒃᑯᓐᓂᒃᑦ 
ᒥᔅᑕ ᕼᐊᓐᑐ ᑐᑐ. ᐃᓪᓘᑉ ᒥᒃᓵᓄᑦ ᑭᖓᕐᓂ 
ᑕᐃᒃᑯᐊ ᐅᐊᔭᖏᓐᓄᑦ ᐊᐅᑲᐅᓐᖏᓕᐅᕈᑎᖃᖅᑐᑦ 
ᐅᖃᓚᐅᕐᒪᓪᓗ ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓄᑦ 
ᐱᔨᑦᑎᖅᑏᑦ ᖃᐅᔨᒋᐊᕐᕕᒋᓂᐊᓚᐅᕐᒪᑎᒃ 
ᐃᖅᑲᓇᐃᔭᖅᑎᖃᕈᓐᓇᕐᒪᖔᑕ 
ᑕᐃᑯᓐᖓᕈᓐᓇᕋᔭᖅᑐᒧᑦ. ᐊᐱᕆᔪᒪᔭᕋᓕ ᑖᒃᑯᐊ 
ᓄᓇᓕᖕᓂ ᒐᕙᒪᒃᑯᓐᓄᓗ ᐱᔨᑦᑎᖅᑎᓄᑦ 
ᐃᖅᑲᓇᐃᔭᖅᑎᖃᖅᑲ ᑕᐃᒪᐃᑦᑐᒥᒃ? ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᓂᕐᒧᑦ, ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᓕᑦᑐᒍ ᖃᓄᐃᑦᑑᒻᒪᖔᑕ 
ᐱᖃᖅᐸᓪᓚᐃᔪᒍᑦ  

ᖃᓄᐃᑦᑐᓚᕆᒻᒥ ᐃᖅᑲᓇᐃᔭᖅᑎᓂᒃ ᐱᔪᒪᒻᒪᖔᑦᓯ 
ᖃᐅᔨᒍᓐᓇᖅᑐᒍᑦ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᒪᐃᓕᒐᓱᖅᑲᐅᔪᖓ ᐃᖅᑲᓇᐃᔭᕈᑎᖃᕐᒪᖔᔅᓯ 
ᑕᒪᒃᑯᐊ ᐅᐊᔭᖏᓐᓅᖅᑐᑦ 
ᐊᑲᐅᙱᓕᐅᕈᑎᖃᕐᓂᖏᓐᓄᑦ ᓱᕋᐃᖃᑦᑕᕐᒪᑕ. 
 
ᑕᒪᒃᑯᓂᖓ ᐅᐊᔭᒨᖅᑐᓂᒃ ᓱᕋᖃᑦᑕᓕᕐᖓᑕ 
ᐆᒻᒪᖅᑯᑎᓕᕆᔨᒃᑯᓐᓄᑦ 
ᐃᓪᓗᓕᕆᔨᒃᑯᓄᓪᓘᖃᑦᑕᕐᖓᑦ ᑭᒃᑯᓐᓂᒃ 
ᐊᑭᓕᖅᑕᐅᔪᓐᓇᕋᔭᕐᒪᖔᑕ ᑕᐃᒪᐃᑦᑐᒥᒃ 
ᐃᖅᑲᓇᐃᔭᖅᑎᖃᖅᓯ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ. ᖁᔭᓐᓇᒦᖅᑐᒍᓗ ᑖᔅᓱᒥᖓ ᐊᐱᕆᒻᒪᑦ. 
ᖃᐅᔨᒋᐊᓪᓚᕆᓐᓂᐊᖅᑕᕋ ᑕᒪᓐᓇ 
ᖃᐅᔨᒋᐊᕐᓂᐊᖅᑯᒍᑦ ᑕᐃᒪᐃᑦᑐᓂᒃ 
ᐃᖅᑲᓇᐃᔭᖅᑎᖃᕐᒪᖔᑦᑕ ᐅᕙᒍᑦ ᐱᓕᕆᕕᖓᓐᓂ. 
ᐱᑕᖃᓐᖏᑉᐸᑦ ᑖᓐᓇ ᑐᓴᖅᑎᓛᕆᕙᕋ ᒥᓂᔅᑕ. . . 
ᒪᓕᒐᐅᓕᖅᑎᒧᖏᓛᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐃᓪᓚᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐅᐃᒍᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᕝᕗᖓᑦᑕᐅᖅ ᐱᔾᔪᑎᖃᕐᒥᔪᖅ 
ᐃᖅᑲᓇᐃᔭᖅᑎᖃᕐᓂᕈᕕᑦ, ᖃᖓᐸᓗᑭᐊᖓᐃ ᑖᓐᓇ 
ᑲᒪᒋᔭᐅᒍᓐᓇᕋᔭᖅᑲ ᑕᐃᓐᓇ ᑭᒡᒐᑐᖅᑕᕋ 
ᐅᑕᖅᑭᓐᖑᓕᕐᖓᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐄᓪᓚᕆᒃ. 
ᖃᐅᔨᒋᐊᖅᑳᓚᐅᕐᓗᖓ ᐃᖅᑲᓇᐃᔭᖅᑎᖃᕐᒪᖔᑦᑕ 
ᑕᐃᒪᐃᑦᑐᓕᕆᔪᓐᓇᖅᑐᓂᒃ ᐊᒻᒪᓗ ᖃᓄᑎᒋ 
ᖃᖓᒃᑯᑦ ᑕᐃᑯᓐᖓᕈᓐᓇᕋᔭᕐᒪᖔᑦ ᖃᐅᔨᒋᐊᕐᓗᓂ 
ᑕᒪᒃᑯᓂᖓ. ᑐᓴᖅᑎᓂᐊᖅᑲᖓ ᑖᓐᓇ ᒥᓂᔅᑕᐅᔪᖅ 
ᐱᓇᓱᐊᕈᓯᐅᓛᖅᑐᒥᓘᓐᓃᖅᑲᐃ 
ᐱᔪᓐᓇᖅᓯᑐᐊᕈᒪᐃᓛᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ 
ᕋᒻᐴᑦ. 
 
ᐊᐱᖅᑯᑦ 070 - 3(1): 

ᐋᖅᑭᒃᑕᐅᔭᕆᐊᖃᕐᓂᖏᑦ 
ᐃᓄᓕᕆᔭᐅᔾᔪᓯᐊᑦ ᐊᑭᓕᐅᑏᑦ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑕᒪᒃᑯᓄᖓ ᐃᑲᔪᖅᑕᐅᕙᑦᑐᓄᑦ.  
 
ᐅᖃᖅᑏ, ᒫᑦᓯ 19, 2009-ᖑᑎᓪᓗᒍ ᒥᓂᔅᑕᐅᔪᖅ 
ᐊᐱᕆᓚᐅᕋᒃᑯ ᓂᕿᑖᕈᑕᐅᕙᑦᑐᓂᒃ ᑕᐃᒃᑯᓄᖓ 
ᓴᓂᑭᓗᐊᕐᒥ ᐋᖅᑭᑦᑕᐅᓯᒪᒻᒪᑕ ᓱᒃᑯᐊᕿᕙᑦᑐᓄᑦ 
ᒪᓕᒐᖏᓐᓂ. 
 
ᕿᒥᕐᕈᓪᓗᒋᑦ ᑲᑎᒪᔾᔪᑎᒥᓂᖅᐳᑦ, ᑖᓐᓇ ᒥᓂᔅᑕᐅᑉ 
ᑭᐅᔾᔪᑎᖓ ᓇᓗᓇᐃᖅᓯᓪᓚᕆᓚᐅᓐᖏᒻᒪᑦ 
ᒥᓂᔅᑕᐅᔪᖅ, ᓇᓗᓇᐃᖅᓯᒍᓐᓇᖃ ᓇᓕᐊᓐᓂᒃ 
ᒐᕙᒪᒃᑯᑦ ᑎᒥᖁᑎᖓᓂᒃ ᓴᖅᑮᕙᖕᒪᖔᑕ ᖃᑦᑎᓂᒃ 
ᐃᑲᔪᖅᑕᐅᔾᔪᑎᑖᕐᓂᐊᕐᒪᖔᑕ ᑕᒪᒃᑯᐊ 
ᓄᓇᕗᒻᒥᐅᑕᐅᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᐊᖓᔪᖅᑳᖅ ᓗᐃ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ 
ᒪᓕᒐᓕᐅᖅᑎᐅᖃᑎᒐ ᑖᓐᓇ ᐊᐱᕆᓵᖅᑐᖅ. ᑖᒃᑯᐊ  

ᓂᖃᐃᓲᑎᓄᑦ ᑕᖅᑭᑕᒫᖅᓯᐅᑎᓄᑦ ᖃᑦᓯᓂᒃ 
ᑐᓂᔭᐅᖃᑦᑕᕆᐊᖃᖅᑐᔅᓴᐅᑕᐅᒻᒪᖔᑕ ᑕᐃᒪ ᑖᓐᓇ 
ᓄᓇᕗᒻᒥ ᐊᕕᑦᑐᖅᓯᒪᖕᒪᑦ ᑕᓪᓕᒪᐃᓕᖓᓪᓗᓂ.  
 
ᑕᓪᓕᒪᓂᒃ ᐊᑭᖏᑦ ᓲᕐᓗ ᖃᖓᑦᑕᐅᑎᒃᑯᓪᓗ, 
ᐅᓯᔭᐅᓂᒃᑯᓪᓗ, ᐅᖓᓯᒌᓐᓂᖏᓪᓗ ᑕᒪᒃᑯᐊ 
ᐃᓱᒪᒋᔭᐅᓪᓗᑎᒃ. ᑖᒃᑯᐊ ᐊᑭᖏᑦ 
ᐋᖅᑭᑦᓱᖅᑕᐅᓚᐅᖅᓯᒪᒻᒪᑕ ᑖᒃᑯᓄᖓ 
ᒐᕙᒪᑐᖃᒃᑯᓐᓂ Human Resources and Social 
Development Canada-ᑯᓐᓂᒃ. ᑖᒃᑯᐊ 
ᐋᖅᑭᑦᓱᖅᑕᐅᓪᓗᑎᒃ ᓲᕐᓗ ᖃᐅᔨᓇᓲᑕᐅᕙᖕᒪᑕ 
ᖃᓄᑎᒋ ᑕᒪᒃᑯᐊ ᓂᖀᑦ ᐊᑭᖃᖅᑎᒋᖕᒪᖔᑕ.  
 
ᓲᕐᓗ ᓂᕿᑐᐃᓐᓇᐅᓐᖏᑦᑐᑦ ᐊᖏᕐᕋᕆᔭᐅᔪᑦ, 
ᐊᓐᓄᕌᖅᑖᕈᑏᑦ, ᑲᒥᑦᑖᕈᑏᑦ, ᖃᖓᑕᔾᔪᑏᑦ ᐊᒻᒪᓗ 
ᐊᓯᖏᑦ ᑕᒪᒃᑯᐊ ᐱᔨᑦᑎᖅᑕᐅᔾᔪᑎ ᑕᕝᕗᖓᓕᒫᖅ 
ᑕᒪᕐᒥᒃ ᐃᓱᒪᒋᔭᐅᓪᓗᑎᒃ. ᖃᓄᖅ ᑕᐃᒪ ᓄᓇᓕᒃ 
ᐊᑕᐅᓯᖅ ᐊᑭᖃᕋᔭᖅᐸ ᓂᖃᐃᓱᖅᑕᕐᓂᐊᕐᓗᓂ 
ᑕᖅᑭᑕᒫᖅᓯᐅᑎᓄᑦ ᑖᒃᑯᐊ ᐋᖅᑭᑦᑕᐅᓯᒪᓪᓗᑎᒃ 
ᑭᓯᐊᓂ ᐅᖃᕈᓐᓇᖅᐳᖓ, ᐅᖃᖅᑎᑦᑎᔩ, ᑖᒃᑯᐊ 
ᒫᓐᓇ ᕿᒥᕐᕈᔭᐅᒃᑲᓐᓂᕋᓱᓪᓚᕆᓕᕐᒪᑕ ᑕᒪᓐᓇ 
ᐱᓗᐊᖅᑐᒥ ᐱᖓᓲᔪᑦ Territories, ᔫᑳᓐ, 
ᓄᓇᑦᓯᐊᖅ, ᐊᒻᒪᓗ ᓄᓇᕗᑦ.  
 
ᑖᒃᑯᐊ ᑲᑎᒪᕋᑖᓚᐅᕐᖓᑕ ᑕᒪᑐᒪᓂ ᔮᓄᐊᕆ 28 
29-ᒥᓗ ᐋᑐᕚᒥ, ᑕᒪᒃᑯᐊ ᐊᒡᖢᓗᐊᖅᑐᑦ ᖃᓄᖅ 
ᐃᑲᔪᒃᑲᓐᓂᕈᓐᓇᖅᐱᑎᒍ ᑕᒫᓂ ᐅᑭᐅᖅᑕᖅᑐᒥ. 
ᑕᐃᒪᓕ ᒫᓐᓇ ᐱᓕᕆᓪᓚᕆᓪᓚᕆᒐᓱᓐᓂᐊᓕᕋᑦᑕ, 
ᐱᓕᕆᓇᓱᓪᓚᕆᓐᓂᐊᓕᕋᑦᑕ ᑖᒃᑯᐊ, Territory-
ᒦᖃᑎᒋᔭᕗᑦ ᐊᑲᐅᓂᖅᐹᒥᒃ ᓇᐃᓴᐅᒻᒥᒃ 
ᓴᖅᑮᔭᕆᐊᖃᕐᓂᐊᕋᑦᑕ ᑕᒪᒃᑯᓄᖓ ᓇᖕᒥᓂᖅ 
ᐋᖅᑭᑦᓱᑦᓯᒪᔭᑦᑎᓐᓂᒃ.  
 
ᑕᒪᓐᓇ ᕿᒥᕐᕈᔭᐅᑦᑎᐊᕐᓂᐊᖅᑐᖅ, ᖃᐅᔨᒪᒐᑦᑕᓗ  
ᒫᓐᓇ ᑖᒃᑯᐊ ᐊᑐᖃᑦᑕᖅᑕᕗᑦ ᓂᖃᐃᓱᖅᑕᐅᑎᓄᑦ 
ᐋᖅᑭᒋᐊᖃᓪᓚᕆᑦᑐᐊᓘᒻᒪᑕ.  

ᕿᒥᕐᕈᔭᐅᓚᐅᖅᓯᒪᔫᒐᓗᐊᑦ ᓄᓇᕗᑦ 
ᐱᒋᐊᓕᓵᖅᑎᓪᓗᒍ, ᐱᒋᐊᓕᓵᓗᐊᖅᑎᓪᓗᒍ 
ᕿᒥᕐᕈᓚᐅᖅᑑᒐᓗᐊᑦ ᓄᓇᑦᓯᐊᒥ 
ᐊᑐᖅᑕᐅᕙᓚᐅᖅᑐᓂᒃ ᑐᓐᖓᕕᖃᓚᐅᕐᒪᑕ.  
 
ᒫᓐᓇᓕ ᐊᕐᕌᒍᓂᒃ ᖁᓕᓂᒃ ᐱᓂᐊᓕᖅᑎᓪᓗᑕ, 
ᓇᓗᓇᓐᖏᑦᑐᖅ ᑕᒪᓐᓇ 
ᕿᒥᕐᕈᔭᐅᒃᑲᓐᓂᕆᐊᖃᕐᓂᐊᕐᒪᑦ 
ᐋᖅᑭᒋᐊᒃᑲᓂᕐᕕᖃᕐᓂᐊᖅᑐᖅ, ᑕᒪᓐᓇ 
ᐃᖏᕐᕋᐃᓇᕐᓂᐊᖅᑐᖅ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ 
ᖁᔭᓐᓇᒦᖅᐸᕋ ᓇᓗᓇᐃᖅᓯᒐᓛᒻᒪᑦ. ᐅᖃᖅᑏ, 
ᑖᒃᑯᐊ ᓂᖃᐃᓱᖅᐸᒃᑐᖅ ᐅᖃᖃᑖᕐᒪᑦ 
ᕿᒥᕐᕈᔭᐅᓛᕐᖓᑦ. ᖃᖓᐸᓗᑭᐊᖓᐃ 
ᕿᒥᕐᕈᔭᐅᒐᔭᖅᑲᑦ ᑖᒃᑯᐊ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᒪ ᐅᖃᖅᑲᐅᒐᒪᐃᓛᒃ ᑖᒃᑯᐊ 
ᑲᑎᒪᓵᓚᐅᕐᒪᑕ ᔮᓄᐊᕆ 28, 29 ᐋᑐᕚᒥ 2009-
ᖑᑎᓪᓗᒍ. ᑕᒪᓐᓇ ᕿᒥᕐᕈᔭᐅᕙᓪᓕᐊᔪᒪᓪᓗᓂ 
ᓯᕗᓪᓕᖅᐹᑦᑎᐊᒦᓛᒃ ᐅᐱᓐᓇᐅᑎᒋᒻᒪᒍ 
ᓄᓇᕘᒻᒥᐅᑦ ᐊᐱᕆᔭᐅᔭᕆᐅᕐᒪᑕᓕ ᖃᓄᕐᓕ 
ᐃᓚᒋᔭᐅᔪᓐᓇᕐᒪᖔᑕ ᑕᒪᒃᑯᓂᓐᖓ ᐊᑭᓂᒃ 
ᐋᖅᑭᒃᓱᐃᕙᓪᓕᐊᓂᐊᖅᑎᓪᓗᒋᑦ. 
 
ᐅᖃᖅᑏᑦᑎᔩ ᐃᓱᒪᒐᓗᐊᖅᐳᖓ ᑕᒪᑐᒪᓂ ᐊᕐᕌᒍᒥ 
ᓯᕗᓪᓕᖅᐹᒥᒃ 2009-2010 ᐊᑐᖅᑎᓪᓗᒍ 
ᐅᓂᒃᑳᒥᒡᓘᓐᓃᑦ ᐅᕝᕙᓘᓐᓃᑦ 
ᖃᓄᐃᑉᐸᓪᓕᐊᓂᕆᔭᑦᑎᓐᓂᑦ ᑕᒪᓐᓇ 
ᐃᖏᕐᕋᑎᓪᓗᒍ  

ᐅᖃᕈᓐᓇᓛᕋᓱᒋᓪᓗᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓂᕈᐊᖅᑕᐅᓯᒪᔪᖅ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᐊᐱᖅᑯᑦ 071 - 3(1): ᑰᒑᕐᔪᒻᒥ ᕿᓚᐅᒻᒧᑦ 

ᒧᒥᕐᔪᐊᕐᓂᐊᖅᑐᐃᑦ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᕼᐋᒻᓚᒃᑯᓐᓂᑦ 
ᑰᒑᕐᔪᖕᒥ ᑎᑎᖅᑲᖅᑖᓚᐅᕋᒪ. ᑕᐃᒪ ᐊᐃᐳᕈ 28-
ᖑᑎᓪᓗᒍ ᑰᒑᕐᔪᖕᒥ ᒧᒥᕆᐊᖅᑐᕕᔾᔪᐊᕐᓂᐊᕐᒪᑕ 
ᕿᓚᐅᒻᒧᑦ. ᐊᒻᒪᓗ ᑰᒑᕐᔪᒃ ᑲᔾᔮᕐᓇᖅᑑᖕᒪᑦ 
ᑭᓐᖓᖃᖅᖢᓂ ᑰᒐᖃᖅᖢᓂ, ᕿᑭᖅᑕᖏᓪᓗ 
ᐸᐅᕐᖓᖃᖅᐸᓵᕋᒥ. 
 
ᑕᐃᒪ ᒥᓂᔅᑕ ᑕᐃᑯᖓ ᖃᐃᖁᔭᐅᓯᒪᖕᒪᑦ 
ᐊᔪᓐᖏᑉᐸᑦ, ᑕᐃᑯᓐᖓᕈᓂᓗ ᓇᓗᓇᓐᖏᑦᑐᖅ 
ᐃᓐᓇᑐᖃᖏᑦ ᑲᑎᒪᖃᑎᒋᓇᔭᖅᖢᓂᒋᑦ, 
ᒪᒃᑯᒃᑐᓪᓗᑦᑕᐅᖅ ᑲᑎᒪᔪᒪᓇᔭᖅᑐᑦ ᓇᓗᓇᓐᖏᑦᑐᖅ 
ᐊᒻᒪᓗ ᐅᖃᐅᓯᓕᕆᔨᖃᕐᒪᑦ ᑕᒪᒃᑯᐊᖑᒻᒪᑕ.  
 
ᖁᕕᐊᓱᒋᐊᖅᑐᕐᓗᓂᓗ ᐊᒻᒪᓗ ᑕᑯᔭᖅᑐᕐᓗᓂ 
ᐃᓄᖕᓂᑦ ᓄᓇᖃᖅᑐᓂᑦ ᑰᒑᕐᔪᖕᒥᐅᓂᑦ. 
ᑕᐃᑯᓐᖓᐅᔪᓐᓇᕆᐊᒃᓴ ᐅᖃᐅᑎᒃᑲᓐᓂᕐᓂᐊᖅᐸᕋ 
ᐊᐃᐳᕈ 28-ᖑᖅᐸᑦ ᕿᓚᐅᒻᒧᑦ 
ᒧᒥᕕᒡᔪᐊᕆᐊᖅᑐᕐᓂᐊᕐᒪᑕ ᑰᒑᕐᔪᖕᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᓇᓕᐊᑭᐊᖅ 
ᑭᐅᓂᐊᕋᓗᐊᕐᒪᑦ. ᓇᓕᐊᖕᓂᒃ ᒥᓂᔅᑐᒥᒃ 
ᐊᐱᕆᒐᕕᑦ,ᓗ ᒥᔅᑕ ᓂᓐᖓᖅ? 
 
ᓂᓐᖓᖅ: ᒪᒥᐊᓇᐅᒐᓗᐊᖅ, ᑕᒪᒃᑯᓄᖓ ᐃᓐᓇᕐᓄᑦ 
ᒪᒃᑯᑦᑐᑦ ᐱᖅᑯᓯᑐᖃᕐᓄᓪᓗ, ᒥᔅᑕ ᑕᐹᖅᔪᒃ.  
ᒪᒥᐊᑉᐳᖓ  

ᑕᐅᑐᒃᑲᓗᐊᖅᖢᒍ ᐅᖃᕋᒪ ᐃᓕᓴᕆᖅᑲᐅᓐᖏᒻᒪᒍ. 
ᒪᒥᐊᓇᖅ. 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 
ᐃᓕᖅᑯᓯᓕᕆᓂᕐᒧᑦ, ᐊᖓᔪᖅᑳᖅ ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐃᓛᒃ ᑎᑎᖅᑲᒥᒃ ᖃᐅᔨᒪᖅᑰᕐᒪᑦ 
ᒪᓕᒐᓕᐅᖅᑎᕕᓂᑐᖃᐅᓪᓗᓂᓗ ᒫᓐᓇ 
ᓂᕈᐊᖅᑕᐅᓵᕐᓂᑰᓪᓗᓂ, ᑖᓐᓇ ᐊᖓᔪᕐᖑᕋᖃᐃ?  
ᖃᐅᔨᒪᖅᑰᕐᒪᑦ ᑎᑎᖅᑲᑎᒍᑦ ᐱᐅᓂᖅᐹᖑᓲᖑᖕᒪᑦ 
ᑐᒃᓯᕋᕐᕕᐅᓪᓗᓂ ᒥᓂᔅᑑᓪᓗᓂ ᑕᒪᒃᑯᓄᖓ 
ᑎᑎᖅᑲᑎᒍᑦ. 
 
ᐅᓇ ᒫᓐᓇ ᑭᐅᔪᓐᓇᓐᖏᔾᔪᑎᒋᒐᒃᑯ ᑕᒫᓂ 
ᐊᓯᖏᓐᓂ ᐅᖃᐅᓯᓕᕆᓂᕐᒥᒡᓗ ᐄᐳᕈ ᐊᑐᖅᑎᓪᓗᒍ 
ᐱᓕᕆᓂᐊᕋᑦᑕ. ᑭᓯᐊᓂ ᑎᑎᖅᑲᑎᒍᑦ 
ᑐᒃᓯᕌᕈᑕᐅᑐᐊᕈᑦᑕ ᐱᔪᒪᔪᐊᓗᑐᐃᓐᓇᐅᔪᖓᓖᓛ, 
ᓇᖕᒥᓂᕐᖏᓛᒃ. ᑖᔅᓱᒪ ᐳᕇᒻᒥᐅᑦᑕ 
ᐅᖃᐅᓯᕆᓯᒪᖕᒪᒍ ᑖᒃᑯᐊ ᒥᓂᔅᑑᔪᑦ 
ᐊᔪᓐᖏᑐᐊᕈᑎᑦ ᑕᒪᐅᓐᖓ 
ᓄᓇᓕᖕᓅᔾᔫᒥᖃᑦᑕᖁᓪᓗᒋᑦ. ᑖᓐᓇ ᐱᔾᔪᑎᒋᓪᓗᒍ 
ᐊᖏᖅᓯᒪᒍᓐᓇᖅᑐᖓ ᑎᑎᖅᑲᑎᒍᑦ ᑐᒃᓯᕌᖑᑐᐊᕈᒪ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑭᐅᖕᒪᑦ 
ᖁᓚᕐᓇᖏᔾᔫᒥᖕᒪᑦ. ᑕᐃᒪ ᐅᓪᓗᒥ ᑎᑎᕋᕐᕕᐅᒍᓂ 
ᐊᖏᕈᓐᓇᖅᐳᖃᐃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐃᓛᒃ ᑖᒃᑯᐊᖏᓛᒃ 
ᓯᕗᓂᑲᓪᓛᒍᑦ ᐸᕐᓇᒃᓯᒪᓲᖑᒐᑦᑕ ᒥᓂᔅᑑᔪᑎᒍᑦ 
ᓇᒧᓐᖓᐅᓂᐊᕐᓂᑦᑎᓐᓂᑦ. ᕿᒥᕐᕈᔪᓐᓇᑦᑎᐊᖅᑕᕋ 
ᐊᔪᖅᑐᕕᓂᐅᓐᓂᕈᒪ ᐊᖏᖅᑎᓐᓇᓱᓛᕆᕙᒃᑲ 
ᐅᕘᓇᖔᖃᐃ ᐱᓕᕆᔪᓐᓇᓐᖏᒃᑲᓗᐊᖅᐳᓯᐊᐃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 072 - 3(1): ᐋᓐᓂᐊᖅᑐᓕᕆᔾᔪᑎᓂᑦ 

ᑐᑭᒧᐊᖅᑎᑦᑎᔨ ᓄᓇᕘᒧᑦ II (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᐊᐱᕆᔪᒪᔪᖓ ᒥᓂᔅᑕᒧᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 
 
ᐅᖃᖅᑏ. ᐱᒋᐊᓕᖅᑎᓪᓗᑕ ᑲᑎᒪᕐᔪᐊᕐᓂᕗᑦ 
ᑕᒪᒃᑯᐊ ᐊᔅᓱᕈᖃᑦᑕᕐᖓᑕ ᑭᒡᒐᑐᖅᑕᒃᑲ 
ᐋᓐᓂᐊᕐᕕᓕᐊᖅᑎᓪᓗᒋᑦ, ᖁᕕᐊᒋᓪᓗᒋᓪᓗ ᑖᔅᓱᒪ 
ᑲᒪᒋᓇᓱᐊᖃᑦᑕᕐᖓᒋᑦ ᐊᓪᓚᕝᕕᖓᒍᑦ. ᑭᓯᐊᓂᓕ 
ᐱᖕᒪᕆᐅᕗᖅ ᑖᒃᑯᐊ ᐱᓕᕆᖃᑎᒌᑦᑎᐊᕆᐊᖃᖅᑐᑦ 
ᓄᓇᕗᒻᒥ ᐅᑉᐱᕈᓱᓕᕐᓂᐊᕐᖓᑕ ᐃᓱᒫᓗᒍᑎᒋᔭᖏᑦ 
ᑲᒪᒋᔭᐅᓗᑎᒃ ᐋᖅᑭᑦᑕᐅᓗᑎᓪᓗ.  
 
ᒥᓂᔅᑕᓗ ᐃᑉᐸᔅᓴᖅ ᐅᖃᓚᐅᕐᖓᑦ ᑕᕝᕙᓂ, “. . . 
ᑖᒃᑯᐊ ᐊᑦᑐᐊᓂᖃᖅᑲᑕ ᐋᓐᓂᐊᕕᓕᕆᓂᕐᒧᑦ 
ᑲᒪᒋᔭᐅᓐᖏᑉᐸᑕ, ᑖᒃᑯᐊ 
ᖃᓄᐃᓕᓗᐊᕈᓐᓇᖏᒻᒪᑕ.” ᒥᓂᔅᑕ ᐅᖃᖅᓯᒪᓪᓗᓂ 
ᑖᓐᓇ ᑲᒪᒋᔭᐅᓂᖏᓐᓄᑦ ᐊᑲᖅᓴᖏᑦᑐᓄᑦ 
ᓄᓇᓕᓐᓂ ᐋᓐᓂᐊᕐᕕᐅᔪᑦ ᐅᐸᑦᑕᐅᒍᓐᓇᕐᓗᑎᒃ. 
ᒥᓂᔅᑕᐅᔪᕐᓗ ᖃᐅᔨᒪᔪᖅ ᓈᒻᒪᓂᖅᐹᖑᕙᓐᖏᒻᒪᑦ,  

ᐱᓗᐊᖅᑐᒥᒃ ᑕᐃᒃᑯᐊ ᐊᑲᖅᓴᓐᖏᑉᐸᑕ 
ᑖᔅᓱᒥᖓᑦᓴᐃᓐᓇᖅ ᐋᓐᓂᐊᓯᐅᖅᑎᒥᒃ.  
 
ᓇᓗᓇᓐᖏᑦᓯᐊᕐᓗᓂᓗ, ᑐᓴᖅᐸᑕᓐᓂᑦ, 
ᐊᑐᓗᐊᖅᐸᓐᖏᒻᒥᒻᒪᑕᑦᑕᐅᖅ ᑕᐃᒃᑯᐊ 
ᐊᖏᔪᖅᑲᐅᑎᒋᔭᕋᓗᐊᖏᑦ ᐊᑲᕆᔭᐅᓐᖏᑦᑐᓄᑦ, 
ᑭᐅᕙᓐᖏᒻᒪᕆᒻᒪᑕᓘᓐᓃᑦ. ᒥᓂᔅᑕᐅᔪᖅ 
ᓇᓗᓇᐃᖅᓯᒍᓐᓇᖅᑲ ᖃᓄᖅ 
ᐃᓕᖅᑯᓯᖃᓪᓚᕆᒋᐊᖃᕐᒪᖔᑕ ᑕᒪᒃᑯᓄᖓ 
ᐊᑲᖅᓴᖏᑦᑐᓄᑦ ᐅᖃᕐᕕᐅᖃᑦᑕᓂᐊᖅᑐᓂᒃ 
ᐋᖅᑭᒃᑕᐅᔪᓐᓇᐃᓪᓕᔪᓄᑦ ᐊᖅᑯᑎᐅᕙᑦᑑᒐᓗᐊᒃᑯᑦ, 
ᐊᔪᖅᐸᑦ ᓱᒻᒪᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᕕᐊᒋᔭᕋ ᑖᔅᓱᒪ ᐊᐱᖅᑯᑎᒋᔭᖓ. 
ᐅᖃᕋᑖᕐᖓᑦ ᐅᖃᐅᓯᕆᓚᐅᖅᑕᓐᓂᒃ. 
 
ᐋᓐᓂᐊᒧᑦ ᑐᕌᖓᑎᓪᓗᒍ, ᑕᒪᒃᑯᐊ ᐋᓐᓂᐊᓯᐅᖅᑏᑦ 
ᓘᑦᑖᓘᓐᓃᑦ ᐊᖏᔪᖅᑲᐅᑎᖏᓐᓄᑦ 
ᑕᐃᒪᐃᑦᑐᕈᔪᒻᒥᒃ. ᑕᐃᒫᖑᓱᒋᓪᓗᒍ 
ᐅᖃᐅᓯᕆᓚᐅᖅᑲᕋ ᑕᒪᒃᑯᐊ ᐊᖏᔪᖅᑲᐅᑎᒋᔭᕗᑦ 
ᑭᐅᑦᑕᐅᑎᒋᔪᓐᓇᓐᖏᑐᐃᓐᓇᕆᐊᖃᕐᖓᑕ. ᑖᓐᓇᓗ 
ᖁᕕᐊᒋᓪᓗᒍ.  
 
ᑭᓯᐊᓂᓕ ᐃᒫᒃ, ᐊᑲᖅᓴᓐᖏᑦᑐᖃᖅᑎᓪᓗᒍ 
ᐱᓕᕆᒃᑲᓐᓂᕆᐊᖃᒻᒪᕆᑉᐸᓪᓚᐃᔪᒍᑦ 
ᐋᖅᑭᒃᓯᒪᔪᖃᕐᓗᓂ. ᐋᖅᑭᒃᓯᒪᓪᓚᑦᑖᖅᑐᒥᒃ 
ᖃᐅᔨᒪᓪᓚᕆᓐᖏᓐᓇᒪ ᐋᖅᑭᒃᓯᒪᒻᒪᖔᑦᑕ… 
 
ᐊᐅᓪᓚᖃᑦᑕᓂᕐᒧᑦ ᑐᕌᖓᑉᐸᑦ ᑐᔪᕐᒥᕕᖕᒧᑦ  
ᑭᓱᒧᓪᓘᓐᓃᒃᑭᐊᖅ, ᑖᓐᓇ ᑲᒪᔪᖅ ᐱᔪᓐᓇᕋᔭᕐᒪᖔᖅ  

ᑕᒪᓐᓇ ᐱᓕᕆᐊᕆᔭᕆᐊᖃᖅᑕᕗᑦ. ᐄ, 
ᑕᐃᒪᐃᑦᑐᒥᒃ ᐋᖅᑭᒃᓯᓯᒪᔪᖃᖅᐸᓪᓚᐃᔫᒐᓗᐊᖅ 
ᐊᑲᖅᓴᖏᑦᑐᓄᑦ ᒪᓕᒐᓕᐅᖅᑎ 
ᐊᖅᑯᑎᒋᔭᐅᒍᓐᓇᕐᒥᔪᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᖅᓴᑲᐃᓐᓇᕋᒪ ᑐᑭᓯᑦᑎᐊᕋᓗᐊᕐᒪᖔᒃᑯᑦ 
ᒥᓂᔅᑕᐅᔪᖅ. ᑕᒪᒃᑯᓂᖓᐃᓛᒃ, ᐃᒫᒃ 
ᑐᓴᖅᑕᐅᕈᓘᔭᕆᐊᖃᕋᑎᓪᓘᒻᒪᑕ. 
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᑕᒪᒃᑯᐊ 
ᐃᑲᔪᖅᑕᐅᔭᕆᐊᖃᖅᓯᒪᔪᑦ, ᐅᖃᓚᐅᕐᒪᓪᓗᐃᓛᒃ 
ᐃᑉᐸᔅᓴᖅ ᖃᓄᐃᓕᐅᓪᓚᑦᑖᕐᒪᖔᑕ ᑕᐃᒃᑯᐊ 
ᑲᒪᒋᔭᐅᓇᓱᓪᓗᑎᒃ ᐃᑲᔪᕋᓱᓐᓂᐊᕐᓗᑎᒃ 
ᐅᖃᐅᔾᔨᒋᐊᕈᓐᓇᕐᓗᑎᓪᓗ ᓄᓇᕗᒻᒥᐅᑕᐅᔪᓂᒃ 
ᖃᓄᐃᓕᐅᖅᓯᒪᒻᒪᖔᑕ ᐃᒫᒃ ᐊᑲᖅᓴᓐᖏᑦᑐᓄᑦ 
ᐅᖃᕐᕕᐅᓚᐅᖅᑎᓪᓗᒋᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐋᖅᑭᑦᓯᓯᒪᔪᖃᓚᐅᕐᒥᔪᖅ ᐃᒫᒃ, 
ᐃᔾᔪᐊᒐᐅᔪᒥᒃ ᐅᖃᓚᐅᕋᒪ 
ᐊᐱᖅᑯᑎᒋᓚᐅᖅᑕᖓᓄᐃᓛᒃ, ᐊᓯᐊᓄᑦᑕᐅᖅ 
ᒪᓕᒐᓕᐅᖅᑎᒧᑦ ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ. ᓲᕐᓗ 
ᐃᓛᒃᑰᖅᑎᖅᑐᒋᑦ ᑲᒪᓲᖑᒻᒪᑕ 
ᐊᔾᔨᒌᓐᖏᓐᓂᖏᓐᓄᑦ ᐊᒻᒪᓗ 
ᑐᓴᖅᑕᐅᕈᓘᔭᕆᐊᖃᓐᖏᓐᓂᖏᓐᓄᑦ ᐃᓚᖏᓪᓗ 
ᑐᓴᖅᑕᐅᔭᕆᐊᖃᓐᖏᒻᒪᑕ ᑕᖅᑲᒃᑯᓇᓐᖓᑐᐃᓐᓇᖅ.  
 

ᑕᐃᒪᓕᖃᐃ ᑲᒪᔾᔪᑎᒋᔪᓐᓇᖅᑕᕗᑦ ᑎᑎᕋᕐᓗᑎᒃ 
ᑕᕝᕙᓂ ᐊᖏᔪᖅᑲᐅᑕᐅᔪᒧᑦ ᐅᕙᓐᓄᓘᓐᓃᑦ 
ᒥᓂᔅᑕᒧᑦ. ᑭᐅᓇᓱᐊᖅᑎᐊᒍᓐᓇᕋᔭᖅᑐᒍᑦ ᐃᒫᒃ, 
ᓴᖅᑮᖏᓪᓗᑕ ᑭᒃᑯᓐᓂᒃ ᐅᖃᐅᓯᖃᕐᒪᖔᑕ 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐅᐃᒍᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᑭᐅᖕᒪᑦ. ᐅᖃᖅᑲᐅᒪᓂᓛᒃ ᐃᒫ 
ᖃᓄᖅ ᐊᑐᓪᓚᑦᑖᖃᑦᑕᕐᒪᖔᑕ 
ᐱᑕᖃᙱᓐᓂᕋᐃᓪᓗᓂ ᐃᑉᐸᔅᓴᖅ 
ᐅᖃᐅᓯᕆᓚᐅᖅᑕᖓᓄᑦ ᑕᒪᒃᑯᐊ 
ᑲᒪᒋᔭᕆᐊᖃᖃᕐᓂᖏᓐᓄᑦ.  
 
ᑕᐃᒪᓕ ᐊᑲᐅᓂᖅᓴᐅᒐᔭᕐᖓᑦ ᖃᓄᖅ 
ᓇᓗᓇᐃᖅᑕᐅᒐᔭᕐᖓᑦ ᖃᓄᖅ 
ᓇᓗᓇᐃᖅᓯᒪᓪᓚᕆᑦᑐᓂ ᑕᐃᒪᓕ 
ᖃᐅᔨᒍᒪᓕᕋᓗᐊᖅᑯᒍᑦ 
ᐋᖅᑭᑦᓱᐃᓇᓱᒋᐊᕈᓐᓇᕐᒪᖔᖅ ᖃᓄᖅ 
ᐃᓕᖅᑯᓯᖃᖃᑦᑕᓂᕐᒪᑦ ᐅᕙᓘᓐᓂᑦ 
ᐃᖅᑲᓇᐃᔭᖅᑎᑖᖅᑎᑦᑎᓗᑎᒃ ᑲᒪᒐᔭᖅᑐᓂᒃ 
ᑕᒪᒃᑯᓂᖓ ᐱᔨᑦᑎᑦᑎᐊᕐᓂᕐᓴᐅᒍᓐᓇᕋᔭᕋᑦᑕ 
ᐃᓄᓐᓂᒃ. ᖁᔭᓐᓇᒥᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᒪᓐᓇ ᑕᒪᒃᑯᐊ ᖃᐅᔨᒋᐊᕈᓐᓇᑕᐃᓐᓇᒃᑲ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᑭᖑᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᑕᐅᓯᒃᑲᓐᓂᐅᓱᕆᖃᐅᒐᒃᑯ. ᑕᐃᒪᓕ ᑭᖑᓪᓕᖅᐹᒥ 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᐊᖏᕋᔭᕐᒪᑦ 
ᐊᑎᓕᐅᖅᓯᒪᔪᒥᒃ ᑕᕝᕙᙵᑦ ᑭᒡᒐᑐᖅᑕᓐᓂᒃ ᑖᓐᓇ  
ᒪᓕᒐᓕᐅᖅᑎᐅᔪᖅ ᑲᒪᖃᑎᖃᕈᓐᓇᕋᔭᕐᖓᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᓴᖅᑮᔪᒪᑉᐸᑕ  

ᐊᑲᕐᓴᙱᒍᑎᒥᓂᒃ ᐅᕙᓘᓐᓃᑦ ᐃᓚᖏᓐᓄᑦ.  
 
ᑕᐃᒪ ᐅᖃᖅᓯᒪᖅᑲᐅᒐᓐᓄᐃᓛᒃ 
ᑐᓴᖅᑕᐅᒋᐊᖃᙱᓐᓂᖏᓐᓄᑦ ᐊᒻᒪᓗ 
ᑐᓴᖅᑎᑕᐅᒍᓐᓇᕐᓗᑎᒃ ᑕᐃᒫᑦᑕᐅᖅ 
ᓴᖅᑭᑕᐅᒋᐊᖃᙱᒻᒪᑦ ᑕᐃᒫᑦᑕᐅᖅ 
ᓴᖅᑭᑕᐅᒋᐊᖃᙱᒻᒪᑦ ᖃᐅᔨᒪᑦᑎᐊᕆᐊᖃᕋᑦᑕ 
ᑕᖅᑲᒃᑯᓇᖓᑦ ᑐᓴᐅᒪᔭᐅᔭᕆᐊᖃᙱᓐᓂᖏᓐᓂ.  
 
ᑕᐃᒪᓕ  ᒥᓂᒡᑕᐅᔪᖅ ᐊᖏᕈᓐᓇᖅᐹ ᑕᐃᒃᑯᐊ 
ᐊᑎᓕᐅᖅᑕᐅᑎᑦᑎᒪᒍᓐᓇᕐᓗᑎᒃ ᑖᓐᓇ 
ᒪᓕᒐᓕᐅᖅᑎᐅᔪᖅ ᑲᒪᔪᓐᓇᕐᓗᓂ ᑕᐃᒪᐃᑦᑐᓂᒃ? 
ᖁᔭᓐᓇᒦᒃ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑖᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᖃᐅᔨᒪᑦᑎᐊᕆᐊᖅᑐᖅ ᑭᓱᓂ 
ᐅᖃᐅᓯᖃᕐᒪᖔᕐᒥ ᒪᓕᒐᓕᐅᖅᑎᐅᔪᖅ. ᑖᒃᑯᐊ 
ᒐᕙᒪᒃᑯᓐᓄᑦ ᐃᓚᒋᔭᐅᓪᓗᑎᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒪᓕᖃᑦᑕᕐᒥᒐᑦᑕ 
ᒪᓕᒐᐊᖃᖅᑕᑦᑎᓐᓂᒃ ᑕᕙᓂᑐᐃᓐᓇᐅᙱᑦᑐᖅ 
ᑭᓯᐊᓂᑦᑕᐅᖅ ᒪᓕᒐᑲᕐᒥᒐᑦᑕ ᑲᓇᑕᒥᒃ ᒪᓕᒐᐅᔪᓂᒃ.  
ᑕᒪᒃᑯᐊ ᑭᒃᑯᑐᐃᓐᓇᐃᑦ ᑕᖅᑲᑯᓇᙵᑦ 
ᑐᓴᖅᑕᐅᒋᐊᖃᖏᓐᓂᖏᓐᓂᒃ. 
 
ᐅᕙᒍᑦᑕᐅᖅ ᒐᕙᒪᒃᑰᒐᑦᑕ ᑕᐃᒪᐃᖃᑦᑕᖅᓯᒪᒻᒥᒐᑦᑕ 
ᒪᓕᓐᓂᐊᕐᒥᒐᑦᑕᑦᑕᐅᖅ ᑕᒪᒃᑯᓂᖓ 
ᑐᓵᖅᑎᑦᑎᕈᓘᔭᕆᐊᖃᙱᓂᕐᒧᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᖃᒪᓂᑦᑐᐊᒧᑦ ᓂᕈᐊᖅᑕᐅᓯᒪᔪᖅ, ᒥᔅᑕ 
ᐊᐅᐸᓗᒃᑐᖅ. 

 
ᐊᐱᖅᑯᑦ 073 - 3(1): ᓄᓇᕗᑦ ᒐᕙᒪᒃᑯᑦ 

ᐸᓖᓯᒃᑯᓪᓗ ᑲᑐᔾᔨᓪᓗᑎᑦ ᐊᖅᑯᑎᒃᓴᒥᒃ 
ᐅᓂᒃᑳᖓᑦ (ᐊᐅᐸᓗᑦᑐᖅ) 

 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᐅᔪᒧᑦ ᒪᓕᒐᓕᕆᔨᒃᑯᓐᓄᑦ, 
ᐊᖓᔪᖅᑳᖅ ᑮᑦ ᐲᑕᓴᓐ. 
 
ᓯᑎᐱᕆ 18 ᐊᕐᕌᓂ ᐊᔾᔨᖓᓂᒃ ᑲᑐᔾᔨᔪᑦ 
ᑐᑭᒧᐊᒍᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ 
ᐸᓖᓯᒃᑯᓂᓪᓗ ᒪᓕᒐᓕᐅᕐᕕᖕᒥ ᓴᖅᑭᑕᐅᓚᐅᕐᒪᑦ 
ᑖᓐᓇ ᑎᑎᖅᑲᐅᔪᖅ ᓇᓗᓇᐃᕐᓯᓚᐅᖅᑐᖅ ᑖᒃᑯᐊ 
ᑲᑐᔾᔭᐅᔪᑦ ᓯᕗᓪᓕᐅᔾᔭᐅᖁᔭᐅᔪᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᐸᓖᓯᒃᑯᖏᓐᓂᓪᓗ. ᐊᒻᒪ 
ᓴᖅᑮᓯᒪᓂᐊᕐᓗᑎᒃ ᐃᒫᒃ ᑎᑭᑎᑦᑎᖃᑦᑕᓂᕐᒧᑦ 
ᐸᓖᓯᖃᕐᓂᕐᒧᑦ ᐊᒻᒪᓗ ᐸᐅᙵᕆᐊᖅᑎᑦᑎᓂᕐᒧᑦ 
ᐃᓄᓐᓂᒃ ᐸᓖᓯᐅᔪᓂᒃ.  
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳᖅ ᑖᒃᑯᐊ ᖃᓄᖅ 
ᐱᓕᕆᖃᑎᖃᕐᒪᖔᑕ ᐸᓖᓯᒃᑯᓐᓂᒃ ᐃᓄᓐᓂᖕ 
ᐃᖅᑲᓇᐃᔭ ᐸᓖᓯᑖᒃᑲᓐᓂᕋᓱᐊᖅᑎᓪᓗᒋᑦ ᑕᒫᓂ 
ᑲᓇᑕᒥ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᒪᓕᒐᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ. ᑖᒃᑯᐊ 
ᐸᓖᓯᒃᑯᑦ ᒪᓕᒐᓕᕆᔨᒃᑯᑦ 
ᐃᖅᑲᓇᐃᔭᖃᑎᒌᑦᑎᐊᖃᑦᑕᕐᖓᑕ 
ᑭᒡᒐᑐᖅᑎᑖᕋᓱᒃᑐᑎᒃ ᐃᓛ ᐸᓖᓯᒃᑯᓐᓂ 
ᐃᓚᒋᔭᐅᓂᐊᖅᑐᓂᑦ ᐃᑲᔪᖅᑎᐅᔪᓂᒃ 
ᓄᓇᖃᖅᑐᓂᖏᓛᒃ.  
 
ᐊᒻᒪᓗ ᐅᖃᐅᑎᔪᒪᔭᕋ ᒪᓕᒐᓕᐅᖅᑏᑦ ᑕᒪᓐᓇ 
ᐆᑦᑐᕋᓱᐊᕋᑦᑕ ᑕᓪᓕᒪᐅᔪᓂᒃ ᐃᓐᓄᓂᒃ ᕆᔭᐃᓇᒥ 
ᐃᓕᓐᓂᐊᕆᐊᖃᑕᐅᒐᔭᖅᑐᒥ ᓯᑎᐱᕆ 2009. 
ᑕᐃᑲᓂ ᐱᔭᕇᕋᔭᖅᑐᒃᓴᐅᕗᑦ ᔮᓄᐊᕆ ᕕᕝᕗᐊᕆ 
2010. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐸᒥᒃ 
ᐅᐃᒍᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑖᒃᑯᐊ ᑎᑎᕋᖅᓯᒪᓚᐅᖅᑐᑦ ᐸᓖᓯᒃᑯᓐᓄᑦ 
ᐊᖏᖃᑎᒌᕈᑕᐅᓚᐅᖅᑐᖏᓛᖅ ᑕᒪᑐᒧᖓ 
ᐃᑲᔪᖅᑎᐅᖃᑦᑕᖅᑐᑦ ᓴᖅᑭᑎᑕᐅᒋᐊᒃᑲᓂᕐᓗᑎᒃ. 
ᒥᓂᔅᑕᐅᔪᖅ ᐅᖃᕈᓐᓇᖅᐸ ᑖᒃᑯᐊ 
ᓴᖅᑭᑕᐅᒃᑲᓐᓂᖅᓯᒪᓕᕐᒪᖔᑕ ᐸᓕᓯᒃᑯᓐᓄᑦ 
ᐃᑲᔪᖅᑎᐅᔪᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᐆᑦᑐᕈᑕᐅᓂᐊᖅᑐᖅ 
ᓴᖅᑭᑎᑕᐅᒃᑲᓐᓂᕈᓐᓇᕐᒪᖔᖅ ᑖᒃᑯᐊ 
ᐃᑲᔪᖅᑎᐅᒐᔭᖅᑐᑦ ᑕᐃᒃᑯᐊ ᐱᒋᐊᕈᑎᒋᓗᒋᑦ 
ᑕᓪᓕᒪᐅᔪᑦ ᑲᔪᓯᑦᑎᐊᓂᖅᐸᑕ 30-ᑲᓂᕐᓂᖅᑲᐃ 
ᓄᓇᓕᓐᓃᓐᖔᖅᑐᓂᒃ ᐃᑲᔪᖅᑎᐅᒐᔭᖅᑐᓂᒃ 
ᓇᓗᓇᐃᖅᓯᒪᓗᒋᑦ ᐱᓕᕆᐊᕆᒋᐊᖃᕐᓂᐊᖅᑕᖏᑦ, 
ᐱᓕᕆᐊᕆᔭᖏᑦ, ᑕᐃᒪᐃᖃᑦᑕᓚᐅᖅᓯᒪᒻᒪᑕ 
ᐅᐊᑦᑎᐊᕈ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐅᐃᒍᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒫᑦᓯ 2007-ᒥ ᓴᖅᑮᔪᖃᓚᐅᕐᒪᑦ ᐸᓖᓯᓕᕆᓂᕐᒥᒃ 
ᑲᓇᑕᒥ ᐅᑭᐅᖅᑕᖅᑐᖏᓐᓂ ᐊᒻᒪᓗ 
ᒪᓕᒐᓕᐅᖅᑎᓄᑦ ᓴᖅᑭᑕᐅᓚᐅᖅᓯᒪᓪᓗᓂ 
ᐅᓂᒃᑳᖑᔪᖅ ᐃᓗᓕᖃᓚᐅᖅᑐᖅ 
ᐅᖃᖃᑎᒌᓐᓂᐅᔪᒥᒃ ᓄᓇᓕᓐᓂ ᐃᖅᑲᖅᑐᐃᔨᕋᓛᑦ 
ᑲᑎᒪᔨᖏᓐᓂᒃ ᐱᓕᕆᖃᑎᖃᖃᑦᑕᕐᓂᖏᑦ 
ᐸᓖᓯᒃᑯᓐᓂᓐ.  
 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ 
ᐱᓕᕆᕕᐅᔪᑦ ᐊᐅᓚᑦᑎᖃᑦᑕᕐᒪᖔᑕ ᓄᓇᓕᓐᓂ, 
ᐃᖅᑲᖅᑐᐃᔨᕋᓛᑦ ᑲᑎᒻᒪᔨᖏᑦ ᐸᓖᓯᒃᑯᓪᓗ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᑦᑐᕈᓗ. ᑭᐅᓪᓚᕆᒍᓐᓇᓐᖏᑕᕋ 
ᖃᓄᖅ ᓇᓗᓇᐃᖅᑐᖅᓯᒪᓐᖓᒫᑕ ᐅᖃᐅᑎᕙᒃᑲᑦᑎᒍ 
ᐸᓖᓯᒃᑯᑦ ᐱᓕᕆᖃᑎᖃᖁᓪᓗᒋᑦ ᓄᓇᓕᓐᓂ 
ᐅᖃᐅᓯᖃᖃᑦᑕᕐᓗᑎᒃ ᒪᓕᒐᓕᕆᓂᕐᒧᑦ.  
 
ᑭᓐᖓᕐᓃᒃᑲᒪ, ᑕᐃᑦᓱᒪᓂ ᑲᑎᒪᑎᓪᓗᒋᑦ ᑕᐃᒃᑯᐊ 
ᐊᒻᒪᓗ ᐃᖅᑲᖅᑐᐃᔨᕋᓛᑦ ᑲᑎᒻᒪᔨᖏᑦ 
ᐅᖃᐅᓯᖃᓚᐅᕋᑦᑕ, ᒪᓕᒐᐅᔪᓂᓪᓗ ᓄᓇᓕᓐᓂ 
ᐅᖃᖃᑎᒌᑦᑐᑕᓗ ᑕᒪᒃᑯᓂᖓ ᐱᖕᒪᕆᐅᓗᐊᖅᑐᓂᒃ 
ᑕᕝᕗᖓ ᑭᓐᖓᓄᑦ. ᐊᒻᒪᓗ 
ᑕᑯᒍᓐᓇᖅᓯᓚᐅᖅᓯᒪᒐᒪ ᑖᒃᑯᐊ ᐸᓖᓯᒃᑯᑦ 
ᐃᖅᑲᓇᐃᔭᖃᑎᖃᖃᑦᑕᕐᓂᖏᓐᓂᒃ ᓄᓇᓕᓐᓂ 
ᑎᒥᐅᔪᓂᒃ ᐃᓄᓐᓂᓪᓗ ᐊᒻᒪᓗ 
ᐅᖃᐅᔾᔨᒋᐊᖅᑎᐅᖃᑦᑕᖅᑐᐃᑦ 
ᐅᖃᐅᔾᔭᐅᒋᐊᖅᐸᒃᑭᓪᓗᑎᓪᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
1980-ᖏᓐᓂ ᑕᐃᔅᓱᒪᓂ, ᓄᓇᓕᓐᓄᑦ 
ᐃᑲᔪᖅᑐᒻᒪᕆᐅᓚᐅᖅᓯᒪᒻᒪᑦ ᐃᑲᔪᖅᑎᐅᓂᕐᒧᑦ 
ᐱᓕᕆᑎᓪᓗᒋᑦ ᑖᒃᑯᐊ ᒪᓕᒐᓕᕆᔨᒃᑯᑦ. 
ᐅᖃᕈᓐᓇᖅᐹ ᑕᒪᓐᓇ ᐊᕙᒋᔭᐅᒍᓐᓇᖅᑯᖃᐃ 
ᐅᕕᒃᑲᑎᓐᓄᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇᐅᔪᑎᑦ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐊᔅᓱᐊᓗᒃ 
ᐊᐱᖅᑯᑎᑦᑎᐊᕙᐅᒻᒪᑦ. ᐅᖃᖅᑏ,  

ᐅᖃᖃᑎᒋᓯᒪᒐᒃᑯ ᐸᓖᓯᒃᑯᑦ ᐊᖓᔪᖅᑳᖓᑦ 
ᐱᓇᓱᐊᕈᓰᒃ ᒪᕐᕉᓕᖅᑑᖅᑲᐃ ᐊᒻᒪᓗ ᑐᖏᓕᕆᔭᕋ 
ᒫᑎ ᑦᓯᓕᐊᑦ ᐊᖓᔪᖅᑳᖑᔪᖅ ᑖᑦᓱᒥᖓ 
ᐅᖃᐅᓯᖃᓚᐅᕐᖓᑦ ᖃᓄᖅ 
ᑲᔪᓯᑦᓯᐊᕐᓂᖃᖅᓯᒪᒻᒪᖔᖅ ᑕᒫᓂ ᐊᕐᕌᒍᒥ 
ᑕᐃᒪᐃᒃᑲᓐᓂᕈᒫᕐᓂᐊᕐᒥᔪᑦ.  
 
ᓄᓇᓕᓕᒫᓂᖅᑲᐃ ᐱᔪᒪᔫᒐᓗᐊᑦ ᓄᓇᕗᒻᒦᑦᑐᓂᑦ. 
ᔫᓂᐅᕙᓪᓚᐃᔪᕐᖏᒃᑯᐊ ᐱᒋᐊᕋᔭᖅᑐᔅᓴᐅᒻᒥᔪᑦ 
ᐱᔭᕇᕐᒥᓪᓗᑎᒃ ᐊᐅᔭᐅᓕᖅᑲᓪᓗ ᐃᖅᑲᓇᐃᔭᕐᓗᑎᒃ 
ᑕᐃᒃᑯᐊ ᓄᓇᓕᖏᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᒥᔅᑕ 
ᐃᐊᓕᐊᑦ. 
 
ᐊᐱᖅᑯᑦ 074 - 3(1): ᐋᓐᓂᐊᕕᓕᐊᖅᑎᑕᓄᑦ 

ᐊᑎᓕᐅᖅᑕᐅᓯᒪᔪᖅ ᐊᖏᕈᑎᒃ ᑕᑕᑎᕈᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 
 
ᐊᐱᖅᑯᑎᒋᖅᑲᐅᔭᕐᓂᒃ ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᐊᑎᓕᐅᖅᓯᒪᔪᒥᒃ ᐊᖏᕈᓐᓇᕋᔭᕐᒪᖔᑦ, 
ᑭᐅᔭᐅᖅᑲᐅᖏᓐᓇᒪ, ᐅᖃᖅᑲᐅᔫᒐᓗᐊᖅ 
ᑐᓴᖅᑕᐅᕈᓘᔭᕆᐊᖃᓐᖏᓐᓂᖏᓐᓄᑦ ᐃᒫᒃ, 
ᓯᖁᒥᑦᑎᒐᔭᕐᓂᑎᓐᓂᐅᒐᔭᕐᖓᖅᑲᐃ ᑭᓯᐊᓂ 
ᑕᐃᒪᐃᓕᒐᓱᖅᑲᐅᖏᑦᑐᖓ, ᐃᒫᒃ 
ᑕᖅᑲᒃᑯᓄᓐᖓᖅᑕᐅᓗᓂ.  
 
ᑭᓯᐊᓂᓕ ᑖᓐᓇ ᐋᓐᓂᐊᕐᕕᓕᐊᖅᓯᒪᔪᕐᓘᓐᓃᑦ 
ᐅᕙᑦᑎᓐᓄᓂᓛᒃ ᐅᐸᒍᑎᔪᖅ, ᐊᖏᖅᑲᑕ  
ᐅᕙᑦᑎᓐᓄᑦ, ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᓴᖅᑮᔪᓐᓇᕋᔭᖅᐹᖅ? ᒥᓂᔅᑕᐅᔪᖅ 
ᓇᓗᓇᐃᖅᓯᔪᓐᓇᖅᐹ ᐊᑎᓕᐅᖅᑕᐅᓯᒪᔪᓂᑦ 
ᑕᖅᑲᒃᑯᓇᓐᖓᑦ ᐊᑲᖅᓴᖏᑦᑐᓂ 
ᖃᐅᔨᒋᐊᖁᔨᓐᓂᖅᑲᑕ ᒪᓕᒐᓕᐅᖅᑎᒥᓄᒃ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᐊᖓᔪᖅᑳᖅ ᑕᒑᖅ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᖏᕈᓐᓇᓐᖏᑦᑐᖓ ᖃᓄᐃᑦᑐᒥᑦ 
ᐊᑎᓕᐅᖅᓯᒪᒋᐊᓕᒻᒥ ᑕᑯᓚᐅᖅᑳᓐᖏᓪᓗᖓ. 
ᑕᕝᕙᓐᖓᑦ ᒪᓕᒐᓕᐅᖅᑎᓂᑦ ᐅᕝᕙᓘᓐᓃᑦ 
ᑭᒡᒐᖅᑐᖅᑕᖓᓂᑦ. ᐅᖃᖅᑲᐅᒐᒪᐃᓛᒃ ᑲᒪᖃᑦᑕᕋᑦᑕ 
ᒪᓕᑦᑐᒋᑦ ᖃᓄᐃᑦᑐᓚᑦᑖᖑᒻᒪᖔᑕ.  
 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᑦ ᐋᖅᑭᒃᓯᓯᒪᒐᑦᑕ 
ᐊᔾᔨᒋᓪᓗᓂᐅᓪᓗ ᑲᓇᑕᒦᑦᑐᑦ ᐊᒻᒪᓗ ᑕᒪᒃᑯᓄᖓ 
ᐊᑲᖅᓴᓐᖏᓐᓂᐅᔪᖅ ᖃᐅᔨᒐᓱᓪᓚᕆᒃᑲᔭᑐᒍᑦ 
ᑭᓯᐊᓂᓕ ᑖᒃᑯᐊ ᐊᑎᓕᐅᖅᑎᑕᒻᒪᕆᐊᓗᒋᑦ 
ᓇᓗᓇᖅᑯᑦ. ᐅᕙᖓᓖᓛᒃ ᐃᓱᒪᒋᔭᖓᒍᑦ. 
ᐊᖏᕈᓐᓇᓐᖏᑦᑐᖓ ᐊᖏᓐᖏᓪᓗᖓᓘᓐᓃᑦ 
ᑭᓯᐊᓂ ᑕᑯᓚᐅᖅᑳᕐᓗᖓ ᑎᑎᕋᖅᓯᒪᔪᒥᑦ 
ᖃᓄᐃᓕᖓᒐᔭᕐᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐅᐃᒍᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪᓕ ᒥᓂᔅᑕᐅᔪᖅ ᐃᓱᒫᓗᒍᑎᖃᖅᑲᑦ 
ᐊᔾᔨᒌᓐᖏᑦᑐᓂᑦ ᑎᑎᕋᕐᕕᐅᔪᓂᑦ ᖁᓕᐅᔪᓂᑦ 19-
ᓘᓐᓃᑦ. ᓄᓇᕗᑦ ᒐᕙᒪᒃᑯᖅᑲᐃ ᑖᒃᑯᐊ 
ᑲᒪᔨᓪᓗᐊᑕᐅᒻᒪᑕ ᓴᖅᑮᔪᓐᓇᕋᔭᖅᑯᑦ 
ᐊᖏᕈᑕᐅᔪᓐᓇᖅᑐᒥᑦ ᐊᑎᓕᐅᖅᑕᐅᔪᓐᓇᖅᑐᒥᑦ? 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ. 

ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᒃᑯᐊ ᐅᖃᓚᐅᕋᒪ ᑭᐅᔭᐅᓚᐅᓐᖏᓐᓇᒪ 
ᐃᒫᒃ ᐅᐸᑦᑕᐅᒍᓐᓇᕐᓂᕋᑦᑎᐊᖅᑐᖓ ᑕᒪᒃᑯᓄᖓ 
ᖃᖓᑦᑕᐅᑎᐅᕙᑦᑐᓄᓪᓗ ᑲᑎᖃᑎᒋᔪᓐᓇᕐᓗᒋᑦ 
ᑐᑭᓯᑎᒋᐊᒻᒪᕆᓪᓗᓂ. ᐊᐱᖅᑯᑎᒃᓴᖏᓐᓂ ᓱᓕ 
ᐊᐱᖅᓱᑐᐃᓐᓇᕋᓗᐊᖅᑐᖓ ᑕᐃᒪᐃᒍᒪᒻᒪᖔᑕ.  
 
ᑖᒃᑯᓄᖓᓕ ᐊᑎᓕᐅᖅᑕᐅᒍᓐᓇᕋᔭᖅᑐᓄᑦ, 
ᐃᓱᒪᒃᓴᖅᓯᐅᕈᑕᐅᔪᓃᑦᑐᑦ ᑐᓴᕈᒪᑦᑎᐊᖅᑐᒍᑦ 
ᑭᓯᐊᓂ ᐊᖏᕈᓐᓇᓐᖏᑦᑐᖓ ᖃᐅᔨᒪᓐᖏᓪᓗᖓ 
ᑕᐃᒃᑯᐊ ᑭᒃᑰᓂᖏᓐᓂ ᓴᖅᑮᓂᐊᕐᓂᕋᕐᓂᕐᒧᑦ. 
ᑕᒪᒃᑯᐊᓗ ᑐᓴᖅᑎᑦᑎᒋᐊᖃᓐᖏᓐᓂᕆᕙᑦᑕᕗᑦ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒨᖓᔪᑦ ᑲᓇᑕᐅᑉ 
ᒐᕙᒪᒃᑯᖏᓐᓂᓪᓗ.  
 
ᑖᔅᓱᒧᖓᓕ ᖃᐅᔨᒪᑦᑎᐊᕆᐊᖃᕋᔭᖅᑐᖓ 
ᐊᖏᕐᒪᖔᕐᒪ ᐋᒡᒐᓘᓐᓃᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ. . . ᓱᓕ ᐱᔭᕇᓐᖏᓚᑎᑦ? 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᐊᐱᖅᑯᑦ 075 - 3(1): ᐃᒡᓗᖃᕐᕕᒃᓴᐃᑦ 

ᑎᑎᖅᑐᒐᐅᔭᖅᑕᐅᓯᒪᔪᓄᑦ ᓈᓴᐅᑎᖏᑎᒍᑦ 
ᐅᓐᓂᕐᓘᑎᒃ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᒧᑦ ᐃᓪᓗᓕᕆᓂᕐᒧᑦ, ᕼᐊᓐᑐ 
ᑐᑐ.  
 
2007-08-ᒥᑦ ᑕᓪᓕᒪᐅᔪᑦ ᑲᑎᓐᖓᔪᑦ 
ᓴᓇᔭᐅᓚᐅᖅᓯᒪᒻᒪᑕ ᑭᓯᐊᓂᓕ ᑕᐃᒃᑯᐊ 
ᐱᔭᕇᖅᑕᐅᓯᒪᓕᖅᑎᓪᓗᒋᑦ 
ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐅᐊᔭᓕᕆᔨᐅᔪᒥᑦ 
ᐅᐊᓕᓂᕐᒦᖔᖅᑐᒥᑦ. ᑕᐃᒃᑯᐊᒎᖅ 
ᑎᑎᕋᐅᔭᖅᓯᒪᓂᖏᑦ ᓈᒻᒪᓚᐅᖏᒻᒪᑕ ᐊᒻᒪᓗ 
ᒪᓕᓐᓇᑎᑦ.  
 

ᐊᐱᖅᑯᑎᒐ ᐅᓇ: ᖃᓄᐃᓕᓚᐅᕐᖓᑕᐅᑯᐊ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᒋᔭᓕᒃ 
ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᑖᔅᓱᒥᖓ ᐊᐱᕆᒻᒪᑦ. 
ᓂᕆᐅᖅᑲᐅᒐᒪ ᑲᑎᒪᑐᐃᓐᓇᖅᑎᓪᓗᒋᑦ 
ᑐᓴᕐᓂᐊᕆᐊᒃᓴᖅ.  
 
ᐅᖃᖅᑏ, ᑐᑭᓯᐅᒪᔭᒃᑯᓪᓕ ᑐᓴᖃᑦᑕᓚᐅᖅᑐᒍᑦ 
ᑖᓐᓇ ᐃᖅᑲᓇᐃᔭᖅᑎᒃᑲ ᐊᐱᕆᓚᐅᕋᒃᑭᑦ 
ᐃᓪᓗᓕᕆᔨᕐᔪᐊᒃᑯᓐᓂᑦ. ᐊᑯᓂᐅᓂᖓᓄᑦ 
ᐱᔾᔪᑎᖃᓚᐅᖅᑐᖅ ᑕᐃᒪ 
ᑎᑎᕋᐅᔭᖅᑕᐅᓚᐅᖅᓯᒪᒻᒪᑕ. ᑕᒪᐅᖓ 
ᓴᓇᔭᐅᒋᐊᕐᓗᑎᑦ ᐊᕐᕌᒍᒥ, ᐊᑎᓕᐅᖅᑕᐅᓗᑎᓪᓗ 
ᑎᑎᕋᐅᔭᖅᑎᒧᑦ ᐊᕐᕌᒍᒥ.  
 
ᐊᑎᓕᐅᖅᑕᐅᒌᕐᖓᑕ ᑎᑭᓵᖑᒋᐊᖃᓚᐅᖅᑐᑦ 
ᓄᓇᓕᓐᓅᖅᑕᐅᓗᑎᒃ ᑕᐃᒪᐃᓚᐅᓐᖏᒻᒪᑕ. 
ᐊᕐᕌᒍᑎᓪᓗᒍ ᑭᓯᐊᓂ ᑎᑭᑎᑕᐅᓕᓚᐅᖅᓯᒪᒻᒥᒻᒪᑕ. 
ᐊᕐᕌᒎᓐᓂᒃ ᒪᕐᕉᓐᓂᒃ ᑕᕝᕙᓂ 
ᐊᖏᖅᑕᐅᓕᖅᑎᓪᓗᒋᑦ ᑎᑎᕋᐅᔭᖅᑎᐅᔪᓂᒃ 
ᑕᕝᕗᖓ ᓄᓇᓕᓐᓅᖅᑕᐅᒻᒪᑕ 
ᐊᓯᔾᔨᕐᓂᖃᓚᐅᖅᓯᒪᒻᒪᑕ ᐋᖅᑭᓱᖅᑕᐅᓂᖏᓐᓄᑦ 
ᓱᓇᐅᕝᕙ ᐃᓚᓕᐅᔾᔭᐅᓯᒪᓐᓂᖏᑦᑐᑦ 
ᑎᑎᕋᐅᔭᖅᓯᒪᓂᖓᓄᑦ. 
 
ᑭᓯᐊᓂ ᓇᓗᓇᐃᖅᑕᐅᒻᒪᑦ ᐃᓪᓗᓕᕆᔨᕐᔪᐊᒃᑯᓐᓄᑦ 
ᖃᓄᖅᑑᕋᓱᓚᐅᖅᑐᑦ. ᑕᒪᒃᑯᐊ ᐊᓯᔾᔨᕐᓂᐅᔪᑦ 
ᑲᒪᒋᔭᐅᔪᓐᓇᖁᓪᓗᒋᑦ ᑐᑭᓯᐅᒪᔭᒃᑯᑦ ᐊᑕᐅᓯᕐᒥᒃ 
ᐅᐊᔭᐅᔪᒥᑦ ᐊᓯᐊᓅᖅᑐᖃᕆᐊᖃᓚᐅᖅᓯᒪᔪᒥᓂᐅᔪᖅ 
ᐊᓯᔾᔨᖅᑕᐅᒋᐊᓕᒥᓂᒃ. ᑕᐃᒫᒃ 
ᐱᓕᕆᐊᖑᓕᓚᐅᖅᑐᖅ. ᑕᐃᒪᓕ 
ᖃᐅᔨᒪᑦᑎᐊᕋᓱᓕᓚᐅᖅᑐᒍᑦ ᑕᒪᒃᑯᓂᖓ 
ᒪᓕᑦᑕᐅᒋᐊᓕᓐᓂᒃ ᒪᓕᑦᑎᐊᓕᕋᓗᐊᕐᒪᖔᑦᑕ 
ᑕᐃᒪᐃᓕᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐅᐃᒍᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎᐅᔪᖅ. 
ᑕᒻᒪᓚᐅᖅᓯᒪᒻᒪᑕ ᑕᐃᒃᑯᐊ ᐊᕙᓗᖓᓂᒃ 
ᐲᖅᓯᒋᐊᖃᓚᐅᕐᖓᑕ. ᑕᐃᒪᓕ ᐊᐱᖅᑯᑎᒋᔪᒪᔭᕋ: 
ᑕᐃᒃᑯᐊ ᐃᓪᓘᓂᐊᖅᑐᑦ 
ᖃᐅᔨᒪᑦᑎᐊᕋᓱᓕᕋᓗᐊᖅᑳᑦ ᒪᓕᑦᑎᐊᕋᓗᐊᕐᒪᖔᑕ 
ᒪᓕᑦᑕᐅᒋᐊᓕᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑐᑭᓯᐅᒪᔭᒃᑯᑦ ᑕᒪᒃᑯᐊ ᓴᖅᑭᑕᐅᒐᐃᒻᒪᑕ 
ᕿᒥᕐᕈᔭᐅᕙᑦᑐᑦ ᖃᐅᔨᓴᖅᑕᐅᓪᓗᑎᒃ 
ᑎᑎᕋᐅᔭᖅᑎᒧᑦ. ᑕᐃᒫᒃ ᖃᓄᐃᑦᑐᓂᒃ 
ᐱᔭᕆᐊᖃᕐᓂᐊᕐᒪᖔᑕ ᑎᑭᓴᐃᓕᖃᑦᑕᖅᑐᑦ 
ᑐᑭᓯᐅᒪᔭᒃᑯᓪᓕ. ᑕᐃᔅᓱᒪᓂᐅᓕᖅᑎᓪᓗᒍ 
ᕿᒥᕐᕈᔭᐅᓕᕋᔭᖅᑐᑦ ᐊᓯᔾᔨᕆᐊᖃᖅᑐᖃᖅᐸᓘᓐᓃᑦ.  
 
ᐱᔮᖅᑯᑕᐅᓐᖏᑦᑐᒥᒃ ᐱᓐᖏᑎᑦᑕᐅᔪᖃᖅᑐᒥᓂᐅᑉᐸᑦ 
ᑕᐃᒃᑯᐊ ᐅᐊᔭᓕᕆᔨᐅᔪᖅ ᐋᖅᑭᒃᓱᐃᔪᒥᓂᐅᔪᑦ 
ᖃᐅᔨᒪᑦᑎᐊᖁᓗᒋᑦ ᖃᐅᔨᒪᑎᑕᐅᕙᒻᒪᑕᓗ 
ᐃᓪᓗᓕᐅᖅᑐᓄᑦ ᒪᓕᑦᑕᐅᒋᐊᓕᓐᓂᒃ ᑕᒪᒃᑯᓂᖓ. 
ᑕᐃᒫᒃ ᑭᖑᓂᐊᒍᖅᑲᐃ, ᐃᓛᒃ 
ᑕᐃᑦᓱᒪᓂᐅᓕᖅᑲᖅᑲᐃ 
ᓇᓗᓇᐃᖅᑕᐅᒋᐊᕈᓐᓇᕋᔭᖅᑯᖅ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᓱᕐᓂᖅ. 
(ᑐᓵᔨᑎᒍᑦ) ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 076 - 3(1): ᐸᕐᓇᐅᑎᑦ 

ᓇᓚᐅᒃᓵᒐᖃᕐᕕᓐᓄᑦ ᓄᓇᕗᒥ (ᐅᑲᓕᖅ) 
 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 
ᑖᔅᓱᒥᖓ ᐊᐱᕆᔪᒪᓕᕐᒥᔪᖓ ᓄᓇᕗᒻᒥ 
ᐱᓐᖑᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᑯᓗᖕᒧᑦ. 
ᐱᓗᐊᖅᑐᒥᒃ ᑕᒪᒃᑯᐊ ᓇᓚᐅᑦᑖᕐᓂᕐᒧᑦ, ᑕᒫᓂ 
ᐃᖃᓗᓐᓂ ᐱᑕᖃᕋᓗᐊᕐᖓᑦ ᐊᑕᐅᓯᑯᓗᒻᒥ ᐊᒻᒪᓗ 
ᓄᓇᕗᒻᒥ ᐱᑕᖃᒡᒐᑎᐊᖅᑐᓂ ᓄᓇᓕᑯᓗᓐᓂ, 
ᓇᓪᓕᐊᑭᐊᖅ ᓇᓚᐅᑦᑖᖅᑐᓕᕆᕙᑦᑐᖅ.  
 
Gaming ᑕᒪᒃᑯᓄᖓ ᐊᐱᖅᑯᑎᒋᓇᓱᑦᑕᕋ. ᑕᒫᓂ 
ᐊᑕᐅᓯᑯᓘᓪᓗᓂ ᐃᑲᕐᕋᖏᑦ ᒥᑭᔪᑯᓘᕙᑦᑐᑎᒃ 
ᑮᓇᐅᔭᖅ ᐱᔭᐅᓇᓱᑦᑐᖅ ᐊᖏᓪᓕᑲᓪᓚᒐᐃᒻᒪᑦ 
ᐱᔭᔅᓴᖃᓕᑲᓪᓚᕕᐅᑎᑉᐸᒻᒪᑕ.  
 
ᐊᑕᐅᓯᐅᓐᖏᑦᑐᒥᒃ ᑕᒫᓂ ᐱᑕᖃᕈᓐᓇᓂᐊᕐᒪᖔᖅ 
ᐊᒻᒪᓗ, ᓄᓇᕗᒻᒥᐅᑕᐅᖃᑎᕗᑦ ᑐᓱᔪᑯᓘᕙᒻᒪᑕ, 
ᖃᓄᖅ ᐸᕐᓇᐅᑕᐅᕙᓪᓕᐊᒍᓐᓇᕐᒪᖔᑕ ᑖᓐᓇ 
ᐊᐱᖅᑯᑎᒋᔪᒪᓕᕐᒥᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐃᓕᖅᑯᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, 
ᐃᓐᓇᑐᖃᓕᕆᓂᕐᒧᑦ ᒪᒃᑯᑦᑐᓕᕆᓂᕐᒧᑦ, (ᑐᓵᔨᑎᒍᑦ) 
ᐊᖓᔪᖅᑳᖅ ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᒪᒥᐊᓇᖅ. ᐃᓛᒃ ᓱᓕᔪᖅ 
ᐊᑕᐅᓯᑯᓘᖕᒪᑦ ᓄᓇᕘᒥ ᑲᖏᖅᖠᓂᕐᒥ 
ᐱᑕᖃᓚᐅᖅᓯᒪᔫᒐᓗᐊᖅ ᑖᓐᓇ 
ᓄᖅᑲᖅᑎᑕᐅᓚᐅᖅᓯᒪᓪᓗᓂ.  
 
ᐃᖃᓗᖕᓂᑦᑕᐃᓐᓇᖅ ᑕᐃᒃᑯᓂᖓ 
ᓇᓚᐅᑦᑖᕈᑕᐅᕙᒃᑐᓄᑦ ᑕᒪᓐᓇ ᐃᓛᒃ, ᐃᑲᕐᕋᖓ 
ᖃᓄᓪᓚᕆᐊᐃᓐᓄᒃ ᐊᐅᓚᑕᐅᖕᒪᖔᖅ ᑖᒃᑯᓄᖓ 
Sports Nunavut-ᒥ ᓲᖃᐃᒻᒪ ᐊᐅᓚᑕᐅᖕᒪᑕ. 
ᑖᒃᑯᐊ ᐅᑎᕐᕕᒋᔪᓐᓇᖅᑕᕋ 
ᑐᑭᓯᒃᑲᓐᓂᐊᓪᓚᓚᐅᓱᖓᕐᓗᒍ  

ᖃᓄᐃᑦᑐᒥᒃ. ᒪᓕᒐᖅᑕᖃᕐᒪᓂᓛᒃ ᑖᒃᑯᓄᖓ 
ᓇᓚᐅᑦᑖᕐᓂᕐᒧᑦ ᐊᑐᐊᒐᕐᒧᑦ ᑖᒃᑯᐊ 
ᐊᑐᖃᑦᑕᕐᒥᒐᑦᑎᒍ.  
 
ᐅᑎᕐᕕᒋᒃᑲᓐᓂᕈᓐᓇᖅᑕᕋ ᑐᑭᓯᔪᒪᔭᖓᓂᒃ. ᑕᒪᒃᑯᐊ 
ᐃᑲᕐᕋᐃᑦ ᐅᓄᖅᓯᒋᐊᕆᐊᕈᓐᓇᕐᒪᖔᑕᓘᓐᓃᑦ 
ᖃᓄᓪᓚᕆᒡᓗ ᐊᑐᕆᐊᖃᕐᒪᖔᑦᑎᓐ.ᓂᒃ ᒫᓐᓇ ᑖᓐᓇ 
ᐅᓂᒃᑳᒥᒃ ᐱᓯᒪᓐᖏᓐᓇᒪ. ᐅᑎᕐᕕᒋᔪᒪᔭᕋ, 
ᐅᖃᖅᑎᑦᑎᔩ, ᖃᓄᐃᒃᓴᓐᖏᑉᐸᑦ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᑐᒍ 
ᒥᓂᔅᑑᔪᖅ. ᑖᓐᓇ ᖃᐅᔨᒋᐊᖅᓯᓈᕐᓗᒍᓗ ᑕᒫᓂ 
ᐊᑕᐅᓯᑯᓘᕙᒻᒪᑦ ᑖᓐᓇ terminal ᐃᒫᒃ 
ᐊᔅᓱᕈᒐᓚᑲᐃᓐᓇᐸᒻᒪᑕ ᑖᒃᑯᐊ 
ᐃᖅᑲᓇᐃᔭᖅᑎᑯᓗᐃᑦ ᐱᔭᔅᓴᖃᖅᑎᑕᐅᓪᓗᑎᒃ.  
 
ᐊᑕᐅᓯᐅᓐᖏᑦᑐᒥᒃ ᕿᒥᕐᕈᔪᓐᓇᕐᒪᖔᕐᓗ 
ᓄᓇᕗᒻᒥᐅᑕᐅᖃᑎᑯᓗᑉᐳᑦ ᓇᓗᓇᓐᖏᑦᑐᖅ 
ᑐᓱᕙᒻᒪᑕᑦᑕᐅᖅ ᐱᕕᖃᖅᑎᑕᐅᕙᓐᖏᒻᒪᑕ, 
ᐱᔪᓐᓇᕋᑎᒃ. ᑖᓐᓇ ᕿᒥᕐᕈᔭᐅᒃᑲᓐᓂᕈᓐᓇᕐᒪᖔᖅ 
ᐊᐱᕆᓯᓐᓈᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐄ, ᑖᓐᓇ 
ᑭᐅᕋᑖᕐᒪᑦ (ᑐᓵᔨᑎᒍᑦ) ᑖᓐᓇ 
ᖃᐅᔨᒋᐊᕈᑎᒋᓂᐊᕐᒪᒍ, ᐊᓯᐊᓅᕐᓂᐊᓕᖅᐳᒍᑦ 
ᒪᓕᒐᓕᐅᖅᑎᒧᑦ. (ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ ᐊᑯᓪᓕᕐᒧᑦ, ᒥᔅᑕ 
ᓂᓐᖓᖅ. 
 
ᐊᐱᖅᑯᑦ 077 - 3(1): ᐃᒡᓗᓕᐅᕐᕕᒃᓴᐃᑦ 

ᐊᒥᒐᓗᐊᕐᓂᖏᑦ ᑰᒑᕐᔪᒻᒥ (ᓂᓐᖓᖅ) 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᖅ 
ᐅᖃᓪᓚᕝᕕᐊᒍᑦ ᒪᓕᒐᓕᐅᖅᑎᑐᐃᓐᓇᐃᑦ  

ᐅᖃᓪᓚᖅᑲᐅᒐᒪ ᐃᒡᓗᕐᔪᐊᑦ ᓴᓇᔭᐅᓂᖏᑦ 
ᐃᓂᒃᓴᖃᕈᓐᓃᖅᐸᓪᓕᐊᒻᒪᑕ ᑰᒑᕐᔪᒥ, 
ᑕᐃᒪᐃᓕᓵᓐᖏᓪᖢᓂᓗ.  
 
ᑕᐃᓐᓇ Hon. ᒥᓂᔅᑕ ᑯᓱᒐᖅ, ᒥᓂᔅᑐᖑᖅᑰᕐᒪᑦ 
ᓄᓇᓕᓐᓂᑦ ᒐᕙᒪᒃᑯᓐᓄᑦ, ᑕᒪᓐᓇ 
ᑐᓴᐅᒪᕙᒌᕐᒪᖔᒍ ᑰᒑᕐᔪᒻᒥᐅᓂ ᕼᐊᒻᒪᓚᒃᑯᓐᓂᑦ 
ᐊᔪᕐᓇᖅᓯᕙᓪᓕᐊᒻᒪᑦ ᐊᐱᕆᔪᒪᑉᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒐᕙᒪᓕᕆᔨ ᓄᓇᓕᖕᓄᑦ 
ᒐᕙᒪᓄᓪᓗ, (ᑐᓵᔨᑎᒍᑦ) ᐊᖓᔪᖅᑳᖅ ᓗᐊᓐ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐄ, ᑕᒪᒃᑯᐊ ᓄᓇᓖᑦ ᓄᓇᕗᑦ 
ᐃᓗᐊᓂ ᐃᒡᓗᖃᕐᕕᒃᓴᓄᑦ 
ᐃᓇᐃᕈᑎᕙᓪᓕᐊᓂᖓᓂᒃ ᑕᒪᕐᒥᑲᓴᐅᖅᑰᖅᑐᖅ 
ᐃᓇᐃᕈᑎᕙᓪᓕᐊᖑᔭᓲᖑᒻᒪᑕ ᐃᒡᓗᒃᓴᐃᑦ 
ᓄᓇᖏᓐᓄᑦ. ᐄ, ᖃᐅᔨᒪᔭᕗᑦ ᑰᒑᕐᔪᒃ ᑕᕝᕙᓂ 
ᓄᓇᑭᒃᓴᓕᖅᐸᒡᓕᐊᓂᖓ ᐃᒡᓗᖃᕐᕕᒃᓴᓄᑦ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ 
ᑐᑭᓯᑦᑎᐊᖅᖢᒍᓗ. ᐊᒻᒪᓗ ᑕᒪᒃᑯᐊ ᐃᒡᓗᐃᑦ 
ᓴᓇᔭᐅᖁᐱᑦᓯᓐᓇᖅᖢᒋᑦ 
ᐃᓂᒃᓴᖃᓐᖏᓗᐊᖃᑦᑕᕐᒪᑕ. 
 
ᐃᒻᒪᖃ ᐅᓪᓗᖅᑐᓯᓕᕐᒪᑦ ᐅᐱᕐᖓᓕᕐᒪᑦ ᒪᐃᔭᒃᑯᑦ 
ᑲᑎᒪᓛᕐᒥᖕᒪᑕ. ᑕᒪᓐᓇᖃᐃ ᐋᖅᑭᑦᓯᒪᔪᒫᖅᐸ 
ᑲᑎᒪᔭᖅᑐᖁᔭᐅᓐᓂᕈᓂ ᒪᐃᔭᒃᑯᑦ ᓄᓇᕗᑦ ᐃᓗᐊᓂ  
ᑲᑎᒪᓕᖅᐸᑕ ᐅᖃᐅᓯᒃᓴᕆᓗᒍ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄ, ᑕᐃᒪ 
ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᑖᑉᓱᒥᖓ ᐊᐱᖕᒪᑦ. 
ᐄ, ᑕᐃᒪ ᑲᑎᒻᒪᔪᒫᖅᑐᐊᓘᓕᕐᒥᖕᒪᑕᐃᓚᒃ 
ᑲᑐᔾᔨᖃᑎᒌᑦ ᐃᓛᒃ ᒪᐃᔭᒃᑯᑦ ᑲᑐᔾᔨᖃᑎᒌᖏᑦ 
ᓄᓇᕗᒻᒥ ᐃᓗᐊᓂ. ᑕᐃᑯᖓ 
ᐸᕐᓇᒡᐸᓪᓕᐊᓯᒪᓂᐊᕐᒥᒐᑉᑕ. ᑖᓐᓇ 
ᐊᐱᖅᑯᑕᐅᖕᓂᖅᐸᑦ ᑕᐃᑲᓂ, ᐄ, ᓇᓗᓇᓐᖏᑦᑐᖅ 
ᐱᓕᕆᐊᕆᖃᓯᐅᑎᔪᒫᖅᑕᕗᑦ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓂᕈᐊᖅᑕᐅᓯᒪᔪᖅ ᓇᑦᑎᓕᖕᒧᑦ, ᒥᔅᑕ ᐸᐅᓗᓯ. 
 
ᐊᐱᖅᑯᑦ 078 - 3(1): ᐃᖏᕐᕋᔾᔪᑎᖃᕐᓂᖅ 

ᐃᓄᑐᖃᕐᓄᑦ (ᐸᐅᓗᓯ) 
 
ᐸᐅᓗᓯ: ᖁᔭᓇᖅᑯᑎᑦ, ᐅᖃᖅᑎᑦᓯᔩ. ᐃᑉᐸᕼᐊᖅ 
ᐊᐱᖅᑯᑎᒋᔭᕋᓗᐊᕋ ᒥᓂᔅᑕ ᑕᐹᖅᔪᒻᒧᑦ ᑕᐃᓐᓇ 
ᑐᕌᖓᓂᖅᕼᐊᐅᖅᑰᕐᒪᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓐᓄᓪᓗ 
ᒥᓂᔅᑕ.  
 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᑰᓕᒧᑦ ᑕᐃᒃᑯᐊ 
ᐃᑉᐸᒃᕼᐊᖅ ᐊᐱᖅᑯᑎᒋᔭᒃᑲᑦ ᐃᓄᑐᖃᐃᑦ 
ᐊᖃᓘᑎᖃᕐᓂᕋᖅᖢᒋᑦ ᓄᓇᓕᖕᓂ. ᑕᐃᒃᑯᐊ 
ᐊᖁᑕᐃᓪᓕᐅᖃᑦᑕᕐᒪᑕ ᒥᑭᓂᖅᕼᐊᓂ ᓄᓇᓕᖕᓂ. 
ᑕᐃᒃᑯᐊ ᑲᒪᒋᔮᒃᑲ ᓄᓇᓖᒃ ᐅᖅᕼᐅᖅᑑᕐᓗ 
ᑕᓗᕐᔪᐊᕐᓗ ᐋᔾᔨᒌᒻᒪᕆᒻᒪᑎᒃ ᐃᓄᑐᖃᕐᓂᓪᓗ 
ᐊᖃᓘᑎᖃᕋᓗᐊᖅᕼᐅᑎᒃ ᑭᕼᐃᐊᓂᒡᓕ 
ᐊᖁᑎᖃᓐᖏᓐᓂᕐᒧᑦ ᐊᒡᔭᖅᑐᖅᑕᐅᖃᑦᑕᓐᖏᒻᒪᑕ 
ᐅᕐᓂᒍᒪᔭᒥᓄᑦ.  
 
ᒪᒥᖅᕼᐃᕕᖕᒧᓘᓐᓃᑦ ᐅᕝᕙᓘᓐᓃᑦ 
ᐃᓄᑐᖃᐅᕐᕕᖕᒧᑦ ᐊᒡᔭᖅᑕᐅᒍᒪᓕᖃᑦᑕᕐᒪᑕ 
ᓈᓚᐅᑎᒃᑰᒥᐊᓕᖃᑦᑕᕐᒪᑕ ᑐᐱᖅᑯᖅᑐᑎᒃ 
ᐊᕐᕋᖅᑐᖅᕼᐊᓂᒃ. ᑖᒻᓇ  

ᒥᓂᔅᑕ ᐅᖃᕈᓐᓇᖅᐸ ᑖᒻᓇ ᖃᓄᖅ 
ᐃᓗᐊᖅᕼᐃᕚᓪᓕᕈᓐᓇᕆᐊᖅᕼᐋ ᐅᕝᕙᓘᓐᓃᑦ 
ᐊᖁᑎᒃᕼᐊᐃᑦ ᑮᓇᐅᔭᖃᕈᓐᓇᕆᐊᒃᕼᐊᖏᑕ 
ᕼᐋᒻᒪᓚᒃᑯᓐᓂᓘᓐᓃᑦ ᑲᒪᒋᔭᐅᑎᓪᓗᒍ? ᑖᒻᓇ 
ᖃᐅᔨᒋᐊᕈᓐᓇᕐᒪᖔᒍ ᑐᑭᕼᐃᕕᒋᔪᒪᔭᕋᓗᐊᕋ 
ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, 
(ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑐᓴᒃᑲᓐᓂᕈᒪᓪᓚᕆᒐᔭᖅᑕᕋᓗᐊᕋ, ᐃᒻᒪᖃ 
ᑎᑎᖅᑲᒃᑯᑦ ᐱᐅᓂᖅᓴᐅᓇᔭᖅᑰᖅᑐᖅ. 
 
ᐅᕙᓂ ᐃᓗᐊᓂ ᑭᐅᓂᖅ ᐊᔪᕐᓇᒐᓛᖃᑦᑕᕐᒪᑕ 
ᖃᓄᓪᓚᕆᒃ ᐋᓐᓂᐊᒧᓪᓘᕝᕙ ᐊᐃᔭᐅᔪᒪᕙᑦ 
ᐅᕝᕙᓘᕝᕙ ᓂᐅᕕᕐᕕᒻᒧᓐᖓᐅᔪᒪᕗᑦ ᑕᐃᒃᑯᐊ 
ᐊᖁᑎᖃᓐᖏᒃᑯᑎᒃ ᐃᓐᓇᐃᑦ. ᑖᒃᑯᐊ 
ᑐᑭᓯᑦᑎᐊᒃᑲᓐᓂᕆᐊᖃᕋᔭᖅᑰᕋᑉᑎᒍ. ᓄᓇᓖᓪᓕ 
ᐃᓚᖏᓐᓂ, ᑕᐃᑲᓂ ᓲᕐᓗ ᓄᓇᑦᑎᓐᓂ 
ᑲᖏᖅᖠᓂᕐᒥ, ᐊᖏᔫᑎᓪᓗᒍ ᑕᐃᒃᑯᐊ Friendship 
Centre ᐃᓐᓇᕐᓄᑦ ᓇᒧᑦ ᐃᖃᐃᓕᔭᕈᒪᔪᓄᓪᓗ 
ᐊᔾᔭᖅᓯᖃᑦᑕᓚᐅᕐᒪᑕ ᐅᕙᒍᓪᓕ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᓪᓗᑕ ᑕᐃᒃᑯᐊ 
ᑲᒪᒋᓐᖏᑦᑎᐊᖅᖢᑎᒍ. 
 
ᐊᒻᒪᓗ ᒫᓐᓇ ᑕᒪᒃᑯᐊᓕ ᐱᓕᕆᐊᕗᑦ ᐃᓚᖓᓂᒃ 
ᑕᒫᓂ ᑕᒪᒃᑯᐊ Ambulance-ᑕᖃᓐᖏᖦᖢᓂᓗ 
ᓄᓇᓖᑦ ᒥᑭᔪᑦ ᐊᒻᒪᓗ Ambulance Policy-ᕗᑦ 
ᑖᓐᓇ ᐱᐊᓂᒃᓯᒪᓐᖏᖦᖢᓂ ᑕᐃᒪᐃᑎᓪᓗᒍ ᐊᒻᒪ 
ᒐᕙᒪᑐᖃᒃᑯᓐᓂᑦ ᑕᐃᒃᑯᐊ Non-Insured Health 
Benefits-ᒃᑯᑦ ᑭᓯᐊᓂᐅᒐᔭᕆᓪᓗᑎᒃ 
ᑕᐃᒪᓐᓇᐃᑦᑐᖃᕐᓂᐊᕈᑦᑕ.  
 
ᑕᒪᓐᓇ ᐱᔾᔪᑎᒋᓪᓗᒍ, ᑖᓐᓇ ᐱᔭᕆᑐᔫᒐᓚᐅᒻᒪᑦ. 
ᐅᖃᖅᑏᓕ, ᐊᐱᕆᔪᒪᔭᕋᓗᐊᕋ ᑖᓐᓇ ᑎᑎᕋᕋᔭᖅᐸᑦ 
ᒪᓕᒐᓕᐅᖅᑎ ᖁᔭᓐᓇᒦᓪᓚᕆᒐᔭᖅᑕᕋ 
ᑐᑭᓯᑦᑎᐊᕈᒪᓪᓗᖓ ᑕᒪᑐᒥᖓ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐸᐅᓗᓯ. 

ᐸᐅᓗᓯ: ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᓚᖏᑦ 
ᐋᓐᓂᐊᕐᕕᓕᐊᕐᓂᐊᖅᖢᑎᒡᓘᓐᓃᑦ ᐅᕝᕙᓘᓐᓃᑦ 
ᐋᓐᓂᐊᕐᕕᖕᒥᑦ ᐊᖏᕐᕋᕌᖓᒥᒃ 
ᐊᔾᔭᖅᑎᒃᕼᐊᐃᓪᓕᐅᒻᒪᕆᖃᑦᑕᕐᒪᑕ ᐃᓄᑐᖃᐃᑦ.  
 
ᐅᑭᐅᒃᑯᓪᓗ ᐆᓇᐃᑎᓪᓗᒍ ᐃᓛᓐᓂᑦ 
ᑎᖕᒥᐅᖃᕐᕕᖕᒥ ᐅᑕᖅᑭᖏᓐᓇᓕᖃᑦᑕᕐᒪᑕ 
ᐊᔾᔭᖅᑎᒃᓴᖃᓐᖏᓐᓂᕐᒧᑦ ᐅᕝᕙᓘᓐᓃᑦ 
ᑖᒃᓯᖃᓐᖏᒻᒪᑦ. ᑕᐃᒪᐃᓐᓂᖓᓄᑦ ᑖᒻᓇ 
ᐊᐱᖅᑯᑎᒋᔭᕋ ᖃᐅᔨᒋᐊᖅᐹᓪᓕᕐᓗᒍᓗ 
ᑎᑎᕋᕐᕕᒋᔪᒫᖅᐸᕋ ᒥᓂᔅᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐸᐅᓗᓯ. ᑖᓐᓇ 
ᐊᐱᖅᑯᑕᐅᓐᖏᒻᒪᑦ ᑐᓴᖅᑕᐅᑦᑎᐊᖅᑐᖅ ᑭᓯᐊᓂ. 
ᐅᖃᐅᓯᒃᑯᑦ ᐊᐱᖅᓱᕐᓂᖅ. (ᑐᓵᔨᑎᒍᑦ) ᐃᖃᓗᐃᑦ 
ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 
 
ᐊᐱᖅᑯᑦ 079 - 3(1): ᓱᕈᓰᑦ ᑲᒪᒋᔭᐅᓂᖏᓐᓄᑦ 

ᒪᓕᒐᐃᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᒥᓂᔅᑑᔪᖅ ᑕᒪᒃᑯᓄᖓ ᐃᓄᓕᕆᔨᓄᑦ (Social 
Workers-ᓄᑦ) ᐅᖃᐅᓯᖃᖅᑲᐅᒻᒪᑦ ᖁᔭᒋᓪᓗᒍ 
ᐃᓕᓴᖅᓯᒻᒪᑦ ᑖᒃᑯᓂᖓ. ᑭᓯᐊᓂᑦᑕᐅᖅ ᑖᓐᓇ 
ᐃᓚᖓᑦ ᐊᔅᓱᕉᑕᐅᕕᔾᔪᐊᐸᑦᑐᖅ ᑖᒃᑯᓄᖓ 
ᐃᖅᑲᓇᐃᔮᖑᕙᑦᑐᓄᑦ ᓱᓕ 
ᑲᒪᒋᔭᐅᒃᑲᓐᓂᕆᐊᖃᕋᓗᐊᕐᖓᑦ ᑕᒪᒃᑯᐊ 
ᓱᕈᓯᑯᓗᐃᑦ ᑖᒃᑯᓄᖓ ᑲᒪᒋᔭᐅᕙᑦᑐᑦ. 
 
ᒪᓕᒐᖓ ᑖᓐᓇ ᐋᖅᑭᒍᓐᓇᖅᓯᓚᐅᖅᓯᒪᓐᖏᓇᑦᑎᒍ 
ᑕᒫᓂ ᑲᑎᒪᔨᐅᓂᑦᑎᓐᓂ ᑲᒪᒋᔭᐅᖁᓂᐊᕋᓗᐊᕋᒃᑯ 
ᑖᓐᓇ ᐸᕐᓇᑦᑕᐅᕙᓪᓕᐊᒐᓗᐊᕐᒪᖔᖅ ᐃᓄᐃᑦ 
ᐃᓕᖅᑯᓯᖓᓄᑦ ᑐᕌᖓᓕᕐᔫᒥᑎᑕᐅᒐᓱᓪᓗᓂ 
ᐅᓪᓗᒥᒧᑦ ᐊᔅᓱᕉᑕᐅᕕᔾᔪᐊᐸᒻᒪᑦ ᐊᐳᕈᑕᐅᕙᑦᑐᓂ. 
ᑖᓐᓇ ᒥᓂᔅᑑᔪᖅ ᐸᕐᓇᐸᓪᓕᐊᒻᒪᖔᑦ ᑖᔅᓱᒧᖓ 
ᐋᖅᑭᒋᐊᕈᑎᒥᔅᓴᒥᒃ ᐊᐱᕆᖅᑳᕈᒪᔭᕋ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ 
ᒥᓂᔅᑕᐅᔪᖅ, (ᑐᓵᔨᑎᒍᑦ) ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᖏᕈᓐᓇᖅᖢᒍ ᐱᓕᕆᐊᒃᓴᑦᑎᓐᓂ. 
ᑭᖓᕐᓃᒃᖢᑕ ᐊᒻᒪ ᒥᓂᔅᑕᓕᒫᑦ ᑲᑎᒪᑎᓪᓗᒋᑦ 
ᑕᒪᓐᓇ ᐅᖃᐅᓯᐅᖃᑦᑕᓚᐅᖅᖢᓂ ᑕᐃᒃᑯᐊ 
ᓯᕗᒡᒍᑎᒋᐊᓖᑦ ᓯᕗᓪᓕᐅᔾᔭᐅᒋᐊᓖᑦ. ᐊᒻᒪ ᑕᐃᓐᓇ 
ᒪᓕᒐᖅ, Family Services Act, 
ᓄᑖᓐᖑᖅᑎᑕᐅᒋᐊᓚᖓᓪᓗᓂ ᐊᒻᒪ 
ᐃᓚᒋᐊᖅᑕᐅᓗᓂ. ᑖᓐᓇ ᐃᓱᒪᒋᕙᓪᓕᐊᔭᕗᑦ 
Cabinet-ᒧᑦ ᑐᓂᕙᓪᓕᐊᓂᐊᖅᑕᕗᑦ.  
 
ᑕᐃᓐᓇ ᓱᕈᓯᕐᓄᑦ ᐅᖃᖅᑎᐅᒐᔭᖅᑐᖅ, 
ᑲᒪᔨᐅᒐᔭᖅᑐᖅ ᑕᒡᕙᓃᒐᔭᖅᐸᓘᕝᕙ ᐅᕝᕙᓘᓐᓃᑦ 
ᐃᓛᒃᑰᖓᒐᔭᕐᓂᖓ ᑖᓐᓇ ᓱᓕ ᐋᖅᑭᒃᐸᓪᓕᐊᔭᕗᑦ 
ᓇᓕᐊᓐᓂᒃ. ᑖᒃᑯᐊ ᑲᑎᒪᔨᐅᖃᑎᒃᑲ Cabinet-ᒥᒃ 
ᐱᔪᒪᔭᖓᑦ ᑖᓐᓇ ᓇᓕᐊᒃᑰᖓᖁᔭᐅᒻᒪᖔᑦ ᑕᒡᕗᖓ 
ᑎᑭᑉᐸᓪᓕᐊᓂᐊᖅᑐᖅ. ᑭᓯᐊᓂ ᐅᖃᐅᑎᒍᓐᓇᖅᑕᕋ 
ᒪᓕᒐᓕᐅᖅᑎ ᑖᓐᓇ ᐱᓕᕆᐊᑦᑎᓐᓂ 
ᓯᕗᓪᓕᐅᑎᓯᒪᔭᑦᑎᓐᓃᖃᑕᐅᓪᓚᕆᑦᑐᖅ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᒪᒥᐊᒃᑲᓗᐊᖅᑐᖓ ᑕᒪᒃᑯᐊ ᐱᔭᔅᓴᕗᑦ 
ᐅᓄᓚᐅᕐᖓᑕ ᓯᕗᓂᕆᓚᐅᖅᑕᑎᓐᓂᑦ, 
ᐅᖃᐅᓯᓕᕆᓂᖅ, ᐃᓅᓯᓕᕆᓂᖅ, ᑕᒪᒃᑯᐊᓗ 
ᐃᓕᓐᓂᐊᖅᑐᓕᕆᓂᖅ, ᒪᓕᒐᐃᑦ ᐅᓄᖅᑐᑲᓪᓚᐃᑦ 
ᑲᔪᓯᑎᑦᑕᐃᓐᓇᕆᔪᓐᓇᓚᐅᓐᖏᓇᑦᑎᒍᑦ 
ᐊᑕᖏᕐᓗᒋᑦ ᐱᔪᒪᔭᕋᓗᐊᕗᑦ. ᑭᓯᐊᓂ 
ᖁᔭᓐᓇᒦᕈᒪᔭᒃᑲ ᑖᒃᑯᐊ Cabinet ᑕᒪᑐᒥᖓ 
ᐋᖅᑭᔅᓯᒋᐊᖅᐸᓪᓕᐊᓂᐊᖅᐸᑕ ᐱᔭᔅᓴᕗᑦ ᓱᓕ 
ᓄᖑᓐᖏᑦᑎᐊᕐᖓᑕ ᑖᔅᓱᒧᖓ ᐱᒻᒪᕆᒋᔭᐅᒻᒪᑦ 
ᓄᓇᕗᒻᒥᐅᑕᐅᖃᑎᑦᑎᓐᓄᑦ. 
ᐃᑲᔪᕈᒪᑦᑎᐊᕐᓂᐊᕋᒃᑭᑦ ᖃᐅᔨᒪᑎᑦᑕᐅᑎᒋᔪᒪᔭᒃᑲ 
ᑕᒪᑐᒥᖓ ᑲᒪᑎᓪᓗᒋᑦ. ᐅᖃᐅᓯᑐᐃᓐᓇᖅ ᑖᓐᓇ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ, 
ᐅᖃᐅᓯᕆᔭᐃᑦ ᑐᓴᖅᑕᐅᑦᑎᐊᖅᑐᖅ. (ᑐᓵᔨᑎᒍᑦ) 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᒥᔅᑕ ᐃᐊᓕᐊᑦ. 

ᐊᐱᖅᑯᑦ 080 - 3(1): ᓴᐳᑎᓯᒪᓂᖅ ᐃᒪᕐᓂᑦ 

ᓱᕈᕐᓇᖅᑐᓂᑦ ᑯᕕᕕᐅᖁᓇᒋᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐊᕙᑎᓕᕆᔨᒃᑯᑦ 
ᒥᓂᔅᑕᖓᓄᑦ. 
 
ᐅᖃᖅᑏ, ᓯᓚ ᐅᖅᑰᓯᕙᓪᓕᐊᓂᕋᖅᑕᐅᑎᓪᓗᒍ 
ᐊᒃᓱᕈᕐᓇᖅᑐᑦ, ᑕᒪᒃᑯᐊ ᐅᓗᕆᐊᓇᖅᑐᑦ 
ᐸᕐᓇᐅᑎᒋᓯᒪᔭᕆᐊᖃᕋᑦᑎᒍ ᐅᖅᓱᐊᓗᒻᒥᒃ 
ᑯᕕᔪᖃᕋᔭᕐᓂᖅᐸᓪᓘᓐᓃᑦ.  
 
ᐊᐱᕆᔪᒪᔭᕋ ᒥᓂᔅᑕ ᖃᓄᖅ 
ᐱᓕᕆᖃᑎᖃᖃᑦᑕᕐᒪᖔᑦ ᒐᕙᒪᑐᖃᒃᑯᑦ 
ᐊᕙᑎᓕᕆᔨᒃᑯᖏᓐᓂᑦ ᑕᒪᒃᑯᐊ 
ᐸᕐᓇᑦᑕᐅᔪᓐᓇᖁᓪᓗᒋᑦ ᐅᓗᕆᐊᓇᖅᑐᑦ 
ᑲᒪᒋᔭᐅᓇᔭᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐊᕙᑎᓕᕆᓂᕐᒧᑦ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᖓ 
ᖁᔭᒋᓪᓗᒍ, ᐃᓛᒃ ᐱᒻᒪᕆᐊᓗᒻᒥᒃ ᐱᐅᔪᒥᒃ 
ᐊᐱᖅᑯᑎᖃᕐᒪᑦ. ᑕᒪᓐᓇ ᐅᓗᕆᐊᓇᖅᑐᒥᒃ 
ᑯᕕᔪᖃᕐᓂᖅᐸᓪᓘᓐᓃᑦ ᐃᒪᑦᑎᓐᓂ ᐅᖅᓱᐊᓗᒻᒥᒃ 
ᖃᓄᐃᓕᐅᕋᔭᕐᓂᑦᑎᓐᓄᑦ.  
 
ᒪᓕᒐᓕᐅᖅᑎ ᐅᖃᐅᑎᔪᒪᔭᕋᓗᐊᕋ ᑖᒃᑯᐊ 
ᐊᕙᑎᓕᕆᔨᒃᑯᑦ ᑲᒪᔨᐅᓐᖏᒻᒪᑕ ᑕᒪᒃᑯᓂᓐᖓ 
ᓱᕈᕐᓇᖅᑐᓂᑦ ᐊᐅᓚᑦᑎᔨᐅᓇᔭᕐᓂᕐᒧᑦ ᐃᒪᒃᑯᑦ. 
ᑕᒪᓐᓇ ᐱᓕᕆᐊᒃᓴᕆᔭᐅᔪᖅ ᑲᒪᒋᔭᐅᔪᖅ ᑲᓇᑕᒥ 
ᐅᒥᐊᕐᔪᐊᓕᕆᔨᒃᑯᓐᓄᑦ ᐊᒻᒪ ᐃᖏᕐᕋᔪᓕᕆᔨᒃᑯᓐᓄᑦ 
ᐃᒪᕐᒥᐅᑕᓕᕆᔨᒃᑯᓐᓄᓪᓗ ᐃᖃᓗᓕᕆᔨᒃᑯᖏᓐᓄᑦ 
ᑲᒪᒋᔭᐅᒻᒪᑦ.  
 

ᐊᒻᒪᓗ ᑭᒡᒐᖅᑐᐃᔨᖃᖅᖢᑎᒃ ᑕᒪᒃᑯᓂᓐᖓ 
ᐅᑭᐅᖅᑕᖅᑐᒥ ᑭᐅᓂᐅᓇᔭᖅᑐᓂᑦ ᑕᒪᑐᒧᓐᖓ  
ᐃᒪᕐᓄᑦ ᑐᕌᖓᔪᓂᑦ ᑲᑎᒪᔨᖃᖅᖢᑕ ᑕᒪᒃᑯᓂᓐᖓ.  
 
ᐊᒻᒪᓗ ᒪᓕᒐᓕᐅᖅᑎ ᖃᐅᔨᒪᖁᓪᓗᒍ 
ᑲᒪᖃᑦᑕᖅᑐᒍᑦ ᒥᑭᓂᖅᓴᓂᑦ, ᓲᕐᓗ ᑯᕕᔪᓂᑦ 
ᐅᖅᓱᐊᓗᓐᓂᑦ ᒥᑭᔫᔪᓂᑦ ᓄᓇᓕᐅᔪᓂᑦ. 
ᒫᓐᓇᑲᐅᑎᒋ ᑭᐅᔪᓐᓇᕌᖓᑕ ᑲᒪᔪᓐᓇᖃᑦᑕᖅᑐᒍᑦ, 
ᓯᕗᓪᓕᖅᐹᖑᓪᓗᑕ ᑲᒪᒋᐊᖃᑦᑕᖅᑐᒍᑦ 
ᑕᒪᒃᑯᓂᓐᖓ. 
 
ᐊᒻᒪ ᒪᓕᒐᓕᐅᖅᑎ ᖃᐅᔨᒪᖁᓪᓗᒍ ᓄᓇᓖᑦ ᐊᑐᓂ 
ᐆᒪᔪᓕᕆᔨᒃᑯᑦ ᐅᖃᓘᑎᖃᖅᑐᑦ ᐱᓯᒪᔪᑦ 
ᐅᖃᓘᑎᓂᑦ ᖃᐅᔨᒋᐊᕐᕕᐅᔪᓐᓇᖅᑐᓂᑦ. 
ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑐᑭᓯᐅᒪᔭᒃᑯᑦ ᐊᖏᕈᑎᓂᑦ ᐱᑕᖃᕐᒪᑦ 
ᒐᕙᒪᑐᖃᒃᑯᓐᓄᑦ ᓄᓇᕗᑦ ᒐᕙᒪᒃᑯᖓᓄᓗ ᑕᒪᒃᑯᐊ 
ᑯᕕᓇᔭᖅᑐᑦ ᐅᖅᓱᐊᓗᐃᑦ ᐱᔾᔪᑎᒋᓪᓗᒋᑦ 
ᑐᑭᓯᑎᑦᑎᖅᑲᐅᒻᒪᑦ ᐃᓚᖏᓐᓂᑦ. ᒥᓂᔅᑕ 
ᐅᖃᕈᓐᓇᖅᐹ ᖃᑯᒎᓕᕌᖓᑦ ᑕᒪᒃᑯᐊ 
ᕿᒥᕐᕈᔭᐅᖃᑦᑕᕐᒪᖔᑕ ᐊᖏᕈᑎᓕᐊᑦ 
ᓈᒻᒪᒋᔭᐅᔪᓐᓇᖁᓪᓗᒋᑦ ᒐᕙᒪᒃᑯᓐᓄᑦ 
ᐸᕐᓇᒃᓯᒪᔪᓐᓇᖁᓪᓗᒋᓪᓗ ᐅᓗᕆᐊᓇᖅᑐᑦ ᒥᒃᓵᓄᑦ 
ᐃᒪᑦᑎᓐᓂ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᖃᐅᔨᒪᖁᔭᕋ 
ᑐᓴᖅᑎᑦᑐᒪᔭᕋ ᒪᓕᒐᓕᐅᖅᑎᐅᖃᑎᒃᑲᓗ 
ᑭᒡᒐᖅᑐᐃᔨᖃᕋᑦᑕ ᑕᒪᒃᑯᓂᓐᖓ ᐅᖅᓱᐊᓗᒻᒥᒃ  

ᑯᕕᔪᖃᕋᔭᕐᓂᖅᐸᑦ ᑲᒪᔨᐅᔪᓄᑦ ᑲᑎᒪᔨᓄᑦ ᐊᒻᒪᓗ 
ᑲᑎᒪᖃᑦᑕᖅᖢᑎᒃ ᐊᕐᕌᒍᑕᒫᑦ, ᑲᑎᒪᔨᖃᖅᑐᒍᑦ 
ᑕᐃᒃᑯᓇᓐᖓᑦ ᑲᒪᔨᐅᔪᓄᑦ. 
 
ᐊᒻᒪᓗ ᑕᒪᓐᓇ ᐱᒻᒪᕆᐊᓘᓪᓗᓂ 
ᐅᖃᖃᑎᒌᒍᑕᐅᒐᔭᕐᓂᖓ ᑕᒪᒃᑯᐊ ᓅᑕᐅᕙᓪᓕᐊᓃᑦ 
ᐱᓕᕆᐊᒃᓴᐃᑦ ᐱᔾᔪᑎᒋᓪᓗᒋᑦ ᓄᓇᕗᑦᒧᑦ. 
ᖁᔭᓐᓇᒦᒻᒪᕆᐊᓗᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᐅᓯᒃᑯᑦ 
ᐊᐱᖅᑯᑏᑦ. ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ 
ᓂᓐᖓᖅ. 

ᐃᑲᔪᕆᐊᖅᑏᑦ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓯᕗᓪᓕᖅᐹᖅ ᐊᐱᖅᑯᑎᒋᔪᒪᔭᕋ ᕿᑎᕐᒥᐅᑦ 
ᒪᓕᒐᓕᐅᖅᑎᖓᓐᓄᑦ, ᒥᔅᑕ ᐲᑕᓴᓐᒧᑦ.  
 
ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐅᓇᓕᓐᓂᑦ ᑕᒪᒃᑯᐊ 
ᐱᕋᔭᒃᑐᓄᑦ ᑲᒪᔨᐅᖃᑦᑕᖅᑐᑦ ᐱᓕᕆᔨᖃᓕᕐᒪᑦ 
ᓄᓇᓕᓐᓂ ᑕᐃᓐᓇ ᐃᖅᑲᓇᐃᔭᖅᑎᕗᑦ ᑰᒑᕐᔪᒻᒥ 
ᐃᓄᓕᕆᔨᒃᑯᓐᓂ ᐱᓕᕆᖃᑎᖃᖃᑦᑕᖅᖢᓂ 
ᐃᓱᒪᓕᕆᔨᒃᑯᓐᓂᓪᓗ ᐊᒻᒪᓗ ᐳᑭᖅᑕᓖᑦ 
ᐱᓕᕆᖃᑎᒋᔭᐅᖏᓐᓇᖅᐸᒃᑐᑦ ᓱᕈᓘᔭᖅᑐᖃᕌᖓᑦ. 
 
ᐅᖃᖅᑏ, ᐊᐱᖅᑯᑎᒋᔪᒪᔭᕋ ᑕᒪᓐᓇ 
ᐱᒻᒪᕆᐊᓘᑎᓪᓗᒍ ᓄᓇᓕᐅᑉ ᐃᓗᐊᓂ. ᑕᒪᓐᓇ 
ᐅᖃᐅᓯᕆᔪᒪᓪᓗᒋᒍ ᐱᒻᒪᕆᐊᓘᒻᒪᑦ 
ᐱᓕᕆᖃᑎᖃᖃᑦᑕᕐᒥᓗᓂᓗ ᖃᑕᓐᖑᑎᒌᖕᓂᒃ 
ᓈᒻᒪᓐᖏᑦᑐᒃᑰᖅᑐᓂᑦ. ᑖᓐᓇᖃᐃ 
ᐃᓕᓐᓂᐊᕈᑎᒃᓴᓂᑦ ᒥᓂᔅᑕᐅᔪᖅ ᐃᓱᒪᒋᔭᖃᖅᐸ 
ᑲᔪᓯᒋᐊᕈᑕᐅᒐᔭᖅᑐᓄᑦ ᑕᒪᒃᑯᓄᖓ 
ᐃᑲᔪᕆᐊᖅᑎᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᒪᓕᒐᓕᕆᓂᕐᒧᑦ, ᐊᖓᔪᖅᑳᖅ ᑮᑦ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᖁᔭᒋᕙᕋ ᑕᒪᓐᓇ ᐱᒻᒪᕆᐅᖕᒪᑦ. 
ᑭᓐᖓᕐᓃᑎᓪᓗᑕ ᒥᓂᔅᑕᒡᒍᑏᑦ ᑲᑎᒪᑎᓪᓗᒋᑦ 
ᑕᐃᑲᓂ ᑭᓐᖓᕐᓂ ᐃᑲᔪᕆᐊᖅᑎᐅᔪᖅ 
ᐅᖃᖃᑎᒋᓚᐅᕋᒃᑯ ᐊᒻᒪᓗ ᑕᒪᓐᓇ 
ᐃᓱᒫᓘᑕᐅᓚᐅᖅᑐᖅ ᑕᐃᔅᓱᒧᖓ 
ᐅᖃᐅᓯᕆᒪᐅᖅᖢᒋᑦ ᐃᖅᑲᓇᐃᔭᖅᑎᒃᑲᓄᑦ. 
ᐃᖅᑲᓇᐃᔭᖅᑎᒃᑲᓗ ᐃᑲᔪᖅᑐᖁᓪᓗᒋᑦ ᑕᒪᒃᑯᓂᖓ 
ᐊᔭᐅᖅᑐᓚᐅᖅᖢᒋᑦ ᐃᓕᓐᓂᐊᕈᑎᒃᓴᖏᓐᓂ 
ᓴᖅᑭᑎᑦᑎᔪᓐᓇᕋᔭᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᓐᓇ ᐃᑲᔪᕆᐊᖅᑎᐅᔪᖅ ᑰᒑᕐᔪᖕᒥ ᐃᓚᒋᒐᒃᑯ, 
ᐊᒻᒪᓗ ᐃᑲᔪᖅᑕᐅᔪᒪᓪᓗᓂ ᑐᒃᓯᕋᖃᑦᑕᕐᒪᑦ 
ᒐᕙᒪᒃᑯᓐᓄᑦ ᐅᕝᕙᓘᓐᓃᑦ 
ᐅᖃᓗᒐᓱᒃᑲᓗᐊᖅᑎᓪᓗᒍ ᐅᖃᓘᑦ 
ᐊᑐᖅᑕᐅᔪᕕᓂᐅᒑᖓᑦ 
ᐅᖃᖃᑎᖃᕈᓐᓇᐃᓪᓕᖃᑦᑕᖅᖢᓂ. ᑕᒪᒃᑯᐊ 
ᐃᓕᓐᓂᐊᕈᑎᒃᓴᐃᖅᑲᐃ ᓴᖅᑭᑎᑕᐅᔪᓐᓇᕋᔭᖅᐸᑦ 
ᑕᒪᒃᑯᓄᖓ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 
 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᓐᓇᑦᑕᐅᖅ ᑕᒪᒃᑯᐊ 
ᓇᓗᓇᐃᔭᖅᓯᒪᕙᒃᑲ ᑎᑎᕋᖅᑕᐅᕙᓪᓕᐊᓂᐊᖅᐳᑦ 
ᐃᓱᒫᓘᑕᐅᔪᑦ ᐃᖅᑲᓇᐃᔭᖅᑎᒃᑲᓄᑦ 
ᖃᓄᑐᐃᓐᓇᑦᑎᐊᖅ ᐃᑲᔪᕈᓐᓇᕈᑦᑕ 
ᐃᑲᔪᕈᓐᓇᕋᓱᖕᓂᐊᖅᑐᒍᑦ ᑖᒃᑯᓂᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᖅᒧᑦ 
ᒪᓕᒐᓕᐅᖅᑎ, ᒥᔅᑕ ᐃᐊᓕᐊᑦ. 

ᐃᓱᓕᒃᓯᒍᑕᐅᖃᑦᑕᕐᓂᑯᒥᓃᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᓗᐃ ᑕᐹᖅᔪᒻᒧᑦ, 
ᒥᓂᔅᑕ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
ᑖᒃᑯᐊ ᑐᓴᒐᒃᓴᑦᑎᐊᕙᐅᖕᒪᑕ 
ᐃᓕᓐᓂᐊᕌᓂᖃᑦᑕᖅᓯᒪᔪᑦ ᐃᓕᓐᓂᐊᕐᕕᒡᔪᐊᕐᒥᑦ 
ᑕᐃᔅᓱᒪᓂᐅᔪᖅ 214-ᖑᓪᓗᑎᑦ.  
 
ᓄᖅᑲᒐᔪᒃᑐᑦ ᐃᖢᐊᓐᖏᓕᐅᕈᑕᐅᒐᔪᖕᒪᑕ. ᑖᓐᓇ 
ᓄᖅᑲᒐᔪᓐᖏᓐᓂᖅᓴᐅᔫᔮᓕᖅᐹᑦ ᐃᓕᓐᓂᐊᖅᑐᑦ 
ᒫᓐᓇᐅᔪᖅ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ, 
ᐊᖓᔪᖅᑳᖅ ᓗᐃ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐊᒻᒪᓗ ᖁᔭᓐᓇᒦᒃ ᑕᐃᓐᓇ 
ᒪᓕᒐᓕᐅᖅᑎᐅᖃᑎᒐ. ᑖᒃᑯᐊ ᐊᓂᒍᐃᓚᐅᖅᑐᑦ 
ᑕᕝᕙᓐᖓᑦ ᐃᓕᓐᓂᐊᕐᕕᖕᓂ ᑕᒪᒃᑯᓂᖓ. ᐅᓇ 
ᐅᔾᔨᕆᔭᐅᑦᑎᐊᕈᓐᓇᖁᓪᓗᒍ. ᑕᐃᒪᓐᖓᓂᑦ 
ᓄᓇᕗᑖᕋᑦᑕ ᓯᕗᓪᓕᖅᐹᒥᒃ 
ᐊᓂᒍᐃᔪᖃᓚᐅᖅᓯᒪᓪᓗᓂ 91-ᓂ, ᐊᕐᕌᒍᑦ ᖁᓕᑦ 
ᖄᖏᖅᑎᓪᓗᒋᑦ 214-ᖑᓕᖅᖢᑎᑦ 135-ᐳᓴᓐᑎ. 
ᑕᐅᑐᒃᑯᑦᑎᒍᑦ ᑖᒃᑯᐊ ᐱᐅᔪᒻᒪᕆᐅᖕᒪᑕ ᑖᒃᑯᐊ 
ᐊᓂᒍᐃᕙᓪᓕᐊᔪᑦ. 
 
ᑕᒪᒃᑯᓄᖓ ᐃᓕᓐᓂᐊᕐᕕᓐᓄᑦ ᐊᒻᒪᓗ 
ᐃᓕᓐᓂᐊᕐᕕᓐᓃᑦᑐᓄᑦ ᐅᓄᖏᓂᖅᓴᐅᖅᑰᔨᔫᒐᓗᐊᑦ 
ᐊᓯᑦᑎᓃᑉᐸᒃᑐᓂᑦ ᓄᓇᕗᑦ ᓯᓚᑖᓃᑦᑐᓂᑦ. ᑭᓯᐊᓂ 
ᐃᒻᒪᖃ ᑕᒫᓂ 30-ᐳᓴᓐᑎᖑᖅᑰᖅᑐᓂᑦ 
ᐅᓄᖅᓯᒋᐊᖅᐸᓪᓕᐊᖏᓐᓇᕐᒪᑕ ᐊᕐᕌᒍᑦ ᑎᓴᒪᑦ 
ᑖᒃᑯᐊ ᐊᑐᓕᓵᖅᖢᑎᒃ. ᐃᓕᓐᓂᐊᕕᒻᒥ 
ᓄᖅᑳᕙᓪᓕᐊᔪᑦ ᑕᒪᒃᑯᐊ ᐅᓄᖏᓐᓂᖅᓴᐅᕙᓪᓕᐊᔪᑦ 
ᐅᔾᔨᕐᓇᕐᒪᑕ, ᐊᓂᒍᐃᕙᓪᓕᐊᔪᑦ. ᒪᑯᐊ 
ᒪᒃᑯᒃᑐᕋᐅᓂᖅᓴᐃᑦ ᑕᒫᓂ 19-ᓂᑦ ᐊᕌᒍᓖᑦ 
ᐅᖓᑖᓄᓪᓗ ᑕᒪᒃᑯᐊ ᓲᕐᓗ 
ᐱᕙᓪᓕᐊᑦᑎᐊᖅᑐᒻᒪᕆᐊᓘᓕᕐᒪᑕ, ᑕᕝᕙ 
ᐅᐱᓐᓇᐅᑎᒋᔭᕗᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑕᐃᒪ? (ᑐᓵᔨᑎᒍᑦ) 
ᐅᖃᐅᓯᒃᑯᑦ ᐊᐱᖅᑯᑏᑦ. (ᑐᓵᔨᑎᒎᕈᓐᓃᖅᑐᖅ) 
ᐱᑕᖃᕈᓐᓃᖅᐸᑦ, ᑎᑎᖅᑲᑎᒍᑦ ᐊᐱᖅᓱᕐᓂᖅ. 8.  

(ᑐᓵᔨᑎᒍᑦ) ᑭᐅᔾᔪᑎᑦ ᑎᑎᖅᑲᑎᒍᑦ 
ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ 
ᐅᖃᐅᓯᕐᖓᐅᑕᐅᓚᐅᖅᑐᒧᑦ. ᑲᑎᒪᔾᔪᑎᒃᓴᖅ 10. 
ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᖅ 11. 
ᑭᐅᔾᔪᑏᑦ ᑲᑎᒪᔨᕋᓛᓄᑦ 
ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᑲᑎᒪᔾᔪᑎᒃᓴᖅ 12. 
ᐅᓂᒃᑳᓕᐊᑦ ᑲᑎᒪᔨᕋᓛᓂᑦ ᕿᒥᕐᕈᓂᕐᒧᑦ 
ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 13. ᓴᖅᑭᑎᑦᑎᓂᖅ 
ᑎᑎᖅᑲᓂᑦ. ᒥᔅᑕ ᓂᖏᐅᖓᓐ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᐱᓚᑦᑐᐃᕕᒃᓴᖃᕈᓐᓇᕋᔭᕐᓂᖓᓂᒃ 
ᖃᐅᔨᓴᕐᓂᖅ (ᓂᖏᐅᖓᓐ) 

 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓴᖅᑭᑦᑎᔪᒪᔪᖓ ᖃᐅᔨᓴᕈᑕᐅᓚᐅᖅᑐᒥᒃ ᖃᓄᖅ 
ᐊᑑᑎᖃᖅᑎᒋᓇᔭᕐᒪᖔᖅ ᓂᕿᓕᕆᕝᕕᒃᑖᕋᔭᖅᐸᑦ 
ᓴᓪᓕᖅ. ᑖᓐᓇ ᐅᓂᒃᑳᓕᐊᖅ ᐸᕐᓇᒃᑕᐅᓚᐅᖅᑐᖅ 
ᐊᖑᓇᓱᒃᑎᖏᓐᓄᑦ ᓴᓪᓕᐅᑉ. ᑖᓐᓇ 
ᕿᒥᕐᕈᔭᐅᑦᑎᐊᖁᕙᕋ ᒪᓕᒐᓕᐅᖅᑎᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᖃᐃᑕᐅᓕ ᑖᓐᓇ 
ᑎᑎᖅᑲᒃ ᓴᖅᑭᑎᑕᐅᓵᖅᑐᖅ. 
 
ᓴᖅᑭᑎᑦᑎᓂᖅ ᑎᑎᖅᑲᓂᑦ. ᒥᓂᔅᑕ ᓯᐅᑦᓴᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 022 - 3(1): ᓄᓇᕘᑉ 

ᓯᔾᔭᖓᓂ ᑭᓱᕈᓘᔭᖏᓐᓂᑦ ᓇᓗᓇᐃᔭᐃᓂᖅ - 
ᐃᒡᓗᓕᒻᒥ ᐱᒋᐊᓐᖓᐅᑕᐅᔪᖅ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ 
ᓴᖅᑭᑎᑦᑎᔪᓐᓇᕋᒪ ᐆᒥᖓ ᓄᓇᕗᒻᒥ ᓯᔾᔭᒥ 
ᓱᓇᒋᔭᐅᔪᓂᑦ ᕿᒥᕐᕈᓂᐅᓚᐅᖅᑐᒧᑦ - ᐃᒡᓗᓕᖕᒥ 
ᐆᒃᑑᑕᐅᓚᐅᖅᑐᖅ ᑎᑎᖅᑲᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᑎᓂᖅ 
ᑎᑎᖅᑲᓂᑦ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᓂᖅ 
ᐱᒋᐊᖅᑎᑦᑎᓂᐊᕐᓂᕐᒧᑦ. ᑲᑎᒪᔾᔪᑎᒃᓴᖅ 15. 
ᓇᓗᓇᐃᔭᐃᓂᖅ ᐱᒋᐊᖅᑎᑦᑎᓂᐊᕐᓂᕐᒧᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 16. ᐱᒋᐊᖅᑎᑕᐃᑦ. ᒥᔅᑕ ᓯᐅᑦᓴᒃ. 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 019 - 3(1): ᐊᑭᕋᖅᑐᕐᓂᖅ 
ᑕᕆᐅᑉ ᐊᑭᐊᓂ ᑲᑎᒪᔨᕐᔪᐊᒃᑯᓐᓄᑦ 
ᓄᖅᑲᑎᑦᑎᖁᔭᐅᓯᒪᓂᖏᓐᓂᑦ ᓇᑦᓯᕋᔭᐃᑦ 
ᑎᑭᑎᑕᐅᓂᖏᑦ (ᓯᐅᑦᓴᒃ) 

 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. 
 

ᐃᒪᐃᒻᒪᑦ ᑕᕆᐅᑉ ᐊᑭᐊᓂ ᑲᑎᒪᔨᕐᔪᐊᑦ 
ᐃᓱᒪᒃᓴᖅᓯᐅᒃᑲᓐᓂᓕᕐᒥᒻᒪᑕ 
ᓄᖅᑲᖅᑎᑦᓯᒍᑕᐅᓂᐊᖅᑐᓂᒃ 
ᑎᑭᑎᑕᐅᒍᓐᓇᕐᓂᖏᓐᓄᑦ ᐳᐃᔨᒥᓃᑦ 
ᑲᓇᑕᒦᖔᖅᑐᑦ, . . .  
 

ᒪᓕᒐᓕᐅᖅᑏᑦ ᐃᓚᖓᑦ: ᑲᓐᖑᓇᖅ, ᑲᓐᖑᓇᖅ. 
 

. . . ᐱᒋᐊᖅᑎᑕᐅᓯᒪᔪᖅ ᓱᓕᓐᖏᑦᑐᓂᒃ 
ᑐᓐᖓᕕᖃᖅᑐᑎᒃ ᓄᖑᓗᐊᑦᑕᐃᓕᑎᑦᓯᓂᕐᒧᑦ 
ᑭᓯᐊᓂ ᒪᖓᑕᖅᑕᐅᓯᒪᓪᓗᑎᒃ ᑐᑭᓯᐅᒪᒐᑎᓪᓗ 
ᐱᔾᔪᑎᖃᖅᑐᑎᒃ; 
 

ᒪᓕᒐᓕᐅᖅᑏᑦ ᐃᓚᖓᑦ: ᑲᓐᖑᓇᖅ, ᑲᓐᖑᓇᖅ. 
 

ᐊᒻᒪᓗ ᐃᒪᐃᒻᒪᑦ ᐊᖑᓇᓱᓐᓂᐅᕙᑦᑐᖅ 
ᓱᕐᕋᐃᖃᑦᑕᙱᒻᒪᑦ ᓇᑦᓰᑦ ᖃᑦᓯᐅᓂᖏᓐᓂᒃ 
ᑖᒃᑯᐊᓗ ᓂᕐᔪᑏᑦ ᐅᓗᕆᐊᓇᖅᑐᒦᓐᖏᒻᒪᑕ 
ᓄᖑᑐᐃᓐᓇᕆᐊᖃᕐᓂᕐᒧᑦ; 
 

ᐊᒻᒪᓗ ᐃᒪᐃᒻᒪᑦ ᐅᔾᔨᖅᓱᑦᓯᐊᖅᑐᑎᒃ 
ᓄᖑᓗᐊᑦᑕᐃᓕᓪᓗᑎᒃ ᐊᑐᖅᑕᐅᖃᑦᑕᕐᓂᖏᑦ 
ᓇᑦᓰᑦ ᐳᐃᔨᒥᓃᓪᓗ ᐱᓕᕆᔾᔪᓯᐅᒻᒪᑦ 
ᓂᕿᑦᓯᐊᕙᐅᓂᖏᓐᓄᑦ, ᐃᓕᖅᑯᓯᑦᑎᓐᓄᑦ 
ᑮᓇᐅᔭᓕᐅᕈᑕᐅᒍᓐᓇᕐᓂᖏᓐᓄᓪᓗ 
ᐱᒻᒪᕆᐅᔾᔪᑎᖃᕐᖓᑕ ᓄᓇᕗᒻᒥᐅᓄᑦ; 
 

ᒪᓕᒐᓕᐅᖅᑏᑦ ᐃᓚᖓᑦ: ᐃᓛᒃ, ᐃᓛᒃ. 
 

ᐊᒻᒪᓗ ᐃᒪᐃᒻᒪᑦ ᓄᖅᑲᖅᑎᑕᐅᑉᐸᑕ 
ᓂᐅᕐᕈᑎᐅᒍᓐᓇᕐᓂᖏᑦ ᐱᐅᔨᒥᓃᑦ 
ᐊᑦᑐᐃᓂᕐᓗᒍᓐᓇᕐᖓᑦ ᓄᓇᕗᒻᒧᑦ 
ᓄᓇᕗᒻᒥᐅᓄᓪᓗ; 
 

ᐊᒻᒪᓗ ᐃᒪᐃᒻᒪᑦ ᑭᖑᓂᑦᑎᓐᓂ 
ᓇᓗᓇᐃᖅᓯᒪᕙᒌᕐᖓᑦ 
ᖁᔭᓈᖅᑕᐅᓯᒪᒐᓗᐊᖅᑎᓪᓗᒋᑦ ᐃᓄᐃᑦ 
ᐊᑑᑎᖃᙱᑦᓯᐊᕐᓂᖓᓂᒃ; 
 

ᑕᐃᒪᐃᒻᒪᑦ ᐱᒋᐊᖅᑎᑦᓯᕗᖓ, ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓄᑦ ᓇᓄᓕᒻᒧᑦ, ᓄᓇᕗᒻᒥ 
ᒪᓕᒐᓕᐅᖅᑏᑦ ᐊᑭᕋᖅᑐᐃᒻᒪᑕ ᑕᕆᐅᕐᔪᐊᑉ ᐊᑭᐊᓂ 
ᑲᑐᔾᔨᖃᑎᒌᑦ ᓄᖅᑲᖅᑎᑦᓯᒐᓱᐊᕐᓂᖏᓐᓂᒃ 
ᑎᑭᑎᑕᐅᒍᓐᓇᕐᓂᖏᓐᓂᒃ ᓇᑦᓯᕋᔭᐃᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑕᖓ 
ᓈᒻᒪᑉᐳᖅ. ᑲᔪᓯᓚᐅᓐᖏᓂᑦᑎᓐᓂ ᐱᒋᐊᖅᑎᑕᐅᔪᒥᒃ 
ᐋᔩᕈᑕᐅᓚᐅᖅᑎᓐᓇᒍ, ᒪᓕᑦᑕᕆᐊᓕᓐᓂᑦ 
ᐅᖃᐅᓯᖃᕆᐊᖃᕋᒪ ᐃᓕᖅᑯᓯᐅᔭᕆᐊᖃᖅᑐᒥᒃ. 
ᒪᓕᒐᓕᐅᖅᑎᓕᒫᑦ ᓂᓪᓕᕈᓐᓇᖅᑎᑕᐅᕗᑦ 
ᐊᑕᐅᓯᐊᕐᓗᑎᑦ ᐊᑐᓂ ᐱᒋᐊᖅᑎᑕᒧᑦ 20 ᒥᓂᑦᓯᑦ 
ᑲᑎᓪᓗᒋᑦ. ᐱᒋᐊᖅᑎᑦᑎᔪᖅ ᓂᓪᓕᖅᑳᕐᓂᐊᖅᐳᖅ, 
ᐊᐃᑉᐲᔪᕐᓗ ᑐᓪᓕᐊᓂ. ᐱᒋᐊᖅᑎᑦᑎᔪᖅ 
ᑭᖑᓪᓕᖅᐹᕆᔭᒥᒃ ᓂᓪᓕᕈᓐᓇᖅᑎᑕᐅᕗᖅ ᑕᒪᓐᓇᓗ 
ᓄᖅᑲᕐᔪᑕᐅᓗᓂ ᐋᔩᕈᑕᐅᓂᖓᓂᒃ. ᐱᒋᐊᖅᑎᑕᒧᑦ. 
ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎ 
ᓇᓄᓕᖕᒧᑦ ᑕᒪᓐᓇ ᑐᓪᓕᕐᒪᒍ.  
 
ᐅᖃᖅᑏ, ᑖᒃᑯᐊ ᑕᕆᐅᑉ ᐊᑭᐊᓂ 
ᓄᖅᑲᖅᑎᑦᑎᓇᓱᖕᒪᑕ ᕿᓰᑦ 
ᐊᐅᓪᓚᖅᑎᑕᐅᖃᑦᑕᖁᓇᒋᑦ. ᑲᓇᑕᐅᑉ ᓯᓚᑖᓄᑦ 
ᑕᒪᓐᓇ ᐊᒃᑐᖅᓯᓪᓚᕆᖕᓂᐊᖅᖢᓂᓗ ᓄᓇᕗᒻᒥᐅᓄᑦ 
ᑕᒪᓐᓇ ᓄᖅᑲᖅᑎᑕᐅᑉᐸᑦ ᐱᕚᓪᓕᕈᑕᐅᔾᔮᓐᖏᒻᒪᑦ. 
 
ᐅᖃᖅᑏ, ᑕᒪᒃᑯᐊ ᐳᐃᔩᑦ ᒥᖅᑯᓖᓪᓗ 
ᐱᒻᒪᕆᐊᓘᖕᒪᑕ, ᓲᕐᓗ ᓂᕿᒋᔭᐅᕙᒡᖢᑎᒃ 
ᑮᓇᐅᔾᔭᒃᓴᕈᑕᐅᕙᒃᑐᑎᑦ ᐊᒻᒪᓗ ᖃᑉᓯᐅᓂᖏᓐᓄᑦ 
ᐳᐃᔩᑦ ᓱᖁᑕᐅᓇᔭᓐᖏᖦᖢᓂ ᑕᒪᓐᓇ 
ᓄᖅᑲᖅᑎᑕᐅᒐᔭᕋᓗᐊᖅᐸᑦ. 

ᑕᒪᒃᑯᐊ ᐱᕚᓪᓕᕈᑕᐅᒍᓐᓇᖅᑎᓪᓗᒋᑦ ᐃᓄᖕᓄᑦ 
ᓄᖅᑲᖅᑎᑕᐅᖁᓇᒍ ᐃᑲᔪᖅᑐᖅᑕᕋ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑭᖑᕝᕖᓯᒪᔪᖅ 
ᐱᖁᔨᕗᖔᕈᒻᒥᑦ ᐅᖃᓪᓚᒍᓐᓇᖅᑎᑦᑎᕙᕋ. ᒥᔅᑕ 
ᓂᖏᐅᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓅᑦᓯᒋᐊᕈᑎᐅᑉ ᑎᑎᕋᖅᓯᒪᓂᖓ ᓇᓗᓇᐃᑦᑎᐊᕐᒪᑦ 
ᓄᓇᕗᒻᒥᐅᑦ ᐃᓱᒫᓘᑎᒋᔭᖓᓂᑦ.  
ᑕᒪᓐᓇ ᐱᔾᔪᑎᒋᓪᓗᒍ ᐅᐱᒍᓱᑦᑎᐊᖅᐳᖓᓗ 
ᑐᒡᓕᖅᓯᔨᐅᒋᐊᖅ ᑖᔅᓱᒥᖓ ᓅᑦᓯᒋᐊᕈᒻᒥᑦ. ᑕᐃᒫᒃ 
ᓄᓇᕗᒻᒥᐅᑕᐅᖃᑎᒋᔭᕗᑦ ᐃᑲᔪᖅᑐᐃᓂᑦᑎᓐᓂᑦ 
ᐊᒃᑐᖅᑕᐅᔾᔪᑎᒋᓕᒑᔭᖏᓐᓄᑦ 
ᓇᓗᓇᐃᖅᓯᔾᔪᑎᒋᓕᒑᒐᑦᑎᒍ ᑕᒪᓐᓇ 
ᓄᓇᕗᒻᒥᐅᑕᓄᑦ ᐊᑲᐅᓐᖏᒻᒪᑦ 
ᑕᐃᒪᓐᓇᐃᓕᐅᖅᑕᐅᓯᒪᓂᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. 
ᒥᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐃᑲᔪᖅᑐᕈᒪᓪᓗᒍ ᓂᑯᕕᔾᔪᑎᒋᔭᕋ 
ᓂᑉᓕᕈᒪᑉᓗᖓᓗ ᐃᓄᒃᑎᑐᑦ. ᑖᒃᑯᐊ ᓯᓚᕐᔪᐊᕐᒥ 
ᑕᑯᕙᓪᓕᐊᒐᑦᑕ ᓂᕐᔪᑏᑦ 
ᐊᓐᓂᕐᓇᕐᓂᖅᓴᐅᓕᖅᐸᓪᓕᐊᖕᒪᑕ ᐃᓄᖕᓂᓪᓘᓐᓃᑦ. 
ᐅᖃᕈᓐᓇᖅᑐᖓ ᓇᑦᑏᑦ Europeans-ᓂᒃ 
ᐊᒥᓱᑲᓵᓗᖕᓂᑦ. 
 
ᐱᐅᓕᐊᖃᖅᓯᒪᔪᑦ explorers ᑕᒫᓃᑎᓪᓗᒋᑦ 
ᓂᖀᕈᑎᔪᕈᓘᕌᖓᑦ ᓇᑦᑎᕐᓂᑦ ᓂᕿᖃᖅᖢᑎᒃ 
ᑭᓯᐊᓂᐅᖃᑦᑕᓕᕐᓂᑯᑦ. ᖃᐅᔨᒪᓪᓚᑦᑖᖅᑐᒍᑦ 
explorers’ reports-ᖏᓐᓂᑦ ᐅᓂᒃᖄᓂᒃ 
ᑕᐅᑐᕋᓐᓈᕈᕕᑦ ᐆᔪᖅᑐᕆᐊᖅᓴᕐᓘᓐᓃᑦ 
ᐊᑲᓂᒍᓱᓕᖃᑦᑕᕐᓂᑰᔪᑦ ᐃᓚᖏᑦ.  

ᐊᐅᖓᒎᖅ ᓇᑦᑎᐅᑉ ᖃᔫᓪᓗᓂ 
ᐱᐅᔪᒻᒪᕆᐊᓘᓂᖓᓂᑦ 
ᐅᓂᒃᑳᕈᓐᓇᖅᓯᒻᒪᕆᖃᑦᑕᓚᐅᖅᑐᑦ Europeans 
ᐱᕐᓕᓕᒑᓪᓗᑎᒃ ᐆᒻᒪᕆᖕᓇᕐᒪᑕ. ᐃᓄᐃᓪᓕ ᑕᐃᒫᒃ 
ᐅᖃᓲᖑᓚᐅᖅᑐᑦ ᐆᒻᒪᕆᖕᓂᕋᖅᑕᐅᓲᑦ ᐱᓪᓗᕆᒃᑐᑦ. 
ᑕᐃᒪᐃᑦᑑᓂᖓᓄᑦ ᓴᓐᖏᔫᑎᑦᓯᖃᑦᑕᖅᖢᑎᒡᓗ 
ᓯᓚᒥ. ᓯᓚᒥ ᐃᒃᑮᖃᑦᑕᓗᐊᕈᒪᓐᖏᒃᑯᑦᑕ 
ᓇᑦᓯᖅᑐᖃᑦᑕᕐᓗᑕ ᑭᓯᐊᓂ ᑕᒫᓂ 
ᓯᓚᒦᖃᑦᑕᕐᓂᐊᖅᑐᒍᑦ, ᑕᐃᒫᒃ 
ᐃᓕᓐᓂᐊᖅᑎᑕᐅᖃᑦᑕᓚᐅᖅᑐᒍᑦ.  
 
ᓇᑦᑏᑦ ᓄᖑᑕᐅᕙᓪᓕᐊᔪᒪᖕᒪᑕ 
ᐅᓗᕆᐊᓇᖅᓯᓂᖓᓅᓐᖏᑦᑐᖅ, ᑭᓯᐊᓂ 
ᓇᑦᑎᐊᑯᓗᐃᑦ ᐃᓂᖁᓇᖅᑐᐊᓘᖕᒪᑕ. 
ᑕᐃᒪᐃᓐᓂᖓᓄᑦ ᔫᕈᑉᒥᐅᑕᐃᑦ ᒪᓕᒐᓕᐅᖅᑎᖏᑦ 
ᐊᐅᓚᑕᐅᖕᒪᑕ ᓂᕐᔪᑎᓂᒃ ᓯᕐᓈᖅᑎᓄᑦ. 
ᐊᒥᓱᐊᓘᓪᓗᑎᒃ ᓂᕈᐊᓲᑦ ᒪᓕᒐᓕᐅᕐᕕᐊᓗᓃᑦᑐᑦ 
ᓂᕈᐊᖅᑕᐅᔪᒪᓂᐊᕈᑎᒃ ᒥᓂᔅᑕᐅᔪᒪᒍᑎᒃ 
ᒐᕙᒪᒃᑯᓐᓂᒃ ᐃᑲᔪᖅᑎᖃᐅᕐᓗᑎᒃ ᑭᓯᐊᓂ ᑭᓯᐊᓂ 
ᓂᕐᔪᑎᓄᑦ ᓯᕐᓈᖅᑎᑦ ᓂᕈᐊᖅᑎᖏᓐᓂᑦ ᑕᐃᒪᐃᒻᒪᑦ 
ᑖᓐᓇ ᐅᓗᕆᐊᓇᖅᑐᒦᔾᔪᑎᒋᔭᕗᑦ ᑖᓐᓇ.  
 
ᐅᖃᖅᑏ, ᑖᓐᓇ ᐅᖃᕈᑎᒋᓗᐊᖅᑕᕋ 
ᐅᔾᔨᖅᑐᕆᐊᖃᕋᑦᑕ ᓇᓄᐃᑦᑕᐅᖅ 
ᑕᐃᒪᐃᓕᕙᓪᓕᐊᓕᖅᑐᑦ, 
ᐅᓗᕆᐊᓇᕐᓂᖓᓅᓐᖏᑦᑐᖅ 
ᓄᖑᑉᐸᓪᓕᐊᓂᖏᓐᓄᑦ, 
ᐊᒥᓱᓐᖑᖅᐸᓪᓕᐊᖔᖅᑐᓪᓖᒃᑯᐊ ᓇᓄᐃᑦ. ᓇᑦᑏᑦ 
ᓂᕿᖏᑦ ᓄᖑᓕᓐᖏᓐᓂᖏᓐᓂ ᓇᓄᐃᑦ 
ᓄᖑᓕᔾᔮᓐᖏᑦᑐᖅ. ᑖᓐᓇ ᐱᔾᔪᑎᒋᓪᓗᒍ 
ᑕᐃᒪᐃᓕᐅᖅᑕᐅᑐᐃᓐᓇᕆᐊᖃᓛᕐᒥᒐᑦᑕ ᑖᓐᓇ 
ᐱᒋᐊᕈᑦ ᐊᒃᓱᐊᓗᒃ ᐃᑲᔪᖅᑐᕈᒪᔭᕋ.  
 
ᑐᓵᔪᓪᓗ ᑕᐃᒃᑯᐊ ᑕᒪᑐᒧᖓ 
ᓂᓪᓕᕐᔫᒥᔮᖃᑦᑕᖁᓗᒋᑦ. ᓄᖑᑉᐸᓪᓕᐊᓐᖏᑦᑐᑦ, 
ᐅᓗᕆᐊᓇᖅᓯᓂᕋᖅᑕᐅᖃᑦᑕᕐᓂᖏᓐᓄᑦ. ᓯᕐᒦᑦ 
ᓄᖑᑉᐸᓪᓕᐊᔾᔪᑕᐅᓐᖏᑦᑐᑦ ᐱᖃᓗᔭᓪᓗ ᓇᓄᕐᓄᑦ. 
ᓇᑦᑏᑦ ᓂᕿᖏᑦ, ᐊᐃᕖᑦ, ᐅᒡᔪᐃᑦ, ᕿᓚᓗᒐᐃᑦ 
ᓄᖑᓕᖅᐸᑕ ᑭᓯᐊᓂ  ᓇᓄᐃᑦ 
ᐅᓗᕆᐊᓇᖅᓯᔪᒫᖅᑐᑦ.  
 
ᑖᓐᓇ ᐃᑲᔪᖅᑕᐅᖁᔭᕋ ᑕᑯᒃᓴᐅᔪᒃᑯᑦ ᓂᕈᐊᖅᑐᒥᒃ 
ᑕᑯᔪᒪᓚᖓᔪᖓ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 
ᒥᔅᑕ ᓯᐊᓪ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᕕᐊᓱᒃᑭᕗᖓᑦᑕᐅᖅ ᐃᑲᔪᖅᑐᕐᓂᐊᕋᒃᑯ 
ᐱᖁᔨᕗᖔᕈᑦ. ᐅᖃᐅᓯᖃᕈᒪᔪᖓ ᐅᖃᕈᒪᓪᓗᖓ 
ᒐᕙᒪᒃᑯᓐᓄᑦ ᐃᓱᒪᔅᓴᖅᓯᐅᕈᑎᔅᓴᐅᖁᓪᓗᒍ ᑕᕆᐅᑉ 
ᐊᑭᐊᓂ ᐊᑐᓕᖅᑎᑎᑉᐸᑕ 
ᑎᑭᑎᑦᑎᖃᑦᑕᕈᒪᒍᓐᓃᖅᑲᖓᑕ. 
 
ᓄᓇᕗᑦ ᒐᕙᒪᒃᑯᓐᓄᑦ ᐊᐅᓚᖄᕐᓗᑎᒃ 
ᑲᖏᖅᖠᓂᕐᒥᑦ ᐃᖃᓗᓐᓂᓪᓗ ᓂᐅᕕᖃᑦᑕᕐᖓᑕ 
ᐃᒥᐊᓗᓐᓂᒃ ᖃᓪᓗᓈᓂᑦ ᓂᐅᕐᕈᑎᒋᕙᑦᑐᒋᑦ 
ᓄᓇᕗᒻᒥᐅᑕᐅᔪᓄᑦ ᐅᑉᐱᕈᓱᒃᑲᒪ ᑕᒪᒃᑯᐊ 
ᐃᒥᐊᓗᐃᑦ ᐊᔾᔨᒌᓐᖏᑦᑐᑦ. 
 
ᐅᖃᖅᑏ, ᑕᐃᒪᓕ ᑖᒃᑯᐊ ᑕᕆᐅᑉ ᐊᑭᐊᓂ 
ᑎᑭᑎᑦᑎᒍᒪᒍᓐᓃᖅᑲᑕ ᓇᑦᑎᓃᓐᖔᖅᑐᓂᑦ 
ᐊᐱᕆᒋᐊᖃᖅᑐᒍᖅᑲᐃ ᐅᕙᑦᑎᓐᓂ. ᑕᐃᒃᑯᐊ 
ᑕᐅᕗᓐᖓᖅᑎᑕᐅᓂᐊᕈᓐᓃᖅᑲᑕ ᓱᒻᒪᓕᐅᑯᐊ 
ᓄᓇᕗᒻᒥ ᒐᕙᒪᒃᑯᑦ ᓂᐅᕐᕈᑎᖃᕆᐊᖃᖅᑲᑦ 
ᑕᐅᕙᓐᖓᑦ ᐃᒥᐊᓗᓐᓂ ᑕᐅᕙᓐᖔᖅᓯᒪᔪᓂᑦ.  
 
ᐅᖃᖅᑏ, ᑖᓐᓇ ᐃᓕᑦᓯᓐᓄᑦ ᐃᓱᒪᔅᓴᖅᓯᐅᕈᑎᔅᓴᖅ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
(ᑐᓵᔨᑎᒎᕈᓐᓃᖅᑐᖅ) ᐱᖁᔨᕗᖔᕈᒻᒧᑦ. ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
ᐱᕈᖅᐸᓪᓕᐊᓪᓗᑕ ᓄᒃᑲᑉᐱᐊᖑᓪᓗᑕᖃᐃ 
ᐊᕐᓇᑯᓗᐃᓪᓘᓐᓃᖑᒐᓗᐊᖅ 
ᐅᖃᐅᑎᔭᐅᕙᓚᐅᖅᑐᒍᑦ ᓂᕐᔪᑦ  

ᓂᖅᑭᒃᓴᕆᓂᐊᓐᖏᒃᑯᖕᓂ ᑕᒪᓐᓇᓗ ᐊᒥᖓ ᕿᓯᐊ 
ᐅᖅᑯᒃᓴᕆᓂᐊᓐᖏᒃᑯᓂ 
ᑐᖁᓴᖅᑕᖅᑕᐃᓕᓂᐊᖅᐸᐃᑦ. ᐊᒻᒪᓗ 
ᐃᑭᓕᖅᑎᑦᑕᐃᓕᓂᐊᖅᐸᐃᑦ 
ᓂᕿᒃᓴᕆᓂᐊᓐᖏᒃᑯᖕᓂ ᕿᓯᐊ 
ᐅᖅᑯᒃᓴᕆᓂᐊᓐᖏᒃᑯᓂ ᐅᖅᓱᐊᓘᓐᓃᑦ ᑕᒪᕐᒥ 
ᐊᑐᖅᐸᓚᐅᕋᑦᑎᒍ ᓴᐅᓂᖏᑦ ᐊᒡᓛᑦ.  
 
ᑕᒪᓐᓇ ᐊᓯᐊᒍᑦ ᐅᖃᐅᓯᕆᔪᓐᓇᓐᖏᑕᕋ ᑕᐃᒪᓐᖓᑦ 
ᐊᑐᕐᓂᐊᑐᐃᓐᓇᕐᓂᑦ ᑕᒫᓂ ᓄᓇᕗᒻᒥᐅᑎᒍᑦ 
ᐱᓇᓱᒃᐸᑲᑉᑕ ᑕᒪᒃᑯᐊᓗ ᕿᑐᕐᖓᕗᑦ, 
ᐊᖏᔪᑦᑎᐅᔪᑎᒍᑦ ᐃᕐᖑᑕᕗᓪᓗ, ᑖᔅᓱᒥᖓᔅᓴᐃᓐᓇᖅ 
ᐅᕙᑉᑎᓐᓄᑦ ᑐᓂᔭᐅᓚᐅᖅᑐᒥᑦ ᐅᖃᐅᑎᕙᒃᑕᕗᑦ 
ᓂᕐᔪᑦ ᓂᕿᐊ ᓂᕿᒃᓴᕆᓂᐊᓐᖏᒃᑯᖕᓂ 
ᑐᖁᓴᖅᑐᖅᑕᐃᓕᐅᒃ ᐃᑭᓕᖅᑎᑦᑕᐃᓕᐅᒃ ᐊᒥᐊᓗ 
ᑕᒪᓐᓇ ᕿᓯᐊ ᐊᑐᕐᓂᐊᓐᖏᒃᑯᓂ. ᑭᓯᐊᓂ ᓂᕐᔪᑏᑦ 
ᐃᓕᖅᑯᓯᖃᕐᒪᑕ ᐊᐅᔭᒃᑯᓪᓗ ᐅᑭᐅᒃᑯᓪᓗ ᑕᒪᓐᓇ 
ᕿᓯᖓ ᐊᒥᖓᓗ ᐱᔭᖅᑭᓕᐊᓕᓲᖑᖕᒪᑦ ᑭᓯᐊᓂ 
ᑕᐃᒪ ᐅᖅᑯᒃᓴᓐᖏᓗᐊᖃᑦᑕᓐᖏᑦᑕᕗᑦ 
ᐱᒋᐊᖅᐸᓪᓕᐊᓕᕌᖓ.  
 
ᑕᒪᓐᓇ ᓂᐅᕐᕈᑎᖃᖃᑦᑕᕐᓂᖅᑕᐅᖅ ᐅᕙᑉᑎᓐᓄᑦ 
ᓴᓇᔭᒃᓴᖃᓐᖏᑎᓪᓗᒍ ᐊᑐᕐᓂᖃᕐᒪᑦ, 
ᓂᕿᑖᕆᔾᔪᑎᒋᖃᑦᑕᕐᒥᒐᑉᑎᒍ ᕿᑐᕐᖓᑎᓐᓄᓪᓗ 
ᐊᓐᓄᕌᖅᑖᕈᑎᒋᕙᒃᖢᒍᑦ ᑕᒪᒃᑯᐊ. 
ᑮᓇᐅᔭᓕᐅᓗᐊᓐᖏᑦᑐᑦ ᐊᖑᓇᓱᐊᖅᑏᑦ 
ᐱᓗᐊᖅᑐᒥ. ᐊᒥᓱᑎᒍᑦ ᐅᕙᓃᑦᑐᑎᒍᑦ ᐆᒪ 
ᐃᓗᐊᓂ ᓂᕆᐅᓗᐊᕐᓂᕐᒧᑦ ᐊᖏᕐᕋᐅᓂᓂᑦ 
ᓇᑦᑎᖅᓯᐅᕌᓪᓚᓚᐅᖅᖢᑎᑦ ᓯᓚᒥᓘᓐᓃᑦ 
ᑖᖅᓯᑎᓪᓗᒍ, ᐅᖃᖅᑎᑦᑎᔩ, ᓈᓚᓕᖅᐸᓚᐅᖅᑐᒍᑦ 
ᕿᒧᒃᓯᖅᑐᓂᑦ ᓂᕆᐅᓗᐊᕐᓂᕐᒧᑦ ᑎᑭᓐᓂᐊᖅᑐᓂᑦ 
ᖁᕕᐊᓱᓗᐊᕐᓂᕐᒧᑦ. 
 
ᑕᒪᓐᓇ ᓅᑦᑐᒃᓴᓕᐅᖅᑕᐅᖅᑲᐅᔪᖅ 
ᐃᑲᔪᖅᑐᑦᑎᐊᖅᑕᕋ ᐊᒻᒪᓗ ᑐᒡᓕᖅᐳᑦ ᐊᒻᒪᓗ 
ᐅᖃᓪᓚᒃᑐᐃᑦ ᐅᕙᓂ ᑕᒪᐃᓐᓂ. ᐊᒻᒪᑦᑕᐅᖅ 
ᓂᕈᐊᕐᓂᖅ ᑎᑭᑉᐸᑦ ᓂᑯᕕᖁᔨᓂᐊᕐᒥᔪᖓ 
ᑕᒪᑐᒧᖓ ᓂᕈᐊᖅᐸᓪᓕᐊᔪᓂᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 
ᒥᔅᑕ ᐊᐅᐸᓗᒃᑐᖅ 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ, 
ᐅᖃᖅᑏ. ᑖᓐᓇ ᐅᐱᒋᔪᒪᔭᕋ ᒥᓂᔅᑕᐅᔪᖅ ᑖᔅᓱᒥᖓ 
ᐱᖁᔨᕗᖔᕈᒻᒥᑦ. ᑖᓐᓇ ᓴᖅᑭᔮᖅᑎᑎᓪᓚᕆᒻᒪᑦ  

ᐅᕙᓃᒍᑎᒋᔭᑦᑎᓐᓂ ᐱᓕᕆᔭᕆᐊᖃᕋᑦᑕ 
ᐅᖃᕈᑎᓗᒋᑦ ᑕᖅᑲᒃᑯᐊ ᑭᒡᒐᑐᖅᑕᕗᑦ ᓄᓇᕗᒻᒥᐅᑦ.  
 
ᐱᔭᕇᖅᓯᒪᓪᓗᖓ ᓄᓇᕗᑦ ᓯᕗᓂᔅᓴᕗᒻᒥ 1993-
ᖑᑎᓪᓗᒍ ᑕᒪᒃᑯᐊ ᐊᔾᔨᓐᖑᐊᓂᓪᓗ ᐱᖁᑕᐅᕐᒥᒐᒪ 
ᓄᓇᕗᒻᒥ ᓯᕗᓂᔅᓴᕗᒻᒥ ᐋᑐᕚᒥ ᐊᖑᒻᒪᑎᖃᑦᑕᕐᒪᑕ.  
 
ᐅᖃᐅᔾᔨᒍᒪᔪᖓ ᒪᓕᖓᓕᐅᖅᑏᑦ ᓄᓇᕗᒻᒥᐅᓪᓗ 
ᓄᓇᕗᒻᒥ ᓯᕗᓂᔅᓴᕗᑦ ᑕᒪᔅᓱᒥᖓ 
ᐃᑲᔪᖅᑐᐃᑦᑎᐊᖅᓯᒪᒻᒪᑕ ᓴᖅᑭᔮᖅᑎᑎᓪᓗᑎᑦ 
ᐊᑭᕋᖅᑐᓂᕐᒥᓂᑦ ᐊᕐᕌᒍᓂᑦ ᐱᖓᓱᓂᑦ ᑕᐅᓇᓂ 
ᒪᓕᒐᓕᐅᕐᕕᔾᔪᐊᕐᒥ. ᖃᐅᔨᒪᖁᕙᔅᓯ, 
ᐃᑲᔪᖅᑐᕐᒥᒐᑯᑦᑕᐅᖅ ᑖᓐᓇ ᐱᖁᔨᕗᖔᕈᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓄᓇᕗᒻᒥᐅᓕᒫᖅᑲᐃ ᐅᖃᕈᑎᔭᒃᑲ ᓴᓂᑭᓗᐊᕐᒥᐅᓪᓗ 
ᑖᓐᓇ ᐊᖏᖃᑎᒋᒐᒃᑯ ᑖᒃᑯᐊ 
ᑎᑭᑎᑕᐅᖃᑦᑕᕈᒪᓐᖏᓐᓂᖏᑦ ᑕᐅᕗᖓ. 
ᐃᓅᓐᖏᒃᑲᓗᐊᖅᑐᖓ ᓂᐅᕙᓐᓛᒥᐅᑕᐅᒐᒪ 
ᓇᑦᑎᒥᓂᖅᑐᓲᖑᔪᓂᑦ ᓱᓕ.  
 
>>ᐸᑦᑕᑐᖅᑐᑦ 
 
ᓄᓇᕗᒻᒥᐅᑕᐅᓕᖅᑐᖓᑦ ᐅᑭᐅᓂᒃ 22-ᓂᑦ. 
 
ᓴᓂᑭᓗᐊᕐᒥᐅᓪᓗ ᓇᑦᑎᖅᑐᖃᑦᑕᕐᒪᑕ 
ᐃᓅᓇᓱᐊᕈᑎᒋᓪᓗᓂᔾᔪᒃ ᓄᓇᕗᒻᒥᐅᑕᐅᖅ 
ᑕᐃᒫᔅᓴᐃᓐᓇᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 
ᒥᔅᑕ. ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᖃᖅᑏ. ᓂᑯᕕᑉᐳᖓᑦᑕᐅᖅ ᐃᑲᔪᖅᑐᑦᑎᐊᕋᒃᑯ 
ᑖᓐᓇ ᐱᖁᔨᕗᖔᕈᑦ ᐅᖃᖃᑦᑕᖅᓯᒪᒐᒪ ᐊᓯᖏᓐᓂᒃ 
ᑕᑯᖃᑦᑕᖅᓯᒪᒐᑦᑕᐃᓛᒃ ᒥᐊᓕᒐᐃᒃ ᓄᓇᖓᓐᓂᒃ 
ᓇᓄᕐᓂᒃ ᐊᑦᑕᓇᖅᑐᒦᓂᕋᐃᓕᖅᑐᑦ ᑕᒪᒃᑯᐊᕈᓘᔭᐃᑦ 
ᖃᓄᐃᓕᐅᕋᓱᓐᓂᕆᕙᑦᑕᖏᑦ ᐃᓱᒫᓗᒍᑎᖃᖅᑐᑎᒃ.  
 
ᐅᖃᖅᑏ, ᑕᕝᕙᓂᓕ ᓯᕐᓈᖅᑎᐅᔪᓂᒃ 
ᑮᓇᐅᔭᓕᐅᖅᑐᐊᓗᑐᐃᓐᓇᐅᕙᑦᑐᑦ 
ᓇᓪᓕᒍᓱᓗᐊᕐᓂᑯᒧᓪᓘᓐᓃᑦ ᒐᕙᒪᒃᑯᑦ ᑖᓐᓇ 
ᒪᓕᒐᕐᒥ ᓯᖁᒥᑦᑎᓂᕋᐃᓪᓗᓂ ᓴᓪᓗᔪᓪᓗ 
ᒪᖓᑕᐃᔪᑦ ᐱᕋᔭᓐᓂᕋᐃᒻᒪᑕ. ᑕᒻᒪᖅᑐᓂᒃ 
ᑐᑭᓯᑎᑦᑎᒻᒪᑕ ᑕᑯᔅᓴᐅᑎᑦᑎᓐᖑᐊᖅᑐᑎᒃ. 
ᐊᔾᔨᐅᑎᑦᑎᓪᓗᑎᒃ ᓲᕐᓗ ᐃᑲᔪᖅᑐᖅᑕᐅᓕᖔᖅᑐᑎᒃ 
ᑕᐅᕙᙵᑦ ᓱᓕᓪᓚᕆᙱᑦᑐᒥᒃ ᐊᓪᓛᑦ 
ᑲᖑᓱᓐᓇᖅᑐᖅ.  
 
ᑕᖅᑲᒃᑯᐊ ᑕᐃᒃᑯᐊ, ᐅᖃᕋᔭᖅᑐᖓ, ᑕᒪᒃᑯᓄᖓ 
ᑐᑭᓯᔭᒥᓂᒃ ᓯᕐᓈᖅᑎᓅᕈᔾᔨᓕᖃᑦᑕᖅᑐᑦ 
ᐅᑉᐱᕈᓱᓕᖅᑎᑦᑎᓇᓱᑦᑐᑎᒃ. ᑕᐃᒃᑯᐊ 
ᖃᐅᔨᒪᙱᑦᓯᐊᖅᑎᓪᓗᒋᑦ 
ᖃᓄᐃᓕᐅᓪᓚᑖᖃᑦᑕᕐᒪᖔᑕ. ᖃᐅᔨᒪᖏᓪᓚᑦᑖᖅᑐᑦ 
ᑕᕙ ᐅᖃᐅᔾᔫᓯᐊᕐᒥᓂᕐᒥᓂᒃ ᐅᑉᐱᕈᓱᒃᑲᒥᒃ. 
ᑲᓐᖑᓇᖅᑐᖅ. 
 
ᐅᖃᖅᑏ, ᐃᓱᒪᖃᕐᒥᔪᖓ ᐃᓅᓪᓗᑕ ᐅᕙᒍᑦ 
ᓯᓚᑎᑦᑎᓐᓂᒃ ᐊᐅᓚᑕᐅᓇᓱᓐᓂᑎᓐᓂᒃ. ᑕᒪᓐᓇ 
ᐱᐅᒋᓐᖏᓚᑦᑖᕋᒃᑯ ᐊᑐᕐᒪᑕ ᐃᓄᓐᓂᒃ ᐃᒫᒃ 
ᖃᐅᔨᒪᑦᑎᐊᖅᑐᑎᒃ ᐃᓄᓐᓄᑦ ᑲᒪᒋᔭᐅᔾᔮᖏᑦᑐᑦ 
ᐃᑉᐱᓂᔾᔮᖏᑦᑐᑦ ᑕᒪᐅᓇ 
ᐱᔾᔪᑎᖃᓐᖑᐊᕋᓱᑦᑐᕈᓘᑎᓪᓗᒋᑦ ᑕᐃᒫᒃ,  

ᐊᐅᓚᑦᑎᓇᓱᑦᑑᔮᕈᑎᒋᕙᒃᑲ. ᑕᒪᓐᓇ 
ᐊᖏᖅᑕᐅᒋᐊᖃᙱᒻᒪᕆᑦᑐᖅ.  
 
ᐅᖃᖅᑏ, ᖃᒪᓂᑦᑐᐊᕐᒥ ᐅᖃᕋᑖᕐᖓᑦ 
ᓱᖅᑯᐃᓱᒃᑲᒪᑦᑕᐅᖅ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ 
ᓯᕗᓂᔅᓴᕗᒻᒦᑦᑐᑦ ᓴᖅᑮᓚᐅᕐᓯᒪᒻᒪᑕ ᑕᐃᒃᑯᐊ 
ᐱᐅᓕᔭᐅᖁᓪᓗᒋᑦ ᐃᒻᒧᓯᐅᔭᕋᓛᕈᓗᐃᑦ 
ᐊᓐᓄᕌᖅᓯᒪᓐᖑᐊᖅᑐᑦ ᖁᓕᑦᑕᖅᓯᒪᔪᑦ 
ᐃᒻᒧᓯᐅᒐᓐᖑᐊᒥᒃ.  
 
ᑕᐃᒫᒃ ᓂᕆᕙᑦᑐᑦ ᐃᒻᒧᑦᓯᐅᒐᕐᓂᑦ ᓰᐱᓂᓪᓘᓐᓃᑦ 
ᐆᒪᔪᑐᐃᓐᓇᓂᑦᑕᐅᖅ ᐱᕈᖅᓯᐊᕆᔭᐅᓯᒪᔪᓂᑦᑕᐅᖅ 
ᑐᖁᑦᑕᐅᑎᒋᙱᓐᓂᖅᓴᒻᒪᕆᐅᓪᓗᑎᒃ ᖃᐃᕈᓕᖕᓂᒃ, 
ᓴᑦᑎᕐᓂᓪᓗ. ᑕᐃᒃᑯᐊ ᑐᑭᖃᙱᓚᑦᑖᖅᑐᑦ ᓲᕐᓗ 
ᐃᒻᒥᓂᒃ ᑐᓄᓪᓗᑎᒃ.  
 
ᐃᒻᒥᓂᒃ ᒥᑕᐅᑎᒋᔫᔮᖅᑐᑦ ᑕᕆᐅᖅ ᐊᑭᐊᓂᕐᒥᐅᑦ 
ᖃᓄᐃᑦᑐᓕᒫᑦᑎᐊᓂᒃ ᓄᖑᕈᑎᒋᐊᑭᓕᖅᑐᑦ 
ᐆᒪᔪᕐᓂᒃ ᑕᐃᒃᑯᐊᖃᐃ ᑲᓐᖑᓲᑎᔭᓕᕋᒥᒃ ᐊᓯᒥᓂᒃ 
ᑕᐃᒪᐃᓕᐅᕆᓇᓱᓕᕐᒥᔪᑦ. ᐅᕙᒍᑦ 
ᐊᑦᓱᕈᖅᑎᑕᐅᒋᐊᖃᙱᑦᑐᒍᑦ ᑲᓐᖑᓲᑎᓂᖏᓐᓄᑦ.  
 
ᐅᖃᖅᑏ, ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ 
ᐃᑲᔪᖅᑐᖁᓪᓗᒋᑦ ᓴᙱᔪᒥᒃ ᑐᓴᖅᑕᐅᓂᐊᕋᑦᑕ. 
ᑖᓐᓇᓗ ᕿᑭᖅᑖᓘᑉ ᓂᒋᐊᓅᖓᔪᖅ ᐅᖃᕋᑖᕐᖓᑦ 
ᐅᖃᖅᑐᖃᓲᖑᒻᒪᑦ ᐃᒪᐃᑦᑐᒧᑦ ᐱᐅᑉᐸᑦ ᐃᒪᐃᑦᑐᒧᑦ 
ᐱᐅᓂᐊᕐᒥᔪᖅ. ᑕᐃᒪᐃᓕᐅᕆᐊᖃᓕᖅᑐᒍᖅᑲᐃ 
ᖃᓄᑎᒋ ᐃᑉᐱᓇᕐᓂᖓ ᐃᑉᐱᓇᔾᔮᓐᖏᑦᑑᒐᓗᐊᖅ, 
ᑭᓯᐊᓂ ᑐᑭᓯᒋᐊᕈᑕᐅᓂᐊᖅᑐᖅ.  
 
ᓄᓇᕗᒻᒦᖔᖅᑐᑑᓐᖏᓪᓗᓂ  

ᑲᓇᑕᓕᒫᑦᑕᐅᖃᐃ ᑕᐃᒪᐃᒋᐊᖃᓕᕐᒥᔪᖅ 
ᒐᕙᒪᒋᔭᕗᑦ ᒐᕙᒪᑐᖃᒃᑯᓐᓂᑦ. ᐅᕙᒍᑦ 
ᑲᓇᑕᒥᐅᑕᐅᓪᓗᑕ ᑕᐃᒪᐃᓕᐅᕆᐊᔅᓴᖅ 
ᐃᓱᒪᒋᐊᖃᓕᖅᑐᒍᑦ ᐅᕙᒍᑦ 
ᐊᐅᓚᑕᐅᓇᓱᓐᓂᕆᔭᑦᑎᓐᓂᑦ ᐅᕙᒍᑦ 
ᑲᓇᑕᒥᐅᑕᐅᓪᓗᑕ 
ᑕᐃᒪᐃᓕᐅᖅᑕᐅᔭᕆᐊᖃᓐᖏᓇᑦᑕ.  
 
ᐃᓛᒃ ᒪᕐᕉᖏᓛᒃ ᐃᒫᒃ ᐱᓐᖑᐊᖃᑐᐃᓐᓇᖅᑑᔮᕐᖓᑕ 
ᐅᕙᑦᑎᓄᓪᓕ ᐱᓐᖑᐊᖑᓐᖏᑎᐊᕐᖓᑦ. ᑕᒪᒃᑯᐊ 
ᖃᓄᐃᓕᐅᕆᐊᖃᕋᑦᑕ ᑐᑭᓯᑎᑦᑎᒐᓱᓪᓗᑕ 
ᐃᓕᓴᑎᒐᓱᓪᓗᒋᑦ ᑕᐅᕙᒃᑯᐊ ᑕᕆᐅᑉ 
ᐊᑭᐊᓂᒥᐅᑕᐅᔪᑦ ᓯᓚᐃᕐᕆᔭᖅᑕᐅᒻᒪᑕ 
ᑕᐃᒃᑯᓇᖓᑦ ᓯᕐᓈᖅᑎᐅᔪᓂᑦ ᓱᕐᓗ 
ᑐᑭᓯᐅᒪᓐᖏᓐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 
ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᖁᔭᓐᓇᒦᖅᑲᒃᑲᓗ ᑖᒃᑯᐊ ᓅᑦᑎᒋᐊᖅᑐᑦ ᑖᔅᓱᒥᖓ 
ᐃᑲᔪᖅᑐᑎᐊᖅᑐᒋᑦ. ᐃᒫᒃ ᐅᓂᒃᑳᒐᓛᒍᒪᒐᒪ.  
 
ᓯᕗᓪᓕᖅᐹᒥᒃ ᐃᖅᑲᓇᐃᔮᖃᓐᖏᑎᐊᖑᓪᓗᑕ 
ᐱᕈᖅᐸᓪᓕᐊᓚᐅᖅᓯᒪᒐᑦᑕ ᓄᓇᑦᑎᓐᓂ, ᑖᓐᓇ 
ᓯᕗᓪᓕᖅᐹᒥᒃ ᐃᖅᑲᓇᐃᔮᖅᑖᕆᓚᐅᖅᓯᒪᒐᒃᑯ 
ᓇᑦᑎᕋᓱᓐᓂᖅ. 8-ᑯᓪᓗᓂ ᐊᕐᕌᒍᖃᖅᑐᖓ 
ᐱᒋᐊᓚᐅᖅᓯᒪᒐᒪ. ᐊᕐᓇᓕᐊᖃᓚᐅᖅᓯᒪᓐᖏᓐᓇᒪᓕ 
ᐱᕈᖅᐸᓕᐊᓪᓗᖓ ᑕᐃᒫᒃ ᑖᓐᓇ ᓇᑦᑎᕆᐅᖅᑕᑯᓗᒐ  
ᕿᓰᕈᑎᒋᒋᐅᓚᐅᖅᓯᒪᒐᒃᑯ ᑖᓐᓇ 
ᐃᖅᑲᐅᒪᐃᓐᓇᖅᑕᕋ. ᐊᒻᒪᓗ ᑕᐃᑲᓐᖓᑦ 
ᐱᒋᐊᖅᑐᖓ ᐃᖅᑲᓇᐃᔮᕆᓕᓚᐅᖅᓯᒪᒐᒃᑯ ᑕᒪᓐᓇ 
ᐊᑖᑕᒐ ᐃᑲᔪᖃᑦᑕᖅᑐᒍ ᓇᑦᑎᕋᓱᑦᑐᑕ.  
ᐃᓚᐅᑎᑦᑎᒐᐃᒻᒪᑦ ᖁᕕᐊᓱᓐᖏᕕᐅᑎᑉᐸᑭᓪᓗᖓ 
ᐃᓄᑑᒍᒪᕙᔪᒐᓗᐊᕋᒪ ᓇᑦᑎᕋᓱᓪᓗᖓ ᑭᓯᐊᓂ 
ᐃᓚᐅᑎᑦᑎᕙᔪᒻᒪᑦ ᐊᓯᓐᓂ ᖃᓄᐃᑉᐸᔪᓐᖏᑦᑐᖅ,  

ᑕᒪᓐᓇ ᐱᕈᖅᐸᓪᓕᐊᓯᒪᓪᓗᓂ ᑕᐃᒪᓐᓇ 
ᖁᕕᐊᒋᓯᒪᒐᒃᑯ.  
 
ᐊᒻᒪᓗ ᓄᓇᖅᑲᑎᑯᓗᒃᑲ ᑕᑯᓐᓈᖅᐸᔪᒐᒃᑭᑦ 
ᕿᓰᖃᑦᑕᖅᑐᑦ ᐃᓚᒥᓄᑦ ᓂᕆᔾᔪᑎᔅᓴᓂ ᐱᓂᐊᕋᒥ 
ᐊᒻᒪᓗ ᓅᔾᔪᑎᔅᓴᓄᑦ. ᑕᐃᒫᒃ ᖁᕕᐊᓇᖅᐸᔪᔪᖅ 
ᑕᑯᓐᓈᖅᑐᒋᑦ ᐅᐱᒍᓱᑦᑐᑦ ᓇᒻᒥᓂᖅ ᒪᑭᒪᒐᒥ. 
ᑭᓯᐊᓂᓕ ᑖᓐᓇ ᑕᑯᓐᓈᓕᖅᑐᒍ, ᐃᒫᒃ 
ᐊᔅᓱᕈᕐᓇᓚᐅᖅᓯᒪᒻᒪᑦ ᕿᓰᕐᕕᔅᓴᖃᕈᓐᓃᕐᖓᑕ 
ᓱᒃᑯᐊᖀᓐᓇᕈᔪᓕᖅᑐᑎᑦ ᑕᒪᓐᓇ 
ᑲᑕᔾᔪᑕᐅᓪᓚᕆᓚᐅᖅᓯᒪᒻᒪᑦ ᑕᑯᓐᓈᖅᑐᒍ 
ᖁᕕᐊᓇᓚᐅᖅᓯᒪᓐᖏᓪᓚᕆᒻᒪᑦ.  
 
ᑖᓐᓇ ᑕᕝᕙ ᓄᖅᑲᑎᑦᑎᑲᓐᓂᕋᓱᓕᕐᒥᑎᓪᓗᒋᑦ 
ᕿᓰᕋᓱᓐᓂᕐᒥᑦ ᑕᒪᓐᓇ ᐊᔅᓱᕉᑎᒋᓐᓇᖅᓯᒪᒐᒃᑯ 
ᐃᑲᔪᕕᔾᔪᐊᖅᑕᕋ ᑖᓐᓇ ᐱᒋᐊᖅᑎᑕᖅ. ᐊᒻᒪᓗ 
ᖃᓄᒃᑲᓐᓂᖅ ᑖᓐᓇ ᐊᓂᒍᓚᐅᖅᑎᓪᓗᒍ 
ᕿᓂᖃᑎᒋᔪᒪᓂᐊᖅᑕᒃᑲ ᒐᕙᒪᒃᑯᓗᒃᐳᑦ ᑕᒪᓐᓇ 
ᐃᒫᒃ ᑭᐅᒐᓱᒋᐊᖃᕐᓂᐊᕋᑦᑎᒍ ᐊᓂᒍᓚᐅᖅᑎᓪᓗᒍ 
ᐊᒻᒪᓗ ᖃᓄᒃᑲᓐᓂᖅ ᓯᕗᓂᑦᑎᓐᓂ ᑕᒪᓐᓇ 
ᑲᔪᓯᓐᓂᖅᑲᑦ ᑕᐅᕙᓂ 
ᐊᔅᓱᕈᓐᓇᑐᖅᓯᐅᕕᔾᔪᐊᕐᓂᐊᕋᑦᑕ ᑕᒪᓐᓇ 
ᑕᑯᓐᓈᓐᖑᐊᕋᒃᑯ ᓄᖅᑲᖅᑎᒐᓱᕕᔾᔪᐊᕆᐊᖃᕋᑦᑎᒍ 
ᖃᓄᓕᒫᖅ ᐱᔪᓐᓇᐅᑎᒃᑯᑦ. 
 
ᑕᐃᒫᒃ ᑕᕝᕙ ᐃᑲᔪᕕᔾᔪᐊᖅᑲᔅᓯ ᐊᒻᒪᓗ 
ᑕᐅᕙᒃᑯᐊᑐᖅ ᑐᓴᓚᐅᕐᓂᐊᕆᕗᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 
ᑐᓴᖅᑎᑦᑎᔪᒪᔪᖓ ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. 
ᑕᐃᓐᓇ ᐱᖁᔨᕗᖔᖅᑲᐅᔪᖅ ᑭᖑᓪᓕᖅᐹᒥᒃ 
ᓂᓪᓕᕈᒪᕚ? ᒥᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐃᑲᔪᖅᑐᖅᑕᐅᒍᒪᕗᖓ 
ᒪᓕᒐᓕᐅᖅᑎᓕᒫᒧᑦ ᑖᓐᓇ ᐊᑭᕋᖅᑐᓂᑦᑎᓐᓂ 
ᑎᑭᑎᑦᑎᖃᑦᑕᕈᒪᓐᖏᓐᓂᖏᓐᓂ. ᑕᐃᒃᑯᐊ 
ᐊᑭᕋᖅᑐᐃᓐᓇᕐᓂᐊᖅᑕᕗᑦ ᑖᒃᑯᐊ 
ᐊᑐᒃᑲᓐᓂᕋᓱᓐᖏᓪᓗᑎᑦ ᐃᓄᐃᒡᒎᖅ  

ᐊᑦᑐᑕᐅᔾᔮᖏᑦᑐᑦ, ᑕᐃᒫᒃ ᑐᑭᓯᓂᕐᓗᑎᑦᑎᕙᒻᒪᑕ.  
 
ᐅᖃᖅᑏ, ᓇᑦᑎᕋᓱᐃᓐᓇᓂᐊᖅᑐᑦ 
ᓄᓇᕗᒻᒥᐅᓕᒫᖑᔪᑦ. 
 
ᐃᑲᔪᖅᑐᐃᖁᔭᐃᓐᓇᒃᑲ ᒪᓕᒐᓕᐅᖅᑏᑦ. 
ᓇᓗᓇᐃᖅᓯᕕᒋᓂᐊᕋᑦᑎᒍ ᑕᐃᒃᑯᐊ ᑐᓴᕐᓂᓗᔅᓯᒪᔪᑦ 
ᑐᓴᐅᒪᑦᑎᐊᖏᑦᑐᑦ ᑐᑭᓯᓂᕐᓗᔅᓯᒪᓂᖏᓐᓄᑦ. 
ᒫᓐᓇᐅᓕᖅᑲᑦ ᑕᐃᒪ ᓂᑯᕕᖃᑦᑕᕐᓗᑕ 
ᓇᓗᓇᐃᕐᓗᑕ ᐊᑎᑦᑎᒍᑦ ᓂᕈᐊᕈᒪᔪᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐅᑦᓴᒃ. 
ᑕᐃᒪ ᓂᕈᐊᕈᒪᒻᒪᑕ ᓇᖏᖅᓯᖃᑦᑕᕐᓗᑎᑦ 
ᐱᖁᔨᕗᖔᕈᒻᒧᑦ ᐃᑲᔪᖅᑐᖅᑐᑦ ᓂᑯᕕᓪᓗᓯ ᐊᑎᖅᓯ 
ᐅᖃᕈᒃᑭᑦ ᐃᖏᓐᓂᐊᖅᑯᓯ. ᖁᔭᓐᓇᒦᒃ.  
 
ᓯᐅᑦᓴᒃ. 
 
ᑰᓕ. 
 
ᑕᑉᑑᓇ. 
 
ᐋᕆᐊᒃ. 
 
ᑕᐹᖅᔪᒃ. 
 
ᑯᓱᒐᖅ. 
 
ᐲᑕᓴᓐ. 
 
ᐸᐅᓗᓯ. 
 
ᓂᓐᖓᖅ. 
 
ᐊᐅᐸᓗᒃᑐᖅ. 
 
ᕋᒻᐴᑦ. 
 
ᐅᑲᓕᖅ. 
 
ᓂᖏᐅᖓᓐ. 

ᖁᒻᒧᐊᑦᑐᖅ.  
 
ᐃᐊᓕᐊᑦ. 
 
ᓯᐊᓪ. 
 
ᑐᑐ.  
 
ᖁᔭᓐᓇᒦᒃ. ᓈᒻᒪᓴᓐᖏᑦᑐᑦ. ᐱᑕᖃᓐᖏᑦᑐᖅ. 
ᐱᖁᔨᕗᖔᕈᑦ ᑲᔪᓯᔪᖅ.  
 
>>ᐸᑦᑕᑐᖅᑐᑦ 
  
ᐅᓇ ᑎᑎᕋᖅᑕᐅᓯᒪᓂᐊᕐᖓᑦ, 
ᐊᖏᖅᑐᐃᓐᓇᐅᕋᑖᖅᑐᑦ ᒪᓕᒐᓕᐅᖅᑏᑦ.  
 
ᑲᑎᒪᔾᔪᑎᔅᓴᑎᓐᓄᑦ ᐅᑎᕐᓗᑕ. ᑲᑎᒪᔾᔪᑎᒃᓴᖅ 17. 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 19. ᐃᓱᒪᒋᔭᐅᓂᖏᑦ 
ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᐊᓯᖏᓪᓗ. 
ᐱᖁᔭᔅᓴᖅ 1 ᒥᔅᑕ ᐅᑲᓕᖅ ᐃᒃᓯᔭᐅᑕᕆᔭᐅᓪᓗᓂ. 
 
ᑲᔪᓯᓚᐅᓐᖏᓂᑦᑎᓐᓂᑦ ᑲᑎᒪᑐᐃᓐᓇᕐᓂᕐᒧᑦ, 20-
ᒥᓂᑦᓯᓂᑦ ᓄᖅᑲᑲᐃᓐᓇᓂᐊᖅᑐᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:41ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᖅᑐᑎᒃ 16:11ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᑦ. ᑕᐃᒪ 
ᓈᒻᒪᓕᕐᒥᒐᑦᑕ ᐅᓪᓗᒥ ᑲᑎᒪᑐᐃᓐᓇᕈᓐᓇᖅᓯᒻᒥᒐᑦᑕ. 
ᖁᔭᓐᓇᒦᒃ ᖃᐃᓐᖑᐊᖅᑕᖅᓯᓐᓇᕋᔅᓯ. ᑖᓐᓇ ᑕᕝᕙ 
ᒪᓕᒐᒃᓴᖅ 1 ᐱᔭᕇᓚᐅᓐᖏᓇᑦᑎᒍ ᓱᓕ. ᑖᓐᓇ  
ᑲᒪᒋᔪᒪᒍᔅᓯᐅᒃ ᐅᓪᓗᒥ ᑖᓐᓇ ᒪᓕᒐᔅᓴᐅᔪᖅ 
ᑖᔅᓱᒥᖓ ᑲᑎᒪᔾᔪᑎᖃᕈᒪᕕᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓯᐊᓪ, 
ᐅᖃᐅᓯᔅᓴᖃᖅᑮᑦ? 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᔪᒪᔪᒍᑦ ᐱᖁᔭᔅᓴᖅ 1, ᐃᓕᓐᓂᐊᖅᑐᓕᕆᔨᒃᑯᑦ, 
ᑭᖑᓂᐊᒍᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 
ᐃᖏᕐᕋᔪᓕᕆᔨᒃᑰᓂᐊᖅᑯᑦ, ᐱᔪᓐᓇᕈᑦᑕᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᑖᓐᓇ 
ᖃᓄᐃᒋᔭᐅᓐᖏᓛᖅ, ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᒪᓕᒐᒃᓴᖅ 01 - ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᓱᓕ 
ᐱᔭᕇᓚᐅᓐᖏᒻᒪᑕ G-3-ᒦᓕᓚᐅᖅᑐᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᑖᒃᑯᐊᓗ 
ᑭᐅᔭᖅᑐᖃᑦᑕᖅᓯᒪᔪᑦ witnesses-
ᖑᔭᕆᐊᖃᖅᑐᑎᒃ: ᒥᓂᔅᑕ ᑕᐹᖅᔪᒃ, 
ᑕᑲᓄᓐᖓᕈᓐᓇᖅᓯᒻᒥᔪᑦ ᐊᒻᒪᓗ ᑖᒃᑯᐊ 
ᑕᐅᓇᓃᖃᑎᒋᓚᐅᖅᑕᑎᑦ 
ᑕᐅᓄᓐᖓᖃᑎᒋᓯᓐᓈᕐᓗᒋᑦ. ᐃᖅᓱᒃᑏ, ᑖᒃᑯᐊ 
ᐃᓯᖅᑎᒍᓐᓇᕈᕕᒋᑦ. 
 

ᖁᔭᓐᓇᒦᒃ, ᐃᖅᓱᒃᑏ. ᐊᒻᒪᓗ ᑖᒃᑯᐊ 
ᖃᐅᔨᒪᒌᕋᑦᑎᒍ ᑕᕝᕙᓃᑦᑐᑦ. ᑖᒃᑯᐊ 
ᖃᓄᐃᒋᔭᐅᓐᖏᑦᑑᑦ ᑕᒫᓃᒃᑲᓂᖅᑲᑖ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓂᖓ 
ᑲᑎᒪᔾᔪᑎᑦᑎᓐᓂᑦ ᒪᑉᐱᒐᕐᒥᑦ G-3-ᒦᓕᓚᐅᕋᑦᑕ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑖᒃᑯᐊ ᑲᑎᖅᓱᖅᓯᒪᔪᑦ 
ᐊᐅᓚᑦᑎᔨᖏᓐᓄᑦ ᐋᖅᑭᓱᖅᑕᐅᓯᒪᔪᑦ ᐊᒻᒪᓗ ᑖᓐᓇ 
ᐊᐱᖅᑯᑎᔅᓴᖃᓚᐅᖅᑐᖅ, ᒥᔅᑕ ᓂᓐᖓᖅ. ᐅᓪᓗᒥ 
ᐱᒋᐊᖁᓐᓇᖅᓯᒻᒥᔪᑎᑦ, ᐊᐱᕆᔪᓐᓇᖅᓯᔪᑎᑦ. 
 

ᓂᓐᖓᖅ: ᒪᒥᐊᓇᖅ, ᐃᒃᓯᕙᐅᑖᖅ. 
ᐊᐱᖅᑯᑎᒋᓚᐅᖅᑕᕋ ᐳᐃᒍᖅᑰᖅᑐᒍᓗ.  
ᑕᐃᒃᑯᐊ ᐃᓕᓐᓂᐊᖅᑏᑦ, ᐃᓕᓐᓂᐊᖅᑎᑯᓗᐃᑦ 
ᐃᓕᓴᕋᐃᓐᓂᖅᓴᐅᔪᑦ ᐃᓕᓐᐊᓂᕐᕕᓐ ᐊᒻᒪᓗ 
ᐃᓕᓐᓂᐊᕐᕕᒻᒥ. ᐊᒻᒪᓗ ᐊᕐᕌᒍᑦ ᔭᐃᒥᓯ ᐊᕐᕚᕐᓗᒃ, 
ᐱᖃᓐᓇᕋ, ᑲᑎᒪᔨᐅᖃᑎᒐ  

ᐅᖃᓚᐅᕐᒪᑦ ᐃᓕᓐᓂᐊᕐᕖᑦ 
ᑭᓯᐊᓂᑐᐃᓐᓇᐅᓐᖏᑦᑐᕐᓗ, ᒪᑯᐊᓗ 
ᑎᑎᕋᐅᔭᕈᓐᓇᖅᑎᐊᖅᑐᑦ ᐊᒻᒪᓗ 
ᒥᖅᓱᖅᑎᑕᐅᓂᕐᒧᑦ, ᒥᖅᓱᕈᓐᓇᑦᑎᐊᖅᑐᑦ, 
ᓴᓇᓐᖑᐊᖅᑎᑕᐅᕙᓕᕐᒥᒻᒪᑕ, 
ᓴᓇᓐᖑᐊᕈᓐᓇᑦᑎᐊᖅᑐᑦ ᑕᒪᒃᑯᐊᖑᒻᒪᑕ. 
ᓄᓇᓕᓐᓂᑦ ᑕᐅᑐᑦᑕᐅᒃᑲᓐᓂᕈᓐᓇᖅᐸᑕ, 
ᐃᑲᔪᖅᑕᐅᒃᑲᓐᓂᕈᓐᓇᖅᐸᑕ ᑕᐃᒃᑯᐊ ᑕᒪᕐᒥᒃ 
ᐃᓱᒪᒋᔭᒃᑲ ᑐᑭᓯᑦᑎᐊᕋᓗᐊᖅᑐᒍ.  
 
ᑕᒪᒃᑭᑦ ᒪᓕᒐᓕᐅᖅᑎᑎᒍᑦ ᑭᓇᑐᐃᓐᓇᖅ 
ᐱᔪᓐᓇᕈᓂ ᐃᑲᔪᖅᑕᐅᔭᕆᐊᖃᕐᒪᑦ, ᑕᒪᓐᓇᐅᒻᒪᑦ 
ᐅᑭᐅᖓ ᐃᓱᓕᓱᖓᖅᑎᓐᓇᒍ 
ᐃᓕᓐᓂᐊᕆᐊᖃᕐᓂᖓᓂᑦ, ᐊᓂᒍᕋᓗᐊᖅᑎᓪᓗᒍᓗ 
ᐅᑭᐅᖓ ᐃᓕᓐᓂᐊᕆᐊᖃᕐᓂᖓᓄᑦ 
ᐃᓕᓐᓂᐊᕈᒪᑉᐸᑦ ᐋᒃᑳᕆᐊᖃᕋᑦᑐᒍ, 
ᓄᓇᕐᔪᐊᓕᒫᕐᒥᐅᔭᕆᐊᖃᖅᑑᒐᓗᐊᖅ, ᑲᓇᑕᒥ ᑕᒫᓂ 
ᓄᓇᕗᒻᒥᓗ.  
 
ᑕᒪᒃᑯᐊ ᐃᑲᔪᖅᑕᐅᔭᕆᐊᖃᖅᑐᑦ ᐃᓕᑉᐸᓪᓕᐊᔪᒥᑦ 
ᑕᑯᔭᕌᖓᒥ ᐃᓕᓴᕋᐃᑦᑐᑦ specially gifted 
ᐃᒪᓐᓇᖃᐃ ᑕᐃᔭᐅᓚᐅᖅᑐᖅ. 
ᐃᓱᒪᒋᔭᐅᒋᐊᕐᔫᒥᖁᑦᑕᕋᓗᐊᖅᐸᒃᑲ ᑕᒫᓂ 
ᐃᓱᒪᒋᔭᐅᒍᓇᑐᒃᓴᐅᔫᒐᓗᐃᑦ ᐱᖓᔪᒋᓂᖅᑕᖓᓂ 
ᑲᑎᒪᓂᕐᒥ ᐱᓗᐊᖅᑐᒥᑦ ᓯᕗᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᐅᖃᐅᓯᑦᑎᐊᕚᓗᒃ, ᑖᓐᓇ 
ᑐᓴᖅᑕᐅᕕᔾᔪᐊᑐᒃᓴᐅᓕᖅᑐᖅ ᐊᑕᐅᓯᐊᕋᓂ 
ᐃᖅᑯᓪᓚᐅᑕᐅᓕᕐᖓᑦ ᐅᓪᓘᓐᓄᑦ ᒪᕐᕉᓕᖅᑐᓄᑦ. 
ᐅᖃᐅᓯᑯᓗᑐᐃᓐᓇᐅᒻᒪᑦ ᑐᓴᖅᑕᐅᑦᑎᐊᖁᕙᕋ. 
ᑖᓐᓇᓗ ᐊᐱᕆᔪᒪᔪᖅ ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᔪᖓ ᓄᑖᖑᔪᖅ ᐃᓕᓐᓂᐊᕐᕕᐅᔪᖅ 
ᓴᓂᑭᓗᐊᕐᒥᑦ. ᐊᕐᒃᕌᒍᑦ ᐊᒥᓱᑲᓪᓚᐅᓕᖅᑐᑦ 
ᑎᑎᕋᐅᔭᖅᑕᐅᓕᖅᑐᖅ. ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑲᑎᒪᔨᐅᓚᐅᖅᓯᒪᒐᒪ ᐅᖃᖃᑎᒌᖃᑦᑕᓚᐅᕋᑦᑕ 
ᐱᖃᓯᐅᔾᔨᓂᐊᕐᓗᑕ ᐃᓐᓇᕐᓄᑦ ᐃᓕᓐᓂᐊᕐᕕᐅᔪᒥᑦ 
ᑕᕝᕙᓂ. ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ? ᑕᐃᓐᓇ 
ᐃᓐᓇᕐᓄᑦ ᐃᓕᓐᓂᐊᕐᕕᐅᔪᖅ ᑕᕝᕙᓂ 
ᐱᖃᓯᐅᔾᔭᐅᓯᒪᓛᕋᓗᐊᕐᒪᖔᑦ ᑕᕝᕙᓂ 
ᐃᓕᓐᓂᐊᕕᒃᓴᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 
ᑕᐹᖅᔪᒃ, ᑭᐅᒐᓱᒍᓐᓇᖅᑭᐅᒃ? 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᓐᓇ ᐃᑉᐸᒃᓴᖏᓛᖅ 
ᐅᓂᒃᑳᕆᓚᐅᕋᑦᑎᒍᑦ ᓴᓂᑭᓗᐊᕐᒥᑦ ᐃᓕᓐᓂᐊᕐᕕᒃ 
ᓴᓇᔭᐅᓂᕆᒐᔭᖅᑕᖓ. ᒫᓐᓇ ᓴᓇᓇᔭᓐᖑᐊᖅᑐᑦ 
ᑳᓐᑐᕌᖅᓯᒪᓂᐊᖅᑐᑦ ᓇᓗᓇᐃᕌᓂᒃᓯᒪᓕᕋᑦᑎᒍᑦ. 
ᐊᒻᒪᓗ ᑕᕝᕙᓂ ᓇᓗᓇᐃᖅᑕᐅᓯᒪᔪᓂᑦ ᑖᓐᓇ 
ᐃᓚᒋᔭᐅᖕᒥᖕᒪᑦ ᐃᓐᓇᕐᓄᑦ ᐃᓚᓴᐃᕕᒃᓴᖅ. 
ᐃᓕᓐᓂᐊᕐᕕᐅᑉ ᐃᓚᖓᓃᓐᓇᔭᓐᖑᐊᕋᓱᒋᔭᖓ 
ᑕᕝᕙᓂ ᐃᓚᐅᖃᑕᐅᖏᒃᖢᓂ ᐊᒻᒪᓗ ᒫᓐᓇ 
ᑕᕝᕗᖓ ᐃᓚᓕᐅᑎᓇᓱᒋᐊᒃᓴᖅ, ᑖᓐᓇ 
ᑭᖑᕙᓗᐊᖅᖢᓂ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᐃᖅᑲᐃᔪᑯᓘᕙᓪᓚᐃᒻᒪᑦ ᒥᔅᑕ ᓂᓐᖓᖅ ᑖᓐᓇ 
ᐊᐱᕆᑎᒍᓐᓇᖅᓯᒋᕙᕋ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᕌᓘᕗᑎᑦ. ᑐᓴᕐᓇᓚᐅᕋᓗᐊᕋᒪ ᐃᓛᒡᓗ 
ᓂᕈᐊᖅᑕᐅᓵᓗᐊᖅᖢᖓ; ᓂᕈᐊᖅᑕᐅᓯᒪᓇᖓᓘᓐᓃᑦ 
ᒪᓕᒐᓕᐅᖅᑎᑕᐅᓂᕐᒪ ᐅᓪᓗᒥᒨᖅᑰᓐᖏᒻᒪᑕ ᓱᓕ. 
ᑐᓴᕐᓇᒐᓱᒋᓚᐅᕋᓗᐊᕋᒪ ᑕᐃᔅᓱᒪᓂᒎᖅ ᓇᐅᔮᓂᑦ 
ᐸᕐᓇᒃᑐᖃᖅᓯᒪᖅᑰᓚᐅᕋᓗᐊᕐᒪᑦ ᐃᓕᓐᓂᐊᕕᒃᓴᐅᑉ 
ᒥᒃᓵᓄᑦ. ᑕᒪᓐᓇᖃᐃ ᒥᓂᔅᑕᐅᑉ ᑭᐅᔪᓐᓇᖅᐸᐅᒃ 
ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᑖᓐᓇ 
ᑭᐅᔭᐅᒐᓱᒍᓐᓇᖅᑳ? ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐄ, ᑐᖏᓕᕐᒪ 
ᓇᓗᓇᐃᑦᑎᐊᓂᐊᕐᒪᒍ ᑖᔅᓱᒪ ᑐᖏᓕᕐᒪ 
ᑭᐅᓂᐊᖅᑕᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅ ᐅᑉᐱᒃ. 
 
ᐅᑉᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. 
ᐃᓱᒪᒃᓴᖅᓯᐅᕈᑕᐅᓚᐅᖅᑑᒐᓗᐊᑦ $60,000-ᓂᑦ 
ᓴᓂᕐᕙᐃᓯᒪᔪᒪᓪᓗᑕ ᐸᕐᓇᐸᓪᓕᐊᓂᖓᓄᑦ ᑭᓯᐊᓂ 
ᒫᓐᓇ ᐃᓚᒋᔭᐅᓐᖏᑲᐃᓐᓇᖅᑐᖅ ᑕᕝᕙᓂ 
ᐊᕐᕌᒎᔪᒥᑦ 2009-2010 ᐃᓗᐊᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᖅᐸᒋᑦ ᐃᒃᓯᕙᐅᑖᖅ. ᐊᒻᒪᓗ  

ᑐᒡᓕᐊ ᒥᓂᔅᑕ ᖁᔭᒋᓕᖅᐸᕋ ᐊᒃᓱᐊᓗᒃ. 
ᖃᓄᐃᒻᒪᒃᑭᐊᖓᐃ ᑐᑭᓯᐊᓂᑦᑕᓕᕆᕗᖓ 
ᐃᓱᒪᒋᔭᐅᓚᐅᕋᓗᐊᖅᖢᓂ ᑕᒫᓂ 
ᓴᖅᑭᑎᑕᐅᓚᐅᓐᖏᑦᑐᖅ ᑖᓐᓇ $50,000. 
ᓱᓇᒥᑭᐊᖅ ᐱᔾᔪᑎᖃᖅᖢᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᑭᐅᔭᐅᒋᐊᒃᑲᓐᓂᕈᓐᓇᖅᑳ? ᒥᓂᔅᑕ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᑉᐸᒃᓴᖅ ᐅᓂᒃᑳᕆᓚᐅᖅᑕᒃᑲ 
ᐸᕐᓇᒃᑕᐅᓯᒪᓚᐅᖅᓯᒪᔫᒐᓗᐊᑦ ᓯᕗᓂᐊᒍᑦ. ᑕᒪᒃᑯᐊ 
ᐃᓱᒪᒃᓴᖅᓯᐅᕈᑕᐅᕙᓪᓕᐊᓚᐅᖅᑑᒐᓗᐊᑦ. ᑖᓐᓇ 
ᓇᐅᔮᓂᑦ, ᑕᐃᒪᓐᓇᑐᐃᓐᓇᖅᑕᐅᖅ, ᐃᑉᐸᒃᓴᖅ 
ᑭᐅᔾᔪᑎᒋᓚᐅᖅᑕᓐᓂᑦ. ᓲᕐᓗ ᑐᐊᕕᕐᓇᖅᑐᑦ, 
ᑕᑖᓗᐊᖅᑐᑦ, ᓄᑕᐅᓐᖏᓗᐊᖅᑐᑦ ᑕᒪᒃᑯᐊ 
ᓯᕗᓪᓕᐅᔾᔭᐅᓕᓚᐅᕐᒪᑕ. 
 
ᐅᓇ ᑮᓇᐅᔭᓂᑦ 
ᓇᓗᓇᐃᓯᒪᕝᕕᐅᑐᐃᓐᓇᖅᓯᒪᑎᓪᓗᑕ $130 
ᒥᓕᐊᓐᓂᑦ ᑕᒪᒃᑭᓕᒫᕐᓗᒋᑦ ᐊᑭᑎᑐᔫᑎᑦ ᑕᒪᑐᒪᓂ 
2009-2010 ᐊᑐᕈᒪᔭᐅᔪᓂᑦ. ᑕᐃᒪᐃᑦᑑᓂᖓᓂᑦ 
ᑕᒪᓐᓇ ᕿᒥᕐᕈᔭᐅᓂᖓ ᐲᖅᑕᐅᓯᒪᒻᒪᕆᓐᖏᑦᑐᖅ 
ᐊᒻᒪᓗᑕ ᓴᖅᑭᑕᐅᒃᑲᓐᓂᕐᓂᐊᖅᑐᖅ 2010-2011 
ᐊᑭᑐᔫᑎᓂᑦ ᕿᒥᕐᕈᓕᕈᑦᑕ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓂᓐᖓᖅ, 
ᐊᐱᕆᒃᑲᓐᓂᕈᒪᕖᑦ? 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒥᓂᔅᑕ 
ᖁᔭᓐᓇᒦᖅᐸᕋ. ᑕᐃᑲᓂᓕᖃᐃ ᓇᐅᔮᓂᑦ 
ᑕᑖᓐᖏᓗᐊᕐᓂᖏᓐᓇᒥ ᖃᓄᖅ 
ᑐᑭᓯᓪᓚᑦᑖᕈᒪᖦᖤᕋᓗᐊᖅᐳᖓ. ᓱᖕᒪᒃᑭᐊᖅ 
ᑕᑯᒃᓴᐅᑎᑕᐅᓐᖏᓕᕐᒪᑦ ᑮᓇᐅᔭᖅ ᑐᑭᓪᓚᑦᑖᖓᓂᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ,  
ᐅᓂᒃᑳᕐᕕᐅᑲᐃᓐᓇᕈᓐᓇᖅᑳ? ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᓈᓴᐅᑎᖏᑕ ᓴᖅᑭᑎᓪᓗᒋᑦ 
ᓴᖅᑮᓯᒪᓕᖅᑎᓪᓗᒋᓂᓛᒃ ᐅᔾᔨᕐᓇᖅᓯᓚᐅᖅᑐᖅ  

ᑕᐃᑲᓂ ᓇᐅᔮᓂ 263-ᓂᑦ 
ᐃᓕᓐᓂᐊᖅᑐᖃᕈᓐᓇᖅᑐᖅ ᐃᓕᓐᓂᐊᕐᕕᒃ 
ᓴᓇᔭᐅᓯᒪᔪᖅ ᐃᓄᖃᕈᓐᓇᖁᓪᓗᒍ 263. ᑭᓯᐊᓂ 
ᒫᓐᓇ ᐃᓕᓐᓂᐊᕆᐊᖃᑦᑕᖅᑐᑦ ᓈᓴᖅᑕᐅᒐᒥ 266-
ᖑᓪᓗᑎᑦ ᑕᐃᒫᒃ ᑕᑖᕐᒪᑦ ᑖᓐᓇ 101-ᐳᓴᓐᑎ 
ᐃᓕᓐᓂᐊᕐᕕᒃ ᑕᐃᒪᐃᑦᑑᓂᖓᓄᑦ ᑖᔅᓱᒪᓂ 2010-
2011, ᐊᑭᑐᔫᑎᓄᑦ ᕿᒥᕐᕈᓂᐊᓕᕈᑦᑕ ᑖᓐᓇ 
ᓇᐅᔮᑦ ᕿᒥᕐᕈᔭᐅᖃᓯᐅᔾᔭᐅᓂᐊᕈᑎᒋᔭᖓᑦ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐱᖓᓱᑦ 
ᐅᖓᑖᒍᖅᓯᒪᒐᓚᒻᒪᑦ ᐊᓱᐃᓪᓛᒃ 
ᐱᒋᐊᕈᓐᓇᖅᓯᓂᐊᓕᕆᕗᖅ. ᑖᒃᑯᓄᖓ 
ᐊᐱᕆᔪᒪᔪᖃᕐᒪᑦ. ᒥᔅᑕ ᓂᖏᐅᖓᓐ, ᐃᓵᓯᒪᒐᕕᑦ 
ᐊᐱᕆᔪᓐᓇᖅᓯᒋᕗᑎᑦ.  
 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᒃᐸᔅᓴᖏᓛᒃ ᐊᐱᖅᓲᑎᒋᓚᐅᖅᑕᒃᑲᓄᑦ 
ᓇᓗᓇᐃᖅᓯᒋᐊᕈᑎᓂᑦ ᑭᓪᓕᑖᖅᑎᑦᑎᒋᐊᕈᑎᒥᑦ 
ᓂᓪᓕᕆᐊᖃᖅᑑᔮᕋᔭᕐᒪᑦ ᒫᓐᓇ, ᐃᒃᓯᕙᐅᑖᖅ, 
ᐊᐱᕆᔪᒪᓪᓗᖓᐃᓛᒃ 
ᑐᑭᓯᔭᐅᑦᑎᐊᕐᓂᕋᓗᐊᕐᒪᖔᕐᒪ.  
 

ᐃᒃᐸᔅᓴᖅ ᐊᐱᖅᓲᑎᒋᓚᐅᖅᑕᕋᓂ ᐃᓱᒥᖓᖔᖅ 
ᓴᓪᓕᕐᒥ ᐃᓕᓐᓂᐊᕐᕕᐅᕌᓂᑦᑐᒥᑦ ᐊᓯᑖᕋᔭᕆᐊᖓᓂ 
ᐅᖃᐅᓯᖃᓗᐊᕋᓱᖃᑦᑕᓚᐅᓐᖏᒃᑲᓗᐊᕋᒪ ᐃᓐᓇᓕ 
Senior School ᐊᖏᓂᖅᓴᖓᓂ 
ᐃᓕᓐᓂᐊᕐᕕᐅᒐᔭᖅᑐᒥᑦ ᓯᕗᓂᔅᓴᓕᐅᕆᒋᐊᕈᒪᓂᖅ 
ᐊᐅᓚᔾᔭᖅᑕᐅᓚᐅᖅᓯᒪᒻᒪᑦ ᓴᓪᓕᕐᒥᐅᑕᓄᑦ. ᑖᓐᓇ 
ᐲᖅᑕᐅᓯᒪᓂᑰᓚᐅᕐᒪᑦ 
ᑐᕌᖅᑕᖃᓪᓚᑖᕋᓗᐊᖅᑎᓪᓗᒋᑦ ᐃᓕᓐᓂᐊᕕᐅᔫᑉ 
ᐊᓯᑖᕈᑎᔅᓴᖓᓅᖏᑦᑐᖅ ᐃᒻᒥᒃᑯᑦᑕᐅᖅ 
ᓯᕗᓂᖃᖅᑎᑕᐅᒋᐊᖅᑐᓂ Senior school-
ᖑᓂᐊᖅᑎᓪᓗᒍ. ᑖᓐᓇ 
ᑐᑭᓯᒍᓐᓇᐃᓕᐅᖅᑲᓕᓚᐅᕋᒃᑯ. ᐃᒃᓯᕙᐅᑖᖅ, 
ᐊᐱᕆᒃᑲᓐᓂᕈᒪᔪᖓ ᒫᓐᓇ ᑕᐃᒫᑦᑕᐅᖅ ᑖᒃᑯᐊ 
ᑐᑭᓯᓯᒪᑦᑎᐊᕐᓂᕋᓗᐊᕐᒪᖔᑕ ᒥᓂᔅᑕ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓂᖏᐅᖓᓐ. ᒥᓂᔅᑕ 
ᑕᐹᖅᔪᒃ, ᑭᐅᒐᓱᒍᓐᓇᖅᑭᑦ. 
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᐃᓱᒪᓇᓚᐅᕐᒪᑦ 
ᐅᖃᓯᐅᖃᑦᑕᓕᓚᐅᖃᒥᓐᖏᑦᑐᒥᓂᐅᓪᓗᓂ 2001-
ᒥᓂᑦ. ᑕᒪᓐᓇ ᐊᕐᕌᒍᑕᒫᐸᓗᖃᐃ ᑕᒪᓐᓇ 
ᖃᓄᖅᑑᕈᑕᐅᖏᓐᓇᕋᓱᒃᖢᓂ. ᐅᓇ 
ᐋᔩᕌᖃᑎᒋᒃᖢᑎᑦ ᐅᖃᓪᓚᖃᑎᒌᒃᖢᑎᑦ 
ᐃᓕᓐᓂᐊᕐᕕᒃ ᑖᓐᓇ ᓴᓇᔭᐅᒃᑲᓐᓂᕆᐊᖃᖅᑳ 
ᐅᕝᕙᓘᓐᓃᑦ ᓄᑖᒥᑦ ᐃᓕᓐᓂᐊᕕᒻᒥᑦ 
ᓴᖅᑭᑦᑐᖃᕆᐊᖃᖅᐹ. 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓪᓗ ᑕᐃᒃᑯᐊᓗ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑕᐃᒪᓐᓇ 
ᐃᓱᒪᔅᓴᖅᓯᐅᕈᑎᖃᓕᓚᐅᖅᓯᒪᓐᖏᑦᑐᕕᓂᐅᕐᓂᒻᒪᑕ 
2001-ᒥᓂᑦ. ᑕᐃᒪ, ᑖᒃᑯᐊ 
ᓴᓇᔭᐅᕌᓪᓚᓚᐅᖅᑎᓪᓗᒍ ᐃᓕᓐᓂᐊᕐᕕᒃ ᑖᓐᓇ 
ᓄᑕᐅᓐᖏᑦᑐᖅ ᒫᓐᓇ ᐃᓕᓐᓂᐊᕐᕕᒋᔭᐅᔪᖅ 
ᐃᓕᔭᐅᒃᑲᓐᓂᕈᓘᔭᓚᐅᕐᒪᑦ ᑕᒪᒃᑯᓄᖓ ᓱᕐᓗ 
ᐱᓕᕆᕝᕕᓴᐃᑦ ᖃᕋᓴᐅᔭᕐᓄᓪᓗ ᐃᓂᖃᕐᕕᔅᓴᐃᑦ 
ᐊᒻᒪᓗ ᕿᒥᕐᕈᐊᕆᐊᖃᕐᕕᔅᓴᐃᑦ ᑕᒪᒃᑯᐊ 
ᐱᑕᖃᓚᐅᓐᖏᒃᖢᑎᑦ ᓯᕗᓂᐊᓂ ᑖᒃᑯᐊ 
ᐃᓕᔭᐅᑲᓐᓂᕈᑎᒋᓪᓗᓂᓗ 
ᐋᖅᑭᐹᓪᓕᕈᑎᒋᓪᓗᓂᔾᔪᒃ. 
 
ᑖᒃᑯᐊ ᐅᖃᐅᓯᕆᔭᖓ ᑮᓇᐅᔭᐃᑦ 
ᐸᕐᓇᑦᑕᐅᓯᒪᓂᖏᑦ ᐊᕐᕌᒍᓄᑦ ᑕᓪᓕᒪᓄᑦ 
ᐊᑐᕐᓂᐊᑐᔅᓴᐅᑕᐅᑎᓪᓗᒋᑦ, ᑖᓐᓇ 
ᓇᓗᓇᐃᖅᑕᐅᓯᒪᓚᐅᕋᓗᐊᕐᒪᑦ 2010-ᒥᒃ 2011-ᒧᑦ 
ᑕᕝᕙᓂ ᐱᒋᐊᕐᕕᔅᓴᐅᑎᖃᕋᔭᓐᖑᐊᖅᖢᓂ ᐊᒻᒪ 
ᑮᓇᐅᔭᐃᑦ ᓱᕐᓗ ᑕᒪᑐᒪᓂ ᐊᕐᕌᒍᒥ ᐊᑐᕈᒪᔭᑦᑎᓐᓂ 
ᑕᐃᓐᓇ ᐱᑕᖃᓐᖏᑎᐊᒻᒪᕆᖅᖢᓂ ᑖᒃᑯᐊ 
ᐸᕐᓇᑦᑕᐅᓯᒪᔪᑐᖃᕕᓃᑦ ᒪᓕᒃᖢᑎᒍᑦ. ᑕᕝᕙᓂ 
2010-11-ᒥᑦ ᐱᒋᐊᕈᑎᖃᓐᖑᐊᓯᒪᔪᕕᓂᐅᒐᓗᐊᒃ 
ᑭᓯᐊᓂ ᐲᖅᑕᐅᓯᒪᓕᖅᑎᓪᓗᒍ ᑕᒪᒃᑯᐊ 
ᑐᐊᕕᕆᔭᐅᓂᖅᓴᐃᑦ ᐃᓕᔭᐅᖔᖅᓯᒪᑎᓪᓗᒋᑦ 
ᑕᐃᒪᐃᑦᑑᒐᓗᐊᖅᑎᓪᓗᒍ. 
 
ᑭᓯᐊᓂᓕ ᓯᕗᓂᕆᓂᐊᖅᑕᑎᓐᓂ ᑕᒪᓐᓇ 
ᐅᖃᖃᑎᒋᔪᒪᑦᑎᐊᒻᒪᕆᑦᑕᕋ ᑖᒃᑯᐊᖏᓛᒃ 
ᒪᓕᒐᓕᐅᖅᑎᐅᖃᑎᒃᑲ ᐊᑭᑐᔪᔅᓴᓄᑦ ᑕᒪᒃᑯᓄᖓ 
ᐊᑭᑐᔫᑎᓄᑦ ᐃᓕᓐᓂᐊᕐᕖᑦ ᐊᒻᒪᓗ ᐊᓯᖏᓐᓄᑦ 
ᖃᓄᖅ ᐸᕐᓇᑦᑕᐅᕙᓪᓕᐊᓂᐊᓕᖅᑎᓪᓗᒍ ᑖᒃᑯᐊ 
ᐱᓕᕆᖃᑎᒋᔪᒪᓂᐊᖅᑕᒃᑲ. ᐊᒻᒪᓗ ᑖᓐᓇ ᓲᖃᐃᒻᒪ 
ᓯᓚᑦᑐᖅᓴᕐᕕᖓ ᓄᓇᕗᑦ ᒫᓐᓇ ᒥᓂᔅᑕᐅᓕᖅᑐᖅ 
ᑕᒪᒃᑯᓄᖓ ᐸᕐᓇᒃᑕᐅᕙᓪᓕᐊᓕᖅᑎᓪᓗᒋᑦᓖᑦ 
ᐃᑲᔪᖅᑎᒌᓐᓂᐊᕐᓂᒃᑎᖕᓂᒃ ᑖᒃᑯᐊ ᑕᒡᕙ 
ᑕᐃᒪᓐᓇᐃᓕᖓᔪᒍᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. 
ᐊᐱᕆᓯᓐᓈᓚᐅᕋᑦᑕᐃᓛᒃ ᖃᑦᑎ 
ᐳᓴᓐᑎᒦᓂᕐᖓᑕᒃᑭᐊᖓᐃ 2006-ᒥᑦ ᑖᓐᓇ  
ᖃᐅᔨᒋᐊᖅᑕᐅᓂᖅᑲᖅᑲᐃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: 2005-06-ᒥᒃ 72.5-
ᐳᓴᓐᑎᓂᒃ ᐃᓄᖃᓚᐅᖅᑐᖅ, 
ᐅᓄᙱᓂᕐᓴᐅᓚᐅᖅᑐᑦ ᑕᑕᖏᓂᕐᓴᐅᓚᐅᖅᑐᖅ 
2008-09 78 ᐳᓴᓐᑎᖑᓪᓗᓂ ᑕᐃᒪᐃᒃᑑᖕᒪᑦ 

ᑕᐃᔅᓱᒪᓂ ᐸᕐᓇᒃᑕᐅᕙᓪᓕᐊᓕᖅᑎᓪᓗᒋᑦ 72.5 
ᐳᓴᓐᑎᖑᓚᐅᖅᓯᒪᔪᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᒥᔅᑕ 
ᓂᖏᐅᖓᓐ. 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂ ᓲᖅ 
ᑕᑯᑦᓴᕈᖅᑐᒦᒻᒪᖔᖅ ᑕᐃᒫᒃ ᓇᓴᐅᑎᖃᑐᐃᓐᓇᖅᓱᓂ 
ᐱᖅᑯᓯᐅᔪᖅ 
ᑕᐃᒪᐃᒐᔭᓐᖑᐊᓐᖏᑦᑐᒥᓂᕐᔫᔮᕋᓗᐊᖅᑎᓪᓗᒍ ᑕᐃᒫ 
ᐅᖃᓕᕋ ᐃᑉᐸᒃᓴᖅ ᐅᐸᓗᖓᐃᔭᕐᓯᒪᓂᕆᓛᖅ 
ᒥᑦᓯᖃᑦᓯᐊᖅᑑᓗᓂ ᐱᐅᓪᓚᑦᑖᖃᑦᑕᓚᖓᔪᖅ 
ᐊᑑᑎᖃᕈᓐᓇᓪᓚᑖᖅᑑᔮᖅᑐᒥᒃ ᑲᔪᓯᓂᐊᕐᓂᖓᓂᒃ 
ᑭᓪᓕᖃᑦᑎᐊᕐᓂᕐᓴᐅᖃᑦᑕᕐᓗᒋᑦ 
ᓯᕗᓂᕆᓂᐊᖅᑕᑎᓐᓂᒃ.  
 

ᑭᖑᓪᓕᖅᐹᕆᑲᐃᓐᓇᕐᓗᒋᑦ, ᐃᒃᓯᕙᐅᑖᖅ, ᒥᓂᔅᑕ 
ᐊᐱᕆᔪᒪᔭᕋ ᑖᒃᑯᐊ 
ᐱᒋᐊᓕᓵᖅᑐᑎᑑᑐᐃᓐᓇᕈᒥᓇᙱᒃᑲᓗᐊᕐᒪᑕᐃ 
ᓴᖅᑭᑕᐅᓚᐅᕐᓂᐅᑯᑎᓪᓗᒋᑦ $50,000 
ᐊᖏᔪᑲᓪᒪᐅᒻᒪᑦ ᐊᑐᖅᑕᐅᓂᑰᕙᓗᒃᑎᓪᓗᒋᑦ 2006-
07 ᐊᕐᕌᒍᕆᔭᖓᓂ ᑮᓇᐅᔭᑲᓪᓚᐅᖕᒪᑦ ᑕᖅᑲᒃᑯᐊ 
ᓄᓇᕗᑦᒥᐅᑦ ᑮᓇᐅᔭᖁᑎᖓᑦ. ᑕᒪᓐᓇ 
ᒪᐅᖓᑐᐃᓐᓈᖅᑑᔭᕆᑦᓯᐊᖅᓱᒍᒐᒃᑯ. 
 

ᒥᓂᔅᑕᐅᔪᖅ ᒫᓐᓇ ᐱᒋᐊᓕᓵᖅᑐᖅᓯᐅᑎᐅᓐᖏᑦᑐᒥᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᕙᓐᓄᓪᓗ 
ᐱᓕᕆᖃᑎᒋᒋᐊᖅᑐᓪᓘᑕᐅᓂᐊᖅᑐᓪᓗ 
ᓴᖅᑭᑕᐅᓛᕈᓐᓇᖁᓪᓗᒍ Senior School ᓴᓪᓕᕐᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᑦ. ᒥᓂᔅᑕ 
ᑕᐹᖅᔪᒃ, ᑭᐅᓇᓱᒍᓐᓇᖅᑭᐅᒃ?  
 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. ᑖᓐᓇ 
$50,000 ᑲᔪᓰᓐᓇᕐᓂᐊᕐᒪᑦ ᐊᑐᕐᓯᒪᓐᖏᒻᒪᑦ. ᑖᓐᓇ 
ᓱᓕ ᑖᒃᑯᓇᓂ ᑎᑎᖅᑲᖁᑎᑦᑎᓃᓐᓂᐊᖅᑐᖅ 
ᐊᕐᕌᒍᒋᓂᐊᖅᑕᑦᑎᓐᓂ ᐊᒻᒪᓗ 
ᓇᓗᓇᐃᒃᑲᓐᓂᐊᓪᓚᓚᐅᕐᓚᒍ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑖᒃᑯᓂᖓ 
ᐃᖅᑲᓇᐃᔭᖅᑎᑦᑎᓐᓂ 2001-ᖑᑎᓪᓗᒍ. 
 

ᐊᒻᒪᓗ ᑕᒪᐅᖓ ᑐᓄᒧᑦ ᖃᓄᖅᑑᖃᑦᑕᖅᑎᓪᓗᒋᑦ 
ᓴᓪᓕᕐᒥᐅᑦ ᐃᓕᓐᓂᐊᖅᑐᓕᕆᔨᒃᑯᖏᑦ 
ᑐᒃᓯᕋᓚᐅᖅᓯᒪᖕᒪᑕ ᑕᒃᓱᒥᖓ ᐃᓕᓐᓂᐊᕐᕕᖕᒥᖕᓂᒃ 
ᐋᖅᑭᒋᐊᒃᑲᓐᓂᖁᔨᓪᓗᑎᒃ. ᑕᐃᓐᓇ ᐱ ᑖᒃᑯᐊ 
ᐃᓕᓐᓂᐊᕐᕕᐅᒃ ᑲᑎᒪᓂᖏᑦ ᐋᖅᑭᒋᐊᖅᑕᐅᖁ 
ᐊᒻᒪᓗ ᓄᑖᒥᒃ ᐃᓕᓐᓂᐊᕐᕕᒃᑖᕐᓗᑎᒃ senior 
school ᑖᓐᓇ ᐅᖃᐅᓯᕆᓵᖅᑕᖓ ᒪᕐᕉᓐᓂᒃ 
ᑐᒃᓯᕋᖅᓯᒪᓚᐅᕐᒪᑕ. 
 

 



ᐱᖓᑦᓯᖅ, ᒫᑦᓯ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

378

ᑖᓐᓇ ᐋᖅᑭᒋᐊᖅᑕᐅᓯᒪᓕᖅᑎᓪᓗᒍ ᑕᒪᒃᑯᐊ ᓲᕐᓗ 
ᑐᐊᕕᕐᓇᕐᓂᖅᓴᐃᑦ ᖃᓄᖅ ᑕᑕᓗᐊᖅᑎᓪᓗᓂ 
ᓄᑕᐅᓐᖏᓗᐊᖅᑎᓪᓗᓂ ᑖᓐᓇ ᐋᖅᑭᒋᐊᖅᑕᐅᒻᒪᑦ 
ᐊᓱᐃᓛᒃ ᑕᐃᒪ ᑕᒪᓐᓇ ᐃᓕᓐᓂᐊᕐᕕᒃ ᓴᓪᓕᕐᒥ 
ᑖᓐᓇ ᓈᒻᒪᒃᓯᖅᑰᔨᓚᐅᕐᒪᑦ ᐃᓕᓐᓂᐊᕐᕕᖓ ᑖᓐᓇ 
ᐋᖅᑭᒋᐊᖅᑕᐅᒃᑲᓐᓂᓚᐅᓱᖓᖅᑎᓪᓗᒍ. ᑭᓯᐊᓂ 
ᑖᓐᓇ ᐅᖃᐅᓯᕆᖅᑲᐅᔭᒃᑯᑦ ᒫᓐᓇ ᑖᒃᑯᓂᖓ 
ᐸᕐᓇᐅᑎᒋᓯᒪᔭᑦᑎᓐᓂᒃ 2010-11 
ᐱᒋᐊᕐᕕᒃᓴᐅᑎᖃᓚᐅᕋᓗᐊᕐᒪᑦ ᑭᓯᐊᓂ ᑕᕝᕙᓂ 
ᐃᓛ ᑕᒪᑐᒪᓂ ᑮᓇᐅᔭᖅᑑᑎᒋᔾᔮᓐᖏᒃᖢᑎᒍᑦ. 
 
ᐅᖃᐅᓯᕆᖅᑲᐅᔭᕋ ᑖᓐᓇ ᑲᔪᓯᑎᑐᐃᓐᓇᕋᒃᑯ 
ᑕᒪᒃᑯᐊ ᓂᕆᐊᖅᑕᐅᖃᑎᒋᓯᒪᔭᒃᑲ ᐊᑭᑐᔫᑎᓂᒃ 
ᐸᕐᓇᖕᓂᐊᖅᑎᓪᓗᒋᑦ ᓯᕗᓂᕆᓂᐊᖅᑕᑦᑎᓐᓂᒃ 
ᐃᓕᓐᓂᐊᕐᕕᐅᒃ ᒥᒃᓵᓂᒃ ᐱᓗᐊᖅᑐᒥᒃ ᑖᒃᑯᐊ 
ᐱᓕᕆᖃᑎᒋᒍᒪᑦᓯᐊᖅᑕᒃᑲᐃᓛᒃ ᐊᒻᒪ 
ᐊᑲᐅᓪᓕᐅᕈᑕᐅᒍᓐᓇᕐᖢᓂ ᓂᕆᐅᑦᑎᑦᑎᓐᓂᕈᑦᑕ 
ᐱᔾᔮᖏᑦᑐᕕᓂᕐᓂᒃ. ᑕᒪᓐᓇ ᐊᑲᐃᓪᓕᐅᕈᑎᐊᓘᖕᒪᑦ 
ᑕᐃᒪ ᐱᓕᕆᖃᑎᒋᔪᒪᑦᓯᐊᖅᑕᒃᑲ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒥᔅᑕ ᓂᖏᐅᖓᓐ, ᑭᐅᔭᐅᕕᑦ? 
ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ. ᓴᐅᓂᕋ, ᒥᔅᑕ 
ᐸᐅᓗᓯ, ᐊᐱᕆᔪᒪᓕᕆᕕᑦ?  
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓗᒥᒃᑲᓐᓂᖅ ᒪᓕᒐᓕᐅᖅᑏᑦ 
ᐅᖃᐅᓯᖏᓐᓃᑎᓪᓗᖓ ᑕᒪᒃᑯᓄᖓ ᑎᒥᒥᒍᑦ 
ᐊᔪᕈᑎᖃᖅᑐᓄᑦ ᐅᖃᐅᓯᖃᖅᑲᐅᒐᒪ. ᑖᒃᑯᐊ 
ᖃᐅᔨᓴᕐᓂᖏᓐᓄᑦ ᑕᐃᒃᑯᐊ ᐊᔪᕈᑎᖃᖅᑐᑦ ᐊᒻᒪᓗ 
ᐃᓕᓐᓂᐊᕐᕕᐅᔪᓂᑦ ᑕᐃᒪᐃᒐᓱᑉᐹ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓴᐅᓃᒃ. ᒥᓂᔅᑕ ᑕᐹᖅᔪᒃ, 
ᑭᐅᔭᐅᒋᐊᕈᓐᓇᖅᑳ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᖃᐅᔨᒋᐊᕋᔭᖅᑐᒍᑦ 
ᐃᓕᓐᓂᐊᕐᕖᑦ ᖃᓄᐃᓕᖓᓕᕐᒪᖔᑕ, 
ᓄᑕᐅᓐᖏᓗᐊᓕᖅᐸᑦ? ᓴᓇᐅᔭᐅᔭᕆᐊᖃᖅᐹᑦ? 
ᐅᕝᕙᓘᓐᓃᑦ ᒪᑯᓄᖓ ᐱᓱᒍᓐᓇᓐᖏᑦᑐᓄᓪᓘᓐᓃᑦ 
ᑕᐅᑐᒍᓐᓇᓐᖏᑦᑐᓪᓘᓐᓃᑦ ᑎᒥᒥᓐᓄᑦ 
ᐊᔪᕈᑎᓕᓐᓄᑦ ᑖᒃᑯᐊ ᐃᓕᓐᓂᐊᕐᕖᑦ  

ᑐᓪᓕᐊᓕᓐᖏᒃᑲᓗᐊᖅᐹᑦ ᒪᑯᓂᖓ ᓲᕐᓗ ᑎᒥᒥᒍᑦ 
ᐊᔪᕈᑎᓖᑦ. ᑕᒪᒃᑯᐊ ᕿᒥᕐᕈᔭᐅᑦᑎᐊᓂᐊᕐᒪᑕ 
ᓯᕗᓂᕆᓂᐊᖅᑕᑎᓐᓂ ᑕᒪᒃᑯᐊ ᐃᓕᓐᓂᐊᕆᐊᓖᑦ 
ᑭᓯᐊᓂ ᑎᒥᒥᒍᑦ ᐊᔪᕈᑎᖃᖅᑐᕕᓂᐅᕐᓂᖅᐸᑕ 
ᑕᒪᒃᑯᐊ ᐃᓂᖃᑦᑎᐊᕆᐊᖃᕐᓂᖏᓐᓄᑦ.  
 
ᑖᓐᓇ ᑮᓇᐅᔭᖅ ᓇᓗᓇᐃᖅᓯᒪᔭᕗᑦ 
ᖃᐅᔨᓴᕈᑎᒋᔪᒪᔭᕗᑦ ᓄᓇᕗᒻᒥ ᑕᒪᒃᑯᐊ 
ᐃᓕᓐᓂᐊᕐᕖᑦ ᑕᒪᒃᑯᓄᖓ 
ᐋᖅᑭᑎᐊᖅᓯᒪᒐᓗᐊᕐᒪᖔᑕ ᐊᒻᒪᓗ 
ᓴᓇᔭᐅᔭᕆᐊᖃᖅᑐᕕᓂᐅᕐᓂᖅᐸᑕ 
ᖃᓯᑐᐸᓗᒃᑲᔭᕐᒪᖔᑦ ᑕᒪᒃᑯᓂᖓ 
ᖃᐅᔨᓴᕈᑎᒋᔪᒪᔭᕗᑦ ᑕᕝᕙᓂ ᑮᓇᐅᔭᐃᑦ 
ᑐᒃᓯᕋᐅᑎᕗᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᓴᐅᓃᒃ, 
ᓱᓕ ᐊᐱᕆᔪᒪᕕᑦ? ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐᑦᑕᐅᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
2010-14-ᒥ ᑎᑎᕋᖅᓯᒪᔪᑦ ᐊᕐᕌᒍᓄᑦ ᐊᑭᑐᔫᑎᓄᑦ 
ᐸᕐᓇᒍᑕᐅᔪᑦ ᐃᓕᓴᐃᔨᓄᑦ ᐃᓪᓗᔅᓴᐅᒐᔭᖅᑐᓂ 
ᓴᓂᑭᓗᐊᕐᒥ 2010-14 ᐊᕐᕌᒍᓄᑦ ᑕᓪᓕᒪᓄᑦ 
ᐸᕐᓇᒍᑎᒋᔭᖏᓐᓂ ᐱᖃᓯᐅᔾᔨᓯᒪᓐᖏᒻᒪᑕ 
ᓄᑖᖑᔪᓄᑦ ᐃᓕᓐᓂᐊᕕᒻᒧᑦ ᐅᖅᓱᖅᑑᒥ. ᑕᐃᒃᑯᐊ 
ᐸᕐᓇᑉᐹᑦ ᐃᓕᓐᓂᐊᕕᑦᑖᓛᕐᓗᑎᑦ ᓄᑖᒥᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕ: ᖁᔭᓐᓇᒦᒃ, ᓴᐅᓃᒃ. ᑖᒃᑯᐊᖃᐃ 
ᐃᓪᓗᓕᕆᔨᕐᔪᐊᒃᑯᑦ ᐸᕐᓇᐃᔾᔪᑎᖃᓕᖅᑐᑦ 
ᐃᓕᔅᓯᓐᓄᑦ. ᒥᓂᔅᑕ ᑕᐹᖅᔪᒃ, ᑭᐅᒋᐊᕈᓐᓇᖅᑮᑦ?  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪ ᑐᖏᓕᕐᒪ ᑭᐅᓂᐊᖅᑕᖓ ᑖᓐᓇ 
ᐊᐱᖅᑯᑎᒋᓵᖅᑕᖓ.  
 
ᐃᒃᓯᕙᐅᑕᖅ: ᒥᔅ ᐅᒃᐱᒃ.  
 
ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎ 
ᑐᑭᓯᒍᒃᑯ  

ᐊᐱᕆᔪᖅ ᐃᓕᓐᓂᐊᕐᕕᑦᑕᖃᕐᓂᐊᕐᒪᖔᑦ ᓄᑖᒥ 
ᐅᖅᓱᖅᑑᕐᒥ.  
 
ᐃᑉᐸᔅᓴᖅ ᐅᖃᓚᐅᖅᑐᒍᑦ, ᒪᕐᕈᐃᓕᖅᑲᖓᓚᐅᖅᑐᖅ 
ᓴᓇᔭᐅᓂᖓ ᑖᓐᓇ ᐃᓕᓐᓂᐊᕐᕕᖓ, ᓯᕗᓪᓕᖅᐹ 
ᐱᓕᕆᐊᕆᔭᐅᕙᓪᓕᐊᓪᓗᓂ 
ᐱᔭᕇᖅᑕᐅᒋᐊᑭᑦᑐᑯᓘᓕᖅᑐᓂ ᒥᑭᔫᑕᐅᓂᖅᓴᓄᑦ 
ᐃᓕᓐᓂᐊᕐᕕᓐᓄᑦ, Phase 1-ᒥᑦ ᑕᐃᔭᐅᓂᖃᖅᑐᓂ 
ᐊᒻᒪ ᐊᐃᑉᐸᖓ, Phase 2-ᖑᓂᕋᖅᑕᕗᑦ 
ᐊᖏᔫᑎᖅᓄᑦ ᐃᓕᓐᓂᐊᖅᑎᓄᑦ ᑖᓐᓇ 
ᐸᕐᓇᐅᑎᑦᑎᓃᑦᑐᖅ ᐊᒻᒪ ᑖᓐᓇ 
ᓴᓇᔭᐅᔭᕆᐊᖃᓪᓚᕆᑦᑑᑎᒋᓪᓗᒋᑦ ᑭᓯᐊᓂ 
ᓯᕗᒃᑲᖅᑎᒋᐊᓛᖅᑕᕗᑦ ᑖᓐᓇ ᓴᓇᔭᐅᔭᕆᐊᖃᕐᓂᖓ 
ᐃᒻᒪᖃ 2010-11 ᐊᑭᑐᔫᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐅᒃᐱᒃ. ᓴᐅᓂᕋᒎᖅ 
ᑭᐅᔭᐅᒌᕐᖓᑦ. ᑖᓐᓇ ᒥᔅᑕ ᓂᓐᖓᖅ, 
ᐊᐱᕆᒃᑲᓐᓂᕈᒪᓕᕆᕕᑦ? 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᐊᐱᕆᔪᒪᓪᓗᒍ ᑕᒪᒃᑯᐊ ᐊᓂᒎᑎᓲᖑᒻᒪᑕ 
Graduate-ᓂᕋᖅᑕᐃᑦ ᖃᓪᓗᓈᑐᑦ. ᑕᐃᒪᖃᐃ 
ᑐᓴᐅᒪᒐᓚᑦᑑᔮᖅᐸᒃᖢᖓ 
ᐅᖃᐅᑎᔭᐅᓪᓚᕆᓚᐅᕐᖓᖓ ᑕᒪᒃᑯᓇᖓᑦ 
ᐃᓱᒪᑕᕐᓂᖅᓴᐅᔪᓂᑦ.  ᑕᐃᒪᒎᖅ ᐃᓄᑦᑐᑦ 
ᖃᐅᔨᒪᓐᖏᑐᐊᖅᐸᑦ ᑕᐃᒪ ᐊᓂᒎᑎᓂᐊᕋᓗᐊᕐᓗᒋᑦ 
Graduate-ᓂᐊᕋᓗᐊᕐᓗᓂ ᑕᐃᒪᓐᓇ 
ᐊᔪᕈᑎᖃᑎᖏᓲᖑᒻᒪᑕ. ᒥᓂᔅᑕ, ᑕᒪᓐᓇ 
ᓱᓕᕗᖃᐃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᖑᒐᓗᐊᖅ, ᒥᔅᑕ ᓂᓐᖓᖅ, 
ᑭᓯᐊᓂ ᑖᓐᓇ ᐊᐅᓚᔾᔪᑎᓄᑦ ᑐᕌᖓᒻᒪᑦ, 
ᐊᑭᑐᔫᑎᓄᑦ ᐊᑦᑐᐊᓐᖏᒻᒪᑦ. ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ. ᐊᓯᐊᒎᑦᑎᐊᖁᓪᓗᒍ. ᑕᐃᒪ 
ᐅᖃᓪᓚᖅᑲᐅᒻᒪᑦ ᑕᒪᒃᑯᐊᖃᐃ ᓄᑖᑦ  
ᖃᕆᓴᐅᔭᓕᕆᕝᕕᒻᒥ ᐅᕝᕙᓘᓐᓃᑦ 
ᐃᓱᒪᒋᔭᐅᕙᓪᓕᐊᔪᑦ, ᐳᓛᖅᑕᐅᕙᓪᓕᐊᔪᓪᓘᓐᓃᑦ 
ᕿᒥᕐᕈᐊᕐᕕᒻᒥᑦ. ᑕᒪᒃᑯᐊ ᐊᐅᓚᑕᐅᔪᑦ 
ᓄᑖᓐᖑᖅᐸᓪᓕᐊᓂᐊᖅᑐᑦ ᓴᓇᓂᐊᖅᑕᕗᓪᓘᓐᓃᑦ 
ᐃᓄᑦᑎᑐᑦ ᐃᓕᓐᓂᐊᕐᕕᓐᓂᑦ 
ᐱᑕᖃᓐᖏᓵᓗᐊᕐᖓᑕ? ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᑖᓐᓇ ᑭᐅᔭᐅᓇᓱᒍᓐᓇᖅᑭᐅᒃ, ᒥᓂᔅᑕ 
ᑕᐹᖅᔪᒃ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᕐᒥᑦᑎᐊᖅ ᐃᓕᓐᓂᐊᕐᕕᓕᒫᑦ 
ᐃᓄᑦᑐᑦ ᐃᓕᓐᓂᐊᕐᕕᐅᒻᒪᑕ. ᑖᓐᓇ ᒪᓕᒐᒃᓴᖅ 
ᓄᑖᖅ ᐊᑐᕐᓂᐊᖅᑎᓪᓗᒍ, ᐃᓛᒃ 
ᑭᐅᔪᓐᓇᓐᖏᑉᐸᓵᖅᑕᕋᓘᓐᓃᑦ ᑕᒪᐅᖓ ᑕᒪᐅᖓ 
ᐃᓄᓐᓄᑦ ᑐᕌᖓᓕᒑᒻᒪᑦ. ᐃᓄᑦᑐᓪᓗ 
ᐅᖃᓪᓛᓂᒍᓐᓇᖅᓯᓗ, 
ᖃᓪᓗᓇᐅᔭᕈᓐᓇᖅᓯᓗᓂᓘᓐᓃᑦ, 
ᐊᐃᕖᑎᑑᕈᓐᓇᕐᓗᓂᓘᓐᓃᑦ ᑕᒪᒃᑯᐊᓗ 
ᐃᓕᓐᓂᐊᕈᑎᒃᓴᐃᑦ ᒫᓐᓇ ᓴᓇᔭᐅᕙᓪᓕᐊᔪᑦ 
ᐊᕐᕕᐊᓂ ᐱᓗᐊᓐᖑᐊᖅᑐᒥᑦ ᐃᓄᓐᓄᑦ 
ᐃᓕᓴᖅᑐᓄᑦ ᑐᕌᖓᓪᓗᑎᒃ. ᓄᓇᕗᒻᒥᐅᓕᒫᑦ 
ᑖᔅᓱᒥᖓ ᑐᓐᖓᕕᖃᓕᒑᒻᒪᑕ, ᑕᒪᐃᓕᖓᓂᐊᖅᑐᓂ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐄ, 
ᑕᐃᑲᑦᑕᐅᖅ ᒥᔅᑕ ᕗᕆᑦ ᓯᐅᓪ ᐊᐱᕆᔪᒪᒐᒥ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᔾᔪᑎᖃᖅᑐᖅ ᐱᓐᖑᐊᕐᕕᖓᓄᑦ ᐃᓚᔭᐅᓂᖓᓄᑦ, 
ᑖᓐᓇ ᓴᓇᔭᖓᓄᑦ ᑭᓐᖓᕐᓂ. ᑕᐃᒪᓕ ᐊᐱᖅᑯᑎᒐ: 
ᖃᖓ ᓴᓇᔭᐅᒋᐊᒃᑲᓐᓂᓛᖅ, ᖃᖓᓗ 
ᐱᔭᕇᖅᑕᐅᕕᔅᓴᖃᖅᑲ? ᑖᓐᓇ ᑮᓇᐅᔭᖅ 
ᐊᑐᕐᓂᐊᓚᐅᖅᑕᖓ ᓈᒻᒪᑉᐹ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᓈᓴᐅᓯᖅᓱᕆᐊᖃᓐᖏᑕᑎᑦ, ᐱᕕᔅᓴᓕᐊᓘᕗᑎᑦ.  
 
>>ᐃᓪᓚᖅᑐᑦ 
 
ᒥᓂᔅᑕ ᑕᐹᖅᔪᒃ, ᑭᐅᓇᓱᒍᒪᕕᒌᑦ ᑖᒃᑯᐊ 
ᐊᐱᖅᑯᑎᖐᑦ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: 
ᐱᐊᓂᑦᑕᐅᕝᕕᔅᓴᐅᑎᓕᒃ ᐊᐅᔭᖓᓂ 2010 ᐊᒻᒪᓗ 
ᑖᓐᓇ ᐃᖃᐃᓕᓴᕐᕕᖓ 527 ᐃᓯᒐᐃᑦ ᑭᑉᐹᕆᑦᑐᐃᑦ 
ᒦᑕᐃᑦ ᑕᐃᒪᓐᓇᐅᑎᒋᓂᐊᖅᑐᓂ, 
ᑕᐃᒪᓐᓇᐃᓕᐅᕐᕕᔅᓴᖓᑕ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᔅᓱᒪᓂ ᑳᓐᑐᕌᑦᑖᓐᖑᖅᑎᑕᐅᒐᓱᒻᒪᑦ ᑮᓇᐅᔭᑦ 
ᓈᒻᒪᓚᐅᖅᑳᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᑕᐃᒫᒃ ᓇᓗᓇᖅᓯᓲᑦ ᐊᒥᓲᓗᐊᖅᑐᓂᒃ 
ᐊᐱᖅᑯᑎᔅᓴᖃᕈᕕᑦ. ᒥᓂᔅᑕ ᑕᐹᖅᔪᒃ, 
ᑭᐅᓇᓱᒍᓐᓇᖅᑭᐅ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᑮᓇᐅᔭᓄᒃ 
ᖄᖏᐅᑎᔾᔮᓐᖏᑦᑐᒍᑦ ᐊᒻᒪᓗ ᑕᒪᑐᒪᓂ ᒫᑦᓯᒥ 
ᑖᓐᓇ ᐃᓕᓐᓂᐊᕐᕕᒃ ᓴᓇᔭᐅᒋᐊᒃᑲᓂᕐᓂᐊᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᓱᓕ 
ᐊᐱᕆᔪᒪᒃᑲᓂᕈᒪᒻᒥᒻᒪᑦ. ᒥᔅᑕ ᓂᖏᐅᖓᓐ, 
ᐊᐱᕆᔪᓐᓇᖅᓯᒻᒥᔪᑎᑦ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᔾᔨᕆᒐᒪᐃᓛᒃ ᑕᐃᒪ ᑕᒪᒃᑯᐊ ᐊᑭᑐᔫᑎᓅᖓᔪᐃᑦ 
ᐊᕐᕌᒍᒥ 2010-14-ᒧᑦ ᑕᑯᔅᓴᐅᔪᓐᓃᕐᓂᑯᐃᑦ. 
ᖃᖁᒍᑭᐊᖅ ᑕᑯᔅᓴᕈᖅᑎᑕᐅᓂᖏᓐᓂᑦ 
ᓇᓗᓇᕈᓐᓃᕈᒫᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᑕᐹᖅᔪᒃ, ᑭᐅᓇᓱᒍᓐᓇᖅᑭᓯᐅᒃ? 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᒃᑯᐊᖏᓛᒃ ᖃᓄᑭᐊᖅ 
ᐲᔭᖅᑕᐅᓯᒪᔪᖅᑲᐃ, ᒫᓐᓇ ᐲᔭᖅᑕᐅᓯᒪᔪᑦ ᑕᐃᒃᑯᐊ  
ᑕᕝᕙᓂ ᑕᐃᒪ ᑮᓇᐅᔭᖅᑑᑎᒋᔪᒪᔭᑦᑎᓐᓂᑦ ᑕᕝᕘᓇ 
10, ᑖᒃᑯᐊ ᑕᕝᕙ ᑐᒃᓯᕋᐅᑎᒋᔪᒪᔭᕗᑦ. ᑭᓯᐊᓂ 
ᐅᖃᐅᓯᕇᓐᓇᖅᑕᕋ ᑕᐃᒃᑯᐊ 
ᐲᔭᖅᑕᐅᓯᒪᓕᕋᓗᐊᖅᑎᓪᓗᒋᑦ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒃᑲᐃᓛᒃ 
ᐱᓕᕆᖃᑎᒋᒍᒪᓪᓚᕆᑦᑕᒃᑲ ᑕᒪᑐᒪᓂ ᐊᑭᑐᔫᑎᓂᒃ 
ᐱᕙᓪᓕᐊᓂᐊᖅᑎᓪᓗᒋᑦ, ᑖᒃᑯᐊ ᑮᓇᐅᔭᐃᑦ 
ᐅᕙᑦᑎᓐᓄᑦ ᒪᓂᒻᒪᑦᑕᐅᓯᒪᔪᐃᑦ  

ᐊᑭᑐᔫᑎᓄᑦ ᐃᒪᓐᓇᑎᒋ ᐅᓄᖅᑎᒋᑎᓪᓗᒋᑦ 
ᐅᖓᑖᓄᐊᓘᕈᓐᓇᖏᓐᓇᑦᑎᒍ. 
 
ᑭᓯᐊᓂ ᑖᓐᓇ ᐅᖃᐅᓯᕆᓂᐊᖅᑕᕋ 
ᐱᓕᕆᖃᑎᒋᔪᒪᑦᑎᐊᖅᑕᒃᑲ ᒪᓕᒐᓕᐅᖅᑎᐅᖃᑎᒃᑲ 
ᓯᕗᓂᕆᓂᐊᖅᑕᑦᑎᓐᓂᑦ ᐊᑭᑐᔫᑎᓂᒃ ᕿᒥᕐᕈᓕᕈᑦᑕ 
2010-11 ᑕᒪᒃᑯᓂᖓ ᐱᕕᖃᕐᓂᐊᕐᒥᒻᒪᑕᐃᓛᒃ 
ᑖᒃᑯᓇᓂ ᐸᕐᓇᑉᐸᓪᓕᐊᓕᕈᑦᑕ 
ᐊᑭᑐᔫᑎᒋᓂᐊᖅᑕᑦᑎᓐᓄᑦ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. 
ᑖᒃᑯᓄᖓ ᐃᓵᔅᓯᒪᔪᖃᕈᓐᓃᕐᖓᑦ. G-3. ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᐊᐅᓚᑦᑎᔨᖏᓐᓂᑦ. 
ᐊᑭᑐᔪᖅᓯᐅᑏᑦ ᑖᒃᑯᐊ ᑲᑎᑦᑐᒋᑦ. $15,268,000. 
ᑖᒃᑯᐊ ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ. 
ᑕᕝᕗᖓ ᐅᑎᓕᕐᒥᒍᑦᑕ ᑲᑎᑦᑐᒋᑦ 
ᐃᓕᓐᓂᐊᖅᑐᓕᕆᔨᒃᑯᓃᓐᖔᖅᑐᑦ ᐊᑭᑐᔪᖅᓯᐅᑏᑦ. 
$15,268,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᑉᐱᑖ ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᓯᐅᑎᑎᒍᑦ 
ᐊᕐᕌᒎᓂᐊᖅᑐᒥᑦ ᑲᔪᓯᔪᓐᓇᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓂᕈᐊᖅᑕᐅᖃᑎᒋᓯᒪᔭᒃᑲ. 
ᐊᒻᒪᓗ ᑖᒃᑯᐊ ᑕᒫᓃᕋᑖᖅᑐᑦ ᐅᕙᒍᑦ ᓵᖓᓄᑦ 
ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᓯ, ᖁᔭᓐᓇᒦᒃ. 
ᒥᓂᔅᑕ, ᓂᓪᓕᑲᐃᓐᓇᕈᒪᒍᕕᑦ ᒪᑐᐃᖓᑎᒋᒋᕙᒋᑦ.  
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ. 
ᑕᒪᒃᑯᓇᓂ ᑲᔪᓰᓐᓇᕐᓂᐊᓕᕐᒪᒐᑦᑕ ᑖᒃᑯᓂᖓ 
ᐃᑲᔫᑎᒋᔪᒪᔭᑦᑎᓐᓄᑦ 2009-2010 ᐊᕐᕌᒍ 
ᐊᑐᖅᑎᓪᓗᒍ. ᐃᒪᓐᓇ ᐅᖃᒃᑲᓐᓂᕈᒪᑐᐃᓐᓇᖅᑯᖓ 
ᑖᒃᑯᓂᖓ ᐸᕐᓇᐸᓪᓕᐊᓕᕈᑦᑕ ᑖᒃᑯᐊ 
ᐱᓕᕆᖃᑎᒋᔪᒪᔮᓗᒋᓂᐊᖅᑕᒃᑲᐃᓪᓛᒃ ᑖᓐᓇ 
ᐱᕕᔾᔪᐊᕆᒐᑦᑎᒍ.  

ᐊᒻᒪᓗ ᖁᔭᓐᓇᒦᑦᑎᐊᖅᖢᒋᑦ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑕᒪᑐᒥᖓ 
ᐊᖏᖅᑐᐊᓐᓅᒻᒪᑕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ.  
 
>>ᐸᑦᑕᑐᖅᑐᑦ 
 
ᑖᒃᑯᐊ ᑕᕝᕙ, ᐃᖅᓱᒃᑏ, ᐊᓂᑎᑲᐃᓐᓇᕈᓐᓇᕈᕕᒋᑦ. 
ᐃᑲᔪᖅᑎᑯᓘᕋᑖᖅᑐᑦ ᖁᔭᓐᓇᒦᖅᑲᕗᑦ.  
 
ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᐱᔭᕇᕐᖓᑕ 
ᑖᒃᑯᓄᖓ ᓵᑉᐸᓪᓕᐊᒍᓐᓇᓯᒻᒥᒐᑦᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ ᒥᓂᔅᑕᐅᔪᒧᑦ. ᑖᒃᑯᓄᖓ 
ᒪᑐᐃᕈᑎᓂᑦ ᐅᓂᒃᑳᑲᐃᓐᓇᕈᒪᕖᑦ, ᒥᓂᔅᑕ ᑕᑉᑑᓇ? 
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
- ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᑐᒋᓪᓗ ᐅᕙᓃᒻᒪᑕ ᑖᒃᑯᐊ 
ᒪᓕᒐᓕᐅᖅᑏᑦ. ᖁᕕᐊᓱᑉᐳᖓ ᓴᖅᑭᓂᐊᕐᓗᒋᑦ 
ᐱᕙᓪᓕᐊᔪᓕᕆᓕᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
2009-2010 ᐊᑭᑐᔪᖅᑐᕈᑎᔅᓴᖏᑦ 
ᑲᑎᒪᑐᐃᓐᓇᖅᑐᓄᑦ.  
 
ᑖᒃᑯᐊ ᐱᓕᕆᕕᐅᔪᑦ ᐊᑭᑐᔪᖅᑐᕈᑎᔅᓴᕆᔭᖏᑦ 
2009-2010 ᑲᑎᑦᑐᒋᑦ $5.83 ᒥᓕᐊᓐ.  
 
ᐊᑦᑕᓇᓐᖏᑦᑐᒥ ᐊᒻᒪᓗ ᑐᕚᕆᔭᐅᑦᑎᐊᕈᓐᓇᖅᑐᒥ 
ᐃᖏᕐᕋᖃᑦᑕᕐᓂᖅ ᐱᑕᖃᕆᐊᖃᕐᒪᑦ  
ᑮᓇᐅᔭᓕᐅᕈᑕᐅᓂᐊᕐᓗᓂ ᓄᓇᕗᒻᒥ ᐊᒻᒪᓗ 
ᐊᑭᑐᔫᑎᓄᑦ ᑮᓇᐅᔭᓂᑦ ᐊᑐᕆᐊᖃᖅᑐᑕ. 
ᑕᕝᕗᖓᓕ ᐱᓪᓗᒍ, ᐱᕙᓪᓕᐊᔪᓕᕆᔨᒃᑯᑦ $5.6 
ᒥᓕᐊᓐ ᐅᕝᕙᓘᓐᓃᑦ 95 ᐳᓴᓐᑎ 
ᐊᑭᑐᔪᖅᑐᕈᑎᔅᓴᕗᑦ ᐃᖏᕐᕋᔪᓕᕆᓂᕐᒧᑦ 
ᑐᕌᖓᓛᖅᑐᑦ.  
 

ᑖᒃᑯᐊ ᐊᑭᕋᖅᑐᓂ ᐱᓐᖏᑕᑐᐊᕆᓪᓗᒋᑦ $90,000 
ᓄᓇᓕᓐᓂ ᑲᒪᒋᔭᐅᓂᐊᖅᑐᑦ ᐱᓕᕆᐊᖑᓂᐊᖅᑐᑦ 
ᒥᑭᓂᖅᓴᐅᔪᑦ ᐊᓪᓚᕕᒻᒧᑦ 
ᑐᕌᖓᓂᐊᕋᓗᐊᖅᑎᓪᓗᒋᑦ 
ᐱᔨᑦᑎᑦᑎᐊᕈᓐᓇᓂᐊᕐᖓᑕ ᑕᖅᑲᒃᑯᓂᖓ.  
 
ᖃᖓᑕᓲᒃᑯᕖᑦ 
 
ᖃᖓᑕᓲᒃᑯᕕᐅᔪᑦ ᑕᒪᒃᑯᐊ ᕿᒥᕐᓗᒋᔭᐅᓪᓗᐊᑕᕐᒪᑕ 
ᐃᖏᕐᕋᔪᓕᕆᓂᕐᒧᑦ ᓯᕗᓂᑦᑎᓐᓂ. 
ᐱᓕᕆᕕᒋᔭᑦᑎᓐᓂ ᑲᒪᔭᕆᐊᖃᖅᐸᒻᒥᒐᑦᑕ 
ᒥᑦᑕᕐᕕᐅᔪᓂᑦ ᐊᓯᖏᓂᓪᓗ ᐱᖁᑎᕐᔪᐊᖑᔪᓂᑦ 
ᐊᑦᑕᓇᓐᖏᑦᑐᒥ ᐊᐅᓚᓂᖃᑦᑎᐊᖁᓪᓗᒋᑦ.  
 
2009-2010, $2.25 ᒥᓕᐊᖑᔪᑦ ᑐᒃᓯᕋᐅᑕᐅᔪᑦ 
ᓴᓇᓂᐊᕐᓗᑎᑦ ᓄᑖᖑᔪᒥᑦ ᖃᖓᑕᓲᒃᑯᕕᒻᒥ 
ᐃᒃᐱᐊᕐᔪᒻᒥ. ᓄᓇᐅᑉ ᓴᓇᔭᐅᓂᖓ ᐊᒻᒪᓗ 
ᐅᐊᔭᓕᕆᓂᖏᑦ ᐱᔭᕇᖅᑕᐅᓯᒪᓕᖅᑑᒐᓗᐊᑦ. ᑖᓐᓇ 
ᑕᒫᓂ ᐊᕐᕌᒍᒥ ᐱᔭᕇᖅᑕᐅᓂᐊᖅᑐᖅ 
ᖃᖓᑕᓲᒃᑯᕕᔅᓴᐅᒐᔭᖅᑐᖅ ᐊᒻᒪᓗ ᑕᒻᒪᕇᒡᒍᑕᐅᔪᑦ. 
ᑖᓐᓇ ᐱᔭᕇᖅᑕᐅᔪᒫᕐᓂᐊᖅᑐᖅ 2010 
ᑲᑎᓕᒫᖅᑐᒍ ᐱᓕᕆᐊᖑᔪᖅ ᐊᑭᖃᕋᔭᖅᑐᖅ $25 
ᒥᓕᐊᓐ.  
 
ᓄᓇᒥ ᐃᖏᕐᕋᔪᓕᕆᓂᖅ 
 
ᑖᒃᑯᐊᓗ ᐱᕙᓪᓕᐊᔪᓕᕆᔨᒃᑯᓐᓂ ᓄᓇᓕᓐᓂ 
ᓄᓇᓖᑦ ᓯᓚᑖᓄᑦ ᐊᑐᕆᐊᓕᐅᕐᓂᕐᒧᑦ 2009-2010 
$500,000-ᖑᕗᖅ. ᑕᒪᒃᑯᐊ ᑭᒃᑯᑐᐃᓐᓇᕐᓄᑦ 
ᐊᑐᖅᑕᐅᒍᓐᓇᖅᑐᑦ ᓄᓇᓕᓐᓂ ᐊᖅᑯᑎᐅᔪᑦ 
ᓯᓚᑖᓄᑦ ᐊᖑᓇᓱᑦᑐᓄᑦ, ᑐᐱᕆᐊᖅᑐᖅᓯᒪᔪᓄᑦ 
ᐃᒫᓪᓘᓐᓃᑦ ᐃᓕᖅᑯᓯᒥᑦ ᐊᑐᕆᐊᖅᑐᖅᑐᓄᑦ. ᑖᓐᓇ 
ᐱᓕᕆᐊᖑᔪᖅ ᓄᓇᓕᓐᓄᑦ ᐊᑐᖅᑕᐅᒻᒪᕆᑉᐸᑦᑐᖅ 
ᐊᒻᒪᓗ ᖁᕕᐊᓱᒃᐳᒍᑦ ᐅᖓᕙᕆᐊᕐᓂᐊᕋᑦᑎᒍ 
ᑕᒪᒃᑯᐊ ᓄᓇᓕᐅᔪᑦ ᓯᓚᑖᓅᕈᓐᓇᐅᑏᑦ.  
 

 



ᐱᖓᑦᓯᖅ, ᒫᑦᓯ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

382

39.7 ᑭᓛᒥᑕᔅ (kilometres) ᐃᒃᐱᐊᕐᔪᒻᒥ 
ᓇᓂᓯᕕᒻᒥ ᐊᖅᑯᑎᑯᑖᕆᔭᖓ ᐊᑐᖅᑕᐅᖏᓐᓇᖅᑐᖅ 
ᑕᕝᕙᓐᖓᑦ ᓄᓇᓕᓐᓂ ᖃᖓᑕᓲᒃᑯᕕᒻᒥᓗ ᐊᒻᒪᓗ 
ᑕᑉᐱᑲᓃᒋᐊᖃᕐᓂᐊᖅᑐᖅ ᐃᒃᐱᐊᕐᔪᒻᒥ 
ᖃᖓᑕᓲᒃᑯᕕᒃ ᐱᔭᕇᖅᑕᐅᓚᖅᑎᓐᓇᒍ. 
ᓴᓂᕐᕙᐃᓯᒪᔪᒍᑦ $83,000 ᑖᓐᓇ ᐊᑐᕆᐊᖓ 
ᐊᑦᑕᓇᕐᓂᐊᖁᓇᒍ ᑕᒫᓂ ᐊᕐᕌᒍᒥ.  
 
ᒥᑭᔫᑎᑦ ᑐᓚᑦᑕᕐᕖᑦ 
 
ᒐᕙᒪᑐᖃᒃᑯᑦ ᐃᒪᕐᒥᐅᑕᓕᕆᔨᒃᑯᖏᑦ ᐊᒻᒪᓗ 
ᐱᖃᑎᒋᓪᓗᒋᑦ ᐱᔭᕇᓚᐅᕐᒥᔪᒍᑦ ᒥᑭᑦᑑᑎᓄᑦ 
ᐅᒥᐊᒃᑯᕕᒻᒥ 2006-ᒥ. ᐅᓂᒃᑳᖑᔪᖅ 
ᐅᖃᖅᓯᒪᓚᐅᖅᑐᖅ ᒥᑭᑦᑑᑎᓄᑦ ᐅᒥᐊᒃᑯᕕᒃ 
ᐱᑕᖃᕆᐊᖃᕐᖓᑦ ᓄᓇᑦᑎᓐᓂ 
ᐊᑦᑕᓇᓐᖏᑦᑐᒦᖁᓪᓗᒋᑦ ᐊᒻᒪᓗ ᐊᖑᓇᓱᑉᐸᑦᑐᓄᑦ 
ᐊᑐᐃᓐᓇᖃᑦᑎᐊᖁᓪᓗᒋᑦ. 
 
ᐊᔅᓱᕈᕐᓂᕆᔭᕗᑦ ᒐᕙᒪᑐᖃᒃᑯᑦ ᐅᖃᖅᓯᒪᓕᖅᑐᑦ 
$25 ᒥᓕᐊᓐ ᐸᓐᓂᖅᑑᕐᒧᑦ ᐅᒥᐊᒃᑯᕕᒻᒧᑦ 
$500,000 ᐊᑐᕈᒫᕐᓂᐊᕐᒥᔪᕉᖅ ᒥᑭᑦᑑᑎᓄᑦ 
ᐅᒥᐊᒃᑯᕕᑦᓴᐅᔭᓂᒃ ᐊᒻᒪᓗ 
ᐅᐸᓗᖓᐃᔭᖅᐸᓪᓕᐊᓂᐊᖅᑐᒍᑦ ᑕᐃᒃᑯᓄᖓ 
ᐱᓕᕆᕕᐅ-ᐃᓛ ᐅᒥᐊᒃᑯᕕᐅᒐᔭᖅᑐᓄᑦ 
ᐊᔪᐃᓐᓇᕐᓗᒋᓪᓗ. ᐃᒪᒥᐅᕐᒪᑕᓕᕆᔨᒃᑯᑦ 
ᓴᓇᒋᐊᖁᓪᓗᒋᑦ ᐅᒥᐊᒃᑯᕕᐅᔪᓂᒃ ᐊᓯᖏᓐᓂ 
ᓄᓇᓕᓐᓂ. 
 
ᐅᑉᐱᕈᓱᓕᖅᑎᒐᓱᑦᑐᒋᑦ ᒐᕙᒪᑐᖃᒃᑯᑦ 
ᐅᒥᐊᒃᑯᕕᑦᓴᐅᔪᓂᒃ ᑕᑯᑦᓴᐅᑎᑦᓯᒋᐊᖃᕋᑦᑕ 
ᐱᓕᕆᐊᑦᓴᑎᓐᓂᒃ ᐱᕆᓯᒪᒐᑦᑕ ᑕᒪᒃᑯᓄᖓ 
ᐸᕐᓇᒍᑎᑦᑎᐊᕙᐅᔪᓂᒃ ᖃᓄᕐᓗ ᐊᑭᖃᕋᔭᕐᒪᖔᑕ 
ᖃᓄᓪᓚᑦᑕᕐᓗ ᐊᑭᒋᒐᔭᖅᑕᖏᑦ ᐱᖁᑎᕐᔪᐊᓂᒃ 
ᓴᓇᓕᖅᑎᓪᓗᑕ ᓄᓇᒧᑦ ᓈᒻᒪᓪᓗᓂ ᓯᕗᓂᐊᒍᑦ 
ᐸᕐᓇᓐᓂᐅᔫᖅ ᑮᓇᐅᔭᖃᑦᑎᐊᕆᐊᖃᕐᒥᒻᒪᑦ.  
 

ᐃᒃᓯᕙᐅᑖᖅ, ᑕᕝᕙ ᑕᒃᑯᐊ 
ᐱᓕᕆᓪᓗᐊᑕᕐᓂᐊᖅᑕᕗᑦ 2009-2010 
ᐊᕐᕌᒍᖓᓂ. ᑕᐃᒪᑦᑕᐅᖅ ᐊᓯᖏᑦ ᐱᓕᕆᐊᖑᔪᑦ 
ᓇᓗᓇᐃᖅᓯᒪᔪᑦ. 
 
ᒥᑭᑦᑑᑕᐅᓂᖅᓴᐃᑦ ᐊᑭᑐᔫᑕᐅᔪᑦ ᒥᑭᔫᑏᑦ ᑕᒃᑯᐊ 
ᒥᑭᔫᑕᐅᓂᖅᓴᐅᔪᓄᑦ ᒪᑯᓄᖓ ᓄᓇᓯᐅᑎᕈᔪᓐᓄᑦ 
ᑕᒪᒃᑯᐊ ᓱᓇᒃᑯᑕᖑᔪᑦ ᓂᐅᕕᖅᑕᐅᒐᔭᖅᑐᑦ ᐊᒻᒪ 
ᐊᐳᑏᔭᐃᑎᓄᑦ ᑲᖏᖅᑐᒑᐱᒻᒧᑦ ᐃᖃᓗᓐᓂ ᐊᒻᒪᓗ 
ᐅᓯᑲᖅᑕᐅᑎ ᐃᓛ ᐅᓯᔾᔪᑕᐅᔪᖅ ᐃᖃᓗᑦᑑᑦᑎᐊᒧᑦ 
ᐊᒻᒪᓗ ᐃᒡᓗᓕᒑᕐᔪᒻᒥ ᑲᑎᑦᑐᒋᑦ ᑕᒃᑯᐊ $1.7-
ᒥᓕᐊᓐ.  
 
ᒥᑭᔫᑕᐅᓂᖅᓴᓄᓪᓕ ᑕᐃᒃᑯᐊ $250,000 ᑐᖔᓂ 
ᐊᑭᓕᓐᓄᑦ ᓴᓂᕐᕙᐃᓯᒪᔪᒍᑦ $800,000 ᑕᕝᕙᓂ 
ᑮᓇᐅᔭᓂ ᐊᑐᖅᑐᑦᓴᓂ ᓂᐅᕕᖃᑦᑕᕐᓂᐊᖅᑐᒍᑦ 
ᖃᖓᑕᔫᒃᑯᕕᒻᒥ ᓄᓇᓯᐅᑎᐅᔪᓂᒃ ᓄᓇᓕᓐᓂ 6-
ᖑᔪᓂ ᐊᒻᒪᓗ ᐅᓯᓕᖅᓱ-ᐅᓯᓕᖅᓲᑕᐅᔪᖅ ᐊᕐᕕᐊᓂ 
ᐊᒻᒪᓗ $100,000 ᑕᒫᓂ ᑕᐃᒃᑯᓄᖓ ᐳᓚᕋᑦᑐᓄᑦ 
ᑐᑭᓯᒋᐊᕐᕕᐅᕙᑦᑐᓄᑦ ᓄᓇᕗᒻᒥ $90,000 
ᐊᑐᖅᑕᐅᓂᐊᕐᒥᔪᑦ ᐊᕕᑦᑐᖅᓯᒪᔪᓂ ᐊᓪᓚᕝᕕᖓᓂ 
ᖁᕐᓗᑦᑐᒥ ᒥᑎᒪᑕᓕᒻᒥᓗ.  
 
ᐃᒃᓯᕙᐅᑖᖅ, ᐸᕐᓇᓯᒪᔪᒍᑦ ᑖᒃᑯᓄᖓ ᐊᒻᒪᓗ 
ᓇᓗᓇᐃᖅᓯᓯᒪᔪᓄᑦ ᐊᓯᐊᒍᑦ 
ᐸᕐᓇᐸᓪᓕᐊᓂᐊᕐᒥᔪᒍᑦ ᑎᑎᕋᐅᔭᕐᓗᑕᓗ 
ᐊᖏᔫᑕᐅᓂᖅᓴᐅᔪᓄᑦ ᐃᖏᕐᕋᔪᓕᕆᓂᕐᒧᑦ 
ᐃᖃᓗᑦᑑᑦᑎᐊᒥ ᐃᖃᓗᓐᓂᓗ ᖃᖓᑕᓲᒃᑯᕕᖏᓐᓂ 
ᑖᓐᓇ ᑲᓇᑕᒥ ᑮᓇᐅᔭᑎᒍᑦ (Building Canada 
Fund) ᐱᒐᔭᖅᑕᕗᑦ.  
 
ᐱᓕᕆᖃᑎᖃᕐᓂᐊᕐᒥᔪᒍᑦ ᓄᓇᓕᓐᓂ ᒐᕙᒪᒃᑯᓐᓂ  
ᐱᔨᑦᑎᖅᑎᓄᑦ ᑮᓇᐅᔭᓕᕆᔨᒃᑯᓄᓪᓗ 
ᐃᓱᒪᑦᓴᖅᓯᐅᕈᑕᐅᒍᓐᓇᖁᓪᓗᒋᑦ ᒐᕙᒪᑐᖃᒃᑯᓐᓄᑦ 
ᑕᒫᓂ ᐊᕐᕌᒍᒥ.  

ᐊᑑᑎᖃᑦᑎᐊᓂᐊᖅᐸᓪᓚᐃᒐᑦᑕ ᑮᓇᐅᔭᓂᒃ 
ᐱᒋᔭᑦᑎᓐᓂᒃ ᐊᒻᒪᓗ ᑐᕌᒐᕆᔭᑦᑐᓐᓄᑦ ᐱᓇᓱᓪᓗᑕ 
ᐊᑦᓱᕈᕐᓂᐊᖅᐳᖓ ᐱᕙᓪᓕᐊᔪᓕᕆᔨᒃᑯᑦ ᑕᒪᒃᑯᐊ 
ᐊᑭᑐᔪᖅᑐᕈᑎᖏᑦ ᐊᑐᖅᑕᕗᑦ ᓴᖅᑭᔮᕐᓂᐊᕐᖓᑕ 
ᐊᑯᓂ ᑕᒫᓂ ᓄᓇᑦᑎᓐᓂ. 
 
ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ ᑭᐅᔪᓐᓇᕐᓂᐊᕐᒥᔪᖓ 
ᐊᐳᖅᑯᑎᑦᓴᓕᑦᑕᖃᖅᑲᑦ ᒪᓕᒐᓕᐅᖅᑎᐅᖃᑎᓐᓂᒃ.  
 
ᐃᒃᓯᕙᐅᑕᖅ (ᓂᖏᐅᖓᓐ)(ᑐᓵᔨᑎᒍᑦ): ᖁᔭᓐᓇᒦᒃ, 
ᒥᓂᔅᑕ ᑕᑉᑑᓇ. ᑕᐃᒪ ᐃᖅᑲᓇᐃᔭᕐᕕᓐᓂ 
ᐊᐱᖅᓱᖅᑕᐅᕕᒻᒨᖃᑎᖃᕈᒪᕕᑦ?  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐱᖃᑎᖃᕈᒪᔪᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐃᒪ ᑲᑎᒪᔨᑦ 
ᐊᖏᖅᐹᑦ ᑕᒃᑯᐊ ᐃᖅᑲᓇᐃᔭᖅᑎᖏᓐᓂᒃ 
ᑕᑲᓄᖓᖃᑎᖃᖁᓪᓗᒍ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ 
ᐃᑲᔪᖅᑎᒋᔭᐅᓂᐊᖅᑐᑦ ᐃᑎᖅᑎᒍᓐᓇᖅᐱᒋᑦ? 
 
(ᑐᓵᔨᑎᒍᑦ) ᓇᓗᓇᐃᖅᓯᒪᓂᐊᕐᒪᑦ, ᒥᓂᔅᑕ ᑕᑉᑑᓇ, 
ᐅᖃᐅᓯᕆᓚᐅᒃᑭᒃ ᑕᒃᑯᐊ ᐃᖅᑲᓇᐃᔭᖅᑏᒃᑭᒃ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᑐᖏᓕᕆᔭᖓ, 
ᕉᔅᒥᐊᕆ ᑭᓇᐃᓐᓇᖅ, ᓴᐅᒥᓐᓂ ᒥᑑᓴᓚ ᑯᓄᒃ,  
ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ 
ᐃᖏᕐᕋᔪᓕᕆᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. 
(ᑐᓵᔨᑎᒍᑦ) ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ 
ᐃᓚᒋᔭᐅᔪᖅ ᐅᖃᐅᓯᒃᓴᖃᖅᑳ ᒪᑐᐃᖅᓯᒍᑎᓂᒃ? 
ᒥᔅᑕ ᖁᒻᒧᐊᑦᑐᖅ. 
 
ᖁᒻᒧᐊᑦᑐᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒍᑦ) 
ᖁᕕᐊᓱᒃᐳᖓ ᒪᑐᐃᖅᓯᒋᐊᕈᑎᓂᒃ 
ᐅᖃᐅᓯᖃᕈᓐᓇᕋᒪ ᑭᒡᒐᖅᑐᕐᓗᒋᑦ 
ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᔨᖏᑦ, 
ᑲᑎᒪᑐᐃᓐᓇᕆᐊᓕᖅᑎᓪᓗᑕ 
ᐃᓱᒪᒃᓴᖅᓯᐅᕈᑎᒋᓗᒋᑦ ᐱᓕᕆᕕᖓᑦᑕ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
ᑐᒃᓯᕋᐅᑎᖓᓐᓂᒃ 2009-2010 ᐊᑭᑐᔪᓄᑦ 
ᐊᑐᕈᒫᖅᑕᖏᓐᓂᒃ.  

 
ᑲᑎᒪᔨᐅᔪᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ ᑐᒃᓯᕋᐅᑎᖓᑦ 
ᐊᑭᑐᔪᓄᑦ ᐊᑐᕈᒫᖅᑕᖏᓐᓂᒃ 2009-2010-ᒧᑦ 
$5,833,000-ᖑᕗᑦ. ᐊᑐᕈᒫᖅᑕᖏᑦ ᐊᑭᑐᔪᓄᑦ 
$13,545,000-ᖑᓚᐅᖅᓯᒪᔪᑦ ᐊᕐᕌᒍ 2007-08-
ᖑᑎᓪᓗᒍ ᐊᒻᒪ $9.47 ᒥᓕᐊᓐᖑᓚᐅᖅᓯᒪᔪᑦ 
2008-09-ᖑᑎᓪᓗᒍ. ᐱᓕᕆᕕᐅᑉ ᑐᒃᓯᕋᐅᑎᖓ 
2009-2010-ᒧᑦ ᐊᑭᑐᔪᓄᑦ ᐊᑐᕈᒫᖅᑕᖏᑦ 
ᐃᔨᒋᓪᓗᐊᑕᕐᓂᖅᓴᐅᕗᑦ ᓄᒃᑕᐅᓯᕆᓂᕐᒧᑦ 
ᐊᒃᑐᐊᓂᖃᖅᑐᓂᒃ ᐱᓕᕆᐊᓄᑦ.  
 
ᑲᑎᒪᔨᐅᔪᑦ ᐅᔾᔨᕈᓱᒃᐅᑦ ᑮᓇᐅᔭᐃᑦ ᐊᒻᒪ 
ᐱᒋᐊᕐᕕᒃᓴᖏᑦ ᐅᓪᓗᐃᑦ ᓱᓕ 
ᓇᓗᓇᐃᖅᑕᐅᓯᒪᓐᖏᒻᒪᑕ, ᐱᓕᕆᕕᐅᑉ ᐊᕐᕌᒍᓄᑦ 
ᑕᓪᓕᒪᓄᑦ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖏᑦ 
ᐱᖃᓯᐅᔾᔨᓯᒪᓪᓗᑎᒃ ᐅᓄᑲᓪᓚᒃᑐᓂᒃ 
ᐱᓕᕆᐊᖑᔪᓐᓇᖅᑐᓂᒃ ᐊᑖᒍᖅᑐᓂᒃ 
ᐱᕙᓪᓕᐊᔪᓕᕆᔨᒃᑯᑦ ᑎᓕᔭᐅᓯᒪᔾᔪᑎᖏᓐᓄᑦ 
ᐱᓕᕆᕕᐅᑉ. ᑖᒃᑯᐊ ᑮᓴᐅᔭᐃᑦ ᐊᑐᖅᑕᐅᓂᐊᖅᑐᑦ 
ᓂᕿᓂᒃ ᐊᒻᒪ ᑕᕆᐅᕐᒥᐅᑕᓂᒃ ᓂᕿᓂᒃ 
ᓴᓗᒻᒪᖅᓴᐃᕕᐅᕕᖕᒧᑦ, ᑭᕙᓪᓕᕐᒥᓗ ᐳᓚᕋᑎᓄᑦ 
ᐅᐸᑲᖅᑕᕐᕕᖕᒥᒃ ᐊᒻᒪ ᒪᓂᑑᐸ - ᓄᓇᕗᑦ 
ᐊᖅᑯᓯᐅᖅᑕᐅᓂᖓᓄᑦ ᐱᓕᕆᐊᒧᑦ.  
 
ᑲᑎᒪᔨᐅᔪᑦ ᐃᓕᓴᖅᓯᓯᒪᔪᒐᓗᐊᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑮᓇᐅᔭᓂᒃ 
ᐊᑐᕆᐊᖃᕐᓂᐊᕐᓂᖏᓐᓂᒃ ᐅᓄᑲᓪᓚᒃᑐᑦ 
ᐱᓕᕆᕕᐅᔪᒧᑦ ᓯᕕᑐᔪᒧᑦ ᐱᓕᕆᐊᒃᓴᖏᑦ 
ᐃᖅᑲᓇᐃᖅᑕᐅᔪᓐᓇᖁᓪᓗᒋᑦ, ᐱᓕᕆᕕᒃ 
ᑎᓕᐅᖅᑕᐅᕗᖅ ᐊᓚᖁᓇᒋᑦ ᐱᕙᓪᓕᐊᔪᓕᕆᓂᕐᒧᑦ 
ᐱᓕᕆᐊᒃᓴᕆᖏᓐᓂᒃ. 
 

ᐃᒃᓯᕙᐅᑖᖅ, ᒫᓐᓇᕋᑖᖑᓚᐅᖅᑐᖅ ᑲᓇᑕᐅᑉ 
ᒐᕙᒪᒃᑯᖏᑕ ᐊᑐᕈᒫᖅᑕᖏᑦ ᐃᓗᓕᖃᓚᐅᖅᑐᑦ 
ᑮᓇᐅᔭᓂᒃ ᓱᒃᑲᓕᓕᖅᑎᑕᐅᒋᐊᕈᑎᒃᓴᖓᓂᒃ 
ᓴᓇᔭᐅᓂᖓᑕ ᐸᖕᓂᖅᑑᕐᒥ ᓄᑖᖅ ᑐᓚᒃᑕᕐᕕᒃᓴᐅᑉ. 
ᐱᓕᕆᕕᖓᑦ ᐱᕙᓪᓕᐊᔪᓕᕆᔨᒃᑯᑦ ᐊᒻᒪ 
ᐃᖏᕐᕋᔾᔪᑎᓕᕆᔨᒃᑯᑦ ᑐᒃᓯᕋᐅᑎᖓᑦ 2009-2010-
ᒧᑦ ᐊᑭᑐᔪᓄᑦ ᐊᑐᕈᒫᖅᑕᖏᓐᓂ ᐱᖃᓯᐅᔾᔨᓯᒪᕗᖅ 
$500,000-ᓂᒃ ᑮᓇᐅᔭᖅᑖᒃᓴᖏᓐᓂᒃ ᓄᓇᕗᑦ 
ᒐᕙᒪᒃᑯᖏᑕ ᐃᑲᔪᖅᑐᐃᔾᔪᑎᒋᓂᐊᖅᑕᖏᓐᓂᒃ  
ᓴᓇᔭᐅᓂᒃᓴᖏᑕ ᐅᒥᐊᑦ ᒥᑭᑑᓚᐅᓂᖅᓴᑦ  

ᑐᓚᒃᑕᕐᕕᒃᓴᖓᑦ (ᐅᖅᑯᐊᒃᓴᓂᒃ) ᓄᓇᕗᑦ 
ᓄᓇᓕᖁᑎᖏᑕ ᐃᓗᐊᓂ.  
 

ᑕᐃᒪᓕ ᒥᑭᒃᑐᓄᑦ ᐅᒥᐊᓄᑦ ᐅᖅᑯᐊᑦ ᑐᓚᒃᑕᕐᕖᑦ 
ᐱᕚᓪᓕᖅᑎᑦᓯᓯᒪᓂᐊᖅᑐᖅ ᓄᓇᕗᑦ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ 
ᐱᕙᓪᓕᐊᑎᑕᐅᓂᖓᓄᑦ ᐊᒻᒪ ᐃᒻᒥᓂᒃ 
ᒪᑭᒪᒍᓐᓇᕋᓱᐊᕐᓂᖓᓂᒃ, ᑲᑎᒪᔨᐅᖃᑕᐅᔪᑦ 
ᐊᒃᓱᕈᖅᖢᑎᒃ ᐃᑯᔪᖅᑐᐃᕗᑦ ᑎᒍᓯᖁᔨᓪᓗᑎᒃ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᓂᒃ 
ᐊᑐᐃᓐᓇᐅᑎᑕᐅᔪᓂᒃ ᑖᒃᑯᓄᖓᓕᕿᔾᔪᑎᒃᓴᓄᑦ. 
ᑲᑎᒪᔨᐅᖃᑕᐅᔪᑦ ᓂᕆᐅᒃᓴᕐᒥᔪᑦ 
ᑐᓴᐅᒪᑎᑕᐅᖃᑦᑕᕐᓂᐊᕐᓂᖏᓐᓂᒃ ᑕᒪᑐᒧᖓ 
ᐱᕙᓪᓕᐊᑎᓪᓗᒍ ᐊᒃᑐᐊᓂᖃᖅᑐᓄᑦ 
ᓴᓇᔭᐅᔪᓐᓇᑐᐃᓐᓇᕆᐊᖃᖅᑐᓂᒃ ᐃᖃᓗᖕᓂ 
ᐅᒥᐊᕐᔪᐊᓄᑦ ᑐᓚᒃᑕᕐᕕᓪᓚᑦᑖᖅ. 
 

ᓯᑎᐱᕆ 2008-ᖑᑎᓪᓗᒍ, ᒥᓂᔅᑕᖓᑦ 
ᐱᕙᓪᓕᐊᔪᓕᕆᔨᒃᑯᑦ ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ 
ᑐᓴᖅᑎᑦᑎᓚᐅᖅᑐᖅ ᑮᓇᐅᔭᐃᑦ 
ᐊᑐᐃᓐᓇᐅᑎᑕᐅᒐᔭᕐᓂᖓᓂᒃ ᑕᐃᑲᓐᖓᑦ 
ᐱᓕᕆᕕᐅᑉ ᒥᑭᑦᑑᑎᓄᑦ ᓄᓇᓕᖕᓄᑦ 
ᐱᒋᐊᕈᑎᒃᓴᓄᑦ ᐱᓕᕆᔾᔪᑎᖏᓐᓂᑦ 
ᑮᓇᐅᔭᖃᖅᑎᑦᓯᖁᓪᓗᒍ ᓴᓇᔭᐅᓂᖏᓐᓄᑦ 
ᐳᒃᑕᓛᖅᑐᑦ ᑐᓚᒡᕕᑦ 8-ᓂ ᓄᓇᓕᖕᓂ ᓄᓇᕗᒥ.  
 

ᑲᑎᒪᔨᐅᔪᑦ ᓂᕆᐅᒃᐳᑦ 
ᕿᒥᕐᕈᓇᒃᑎᑕᐅᓛᕐᓂᖏᓐᓂᒃ ᖃᓄᖅ ᑕᒪᑐᒧᖓ 
ᐱᒋᐊᕈᑎᐅᔪᒧᑦ ᓯᕗᒧᐊᒃᓯᒪᑦᓯᐊᕐᓂᖃᕐᒪᖔᑕ 
ᑕᐃᑦᓱᒪᓂᐅᓕᖅᐸᑦ ᕿᒥᕐᕈᑎᓪᓗᒋᑦ ᐱᓕᕆᕕᐅᑉ 
ᐊᑐᕈᒫᖅᑕᖏᓐᓂᒃ 2009-2010 ᐊᐅᓚᔾᔪᑎᓄᑦ 
ᑮᓇᐅᔭᖅᑐᕈᑎᒃᓴᖏᓐᓂ. ᑲᑎᒪᔨᐅᔪᑦ ᑎᓕᐅᕆᕗᑦ 
ᐱᓕᕆᕕᒃ ᕿᒥᕐᕈᖁᓪᓗᒋᑦ ᐊᑐᕐᓯᒪᔪᓂᒃ ᑲᓇᑕᒥ 
ᓄᓇᓕᐅᔪᓂᒃ ᓴᓇᓯᒪᕙᒃᑐᓂᒃ ᐊᑯᓂᐅᔪᖅ 
ᑐᓚᒃᑕᕐᕕᒐᓚᖕᓂᒃ. 
 

ᐃᒃᓯᕙᐅᑖᖅ, ᑲᑎᒪᔨᐅᔪᑦ ᐅᔾᔨᕈᓱᒃᐳᑦ 
ᐊᖏᖃᑎᖃᖅᖢᑎᒃ ᐱᓕᕆᕕᒃ 
ᑮᓇᐅᔭᖅᑐᕈᑎᒃᓴᖃᖅᑎᑦᓰᓐᓇᕐᒪᑦ ᐊᕐᕌᒍᑕᒫᑦ 
ᐊᑭᑐᔪᖅᑐᕈᑎᒃᓴᑎᒍᑦ ᓴᓇᔭᐅᔾᔪᑎᒃᓴᖏᓐᓂᒃ 
ᓄᓇᓕᖕᓂ ᐊᖅᑯᑎᓂᒃ. ᑖᒃᑯᐊ ᑮᓇᐅᔭᖅᑐᕈᑎᒃᓴᑦ 
2009-2010-ᒧᑦ ᐊᑐᕈᒫᖅᑐᑦ $500,000-ᖑᕗᑦ. 
ᑮᓇᐅᔭᐃᑦ ᑎᒍᔭᐅᔪᓐᓇᖅᑐᑦ ᓄᓇᓕᖕᓂᕐᒥᐅᓂᑦ 
ᑕᕝᕙᓐᖓᑦ ᐱᓕᕆᕕᖓᓐᓂᑦ ᓄᓇᓕᖕᓄᑦ 
ᐃᖏᕐᕋᔾᔪᑎᓕᕆᓂᕐᒧᑦ ᐊᐅᓚᔾᔭᐃᒋᐊᕈᑎᑦ 
ᐊᑐᐊᒐᖁᑎᖏᓐᓂᑦ.  
 

ᑲᑎᒪᔨᐅᖃᑕᐅᔪᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 
ᓴᖅᑭᑦᑎᖃᑦᑕᖁᓪᓗᒍ ᐊᕐᕌᒍᑕᒫᓐ ᐅᓂᒃᑳᓕᐊᓂᒃ 
ᒪᓕᒐᓕᐅᖅᑎᑦ ᑲᑎᒪᔨᖏᓐᓄᑦ ᐱᔾᔪᑎᒋᓪᓗᒍ 
ᐱᓕᕆᕕᐅᑉ ᑮᓇᐅᔭᓂᒃ ᐊᑭᓕᐅᑎᖏᓐᓂᒃ 

ᑕᒪᑐᒧᖓ, ᐱᖃᓯᐅᑎᓗᒋᑦ ᓇᓗᓇᐃᖅᑎᖅᓯᒪᔪᑦ 
ᑎᑎᕋᖅᑕᐅᓯᒪᓗᑎᒃ ᓇᓕᐊᒃ ᓄᓇᓕᐅᔪᖅ 
ᑮᓇᐅᔭᖅᑖᖅᑎᑕᐅᓯᒪᓕᕐᒪᖔᑕ. 
 

ᐃᒃᓯᕙᐅᑖᖅ, 2006 ᐅᑭᐊᒃᓵᖓᓂ ᒪᓕᒐᓕᐅᓕᖅᑎᑦ 
ᑲᑎᒪᔨᖏᑦ ᐊᓂᒍᖅᑎᑦᓯᓚᐅᖅᑐᑦ ᑎᑎᕋᖅᓯᒪᔪᒥᒃ 
ᐱᖁᔨᕗᖔᕈᒻᒥᒃ ᑐᒃᓯᕋᖅᑐᖅ ᒐᕙᒪᒃᑯᑦ 
ᐃᖅᑲᓇᐃᔭᖃᑎᖃᖁᓪᓗᒋᑦ ᐅᑭᐅᖅᑕᖅᑐᕐᒥ 
ᖃᖓᑕᓲᓕᕆᔨᑦ ᑲᑐᔾᔨᖃᑎᒌᖏᓐᓂᒃ ᑕᒪᓐᓇ 
ᓯᕗᒧᐊᒃᑎᑕᐅᖁᓪᓗᒍ ᐊᐅᓚᔾᔭᐃᒋᐊᕐᓂᕐᒧᑦ 
ᐸᕐᓇᐅᑎᐅᔪᖅ ᐱᐅᓯᒋᐊᖅᑕᖁᓪᓗᒋᑦ ᐊᑐᐃᓐᓇᐅᔪᑦ 
ᐊᑭᑐᓗᐊᖏᓪᓗᒋᓪᓗ, ᖃᖓᑕᓲᒃᑯᑦ 
ᐊᐅᓪᓚᕈᑕᐅᖃᑦᑕᖅᑐᑦ ᐱᔨᑦᓯᕈᑕᐅᕙᒃᑐᑦ ᓄᓇᕗᒥ 
ᓄᓇᓕᖕᓄᑦ ᒥᑭᓐᓂᖅᓴᓄᑦ, 
ᐱᔨᑦᓯᖅᑕᐅᓐᖏᓗᐊᖅᑐᓄᑦ.  
 

ᑖᓐᓇ ᐃᓱᒫᓗᒍᑕᐅᔪᖅ ᑲᑎᒪᔨᓄᑦ ᐱᓗᐊᖅᑐᒥᒃ 
ᑭᒡᒐᖅᑐᐃᔪᓄᑦ ᓄᓇᓕᖕᓂ 
ᐅᖓᓯᖕᓂᖅᐹᖑᖃᑕᐅᔪᓄᑦ. ᑲᑎᒪᔨᐅᔪᑦ 
ᓂᕆᐅᑦᓯᐊᖅᑐᑦ ᑖᒃᑯᐊ ᓴᖅᑭᑕᐅᓂᒃᓴᖏᓐᓂᒃ 
ᒪᓕᒐᓕᐅᕐᕕᖕᒧᑦ ᓄᑖᕈᕆᐊᖅᑕᐅᓯᒪᓕᕐᓗᓂ 
ᓄᓇᕗᒥ ᓄᒃᑕᐅᓯᕆᓂᕐᒧᑦ ᐅᐸᓗᖓᐃᔭᐅᑎᑦ. 
 

ᑲᑎᒪᔨᐅᔪᑦ ᐃᑲᔪᑐᖅᐃᕗᑦ ᐱᒋᐊᕈᑎᐅᔪᓄᑦ 
ᐱᐅᓯᒋᐊᖅᑎᑦᓯᓂᐊᖅᑐᓄᑦ ᒥᑦᑕᕐᕕᖕᓂ ᓄᓇᕗᓕᒫᑉ 
ᐃᓗᐊᓂ. ᑲᑎᒪᔨᑦ ᐃᖅᑲᐅᒪᕗᑦ ᒐᕙᒪᒃᑯᑦ 2003-ᒧᑦ 
ᓄᓇᕗᒥ ᖃᖓᑕᓲᓄᑦ ᐱᔨᑦᓯᕈᑕᐅᔪᑦ 
ᖃᐅᔨᓴᖅᑕᐅᑎᓪᓗᒋᑦ ᓇᓗᓇᐃᖅᓯᓚᐅᖅᑐᑦ 
ᐅᓄᖅᑐᓂᒃ ᐱᖁᑎᕐᔪᐊᓂᒃ 
ᓯᕗᓪᓕᐅᔾᔨᔭᕆᐊᖃᕐᓂᖏᓐᓂᒃ 
ᐱᐅᓯᒋᐊᖅᑕᖁᓪᓗᒋᑦ ᐱᔨᑦᓯᕈᑎᖏᑦ 
ᖃᖓᑕᓲᓕᕆᔨᒃᑯᑦ. ᒫᓐᓇᐅᔪᖅ ᒥᑦᑕᕐᕕᑦ ᑕᑭᓂᖏᑦ 
ᐊᒻᒪ ᐋᖅᑭᒡᓱᖅᓯᒪᓂᖓ ᒥᒡᖠᕆᐊᖅᑎᑦᑎᓯᒪᓪᓗᑎᒃ 
ᐱᔨᑦᓯᕈᑎᖏᓐᓂᒃ ᖃᖓᑕᓲᓕᕆᔨᑦ 
ᐱᔨᑦᓯᕈᑎᒋᔪᓐᓇᖅᑕᕋᓗᐊᖏᓐᓂᒃ ᐊᒻᒪ 
ᐊᑭᑦᑐᕆᐊᖅᑎᑦᓯᔪᓐᓇᕆᓪᓗᑎᒃ ᐱᔨᑦᓯᕈᑎᖏᓐᓂᒃ.  
 

ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᒥᓂᔅᑕᒥᒃ 
ᐃᖅᑲᓇᐃᔭᖃᑎᖃᖁᓪᓗᒋᑦ 
ᐊᑐᓕᖅᑎᑦᓯᕙᓪᓕᐊᓂᐊᕐᒪᑕ ᒥᑦᑕᕐᕕᖕᓂᒃ 
ᐱᐅᓯᒋᐊᖅᑎᑦᓯᓂᕐᒥᒃ ᐱᕚᓪᓕᖅᑎᑦᓯᔪᓐᓇᕐᓂᐊᕐᒪᑕ 
ᐱᔨᑦᓯᕈᑎᓄᑦ ᐱᕕᒃᓴᐅᔪᓂᒃ ᓄᓇᕗᒥ 
ᖃᖓᑕᓲᓕᕆᔨᓄᑦ. ᑲᑎᒪᔨᐅᖃᑕᐅᔪᑦ 
ᐃᑲᔪᖅᑐᐃᕗᑦ ᑕᒪᑐᒥᖓ ᑎᒍᓯᒐᓱᐊᕐᓂᕐᒥᒃ 
ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᓂᒃ 
ᐊᑐᖅᑕᐅᓂᐊᕐᒪᑕ ᐱᐅᓯᒋᐊᖅᑎᑦᑎᔾᔪᑕᐅᓗᑎᒃ 
ᒥᑦᑕᕐᕕᖁᑎᑦᑎᓐᓂᒃ, ᐱᖃᓯᐅᑎᓪᓗᒍ ᐃᖃᓗᖕᓂ 
ᒥᑦᑕᕐᕕᖕᒥᒃ. 
 

ᐃᒃᓯᕙᐅᑖᖅ, ᐊᐅᒎᓯ 10, 2007-ᖑᑎᓪᓗᒍ, 
ᑲᓇᑕᐅᑉ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᖅᑐᑦ  

 



ᐱᖓᑦᓯᖅ, ᒫᑦᓯ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓄᑲᓪᓚᒃᑐᓂᒃ ᑮᓇᐅᔭᓂᒃ ᐊᑐᕐᓂᐊᕐᓂᖏᓐᓄᑦ 
ᐅᑭᐅᖅᑕᖅᐴᑉ ᖁᑦᓯᒃᑐᖓ ᐱᒋᔭᐅᓂᖓᓄᑦ 
ᓇᓗᓇᐃᕐᓯᔾᔪᑎᓂᒃ, ᐱᖃᓯᐅᑎᓪᓗᒍ ᑐᓚᒃᑕᕐᕕᒃ 
ᐊᒻᒪ ᐅᖅᓴᒃᓴᐃᕕᒃᓴᖅ ᓇᓂᓯᕕᖕᒥ. ᐱᓕᕆᕕᖓᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 
ᐊᑐᕈᒫᖅᑕᒃᓴᖃᖅᐳᑦ $2.25 ᒥᓕᐊᓐᓂᒃ 2009-
2010-ᒥ ᐱᔭᕇᖅᑕᐅᔾᔫᒥᖁᓪᓗᒍ ᐃᒃᐱᐊᕐᔪᖕᒥᐅᑦ 
ᒥᒃᑕᕐᕕᒃᓴᖓᑦ ᓄᑖᖅ. $83,000-ᓂᒃ 
ᐊᑐᕈᒫᖅᑕᖃᖅᑐᑦ ᑲᔪᓯᔾᔪᑕᐅᓂᐊᕐᒪᑕ 
ᓱᕋᒃᓯᒪᔪᓕᕆᔾᔪᑎᓄᑦ ᐊᑯᖅᑎᒧᑦ ᐃᒃᐱᐊᕐᔪᖕᒥᑦ 
ᓇᓂᓯᕕᓕᐊᖅᑐᓄᑦ.  
 

ᑲᑎᒪᔨᐅᖃᑕᐅᔪᑦ ᐊᔭᐅᖅᑐᐃᕗᑦ ᓄᓇᕗᑦ 
ᒐᕙᒪᒃᑯᖏᓐᓂᒃ ᐃᖅᑲᓇᐃᔭᖃᑎᖃᖁᓪᓗᒋᑦ 
ᖃᓂᒋᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ 
ᓄᓇᓕᖕᓂᕐᒥᐅᓂᒃ ᑐᑭᒧᐊᒃᑎᑦᓯᖁᓪᓗᒋᑦ 
ᐱᒋᐊᕈᑎᓂᒃ ᐊᒃᑐᐊᓂᖃᖅᑐᓂᒃ ᐱᖁᑎᕐᔪᐊᓂᒃ 
ᐱᕙᓪᓕᐊᑎᑦᓯᓂᕐᒧᑦ ᐊᒻᒪ ᐊᑐᖅᑕᐅᓂᖓ 
ᖁᑦᓯᒃᑐᕐᒥᐅᑦ. 
 

ᐃᒃᓯᕙᐅᑖᖅ, ᒪᕐᕉᒃ ᐱᓪᓗᐊᑕᐅᔪᑦ ᐱᓕᕆᐊᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᐃᓚᐅᕕᐅᖃᑦᑕᓚᐅᖅᑐᑦ 
ᕿᖓᐅᒻᒥ ᑐᓚᒃᑕᕐᕕᒃᓴᖅ ᐊᒻᒪ 
ᐊᖅᑯᑎᓕᐅᕈᑕᐅᔪᒪᔪᒧᑦ ᐱᓕᕆᐊᒃᓴᖅ ᐊᒻᒪ 
ᒫᓂᑑᐸ-ᓄᓇᕗᑦ ᐊᖅᑯᑎᑯᑖᒃᓴᖓ. 
ᐊᕐᕌᓂᐅᓚᐅᕐᓯᒪᔪᖅ ᐊᑭᑐᔪᖅᑐᕈᑎᒃᓴᓄᑦ 
ᐊᑐᕈᒫᖅᑕᖏᑦ ᑖᒃᑯᐊ ᐱᓕᕆᕕᐅᔪᑦ 
ᐱᖃᓯᐅᔾᔨᓯᒪᓚᐅᖅᑐᑦ ᑮᓇᐅᔭᖅᑐᕈᑎᒃᓴᓂᒃ 
ᑖᒃᑯᓄᖓ ᐱᒋᐊᕈᑎᓄᑦ. 
 

ᑲᑎᒪᔨᐅᔪᑦ ᐃᓕᓴᖅᓯᕗᑦ ᒫᓂᑑᐸ - ᓄᓇᕗᑦ 
ᐊᖅᑯᑎᑯᑖᒃᓴᖓᓄᑦ ᐱᓕᕆᐊᖅ ᑲᓇᑕᓕᒫᒧᑦ 
ᐱᕙᓪᓕᐊᔾᔪᑕᐅᓂᐊᕐᓗᓂ ᐱᒋᐊᕈᑎᒃᓴᐅᔪᖅ 
ᐊᒃᓱᑲᓪᓚᒃ ᐊᖏᔪᓂᒃ 
ᑮᓇᐅᔭᖃᖅᑎᑕᐅᔭᕆᐊᖃᕐᓂᐊᖅᑐᖅ ᐋᑐᐊᒥᑦ 
ᓯᕗᒧᐊᒃᐸᓪᓕᐊᖁᓪᓗᒍ ᑕᒪᑐᒧᖓ ᐱᓕᕆᐊᖑᔪᑦ. 
ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ ᒥᓂᔅᑕᒥᒃ 
ᐱᓕᕆᖃᑎᖃᐃᓐᓇᖁᓪᓗᒍ ᐱᖃᑎᒋᓗᒋᑦ 
ᒐᕙᒪᒃᑯᖏᑦ ᒫᓂᑑᐸᒥᐅᑦ ᐊᒻᒪ ᓄᓇᕗᒥ ᓄᓇᓕᖕᓂ 
ᐊᒃᑐᖅᑕᐅᓯᒪᔪᓂ, ᓲᕐᓗ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᑦ.  
 

ᑲᑎᒪᔨᐅᔪᑦ ᑐᓴᖅᑎᑕᐅᓯᒪᓕᖅᑐᑦ ᓄᓇᕗᑦ 
ᒐᕙᒪᒃᑯᖏᑦ ᐱᓕᕆᖃᑎᖃᓚᐅᕐᓂᖏᓐᓂᒃ 
ᐊᑭᓕᖅᑐᐃᖃᑎᖃᕈᓐᓇᕐᒪᖔᑕ ᖃᐅᔨᓴᐃᑎᓪᓗᒋᑦ 
ᑕᒪᑐᒧᖓ ᐱᓕᕆᐊᒃᓴᒧᑦ. ᑲᑎᒪᔨᐅᖃᑕᐅᔪᑦ 
ᑎᓕᐅᕆᕗᑦ ᒥᓂᔅᑕᒥᒃ ᓴᖅᑭᑦᑎᖁᓪᓗᒍ ᑖᒃᑯᓂᖓ 
ᑎᑎᖅᑲᓂᒃ ᒪᓕᒐᓕᐅᕐᕕᖕᒧᑦ. ᑲᑎᒪᔨᑦ 
ᑎᓕᐅᕆᒋᕗᑦ ᒥᓂᔅᑕᒥᒃ ᑐᓴᐅᒪᑎᑦᓯᖃᑦᑕᖁᓪᓗᒍ 
ᒪᓕᒐᓕᐅᕐᕕᖕᒥᒃ ᐊᑯᓚᐃᑦᑐᒃᑯᑦ ᓄᓇᕗᑦ 

ᒐᕙᒪᒃᑯᖏᑕ ᐃᓚᐅᓂᕆᔭᖓᓂᒃ ᐊᖏᔫᑎᓂᒃ 
ᐱᖁᑎᕐᔪᐊᓕᕆᓂᕐᒧᑦ ᐱᓕᕆᐊᖃᖅᑎᓪᓗᒋᑦ 
ᕿᑎᕐᒥᐅᓂ. 
 

ᐃᒃᓯᕙᐅᑖᖅ ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲᓄᑦ 
ᐅᖃᐅᓯᒃᓴᒃᑲ ᑐᒃᓯᕋᐅᑕᐅᔪᒧᑦ 2009-2010-ᒧᑦ 
ᐊᑭᑐᔪᖅᑐᕈᑎᒃᓴᓄᑦ ᐊᑐᕈᒫᖅᑕᖏᑦ ᐱᓕᕆᕕᖓᑦᑕ 
ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᐱᕙᓪᓕᐊᔪᓕᕆᔨᒃᑯᑦ 
ᐊᒻᒪ ᐃᖏᕐᕋᔾᔪᑎᓕᕆᔨᒃᑯᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᒻᒧᐊᑦᑐᖅ. 
(ᑐᓵᔨᑎᒍᑦ) ᑲᔪᓯᒋᐊᖅᑳᖅᑎᓐᓇᑕ ᒪᓕᒐᓕᐅᖅᑏᑦ 
ᖃᐅᔨᒪᖁᔭᒃᑲ, ᐃᖅᑲᐃᑎᑦᑐᒪᔭᒃᑲ: ᒪᓕᒐᖅ 77(1) 
ᒪᓕᑦᑐᒍ, 10 ᒥᓂᑦᓯᓂᑦ 
ᐅᖃᓪᓚᒍᓐᓇᖃᑦᑕᕐᓂᐊᖅᑐᓯ, ᐊᒻᒪᓗ ᒪᓕᒐᖅ 
77(2) ᒪᓕᑦᑐᒍ, ᑖᓐᓇ ᐃᒃᓯᕙᐅᑕᐅᓪᓗᖓ 
ᐃᓱᒪᖅᓲᑎᖃᕐᓂᐊᖅᑐᖓ ᐅᖃᓪᓚᒍᓐᓇᖅᑎᑦᑎᓗᖓ, 
ᐅᖃᓪᓚᒍᓐᓇᖅᑎᑦᑎᒃᑲᓐᓂᕋᔭᕐᓂᕐᒧᑦ 
ᐅᖃᓕᓛᓂᒃᑳᖓᑕ ᑭᓯᐊᓂ ᑕᒪᕐᒥᒃ 
ᐅᖃᕈᓐᓇᖅᑎᑎᒃᑲᓐᓂᕐᓗᖓ.  
 
ᐱᔪᓐᓇᑐᐊᕌᖓᑦᑕ ᑖᒃᑯᐊ ᐊᑐᓂ 
ᐊᐱᖅᑯᑕᐅᔪᓐᓇᖃᑦᑕᖁᓪᓗᒋᓪᓗ ᒪᑉᐱᖅᐸᓪᓕᐊᔪᑦ 
ᒪᓕᓪᓗᒋᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖃᖅᐹᑦ? ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᔅᓴᒃᑲ ᒥᑦᑕᕐᕕᓐᓄᑦ ᐱᔾᔪᑎᖃᖅᑐᖅ, ᒥᓂᔅᑕᑉ 
ᐅᖃᐅᓯᕆᖅᑲᐅᔭᖏᑦ ᒪᓕᑦᑐᒋᑦ. 
 
ᐃᒃᓯᕙᐅᑖᖅ, ᐅᖃᐅᓯᖃᕈᒪᔪᖓ 
ᓄᓇᕗᒻᒦᓐᖔᕐᓗᖓ, ᐃᓗᐃᑦᑑᓗᒍ ᓄᓇᕗᑦ 
ᐅᖃᐅᓯᕆᔪᒪᔭᕋ. ᓄᓇᕗᒻᒥᐅᑦ, ᐃᒃᓯᕙᐅᑖᖅ, 
ᑎᒻᒥᓲᒃᑯᒃ ᐊᐅᓪᓚᕐᓂᐊᕐᓗᑎᒃ ᐊᑐᕆᐊᖃᖃᑦᑕᕐᒪᑕ 
ᐅᑭᐅᓗᑦᑖᖅ, ᐊᖅᑯᑎᑯᑖᖃᓐᖏᑦᑐᑕ ᓄᓇᓕᓐᓄᑦ 
ᑎᑭᖃᑦᑕᖅᑐᓄᑦ ᐊᒻᒪᓗ ᖃᓄᒃᑲᓐᓂᖅ 
ᐃᖏᕐᕋᔪᓐᓇᓐᖏᑦᑐᑕ ᐊᓯᖏᓐᓄᑦ, ᓯᑭᑑᒃᑯᑦ, 
ᖃᒧᑕᐅᔭᒃᑯᑦ ᐱᔪᓐᓇᖃᑦᑕᕋᓗᐊᖅᑐᑕ ᐅᑭᐅᒃᑯᑦ  
ᐳᓚᕋᕐᓂᐊᕐᓗᑕ, ᐅᐸᒍᑎᑐᐃᓐᓇᕐᓂᐊᕐᓗᑕᓘᓐᓃᑦ 
ᓄᓇᓕᓐᓄᑦ. 
 
ᑕᒪᓐᓇ ᐱᒻᒪᕆᐅᓂᐅᔪᕐᓕ ᐃᖏᕐᕋᖃᑦᑕᕐᒪᑕ 
ᐋᓐᓂᐊᕐᕕᓕᐊᖅᑐᑦ ᒥᑭᔪᓂᑦ ᓄᓇᓕᓐᓃᓐᖔᖅᑐᑦ, 
ᐱᓗᐊᖅᑐᒥᑦ ᒥᑭᔪᑦ ᓄᓇᓖᑦ ᑎᒻᒥᓲᑦ ᑎᑭᖃᑦᑕᖅᑐᑦ 
ᒥᑭᔪᓄᑦ ᓲᕐᓗ ᒥᑦᑕᕐᕕᖏᓐᓂᑦ ᖃᓄᐃᑦᑑᓂᖏᓐᓂᑦ  

ᒪᓕᓪᓗᑎᒃ ᑭᓯᐊᓂ ᑎᑭᑕᐅᔪᓐᓇᖅᑐᑦ 
ᓇᓗᓇᐃᔭᖅᑕᐅᓯᒪᔪᑦ ᐱᔪᓐᓇᖃᑦᑕᕐᒪᑕ. 
 
ᑕᒪᕐᒥᒃ ᓄᓇᕗᒻᒥᐅᑦ ᓱᒃᑲᓂᖅᐹᒃᑯᑦ 
ᑎᑭᑕᐅᔪᓐᓇᖃᑦᑕᕆᐊᖃᕋᓗᐊᕐᒪᑕ ᐊᖏᔪᓄᑦ 
ᓄᓇᓕᓐᓄᓐᖓᐅᓂᐊᕐᓗᑎᒃ ᓄᓇᒋᔭᖓ 
ᖃᓄᐃᑦᑑᒐᓗᐊᖅᐸᑦ. ᖁᑦᑎᑦᑐᕐᒥᐅᑕᐅᒍᕕᑦ, 
ᑭᕙᓪᓕᕐᒥᐅᑕᐅᒍᕕᑦ ᕿᑎᕐᒥᐅᑕᐅᒍᕕᑦ 
ᕿᑭᖅᑕᓗᒻᒥᐅᑕᐅᒍᕕᑦ ᑕᒪᑦᑕ ᐃᓅᓪᓗᑕ 
ᐱᔪᓐᓇᐅᑎᖃᕆᐊᖃᖅᑐᒍᑦ ᐃᖏᕐᕋᔪᓐᓇᕐᓂᕐᒥᒃ 
ᐋᓐᓂᐊᕐᕕᓕᐊᕐᓂᐊᕐᓗᓂ ᐱᐅᓂᖅᐹᒃᑯᑦ.  
 
ᑕᒪᓐᓇ ᐱᕙᓪᓕᐊᔪᓕᕆᔨᒃᑯᑦ ᐅᖃᐅᓯᐅᑎᓪᓗᒋᑦ 
ᐊᐱᖅᑯᑎᑦᓴᖃᕐᓂᐊᖅᑐᖓ ᒥᓂᔅᑕᒧᑦ ᓄᓇᓖᑦ 
ᑕᒪᕐᒥᒃ ᐱᔪᓐᓇᐅᑎᖃᕐᒪᖔᑕ ᑎᑭᑕᐅᔪᓐᓇᕐᓂᕐᒧᑦ 
ᖃᓄᐃᑦᑐᑐᐃᓐᓇᕐᓄᑦ ᑎᒻᒥᓲᓄᑦ. 
ᖃᓄᐃᑦᑐᑐᐃᓐᓇᕐᓄᑦ ᑎᒻᒥᓲᓄᑦ 
ᑎᑭᑕᐅᔪᓐᓇᖃᑦᑕᕐᒪᖔᑕ ᑎᒻᒥᓲᕐᔪᐊᓄᓪᓘᓐᓃᑦ, 
ᖁᔭᓐᓇᒦᒃ, ᐃᑦᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
ᒫᓐᓇᐅᔪᖅ ᖁᔭᓐᓇᒦᕈᒪᓪᓗᒍ ᑕᓐᓇ ᒥᓂᔅᑕᐅᔪᖅ 
ᐅᒃᑯᐃᖔᑦᓯᐊᖃᑦᑕᕐᒪᑦ ᐅᖃᖃᑎᒋᔪᒪᒑᖓᒃᑯ 
ᑎᑎᕋᕐᕕᑎᓐᓂᖔᕐᓗᖓ.  
 
ᐃᓕᑕᕆᔪᒪᖅᑲᐅᕙᕋ ᐃᖏᕐᕋᔪᓕᕆᓂᖅ 
ᐊᖏᓂᖅᐹᖑᖃᑕᐅᒻᒪᑦ ᐅᕙᑦᑎᓐᓄᑦ 
ᐊᑦᑐᖅᓯᓯᒪᓂᖃᖃᑦᑕᕐᓂᖓ. 
ᑲᑎᒪᔭᖅᑐᖃᑦᑕᓚᐅᖅᖢᓂᓗ ᖁᑦᓯᑦᑐᒥᐅᑦ 
ᑲᑎᒪᓂᖃᖅᑎᓪᓗᒋᑦ ᖁᑦᑎᑦᑐᒥᐅᑦ ᑲᑎᒪᔨᖏᑦ 
ᑲᑎᒪᓂᖃᖅᑎᓪᓗᒋᑦ ᐅᐸᒍᑎᓚᐅᖅᑎᓪᓗᒍ.  
ᖁᔭᓐᓇᒦᕈᒪᔭᕋ ᑕᓐᓇ ᐃᓱᒪᒋᔭᖃᑦᑎᐊᕐᒪᑦ.  
 
ᓂᕈᐊᖅᑕᐅᓯᒪᕝᕕᒐᓂ ᑕᒪᓐᓇ 
ᐊᐅᓪᓛᑦᑎᐊᕈᓐᓇᖁᓪᓗᒍ ᐃᖏᕐᕋᔪᓕᕆᓂᖅ.  

ᐊᐱᖅᑯᑎᖃᕐᓂᐊᕆᓪᓗᖓ ᐊᐱᖅᓱᕐᓇᐅᓕᖅᐸᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᐊᐱᕆᔪᒪᒻᒥᔪᖅ ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
ᐊᐱᖅᑯᑎᒐ ᒫᓂᑑᐸᒥᒃ ᓄᓇᕗᒻᒧᑦ ᐊᖅᑯᑎᑦᓴᖅ 
ᖃᓄᐃᓕᖓᓕᕐᒪᖔᖅ, ᑐᓴᕋᑦᓴᖃᕐᒪᖔᖅ. 
ᐊᐱᖅᑯᑎᒋᓇᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓯᐊᓪ, 
ᐃᖅᑲᐃᑎᑦᑐᒪᓪᓗᑎᑦ ᒫᓐᓇ 
ᐅᖃᐅᓯᑦᓴᑐᐃᓐᓇᕐᓃᒃᑲᑦᑕ. ᒥᓂᔅᑐ ᑕᑉᑑᓇ 
ᑭᐅᔪᒪᑉᐸᑦ ᒥᔅᑕ ᓯᐊᓪ ᐊᐱᖅᑯᑎᒋᖅᑲᐅᔭᖓᓄᑦ 
ᐱᕕᒃᓴᖃᑦᑎᑦᑐᓐᓇᖅᖢᒍ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᑦᓯᕙᐅᑖᖅ. ᓄᓇᕗᒻᒥᒃ ᒫᓂᑑᐸᒧᑦ ᐊᖅᑯᑎᑦᓴᖅ 
ᐱᓕᕆᐊᖑᔪᖅ ᓯᕗᓪᓕᖅᐸᐅᑎᑕᐅᖃᑕᐅᓯᒪᒻᒪᑦ 
ᐱᓕᕆᕝᕕᑦᑎᓐᓄᑦ ᐱᕚᓪᓕᕈᑕᐅᓂᐊᕐᒪᑦ 
ᑭᕙᓪᓕᕐᒥᐅᓄᑦ ᓇᓗᓇᓐᖏᖦᖢᓂ ᓄᓇᕗᓗᑦᑖᒧᓪᓗ 
ᐱᕚᓪᓕᕈᑕᐅᓂᐊᕆᓪᓗᓂ ᑭᓯᐊᓂ 
ᐱᕙᓪᓕᐊᔪᓕᕆᔨᒃᑯᑦ ᐊᖅᑯᑎᓕᐅᖅᐸᓪᓕᐊᔾᔮᖏᑦᑐᑦ 
2012-ᖑᖅᑳᖅᑎᓐᓇᒍ ᐊᒻᒪᓗ ᑕᐃᒪᓐᓇ 
ᐱᓕᕆᐊᑦᓴᑦ ᖃᐅᔨᓴᕈᑎᑦᓴᐃᑦ ᑲᒪᒋᔭᐅᔭᕆᐊᖃᕐᒪᑕ 
ᑖᓐᓇ ᐊᖅᑯᑎ ᓴᓇᔭᐅᒋᐊᖅᑳᖅᑎᓐᓇᒍ ᒪᓕᒐᓪᓗ 
ᒪᓕᑦᑕᐅᔭᕆᐊᓖᑦ ᑕᐃᒪᐅᓪᓗᑎᒃ 
ᑲᒪᒋᔭᐅᖅᑳᕆᐊᓖᑦ.   
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᓂᓐᖓᖅ, ᐅᖃᐅᓯᑦᓴᐃᑦ? ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐅᕙᖓᑦᑕᐅᖅ ᖁᔭᓕᔪᖓ ᑖᒃᑯᐊ 
ᐊᐅᓚᔾᔪᑏᑦ ᑲᒪᒋᒋᐊᕈᒫᕐᒥᒐᑦᑎᒍ ᑖᒃᑯᐊᓗ 
ᐱᕙᓪᓕᐊᔪᓕᕆᔨᒃᑯᑦ ᐱᔾᔪᑎᒋᓪᓗᒋᑦ ᖃᐅᔨᒪᖁᔭᒃᑲ 
ᐃᖅᑲᐅᒪᖁᔭᒃᑲ ᓄᓇᓖᑦ ᐃᓚᕙᓪᓕᐊᓂᖏᓐᓄᑦ 
ᐃᓄᖏᑦ ᐃᓄᑉᐸᓪᓕᐊᒻᒪᑕ ᓄᓇᓖᑦ. ᐊᒻᒪᓗ  

 



ᐱᖓᑦᓯᖅ, ᒫᑦᓯ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

387

ᑕᒪᒃᑯᐊ ᐊᑐᖅᑕᐅᖃᑦᑕᖅᑐᑦ ᐃᓪᓗᕐᔪᐊᑦ 
ᐃᓚᕙᓪᓕᐊᒋᐊᖃᕐᓂᐊᖅᑐᑎᒃ.  
 
ᑕᐃᒪᓐᓇᑦᑕᐅᖅ ᑲᖏᖅᖠᓂᕐᒥᐅᑦ ᒪᓕᒐᓕᐅᖅᑎᖏᑦ 
ᒥᓂᔅᑕᐅᓪᓗᑎᒃ ᐊᖏᖃᑎᖃᕐᓂᐊᖅᑐᑦᓴᐅᔪᑦ 
ᑕᐃᓐᓇ ᒥᑦᑕᕐᕕᒃ ᐃᓄᒋᐊᖅᑐᒻᒪᕆᐊᓘᓕᓚᐅᕐᒪᑦ 
ᑲᖏᖅᖠᓂᕐᒥᒃ ᑕᒪᐅᓐᖓᐅᓇᓱᒃᖢᑕ 
ᐃᓂᖃᕈᓐᓃᑦᑎᐊᓚᐅᕐᒪᑦ ᑕᐃᓐᓇ ᑕᐃᒃᑯᐊ 
ᐋᓐᓂᐊᕐᕕᓕᐊᖅᑐᓪᓗ ᑲᑎᒪᔭᖅᑐᖅᑐᓪᓗ 
ᐊᒥᓲᓪᓗᑎᒃ. 
 
ᑕᒪᓐᓇ ᒫᓐᓇᑲᐅᑎᒋ ᓄᓇᓕᓐᓂ ᓄᓇᓖᑦ 
ᐃᓐᓄᐸᓪᓕᐊᑎᓪᓗᒋᑦ ᑕᒪᒃᑯᐊ ᐅᑕᖅᑭᕖᑦ 
ᒥᑦᑕᕐᕕᓐᓂ ᐊᖏᓪᓕᒋᐊᖅᑕᐅᔭᕆᐊᖃᕐᓂᖏᑦ 
ᐃᑉᐱᒋᔭᐅᔭᕆᐊᖃᕐᓂᐊᕐᒪᑕ. ᖁᔭᓐᓇᒦᒻᒪᕆᐊᓗᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᑎᕐᓂᒃ ᐱᓯᒪᔪᓐᓃᕋᒪ ᐅᖃᕈᒪᔪᓂᒃ. 
ᑖᒃᑯᐊ ᐊᑐᓂᑦ ᕿᒥᕐᕈᕙᓪᓕᐊᓂᐊᓕᖅᑕᖅᐳᑦ 
ᒪᑉᐱᕐᓗᒍ, K-4-ᒥ ᐱᒋᐊᕈᑕᐅᓂᐊᖅᑐᑦ, 
ᐊᑭᑐᔫᑎᓄᑦ ᐊᑐᖅᑐᑦᓴᓕᐊᑦ. 
ᐊᐱᖅᑯᑎᑦᓴᖃᖅᑐᖃᖅᐸ? ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑕᖅ. 
ᓯᕗᓪᓕᖅᐹᖅ ᐊᐱᖅᑯᑎᒋᒍᒪᔭᕋ ᒥᓂᔅᑕᐅᔪᒧᑦ:  
ᓯᑎᐱᕆᐅᓚᐅᖅᑎᓪᓗᒍ ᑭᖑᓪᓕᖅᐹᒥᒃ ᒥᓂᔅᑕ  
ᑮᓇᐅᔭᑕᓂᐊᕐᓂᕋᓚᐅᕐᒪᑦ ᓄᓇᓕᓐᓄᑦ 
ᖃᓄᖅᑑᕈᑎᑦᓴᐅᒐᔭᖅᑐᓂᒃ ᑕᒪᒃᑯᓄᖓ 
ᑐᓚᑦᑕᕐᕕᓐᓄᑦ ᐳᑦᑕᓛᖅᑐᓄᑦ. 
ᖃᓄᐃᓕᖓᓕᕐᒪᖔᖅ ᑕᒪᓐᓇ ᒥᓂᔅᑕ 
ᐊᐱᕆᔪᒪᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ.. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑕᐅᔪᖅ  

ᐊᐅᓚᔾᔪᑎᓄᑦ ᐊᖅᑭᐅᒪᐃᓐᓇᕈᑎᓄᓪᓗ 
ᑐᕌᖓᓂᖅᓴᐅᖅᑯᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐊᖅᑭᒋᐊ 
ᐃᓛ ᐊᓯᐊᒍᑦ ᐊᐱᖅᑯᑎᒋᓂᐊᖅᐸᑕ ᑖᓐᓇ 
ᐃᓱᒫᓘᑕᐅᓯᒪᔪᖅᑕᐅᖅ ᐅᖅᓱᖅ ᐊᐅᓱᐃᑦᑐᕐᒥ 
ᐱᑕᕐᓂᐊᕐᓂᖏᓐᓄᑦ ᐳᑦᑐᓛᖅᑐᒥᒃ ᑐᓚᑦᑕᕐᕕᒻᒥᒃ 
ᑖᒃᑯᐊ ᐅᖅᑯᐃᕝᕕᒃ ᐅᒥᐊᓄᑦ ᐱᑕᖃᓐᖏᑎᓪᓗᒍ 
ᑖᓐᓇ ᐱᑕᖃᕋᔭᕐᒪᖔᑕ.  
 
ᐊᐱᖅᑯᑎᒋᒍᒪᓪᓗᒍ: ᖃᐅᔨᓴᕈᑕᐅᓚᐅᖅᐸᖅᑲᐃ 
ᐊᑐᓂᑦ ᓄᓇᓖᑦ ᑖᒃᑯᐊ ᑐᓚᑦᑕᕐᕖᑦ ᐊᑯᓂ 
ᐊᑐᖅᑕᐅᒍᓐᓇᕋᔭᕐᓂᖏᓐᓄᑦ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᑦᓯᕙᐅᑖᖅ. ᑕᖅᑭᐅᓚᐅᖅᑐᒥ ᑕᒪᒃᑯᓂᖓ 
ᑕᑯᒋᐊᕐᓂᐊᕐᓂᕋᓚᐅᕋᑦᑕ ᐳᑦᑕᓛᖅᑐᓂᒃ 
ᑐᓚᑦᑕᕐᑯᓐᓂᒃ ᐊᑑᑎᖃᕋᔭᕐᒪᖔᑕ ᑕᒫᓂ ᓯᓚᕗᑦ 
ᐊᔾᔨᐅᓐᖏᑦᑑᖃᑦᑕᖅᑎᓪᓗᒍ. 
 
ᑕᒪᒃᑯᐊᓗ ᐃᓂᒋᔭᐅᒐᔭᖅᑐᑦ ᓂᐅᕙᓐᓛᓐᒥᓗ 
(Newfoundland-ᒥᓗ) ᐊᑐᖅᑕᐅᖃᑦᑕᖅᑐᑦ 
ᑕᑯᒋᐊᕈᒪᓪᓗᒋᑦ ᓲᕐᓗ ᐳᑦᑐᓛᕐᒪᖔᑕ 
ᑐᓚᑦᑕᕐᕕᖏᑦ ᖃᓄᐃᑦᑑᒻᒪᖔᑕᓗ 
ᑕᑯᒋᐊᕈᒪᓯᒪᒐᑦᑕ ᖃᓄᖅᑑᕈᑎᑦᓴᓂᒃ  
ᓴᖅᑭᑎᑦᑎᓇᔭᕐᒪᖔᑦᑕ ᐃᓱᒪᑦᓴᖅᓯᐅᕈᑎᖃᕐᓗᑕ 
ᐳᑦᑕᓛᖅᑐᓂᒃ ᐱᓐᖏᖔᕋᔭᕐᓂᕐᒧᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ.  

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. 
ᑖᓐᓇ ᖃᐅᔨᒪᓪᓗᒍ ᑕᒪᑐᒥᖓ ᖃᐅᔨᒪᒻᒪᑦ 
ᐊᐱᖅᑯᑎᒋᓗᐊᖅᑲᐅᔭᕋ. 
 
ᑕᐃᒃᑯᐊ ᑲᑎᒪᓂᐅᔪᑦ ᑲᑎᒪᔨᑦ ᐃᒻᒥᒃᑯᑦ 
ᑲᑎᒪᓚᐅᕐᓂᖏᑦ ᖃᐅᔨᒪᒐᒃᑭᑦ ᑕᐃᒫᒃ ᑕᕝᕙᓂ 
ᓴᖅᑭᑎᑕᐅᓯᒪᓕᖅᑎᓪᓗᒍ ᑕᒪᓐᓇ 
ᓂᕈᐊᖅᑕᐅᕕᒋᓯᒪᔭᖅᐳᑦ ᑐᓴᖅᑎᑦᑐᓐᓇᕐᓂᐊᕋᑦᑎᒍᑦ. 
ᐊᐱᖅᑯᑎᓄᓪᓗ ᐅᖃᐅᓰᑦ 
ᑐᓴᖅᑕᐅᔭᕆᐊᖃᓐᖏᑦᑐᓪᓗ ᐃᑉᐱᒋᔭᐅᓯᒪᓂᖏᑦ 
ᓇᓗᓇᓐᖏᖦᖢᑎᒃ ᐅᖃᐅᓯᒃᑯᑦ ᐊᐱᖅᑯᑕᐅᖅᑲᐅᔪᐃᑦ 
ᒪᓕᒃᖢᒋᑦ. ᑕᐃᒪ ᖁᔭᓐᓇᒦᖅᐸᒋᑦ ᑭᐅᖅᑲᐅᒐᕕᑦ. 
 
ᐊᐱᖅᑯᑎᒋᒍᒪᒻᒥᔭᕋᑦᑕᐅᖅ ᓄᓇᕗᑦ ᒐᕙᒪᒃᑯᖏᑦ 
ᖃᓄᐃᓕᖓᓕᕐᒪᖔᑕ ᓇᓂᓯᕕᒻᒥ ᐃᒃᐱᐊᕐᔪᒻᒥ 
ᒥᑦᑕᕐᕕᒃ ᐱᐊᓂᑦᑕᐅᓂᐊᕐᓂᖓᓄᑦ 2010-ᒥ 
ᐅᖃᐅᓯᐅᖅᑲᐅᒻᒪᑦ. ᑕᐃᓐᓇ ᐃᒃᐱᐊᕐᔪᒻᒥ ᒥᑦᑕᕐᕕᒃ 
ᐊᑐᖅᑕᐅᓕᖅᐸᑦ ᑕᐃᓐᓇ ᐊᖅᑯᑎᖓ 
ᐊᑐᖅᑕᐅᖃᑦᑕᕈᓐᓇᕋᔭᕐᓂᖓ ᐅᖃᐅᓯᐅᓯᒪᒻᒪᑦ. 
ᖃᓄᐃᓕᖓᓂᐊᕐᒪᖔᖅ ᑐᓴᖅᑎᑕᐅᒍᒪᓪᓗᖓ 
ᐅᖃᐅᑎᔪᓐᓇᖅᐹᖓ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᑦᓯᕙᐅᑖᖅ. ᐄ, ᑕᐃᒪᐃᑦᑐᖅ. ᑎᑎᖅᑲᑎᒍᑦ 
ᐅᖃᖅᓯᒪᔪᖅ ᑕᐃᓐᓇ ᐊᖅᑯᑎ 
ᐊᑐᖅᑕᐅᖃᑦᑕᑐᐃᓐᓇᕐᓂᐊᕐᓗᓂ ᐅᑎᒧᑦ 
ᐃᓱᒪᒋᔭᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 
ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᑐᒍᓗ ᒥᓂᔅᑕ ᑕᑉᑑᓇ ᑕᒪᑐᒥᖓ 
ᑭᐅᔾᔪᑎᖃᕐᒪᑦ. ᑕᒪᒃᑯᐊᓗ ᑐᓴᖅᓯᒪᒐᑦᑕ 
ᑲᑎᒪᖃᑎᒋᓪᓗᒋᑦ ᓄᓇᒥᐅᑕᓕᕆᔨᒃᑯᑦ ᒐᕙᒪᒃᑯᑦ 
ᓄᓇᒥᐅᑕᓕᕆᔨᒃᑯᖏᑦ ᑖᒃᑯᐊ ᐊᖅᑯᑏᑦ ᓄᓇᓕᐅᑉ 
ᓯᓚᑖᓅᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 
ᑲᒪᒋᔭᐅᖃᑦᑕᕐᒪᑕ.  

ᕼᐊᒻᒪᓚᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ ᐊᖅᑯᑎᓂᑦ 
ᑲᒪᖃᑦᑕᖅᖢᑎᑦ ᓄᓇᓕᐅᑉ ᐃᓗᐊᓂ.  
 
ᐃᒃᐱᐊᕐᔫᑉ ᕼᐋᒻᒪᓚᒃᑯᖏᑦ 
ᑮᓇᐅᔭᖃᖅᑎᑕᐅᓂᐊᖅᐸᑦ 
ᐋᖅᑭᐅᒪᔾᔪᑕᐅᓂᐊᖅᑐᓄᑦ ᑕᐃᑦᓱᒧᖓ ᐊᖅᑯᑎᒧᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑲᖅ ᐲᑕ ᑕᑉᑑᓇ (ᑐᓵᔨᑎᒍᑦ):  
ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐊᖅᑯᑎ 
ᐊᑐᖅᑕᐅᑐᐃᓐᓇᖃᑦᑕᓂᐊᕐᓗᓂ ᓄᓇᓕᐅᑉ 
ᓯᓚᑖᓄᑦ ᒪᓕᓪᓗᒍ ᕼᐊᒻᒪᓚᐅᔪᖅ ᑮᓇᐅᔭᑎᒍᑦ 
ᑐᒃᓯᕋᕈᓐᓇᓂᐊᖅᑐᖅ ᐱᕙᓪᓕᐊᔪᓕᕆᔨᒃᑯᓐᓂ. 
ᐅᐊᑦᑎᐊᕈᐃᐊ, ᑕᐃᑲᓂ ᑮᓇᐅᔭᕐᒥ ᐊᕐᕌᒍᑕᒫᒧᑦ 
$500,000-ᒧᑦ ᐃᓗᐊᓂ ᐊᑐᕈᓐᓇᖃᑦᑕᕋᔭᖅᑐᑎᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒋᓗᐊᖅᑕᕋ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᓂᐊᖅᑐᑦ ᓇᓗᓇᐃᖅᔭᖅᑕᐅᓯᒪᑎᓪᓗᒋᑦ 
ᐊᖅᑯᑏᑦ $100,000-ᓂᑦ ᐋᖅᑭᐅᒪᑎᓐᓂᐊᕐᓗᒋᑦ 
ᐊᑭᖃᕋᔭᕐᒪᑦ ᐊᒻᒪᓗ 2010-ᒥ ᐊᖅᑯᑎ ᓄᓇᓕᐅᑉ 
ᓯᓚᑖᓄᑦ ᐊᑐᖅᑕᐅᖃᑦᑕᓂᐊᖅᑐᒃᑯᑦ 
ᐃᓕᑕᕆᔭᐅᓯᒪᑐᐃᓐᓇᓕᕐᓂᐊᑎᓪᓗᒍ.  
 
ᓴᖅᑭᑎᑦᑎᓚᐅᕋᒪ ᓇᓂᓯᕕᒻᒥ ᐊᖅᑯᑎᒧᑦ 
ᐱᓕᕆᐊᖑᓇᔭᖅᑐᒥᒃ 2014-ᖑᓕᖅᐸᑦ 
ᐊᑐᓕᖅᑕᐅᓇᔭᕐᓂᖓ. . .  
 
ᐊᐱᖅᑯᑎᖃᕋᔭᖅᑐᖓ: ᒥᓂᔅᑕᐅᔪᖃᐃ 
ᐅᖃᕈᓐᓇᖅᐸ ᐅᖃᖃᑎᖃᕈᓐᓇᖁᓪᓗᒍ ᑲᓇᑕᒥ 
ᐅᓇᑕᖅᑐᔅᓴᓕᕆᔨᒃᑯᓐᓄᑦ ᐊᑭᒋᔭᐅᓇᔭᖅᑐᓂᑦ  
ᑕᒪᒃᑯᓂᖓ? ᑮᓇᐅᔭᐃᔭᓐᖏᓂᖅᓴᐅᖁᓪᓗᒋᑦ 
ᑕᕝᕙᓐᖓᑦ  

 



ᐱᖓᑦᓯᖅ, ᒫᑦᓯ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

389

ᓄᑖᕈᖅᑎᒐᔭᕐᓂᕐᒧᑦ ᐊᖅᑯᑎᒥᑦ 
ᐊᑐᓐᖏᖔᕋᔭᕐᒪᖔᑕ ᒐᕙᒪᑐᖃᒃᑯᓐᓂ ᑮᓇᐅᔭᓂᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᖑᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᐃᒪᐃᑦᑐᓐᓇᕋᔭᖅᑐᒍᑦ 
ᑕᐃᒪᐃᓐᓂᐊᑐᔅᓴᐅᔪᑦ ᐅᖃᖃᑎᖃᕐᓂᐊᑐᔅᓴᐅᔪᒍᑦ 
ᐅᓇᑕᖅᑐᔅᓴᓕᕆᔨᒃᑯᓐᓂ. ᑮᓇᐅᔭᓕᕆᔨᕐᔪᐊᕐᓗ 
ᑲᓇᑕᒥ ᐅᖃᖅᓯᒪᓕᐊᓂᒃᖢᓂ ᑕᒪᒃᑯᐊ ᐊᐅᓚᔾᔪᑏᑦ 
ᐊᖅᑭᐅᒪᒍᑏᓪᓗ ᐊᖅᑯᑎᒧᑦ 
ᐊᑐᖅᑐᔅᓴᓕᐊᖑᒐᔭᕐᓂᖓᓄᑦ ᐃᒃᐱᐊᕐᔪᒻᒧᑦ 
ᐊᖅᑯᑕᐅᔪᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔪᒪᓕᕐᒥᔭᕋᓕ $2.25 ᒥᓕᐊᖑᔪᖅ 
ᐊᑐᖅᑕᐅᓂᐊᖅᑐᖅ ᒥᑦᑕᕐᕕᐅᑉ 
ᐱᕙᓪᓕᐊᑎᑕᐅᒃᑲᓂᕐᓂᐊᕐᓂᖓᓄᑦ. ᑖᓐᓇᖃᐃ 
ᒥᑦᑕᕐᕕᐅᑉ ᐅᑕᖅᑭᕕᔅᓴᖓᓅᖓᕙ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᒥᑦᑕᕐᕕᒻᒨᖓᓂᐊᖅᑐᖅ ᐊᒻᒪᓗ 
ᐊᐅᓚᔾᔪᑎᓄᑦ ᓄᓇᓕᐅᑉ ᓄᓇᓕᕆᔨᒃᑯᖏᑦᑕ 
ᑲᒪᒋᔭᖏᓐᓄᑦ, ᑕᒪᓐᓇ ᓱᓕᔪᖅ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕᖃᐃ ᑐᑭᓯᐅᒪᒍᒪ ᑖᒃᑯᐊ 
ᐱᓕᕆᐊᖑᓂᐊᖅᑐᑦ ᐊᖅᑯᑏᑦ 
ᐋᖅᑭᐅᒪᑦᑎᐊᕈᓐᓇᖁᓪᓗᒍ. ᓄᓇᒃᑰᕈᑎᔾᔪᐊᑦ 
ᑕᐃᒃᑰᓈᖃᑦᑕᓚᐅᖅᑐᑦ ᐊᑲᐅᓐᖏᓕᐅᕈᑎᒥᑦ 
ᓴᖅᑭᖅᑐᖃᖃᑦᑕᓚᐅᕐᒪᑦ ᒪᓕᒐᓕᐅᖅᑎᓄᑦ ᑖᓐᓇ 
ᐳᔪᖅ ᓈᒻᒪᒍᓐᓃᕈᑕᐅᓪᓗᓂ. ᑕᒪᒃᑯᐊ 
ᓄᓇᒃᑰᕈᑎᕐᔪᐊᑦ  

ᐊᑐᖅᑕᐅᔪᓐᓃᓂᐊᖅᑐᑦ ᑕᐃᑲᓂ 
ᐅᖃᐅᓯᕆᔭᑦᑎᓐᓄᑦ ᐊᖅᑯᑎᒧᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᒪᐃᑦᑐᖅ ᑐᑭᓯᐅᒪᔭᒃᑯᑦ. 
ᐅᒃᐱᕈᓱᒃᑐᖓ ᑕᐃᒪᐃᒻᒪᑦ ᑕᐃᓐᓇ ᒥᑦᑕᕐᕕᖓ 
ᐱᐊᓂᒃᐸᑦ ᑕᐃᒪ ᑕᐃᒪᐃᓕᕋᔭᖅᖢᓂ 2010-ᒥᑦ 
ᐱᐊᓂᒃᓯᒪᓕᕐᓗᓂ. ᑖᒃᑯᐊ ᐊᑦᑕᓇᖅᑐᑦ, 
ᐅᓗᕆᐊᓇᖅᑐᑦ ᐊᐅᓚᑕᐅᔭᕆᐊᖃᕐᓂᖏᑦ 
ᑕᒪᑐᒧᖓ ᐱᐊᓂᒃᑕᐅᓯᒪᓕᕋᔭᖅᖢᑎᒃ 
ᐅᓗᕆᐊᓇᖅᑐᖃᕈᓐᓃᖁᓪᓗᒍ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐃᐊᓕᐊᑦ. 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓇᖃᐃ ᑭᖑᓪᓕᖅᐹᕆᓂᐊᖅᑕᕋ ᐊᐱᖅᑯᑎᒋᔭᓐᓄᑦ. 
ᑖᒃᑯᐊ ᐱᔾᔪᑎᒋᓪᓗᒋᑦ ᓇᓗᓇᓐᖏᓕᐊᓂᖅᑰᕐᒪᑦ 
ᑮᓇᐅᔭᕐᓇᓗᐊᕋᔭᕐᓂᖓᓄ ᐊᑭᑦᑐᖅᓯᒪᓂᖓᓗ 
ᖁᐊᖑᔪᖅ ᓄᓇᐅᑉ ᐱᔾᔪᑎᒋᓪᓗᒍ. ᑕᒪᓐᓇ 
ᑮᓇᐅᔭᖅ ᐱᔾᔪᑎᒋᓪᓗᒍ ᒥᓂᔅᑕᐅᔪᖅ 
ᓇᓗᓇᐃᖅᓯᔪᓐᓇᖅᐹ ᐅᖓᑕᐅᑦᑎᔾᔮᓐᖏᓐᓂᖓᓄᑦ 
ᑮᓇᐅᔭᕆᔭᐅᔪᓂᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐃᐊᓕᐊᑦ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᐅᖃᕈᓐᓇᖅᑐᖓ ᑖᔅᓱᒧᖓ ᑖᒃᑯᐊ 
ᓄᓇᒥᐅᑕᓕᕆᔨᑯᑦ ᐱᓕᕆᖃᑎᒋᔭᖅᐳᑦ 
ᐅᔾᔨᖅᑐᕈᒪᓪᓗᑕ ᐊᑭᒋᔭᐅᔪᓂᒃ, ᑖᒃᑯᐊ 
ᒪᓕᒃᑕᐅᑦᑎᐊᕈᓐᓇᖁᓪᓗᒋᑦ ᑮᓇᐅᔭᑦ 
ᐋᖅᑭᒃᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᑎᕐᕕᒋᓗᒍ  

ᐅᖃᐅᓯᕆᖅᑲᐅᔭᕋᓄᑦ ᐅᐊᑦᑎᐊᖅ ᒥᓂᔅᑕᒧᑦ. 
 
ᐊᒻᒪᓗ ᐃᓕᑕᖅᓯᓯᒪᒐᑦᑕ ᐋᓐᓂᐊᖅᑐᓕᕆᓂᖅ 
ᐱᒻᒪᕆᐊᓘᒻᒪᑦ, ᐋᓐᓂᐊᖅᑐᓕᕆᓂᕐᒧᑦ 
ᑲᒪᒋᔭᐅᖃᑦᑕᖅᑎᓪᓗᒋᑦ ᐃᓄᖁᑎᕗᑦ 
ᐱᒻᒪᕆᐊᓘᒻᒪᑦ. ᑲᓇᑕᒥᓗ ᒪᓕᒐᕆᔭᐅᔪᓂᒃ 
ᒪᓕᒋᐊᖃᖃᑦᑕᕐᒪᑕ ᐃᖏᕐᕋᔪᓕᕆᓂᖅ 
ᐱᔾᔪᑎᒋᓪᓗᒍ. ᑖᒃᑯᐊ ᐃᓚᖏᑦ ᓄᓇᓖᑦ 
ᑎᑭᑕᐅᔪᓐᓇᖃᑦᑕᕐᒪᑕ ᐃᓚᐃᓐᓇᖏᓐᓄᑦ, ᑎᒻᒥᓲᑦ 
ᐊᔾᔨᒌᓐᖏᑦᑑᑎᓂᒃ ᒪᓕᒃᖢᒋᑦ. ᐊᒻᒪᓗ 
ᐋᓐᓂᐊᕐᕕᓕᐊᖅᑐᑦ ᑕᒪᕐᒥᒃ ᐋᓐᓂᐊᖅᑐᑦ 
ᑐᓐᖓᕕᖃᖃᑦᑕᕐᒪᑕ ᑕᒪᒃᑯᓂᖓ ᑎᒻᒥᓲᑦ 
ᑎᑭᓐᓂᐊᕐᓂᖏᓐᓂᑦ ᒪᓕᒃᖢᑎᒃ ᑭᓯᐊᓂ 
ᐊᐅᓪᓚᕈᓐᓇᖃᑦᑕᕐᒪᑕ.  
 
ᒥᓂᔅᑕᐅᔪᖃᐃ ᑕᒪᒃᑯᓂᖓ ᒥᑦᑕᕐᕕᖕᓂᑦ ᐅᓪᓗᒥᒧᑦ 
ᐊᑐᖅᑕᐅᖃᑦᑕᖅᑐᓂᒃ ᐋᖅᑭᒋᐊᖅᓯᔪᓐᓇᕋᔭᖅᐸ 
ᑎᖕᒥᓲᑦ ᖃᓄᐃᑦᑐᑐᐃᓐᓇᐃᑦ ᓄᓇᓕᖕᓄᑦ 
ᑎᑭᑦᑐᓐᓇᖅᓯᖁᓪᓗᒋᑦ? ᑖᓐᓇ ᐊᐱᖅᑯᑎᒋᔭᕋ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᕐᒥᒃ ᑐᐊᕕᕐᓇᖅᑑᔪᑦ ᓲᕐᓗ ᓄᓇᓖᑦ 
ᒪᓕᒐᖃᕐᒪᑕ ᑎᖕᒥᓲᑦ ᖃᓄᐃᑦᑐᑦ ᑎᑭᑦᑐᓐᓇᕐᒪᖔᑕ 
ᓄᓇᖏᓐᓄᑦ ᓲᕐᓗ ᐸᓐᓂᖅᑑᖅ, ᐊᐅᔪᐃᑦᑐᖅ 
ᓇᐃᓐᓂᖅᓴᓂᒃ ᒥᑦᑕᕐᕕᖃᖅᑎᓪᓗᒋᑦ. ᒪᓕᒐᕐᓂᒃ 
ᐱᑕᖃᕐᒪᑦ ᖃᓄᐃᑦᑐᓂᒃ ᑎᑭᕝᕕᐅᔪᓐᓇᕐᒪᖔᑕ 
ᐊᒻᒪᓗ ᑖᒃᑯᐊ ᖃᓄᑐᐃᓐᓇᑦᑎᐊᖅ 
ᖃᓄᖅᑑᕈᑎᒃᓴᓂᒃ ᓇᓂᓯᓇᓱᒃᑐᒍᑦ.  
 
ᑭᓯᐊᓂ ᑮᓇᐅᔭᑦ ᑕᒪᒃᑯᐊ ᐃᓱᒪᒋᓪᓗᒋᓪᓗ 
ᐊᑐᖅᑕᐅᔪᓐᓇᖅᑐᑦ ᒐᕙᒪᒃᑯᓐᓂᑦ ᑕᒪᓐᓇ ᓄᓇᓖᑦ 
ᒫᓐᓇᑲᐅᑎᒋ ᑎᑭᑕᐅᖃᑦᑕᔾᔮᓐᖏᑦᑐᑦ ᑕᒪᒃᑯᓄᖓ  
ᖃᓄᐃᑦᑐᑐᐃᓐᓇᐅᓇᔭᖅᑐᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᓂᓐᖓᖅ. 
 

ᓂᓐᖓᖅ (ᑐᓵᔨᑎᒍᑦ): ᑖᓐᓇ ᑭᖑᓪᓕᖅᐹᖅ 
ᐊᐱᖅᑯᑎᒋᔪᒪᔭᕋ ᑕᒪᑐᒧᖓ. ᒥᓂᔅᑕᐅᔪᖃᐃ 
ᕿᒥᕐᕈᑦᑎᐊᕈᓐᓇᖅᐸ, ᑕᑯᒋᐊᑦᑎᐊᕈᓐᓇᖅᐸ ᑕᒪᒃᑯᐊ 
ᒥᑦᑕᕐᕕᓖᑦ ᓇᐃᓗᐊᖅᑐᓂᒃ 
ᑎᑭᑦᑕᐅᓂᖅᓴᐅᔪᓐᓇᖅᓯᖁᓪᓗᒋᑦ ᐊᔾᔨᐅᓐᖏᑦᑐᒧᑦ, 
ᓲᕐᓗ ᐋᓐᓂᐊᕐᕕᓕᐊᖅᑐᖃᕆᐊᖃᖅᐸᑦ ᓇᓕᐊᖕᓄᑦ 
ᑎᑭᑕᐅᑦᑎᐊᕈᓐᓇᖃᑦᑕᖁᓪᓗᒋᑦ ᑎᖕᒥᓲᕐᓂᑦ 
ᖃᓄᐃᑦᑐᑐᐃᓐᓇᕐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᕗᒻᒥ ᖃᓄᖅᑑᕈᑕᐅᓇᓱᒃᑐᒃᑯᑦ 
ᑖᒃᑯᐊ ᐱᓕᕆᐊᖑᒍᒪᔪᑦ ᖃᐅᔨᓴᐃᓂᖅ ᑕᒪᒃᑯᓂᖓ 
ᐊᑐᖅᑕᐅᔪᓐᓇᖅᑐᓂᒃ ᒥᑦᑕᕐᕖᑦ ᑕᑭᓂᕆᔭᖏᓐᓂᒃ, 
ᐊᒻᒪᓗ ᖃᐅᔨᓴᐃᓂᖅ ᖃᓄᖅ ᑕᒪᒃᑯᐊ 
ᐊᑐᖅᑕᐅᓕᕈᓐᓇᕐᒪᖔᑕ ᑎᖕᒥᓲᓂᒃ 
ᑎᑭᑕᐅᓂᖅᓴᐅᒐᔭᕐᒪᖔᑕ ᖃᐅᔨᓴᕈᑎᖃᕈᓐᓇᖅᑭᑦ. 
ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓱᒪᒋᔭᕋᓕ ᓯᕗᓪᓕᖅᐸᐅᑎᑦᑐᒪᔭᑦᑎᓐᓂᒃ 
ᓇᓗᓇᐃᔭᐃᕙᓪᓕᐊᒋᐊᖃᖅᑰᕋᑦᑕ ᑖᒃᑯᐊ 
ᓇᐃᓐᓂᖅᓴᓂᒃ ᐊᖅᑯᑎ ᒥᑦᑕᕐᕕᓖᑦ ᓇᓕᐊᒃ 
ᑲᒪᒋᔭᐅᖅᑳᕋᔭᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᓐᖓᖅ. ᐊᐱᖅᑯᑎᒥᒃ ᑐᓴᖅᑲᐅᓐᖏᑦᑐᖓ, ᑭᓯᐊᓂ 
ᒥᓂᔅᑕᐅᔪᖅ ᑭᐅᔪᒪᒃᐸᑦ ᑭᐅᔪᓐᓇᑦᑎᐊᕆᓪᓗᓂ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊ ᑕᑯᒋᐊᕐᓂᐊᖅᐸᕗᑦ 
ᕿᒥᕐᕈᕙᓪᓕᐊᖏᓐᓇᕋᑦᑕ ᒥᑦᑕᕐᕕᖕᓂ ᓄᓇᕗᑦᒥ  
ᐊᒻᒪᓗ ᐃᓱᒪᒃᓴᖅᓯᐅᕈᑕᐅᓂᐊᖅᐳᑦ ᑕᒪᒃᑯᐊ 
ᐅᖃᐅᓯᕆᔭᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᕋᒻᐴᑦ.  

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒐ ᑐᕌᖅᑎᑦᑐᒪᔪᖅ ᑕᒪᒃᑯᓂᖓ ᒥᑦᑕᕐᕕᖕᓂ 
ᓄᓇᒃᑰᕈᑎᒋᔭᐅᔪᑦ. ᑕᐃᒃᑯᐊᓗ ᓄᓇᒃᑰᕈᑎᑦ 
ᐊᕐᕕᓂᓖᑦ ᓄᑖᓂᒃ ᓄᓇᒃᑯᕈᑎᑖᕐᓂᐊᕐᓂᖏᑦ 
ᐅᖃᐅᓯᐅᓯᒪᖕᒪᑕ ᒥᓂᔅᑕ 
ᐅᖃᐅᓯᕐᖓᐅᑎᒋᖅᑲᐅᔭᖏᓐᓂᒃ. ᖃᓄᖅ 
ᓇᓗᓇᐃᔭᐃᖃᑦᑕᖅᐱᓯ ᓇᓕᐊᒃ 
ᓄᓇᒃᑰᕈᑎᑖᕆᐊᖃᕐᒪᖔᑕ ᓄᑖᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐃᑲᔪᖅᑎᒐ ᑭᐅᓂᐊᖅᐳᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᑯᓄᒃ. 
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖃᐅᔨᓴᖅᑕᐅᖃᑦᑕᕐᒪᑕ ᒥᑦᑕᕐᕖᑦ ᐊᕐᕌᒍᑕᒫᒃᑯᑦ 
ᐱᖁᑎᖏᓪᓗ ᕿᒥᕐᕈᔭᐅᓪᓗᑎᒃ ᓇᓕᐊᒃ ᐱᖁᑏᑦ 
ᓄᑖᓐᖑᖅᑎᑕᐅᔭᕆᐊᖃᕐᒪᖔᑕ 
ᓇᓗᓇᐃᔭᖅᑕᐅᖃᑦᑕᕐᒪᑕ. ᐃᒪᓐᓇ ᑕᒪᒃᑯᓂᖓ 
ᓇᓗᓇᐃᔭᐃᓂᐊᕐᓗᓂ ᒪᓕᖃᑦᑕᖅᑕᑦᑎᓐᓂᒃ 
ᐱᑕᖃᓗᐊᓐᖏᑦᑐᒍᑦ ᑭᓯᐊᓂ ᓄᑖᓐᖑᕆᐊᓖᑦ 
ᓄᑖᓐᖑᖅᑎᖅᑕᐅᓇᓱᑐᐃᓐᓇᖃᑦᑕᖅᑐᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓄᒃ. 
ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᓕ ᐃᒪᓐᓇᐃᑦᑑᔭᖃᑦᑕᕐᒪᑦ ᐅᖃᖅᑲᐅᖕᒪᑦ 
ᖃᓄᖅ ᑮᓇᐅᔭᑦ ᐊᑐᖅᑕᐅᓂᐊᕐᓂᖏᓐᓄᑦ 
ᐋᖅᑭᐅᒪᑎᑦᑎᓂᕐᒧᑦ ᐊᒻᒪ ᓴᓂᑭᓗᐊᖅ 
ᐆᑦᑑᑎᒋᓂᐊᖅᐸᕋ.  
 
ᓴᓂᑭᓗᐊᕐᒥᓕ ᑕᐃᑲᓂ ᓄᓇᒃᑯᕈᑎᒋᔭᐅᔪᑦ ᐃᑯᒪᖓ 
ᓄᑖᓐᖑᖅᑎᑕᐅᓯᒪᓕᖅᑐᖅ ᒪᕐᕈᐃᖅᖢᓂ.  

ᐊᒻᒪᓗ ᖃᑯᒍᓕᑭᐊᖅ ᓴᓂᑭᓗᐊᕐᒥ ᑕᑯᓇᔭᖅᐱᑕ 
ᓄᑖᕐᒥᒃ ᓄᓇᒃᑰᕈᑎᒥᒃ ᑕᐅᕙᓂ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᔅᑕ ᑯᓄᒃ.  
 
ᑯᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 
ᕋᒻᐴᑦ ᑖᓐᓇ ᑭᐅᔪᓐᓇᕈᒫᖅᐸᑦᑎᒋᑦ 
ᖃᐅᔨᒋᐊᖅᑳᕐᓗᒍ ᐱᑖᕆᐊᖃᕐᓂᖏᓐᓂᒃ 
ᑐᓴᐅᒪᑎᑕᐅᓯᒪᓐᖏᓐᓇᑦᑕ ᖃᐅᔨᒋᐊᕐᓗᒍ 
ᑭᐅᔪᒫᖅᐸᒋᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑯᓄᒃ. 
ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᓱᕐᓂᐊᕋᒪ ᐊᐅᓚᔾᔪᑎᓅᖅᑐᒥᒃ. 
ᐊᑭᑐᔫᑎᓄᑦ ᑐᕌᖓᔫᒐᓗᐊᑦ ᑭᓯᐊᓂ 
ᐅᖃᐅᓯᕆᖅᑲᐅᔭᒃᑲᓐᓂ ᐅᖃᖅᑲᐅᒐᒪ. 
 
ᒥᓂᔅᑕᐅᔪᖅ ᐅᖃᕈᓐᓇᖅᐸᖃᐃ ᑕᓪᓕᒪᓄᑦ ᐅᑭᐅᓄᑦ 
ᐸᕐᓇᐅᑕᐅᓯᒪᔪᒥ ᒥᑦᑕᕐᕕᒃ ᖃᒪᓂᑦᑐᐊᕐᒥ 
ᐅᑕᖅᑭᕝᕕᒃᑖᕋᔭᕐᒪᖔᖅ ᖃᑯᒍ 
ᓂᕆᐅᖕᓂᖃᖅᐸᖃᐃ? ᑕᐃᓐᓇ 1985-ᒥ ᒥᑦᑕᕐᕕᖕᒥ 
ᐅᑕᖅᑭᕕᖓ ᓴᓇᔭᐅᓚᐅᖅᓯᒪᖕᒪᑦ 800-
ᖑᓚᐅᖅᓯᒪᑎᓪᓗᒋᑦ. ᖃᒪᓂᑦᑐᐊᑉ ᐃᓄᖁᑎᖏᑦ 
ᒫᓐᓇ $1,700 ᐅᖓᑖᓂ.  
 
>>ᐃᓪᓚᖅᑐᑦ 
 
$1,700-ᖑᓐᖏᑦᑐᖅ, 1,700-ᓂᑦ ᐃᓄᖃᓕᕐᒪᑦ. 
ᑖᒃᑯᐊ ᐅᔭᕋᓐᓂᐊᕐᓂᖅ 
ᐱᕙᓪᓕᐊᓂᖃᓕᖅᑎᓪᓗᒍᓗ. ᐅᖃᕈᓐᓇᓐᖏᓐᓇᑦᑕ, 
ᓇᓗᓇᐃᖅᓯᔪᓐᓇᓐᖏᓐᓇᑦᑕ ᐱᕈᖅᐸᓪᓕᐊᓂᐊᖅᑐᑦ 
ᖃᓄᐃᑦᑑᓂᐊᕐᒪᖔᑦ. ᑭᓯᐊᓂ ᖃᑯᒍᒃᑭᐊᖅ  

ᐊᖏᓂᖅᓴᒥᑦ ᐅᑕᖅᑭᕕᑦᑖᕋᔭᖅᐸ ᖃᒪᓂᑦᑐᐊᖅ 
ᐊᒻᒪᓗ ᒥᑦᑕᕐᕕᖓ ᑕᑭᓪᓕᒋᐊᖅᑕᐅᓇᔭᖅᐸ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑕᑉᑑᓇ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖃᕋᕕᑦ. ᑖᓐᓇ 
ᑮᓇᐅᔭᖅᑖᕆᖃᑎᒋᖃᑦᑕᑎᓐᓃᖓᕐᒪᑦ 
ᒐᕙᒪᑐᖃᒃᑯᓐᓂ ᐱᕙᓪᓕᐊᑎᑦᑎᓂᕐᒨᖓᔪᒥᑦ 
ᑕᒪᓐᓇᓗ ᐱᔭᕆᐊᖃᕐᓂᖅᐹᖑᓯᒪᔪᑦ ᒥᑦᑕᕐᕕᓐᓂ.  
 
ᒫᓐᓇ ᑕᐃᑲᓂ ᖃᒪᓂᑦᑐᐊᕐᒥ 
ᐃᓐᓄᐹᓪᓕᖅᓯᒪᓪᓚᕆᓐᓂᖓ ᓱᓕᔪᖅ 
ᐅᔭᕋᓐᓂᐊᕐᓂᖅ ᐱᕚᓪᓕᖅᓯᒪᑎᓪᓗᒍ ᑕᐅᕙᓂ. 
ᑭᓯᐊᓂ ᑕᐃᒪᐃᒃᑲᓗᐊᖅᑎᓪᓗᒍ ᑕᒪᒃᑯᐊ 
ᐅᔭᕋᓐᓂᐊᖅᑏᑦ ᐃᓛᓐᓂ ᑕᒪᒃᑯᓂᖓ 
ᑮᓇᐅᔭᓕᖅᑐᐃᖃᑦᑕᕋᔭᑑᒐᓗᐊᑦ ᒥᑦᑕᕐᕕᓐᓂ 
ᐊᖅᑯᑎᓄᑦ ᑕᐃᒪᓐᓇ ᐱᔪᒪᓂᕐᒥᓄᑦ 
ᐅᖃᖅᓯᒪᓐᖏᒻᒪᑕᖃᐃ.  
 
ᑕᒪᒃᑯᐊ ᐃᓱᒪᒋᔭᐅᔪᓐᓇᖅᑐᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑕᒪᓐᓇ ᐅᕙᓐᓄᑦ 
ᐃᔪᕐᓇᒐᓚᖅᑲᐅᒻᒥᔪᖅ. ᑖᓐᓇ ᑕᒻᒪᖅᑲᐅᒐᒪ 
ᑮᓇᐅᔭᓕᕆᖅᑲᐅᓐᖏᒃᑲᓗᐊᖅᑐᖓ. 
ᑭᓯᐊᓂ ᐃᓐᓄᐸᓪᓕᐊᓯᒪᒻᒪᑦ ᐊᒻᒪᓗ ᒥᑦᑕᕐᕕᖓ 
ᐃᓂᖃᓐᖏᓗᐊᓕᖅᖢᓂ ᑎᑭᑕᐅᖃᑦᑕᑎᓪᓗᒍ 
ᑎᒻᒥᓲᓄᑦ.  
 
ᑕᒪᒃᑯᐊ ᕿᑎᕐᒥᐅᓄᑦ 
ᐊᖅᑯᑎᒋᔭᐅᔪᓐᓇᖃᑦᑕᖁᓪᓗᒋᑦ ᓯᕗᓂᔅᓴᑎᓐᓂ 
ᐃᓱᒪᒋᔭᐅᔪᓐᓇᖅᑰᕐᒪᑦ,  

ᕿᑎᕐᒥᐅᑦ ᑎᑭᑉᐸᓪᓕᐊᑎᓪᓗᒋᑦ ᑭᕙᓪᓕᕐᒧᑦ 
ᖃᒪᓂᑦᑐᐊᒃᑰᖃᑦᑕᕋᔭᕐᓂᖏᑦ 
ᐃᓱᒪᒋᔭᐅᔪᓐᓇᖅᓯᔪᒫᖅᑐᔅᓴᐅᒻᒪᑕ.  
 
ᐅᖃᖅᑲᐅᒐᒪᓗ ᑕᐃᑲᓂ ᑲᖏᖅᖠᓂᕐᒥ ᒥᑦᑕᕐᕕᒻᒥ 
ᓄᖅᑲᖓᓚᐅᖅᑎᓪᓗᑕ ᑲᓇᐃᑎᐊᓐ ᓄᐊᑦ-
ᖃᓚᐅᖅᑐᓂ ᑎᒻᒥᓲᖓ, ᕘᔅ ᑎᐊ, ᑭᕙᓪᓕᖅ ᐃᐊ, 
ᐊᒻᒪᓗ ᑳᒻ ᐃᐊ ᒥᓐᓂᓚᐅᕐᒪᑕ ᐊᑕᐅᑎᒃᑯᐋᓗᒃ 
ᑕᐃᑲᓂ ᖃᒪᓂᑦᑐᐊᕐᒦᖔᓚᐅᖅᑎᑐᓪᓗ 
ᐊᑕᐅᓯᐅᓐᖏᑦᑐᑦ ᑕᐃᑲᓂ.  
 
ᑕᒪᓐᓇ ᐃᓚᒋᐊᕈᑎᒋᔪᒪᑐᐃᓐᓇᖅᑲᐅᔭᕋ 
ᑕᒪᒃᑯᓄᖓ ᑐᒃᓯᕋᐅᑎᒃᑲᓄᑦ. ᖃᓄᐃᓕᖓᓕᕐᒪᖔᑕ 
ᑐᑭᓯᒋᐊᖅᑎᑎᒃᑲᓐᓂᕈᒪᓪᓗᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᐊᐱᖅᑯᑎᒥᑦ ᑐᓴᖅᑰᓐᖏᓐᓇᒪ. 
ᒥᓂᔅᑕ ᑕᑉᑑᓇ, ᑭᐅᔪᒪᒍᕕᑦ.  
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᐃᑲᓂ ᖃᒪᓂᑦᑐᐊᕐᒥ 
ᐃᓄᒃᐹᓪᓕᖅᓯᒪᒻᒪᑦ ᑎᒻᒥᓲᓪᓗ ᑎᑭᖃᑦᑕᖅᑐᑦ 
ᐃᓚᕙᓪᓕᐊᓪᓗᑎᑦ ᑕᐃᑯᖓ ᐃᓂᖃᓐᖏᓗᐊᖅᖢᓂ 
ᑕᐃᒪᓐᓇᑦᑕᐅᖅ ᐃᖃᓗᓐᓂ 
ᐃᓐᓄᒃᑲᓐᓂᕈᓐᓇᐃᓕᒪᓪᓘᓐᓃᑦ.  
 
ᑕᒪᓐᓇᓗ ᖃᒪᓂᑦᑐᐊᖅ ᐊᑐᖅᑕᐅᓕᕋᔭᕐᓂᖅᐸᑦ 
ᑎᑭᕝᕕᐅᖃᑦᑕᕐᓗᓂ ᐃᖃᓗᑦᑐᑦ. ᕿᑎᕐᒥᐅᓂᑦ 
ᑕᒪᒃᑯᐊ ᑎᒻᒥᓲᓕᕆᔨᒃᑯᑦ  
ᐃᓱᒪᓕᐅᕈᑎᒋᓇᔭᖅᑕᖏᑦ ᑕᒪᒃᑯᐊ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

 



ᐱᖓᑦᓯᖅ, ᒫᑦᓯ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

393

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᐊᑎᕐᓂᑦ ᐱᑕᖃᕈᓐᓃᕐᒪᑦ ᒫᓐᓇ. ᐄ, ᐄᑯᓗᒃ 
ᑕᒻᒪᕋᒪ. ᒥᔅᑕ ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᓯᔅᓴᖃᕋᒪ ᒥᓂᔅᑕᒧᑦ. ᐅᖅᓱᖅᑑᒥ ᐅᑭᐅᓂᑦ 
ᐊᒥᓱᒐᓚᓐᓂ ᑕᒪᒃᑯᐊ ᓄᓇᒃᑰᕈᑎᑖᕆᐊᖃᕋᓗᐊᕐᒪᑕ 
ᓯᐅᕋᖅᑕᐅᒥᓪᓗ ᑕᒪᒃᑯᓂᖓ ᐅᖁᒪᐃᑦᑐᓄᑦ 
ᐃᒥᖅᑕᐅᒥᓪᓗ ᓄᑖᒥ ᐱᑖᕆᐊᖃᕋᓗᐊᖅᖢᑎᑦ 
ᑕᐃᑲᓂ.  
 
ᑐᑭᓯᔪᒪᔪᖓ ᒥᓂᔅᑕ ᐊᐱᕆᓗᒍ 
ᐅᑎᖅᑎᔪᓐᓇᕋᔭᒪᖔᑦ ᐅᖅᓱᖅᑑᕐᒧᑦ ᑖᒃᑯᐊ 
ᑮᓇᐅᔭᑦ ᑐᕌᖅᑐᑦ ᐱᑐᐃᓐᓇᕈᓐᓇᕋᔭᕐᒪᖔᒋᑦ 
ᐅᖅᓱᖅᑑᕐᒧᑦ ᑐᕌᖅᑎᑕᐅᓚᐅᖅᑐᑦ ᑕᐃᒃᑯᐊ 
ᕼᐋᒻᒪᓚᒃᑯᖏᓐᓄᑦ ᐅᖅᓱᖅᑑᕐᒧᑦ ᑐᕌᕐᓗᑎᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐸᐅᓗᓯ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᒥᓂᔅᑕᐅᖃᑎᒐ ᓄᓇᓕᓐᓂᑦ 
ᐊᒻᒪ ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓐᓂᑦ ᑲᒪᔪᖅ 
ᑭᐅᓂᐊᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᑉᑑᓇ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᐊᖃᒍ ᐅᖓᑖᓄᓪᓘᓐᓃᑦ 
ᐊᐱᖅᓱᕐᓇᖅᓯᑉᐸᑦ ᒥᓂᔅᑕᓂᑦ ᑕᒪᒃᑯᐊ ᒥᒃᓵᓄᑦ 
ᑭᐅᓇᓱᒍᓐᓇᑦᑎᐊᖅᑕᕋ, ᒫᓐᓇ ᐃᖏᕐᕋᔪᓕᕆᔨᒃᑯᑦ  
ᒥᒃᓵᓄᑦ ᐅᖃᐅᓯᖃᖅᑎᓪᓗᒋᑦ 
ᐱᓕᕆᐊᕆᔪᒪᓐᖏᑲᓚᐅᖅᑐᒋᑦ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᐸᐅᓗᓯ. 
 
ᐸᐅᓗᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᓇᐅᒐᓗᐊᖅ ᐊᐱᖅᑯᑎᖃᕋᒪ 
ᑖᒃᑯᓄᖓᐅᓐᖏᑦᑐᖅ. 
 
>>ᐃᓪᓚᖅᑐᑦ 
 
ᐄᑯᓘᕈᒪᔪᖓ, ᐃᖅᑲᐃᓐᖏᓐᓇᒪ, ᐄᑯᓗᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑕᐅᓯᐊᒃᑲᓐᓂᕐᓗᖓ 
ᐅᖃᖅᐳᖓ ᑎᑎᕋᖅᓯᒪᔪᖃᕈᓐᓃᕐᒪᑦ ᐊᐱᕆᔪᒃᓴᓂᒃ. 
ᐃᒻᒪᖃ K-4-ᒧᑦ ᒪᑉᐱᕈᑦᑕ. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ. ᐱᓕᕆᕕᒃ ᓇᐃᓈᖅᓯᒪᓂᖓ. 
ᐃᖏᕐᕋᔪᓕᕆᓂᖅ. ᑲᑎᑦᑐᒋᑦ ᐊᑭᑐᔪᖅᑐᕈᑎᒃᓴᐃᑦ. 
$5,833,000. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒻᒪ ᐅᑎᕐᕕᒋᓗᒍ K-2. 
ᐱᓕᕆᕕᒃ ᓇᐃᓈᖅᓯᒪᓂᖓ. ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ. ᓇᓗᓇᐃᔭᖅᓯᒪᓂᖏᑦ 
ᑮᓇᐅᔭᖅᑐᕈᑎᒃᓴᐃᑦ. ᑲᑎᑦᑐᒋᑦ 
ᐊᑭᑐᔪᖅᑐᕈᑎᒃᓴᐃᑦ. $5,833,000.  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᐹᑦ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᐱᔭᕇᕐᖓᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᑕᑉᑑᓇ ᐊᐱᕆᔪᒪᔭᕋ ᒪᑐᓯᒋᐊᕈᒻᒥᑦ 
ᐅᖃᐅᓯᔅᓴᖃᕐᒪᖔᑦ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᑯᐊ ᐱᓕᕆᖃᑎᒃᑲ ᖁᔭᓐᓇᒦᕈᒪᔭᒃᑲ 
ᐋᖅᑭᔅᓱᐃᑦᑎᐊᓚᐅᕐᒥᓂᒃ ᐊᒻᒪᓗᑦᑕᐅᖅ 
ᑐᓴᖅᑎᑎᑦᑎᐊᖃᑦᑕᖅᑐᑎᒃ ᐅᕙᓐᓂᒃ 
ᐱᕙᓪᓕᐊᔭᑦᑎᓐᓂᒃ. ᐃᓕᔅᓯᑦᑕᐅᖅ ᖁᔭᓐᓇᒦᕐᒥᔭᔅᓯ 
ᑲᑎᒪᔨᐅᖃᑎᒃᑲᓗ, ᐅᑯᐊᓗ ᐱᓕᕆᖃᑎᒃᑲ 
ᐃᑲᔪᐃᓐᓇᕐᒪᑕ ᑖᒃᑯᐊ. ᐱᓕᕆᖃᑎᒌᑦᑎᐊᕐᓂᐊᕋᑦᑕ 
ᖁᓚᓐᖏᓚᖓ ᓄᓇᕗᒻᒥᐅᑦ 
ᐱᕚᓪᓕᖅᐸᓪᓕᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑕᑉᑑᓇ. ᒥᓂᔅᑕ ᖁᔭᓐᓇᒦᕈᒪᔭᕋ ᑖᒃᑯᐊᓗ 
ᐃᑲᔪᖅᑎᖏᑦ, ᐃᑲᔪᖅᑎᒋᖅᑲᐅᔭᖏᑦ, ᐱᓕᕆᔨᖏᑦ. 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ ᐊᐱᕆᔪᒪᔭᕋ 
ᐊᓂᐊᑎᑦᑎᔪᓐᓇᕐᒪᖔᖅ ᑖᒃᑯᓂᖓ. 
 
ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ ᒥᓂᔅᑕ ᑰᓕ 
ᐊᐱᕆᔪᒪᔭᕋ, ᐃᓄᓕᕆᔨᒃᑯᓐᓃᓐᖔᖅᑐᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓂᓪᓗ, ᐱᒋᐊᕈᒻᒥᒃ 
ᐅᖃᕈᒪᒻᒪᖔᑦ.  
 
ᒪᓕᒐᒃᓴᖅ 01 - ᐃᓚᒋᐊᕈᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2009-2010 
- ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᓯᐊᕈᐊᐃ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᖃᐅᑉᐸᑦ 
ᐱᓕᕆᐊᖑᓂᐊᓚᐅᕋᓗᐊᕐᒪᑦ 
ᑐᓴᒐᔅᓴᑦᑎᐊᖑᓂᐊᖅᑐᖂᖅᑐᖅ ᒥᓂᔅᑕᐅᖃᑎᓐᓄᑦ. 
ᐃᒃᓯᕙᐅᑖᖅ, ᐱᒋᐊᑐᐃᓐᓇᕆᐊᖃᓕᖅᑰᕋᑦᑕ.  
 
ᖁᕕᐊᓱᑉᐳᖓ 2009-2010 ᐊᖏᔫᑎᓄᑦ 
ᐊᑐᖅᑐᔅᓴᐃᑦ ᐃᓄᓕᕆᔨᓂᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᓃᓐᖔᖅᑐᑦ ᑖᒃᑯᐊ.  
 

ᐃᒃᓯᕙᐅᑖᖅ, ᐅᑭᐅᑕᒫᑦ ᐊᔪᕐᓇᖅᑐᓂᑦ 
ᐃᓱᒪᓕᐅᕆᐊᖃᖃᑦᑕᕋᑦᑕ ᒐᕙᒪᐅᓪᓗᑕ 
ᑮᓇᐅᔭᓂᓪᓗ ᐊᒥᒐᖅᓰᓐᓇᖃᑦᑕᖅᖢᑕ 
ᑐᒃᓯᕋᖅᑕᐅᔫᒐᓗᐊᓄᑦ ᑕᒪᒃᑯᓄᖓ.  
 
ᑕᒪᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᑮᓇᐅᔭᑦ ᑖᒃᑯᐊ ᐊᑐᖅᑐᔅᓴᑦ 
ᐊᖏᔫᑎᑦ 2009-2010 $4.69 ᒥᓕᐊᓐ ᑖᒃᑯᐊ.  
ᑖᒃᑯᐊ ᐊᒡᒍᖅᑕᐅᓪᓗᑎᑦ ᐊᖏᔪᓄᓪᓗ 
ᒥᑭᓂᖅᓴᓄᓪᓗ ᐊᒡᒍᖅᑕᐅᓯᒪᓪᓗᑎᑦ.  
 
ᒫᓐᓇᐅᔪᖅ ᐱᓕᕆᕝᕕᐅᔪᖅ ᓯᑕᒪᐃᖑᔪᓂᑦ 
ᑲᔪᓰᓐᓇᓂᐊᖅᑐᓂᑦ ᐸᕐᓇᔅᓯᒪᕗᖅ 
ᐃᓚᓕᐅᑎᔭᐅᓂᐊᖅᑐᑎᒃ ᐃᒡᓗᓕᒻᒥ ᐊᒻᒪᓗ 
ᐅᖅᓱᖅᑑᒥ ᑖᒃᑯᐊ ᑲᔪᓯᓂᐊᖅᑐᑦ ᓴᓇᔭᐅᓂᐊᖅᑐᑦ 
ᒥᐊᓂᕆᔭᐅᕕᔅᓴᐃᑦ, ᐸᓐᓂᖅᑑᒥᓗ ᑖᓐᓇ 
ᐋᓐᓂᐊᕕᔅᓴᖅ ᐊᒻᒪ ᑭᕙᓪᓕᕐᒥ.  
 
ᐃᒃᓯᕙᐅᑖᖅ, ᐃᒡᓗᓕᒻᒥᓗ ᐅᖅᓱᖅᑑᒥᓗ ᑖᒃᑯᐊ 
ᑐᒃᓯᕋᖅᑕᐅᓯᒪᔪᑦ ᐅᑭᐊᒃᑯᑦ ᑖᒃᑯᐊ ᒪᑐᐃᕋᔭᖅᑐᑦ 
2009-ᒥ. ᐊᒻᒪᓗ ᑖᒃᑯᐊ ᐅᑉᓗᓗᑦᑖᖅ ᐅᓐᓄᐊᑯᓪᓗ 
ᐅᑭᐅᓐᖔᖅᑕᕋᔭᖅᑐᑦ ᑕᐃᑲᓂ ᓄᓇᕗᒻᒥᐅᓄᑦ 
ᒥᐊᓂᕆᔭᐅᔭᕆᐊᖃᓪᓚᕆᑦᑐᑦ ᒪᑯᐊ 
ᒥᐊᓂᕆᔭᐅᖏᓐᓇᕐᕕᔅᓴᖓᓂ. 2009-2010 ᑖᒃᑯᐊ 
ᓈᒻᒪᓂᐊᕐᒪᖔᑕ ᑖᒃᑯᐊ ᐊᑭᓖᓐᖏᓚᐅᕐᓗᑎᑦ 
ᓈᒻᒪᑉᐸᑕ $50,000 ᑖᒃᑯᐊ ᑲᔪᓯᒐᔭᖅᑐᑦ ᑮᓇᐅᔭᑦ.  
 
ᐊᒻᒪᓗᑦᑕᐅᖅ ᓴᓇᔭᐅᓂᖓ ᐋᓐᓂᐊᕕᔅᓴᖅ 
ᐸᓐᓂᖅᑑᒥ ᐃᓚᖏᑦ ᑭᖑᕙᕆᐊᖅᓯᒪᔫᒐᓗᐃᑦ 
ᑭᓯᐊᓂᑦᑕᐅᖅ ᑖᒃᑯᐊ ᓴᓇᔭᐅᕕᔅᓴᖃᕐᒪᑕ ᐊᐅᒎᓯ 
ᓯᑎᐱᕆ 2009-ᖑᓕᖅᐸᑦ. ᑖᒃᑯᐊᑦᑕᐅᖅ 
ᖃᐅᔨᓴᖅᑕᐅᓯᒪᒻᒪᑦ ᒫᓐᓇᐅᔪᖅ ᐅᑕᖅᑭᒐᑦᑕ 
ᖃᓄᐃᓐᓂᕋᖅᑕᐅᓂᐊᕐᒪᖔᑦ ᐊᒻᒪᓗᑦᑕᐅᖅ 
$200,000-ᒥᑦ ᐃᓚᒋᐊᖅᑕᐅᓯᓐᓇᕆᐊᖃᖅᑐᖅ 
ᐅᒥᐊᕐᔪᐊᖃᕐᓇᐅᓕᖅᐸᑦ.  
 
2008-09-ᒥᓗ ᑮᓇᐅᔭᑦ ᐊᑐᖅᑐᔅᓴᐃᑦ ᑖᒃᑯᐊ 
ᓴᓂᕐᕙᖅᑕᐅᔪᑦ ᑖᒃᑯᓇᓐᖓᑦ ᐃᓗᓕᖁᑎᔅᓴᖏᓐᓂ  

ᐅᕝᕙᓘᓐᓃᑦ ᑎᑎᕋᕐᕕᐅᑉ ᐃᓗᓕᖁᑎᖏᓐᓂ ᑖᒃᑯᐊ 
ᐊᑐᕋᔭᖅᑐᑦ. ᐱᖓᓲᓇᔭᕐᒪᑕ ᐋᓐᓂᐊᕕᑦ 
ᐊᓯᔾᔨᖅᑕᐅᔪᑦ ᓇᐅᔮᓂ, ᑕᓗᕐᔪᐊᒥ ᐊᒻᒪᓗ 
ᐃᒃᐱᐊᕐᔪᒻᒥ. ᑖᒃᑯᐊ ᑮᓇᐅᔭᑦ ᐊᑐᕋᔭᖅᑐᑦ 
ᑖᒃᑯᓄᖓ.  
 
ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᓂᑦ ᖃᐅᔨᓴᖅᑏᑦ 
ᑕᒪᒃᑯᓂᖓ ᒐᕙᒪᒃᑯᓐᓄᑦ ᐊᑐᕋᔭᖅᑐᑦ ᐅᕝᕙᓘᓐᓃᑦ 
ᑭᕙᓪᓕᕐᒥᑦ ᐋᓐᓂᐊᕕᐅᑉ ᐋᖅᑭᓲᑎᔅᓴᖓ ᐊᒻᒪᓗ 
ᑕᒪᒃᑯᐊ ᑖᒃᑯᐊ ᑕᐃᒪᓐᓇᐃᑦᑐᓄᑦ ᑐᕌᖓᔪᑦ 
ᑐᕌᒐᖃᕐᒪᑕ ᓯᓚᐅᑉ ᐊᓯᔾᔨᐸᓪᓕᐊᓂᖓ ᒪᓕᒃᖢᒍ. 
ᑕᐃᒪ $300,000 ᐃᓚᒋᐊᖁᓪᓗᒍ ᑐᒃᓯᕋᖅᓯᒪᔭᕗᑦ 
ᐋᖅᑭᒋᐊᕈᑎᔅᓴᓄᑦ.  
 
ᐃᒃᓯᕙᐅᑖᖅ, ᐱᓕᕆᐊᖑᔪᑦ 
ᐱᐊᓂᑦᑕᐅᔪᓐᓇᕋᔭᖅᑰᖅᑐᑦ ᑖᒃᑯᐊ ᓄᑕᐅᓐᖏᑦᑐᑦ 
ᐋᖅᑭᓱᖅᑕᐅᓗᑎᑦ: 
 

 $500,000-ᖑᔪᖅ ᒥᑭᓂᖅᓴᓄᑦ ᑕᒪᒃᑯᓄᖓ 
ᑮᓇᐅᔭᖅᑐᓂᐊᖅᑐᓄᑦ 
ᐅᖃᖅᓴᐅᑎᓄᓪᓘᓐᓃᑦ ᐃᒥᖃᐅᑎᓄᓪᓘᓐᓃᑦ 
ᒪᑯᓄᖓ ᐋᖅᑭᓱᕈᑕᐅᓇᔭᖅᑐᑎᑦ 
ᐊᒻᒪᓗᑦᑕᐅᖅ ᒪᑯᓄᖓ ᐅᐊᔭᓅᖅᑐᓄᑦ.  
 

 $500,000 ᑖᒃᑯᐊ ᒥᑭᓂᖅᓴᓄᑦ ᑐᕌᖓᔪᑦ 
ᐊᑐᕋᔭᕐᒪᑕ ᑭᒍᓯᕆᔨᓪᓘᓐᓃᑦ 
ᐊᑐᖃᑦᑕᖅᑕᖏᓐᓄᑦ ᐅᕝᕙᓘᓐᓃᑦ 
ᓄᓇᒃᑰᕈᑎᓄᑦ.  

 
ᓇᐅᔮᓂᓗ ᑖᓐᓇ ᐋᓐᓂᐊᕕᑦᓴᖅ ᑕᓗᖅᐊᕐᒥᓗ ᐊᒻᒪ 
ᐃᒃᐱᐊᔪᒻᒥ ᒫᓐᓇ ᑎᑎᕋᐅᔭᖅᑕᐅᕙᓪᓕᐊᒻᒪᑕ 
ᐊᒻᒪᓗ ᑕᒃᑯᐊ ᐃᓄᓕᕆᔨᒃᑯᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᐃᓚᖃᖅᓯᒪᕗᑦ 
2010-11-ᒥᓗ ᐸᕐᓇᑦᓯᒪᔭᖏᑦ.ᑖᒃᑯᐊ ᑮᓇᐅᔭᑦ  
ᐊᑐᕋᔭᕐᒪᑕ ᑐᑦᓯᕋᖅᑕᐅᓯᒪᔪᑦ ᑎᑭᓪᓗᑎᒃ ᑕᕝᕗᖓ 
2009-2010.  
 

ᑕᒪᒃᑯᐊᓗ, ᐃᒃᓯᕙᐅᑖᖅ, ᐋᖅᑭᔾᔪᐃᑦᓱᑎᑦᓴᐃᑦ 
ᕿᑭᖅᑖᓗᒻᒥ ᐋᓐᓂᐊᕕᒻᒥ ᐃᓚᒋᔭᐅᓂᐊᕐᒥᔪᑦ 
ᑕᕝᕗᖓ 2010-11 ᐊᖏᔫᑎᓄᑦ ᑕᒪᒃᑯᓄᖓ 
ᐸᕐᓇᑦᑕᐅᓯᒪᔪᓄᑦ.  
 
ᐃᒃᓯᕙᐅᑖᖅ, ᑖᓐᓇ ᐅᖃᐅᓯᕆᓚᐅᖅᑕᕋ ᐊᕐᕌᒍᑕᒫᑦ 
ᐊᔪᕐᓇᖅᑐᓂᒃ ᐃᓱᒪᓕᐅᕆᐊᖃᖃᑦᑕᕋᑦᑕ ᓱᓇᑦ 
ᑖᒃᑯᐊ ᐋᓐᓂᐊᕕᒻᒥ ᓱᓇᓪᓚᕆᐅᒻᒪᖔᑕ 
ᑭᓐᖒᒪᔭᐅᓗᐊᖅᑐᑦ. ᐊᔪᕐᓇᖅᑑᒐᓗᐊᑦ ᑮᓇᐅᔭᖅ 
ᓈᒻᒫᓂᖃᑦᑕᖏᑦᑎᓪᓗᒍ. 
 
ᑭᓯᐊᓂ ᑖᒃᑯᐊ, ᐃᒃᓯᕙᐅᑖᖅ, ᑕᒪᒃᑯᐊ 
ᐱᔭᕆᐊᖃᖃᑦᑕᕐᒪᑕ ᐋᓐᓂᐊᕕᓐᓄᑦ ᑐᕌᖓᔪᑦ 
ᓄᓇᕗᒻᒥ ᐊᒻᒪᓗᑦᑕᐅᖅ 60-ᐳᓴᓪᓗᐊᑦ ᑕᕝᕙᓂ 
ᒪᕐᕉᒃ ᐊᒡᒐᐃᓐᓂᒃ ᐅᑭᐅᖃᕐᒪᑕ ᐅᕝᕙᓘᓐᓃᑦ 
ᐅᖓᑕᓄᑦ ᐅᑭᐅᖃᕐᒪᑕ ᑕᒪᒃᑯᐊ 
ᓄᑕᐅᓐᖏᓂᖅᓴᐃᑦ ᐋᓐᓂᐊᕐᕖᑦ 
ᐋᖅᑭᒃᓱᕆᐊᖃᐃᓐᓇᖃᑦᑕᓕᖅᖢᑎᓪᓗ ᐃᓚᖏᑦ.  
 
ᐃᒃᓯᕙᐅᑖᖅ, ᑕᒪᓐᓇ ᑲᔪᓯᑎᓐᓂᐊᖅᐸᕗᑦ 
ᐊᓐᓂᐊᕐᕖᑦ ᐋᓐᓂᐊᕐᕕᓐᓄᑦ ᑐᕌᖓᔪᑦ ᒪᑯᐊ 
ᐅᐊᔭᓅᕈᑎᕋᓗᖏᑦ ᓈᒻᒪᐃᓐᓇᖁᓪᓗᒋᑦ 
ᓴᓇᔭᐅᖏᓐᓇᖃᑦᑕᕐᓗᑎᓪᓗ ᓈᒻᒪᑦᓯᐊᖁᓪᓗᒋᑦ 
ᐊᐅᓚᑦᓯᐊᖁᓪᓗᒋᓪᓗ. ᑕᒪᒃᑯᐊ ᐋᓐᓂᐊᕐᕕᓐᓄᑦ 
ᑐᕌᖓᔪᑦ.  
 
ᑕᐃᒪ ᐃᑲᔪᖅᑕᐅᒍᒪᓂᐊᖅᐳᒍᑦ, ᐃᒃᓯᕙᐅᑖᖅ, 
ᐃᓕᓐᓄᑦ ᐃᓕᑦᓯᓐᓄᑦ ᑕᒃᑯᐊ ᐅᖃᐅᓯᕆᑎᓪᓗᒋᑦ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓕ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᓄᖅᑲᖁᓪᓗᑕ 
ᐱᒋᐊᖅᑎᑦᑎᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᓄᖅᑲᕆᐊᕈᒪᓕᖅᑐᑦ. ᑖᓐᓇ ᐱᔭᕇᕈᒪᓪᓗᒍ 
ᓅᑦᓯᒋᐊᕐᒪᑦ. ᐱᔭᕇᕈᒪᓕᖅᑐᓂ ᐱᖁᔨᕗᖔᕐᒪᑦ 
ᐊᒻᒪ ᐊᐃᕙᔾᔪᑕᐅᒍᓐᓇᓐᖏᑦᑐᖅ. ᓈᒻᒪᓴᖅᑐᑦ 
ᐱᖁᔨᕗᖓᕈᒻᒥᒃ.  

ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᑕᐃᒪ 
ᓂᑯᕕᓐᓂᐊᓕᕆᕗᖓ ᐅᓂᒃᑳᕐᓂᐊᕋᒪ 
ᖃᓄᐃᓕᐅᕐᓂᕆᖅᑲᐅᔭᑦᑎᓐᓂᒃ.  
 

ᐅᖃᖅᑎ: ᑖᒃᑯᓄᓐᖓ ᑲᑎᒪᔾᔪᑎᑦᑎᓐᓄᑦ 
ᐅᑎᕐᒥᓗᑕ. 20-ᖓᓐᓄᑦ. ᐅᓂᒃᑳᖏᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᓂᖏᐅᖓᓐ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᕋᓛᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 
ᒪᓕᒐᔅᓴᖅ 1-ᒥᑦ ᐊᑭᑐᔪᖅᑐᕈᑎᔅᓴᓄᑦ 
ᓄᖅᑲᕈᒪᓕᖅᑐᑕᓗ, ᐊᒻᒪᓗ, ᐅᖃᖅᑏ, ᑖᒃᑯᐊ 
ᐅᓂᒃᑳᖏᑦ ᑲᑎᒪᔨᕋᓛᑦ ᐊᖏᖅᑕᐅᖁᓪᓗᒋᑦ. 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᐱᖁᔨᕗᖔᕈᑎᑕᖃᕐᒪᑦ. ᐊᐃᑉᐱᖅᑕᐅᕚ? 
ᐊᓐᓄᕌᖃᑎᒐ, ᒥᓂᔅᑕ ᑕᐹᖅᔪᒃ. ᑖᔅᓱᒥᖓ 
ᐱᖁᔨᕗᖔᕈᒻᒥᑦ ᓈᒻᒪᓴᖅᑐᑦ ᐃᓵᓪᓕᑦ. 
ᓈᒻᒪᔅᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᔪᖅ.  
 

(ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
(ᑐᓵᔨᑎᒎᕈᓐᓃᖅᑐᖅ) ᐱᑕᖃᓐᖏᒻᒪᑦ. (ᑐᓵᔨᑎᒍᑦ) 
ᑲᑎᒪᔾᔪᑎᔅᓴᐃᑦ. ᒥᔅ ᑐᐱᖅ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 

ᑎᑎᕋᖅᑎᐅᑉ ᑐᓪᓕᐊ (ᒥᔅ ᑐᐱᖅ): ᑲᑎᒪᔾᔪᑎᔅᓴᐃᑦ 
ᒫᑦᓯ 26:  
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᕼᐃᖏᑦ 

3. ᒪᓕᒐᓕᐅᖅᑏᑦ ᐅᖃᐅᕼᐃᖏᑦ 

4. ᐅᖃᐅᕼᐃᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑏᑦ 

5. ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᑕᖅᓯᓂᖅ 

6. ᐅᖃᐅᕼᐃᒃᑯᑦ ᐊᐱᖅᑯᑎᑦ 

7. ᑎᑎᖅᑲᑎᒍᑦ ᐊᐱᖅᑯᑎᑦ 

8. ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑎᑦ 

9. ᑭᐅᔾᔪᑎᑦ ᑲᒥᓯᓇᐅᑉ 

ᐅᖃᐅᕼᐃᓐᖓᐅᑎᖏᓐᓄᑦ 

10. ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ 

11. ᐅᓂᒃᑳᖏᑦ ᑲᑎᒪᔨᕋᓛᖑᐃᓐᓇᖅᑐᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 

12. ᐅᓂᒃᑳᓕᐊᑦ ᑲᑎᒪᔨᕋᓛᑦ 

ᕿᒥᕐᕈᓚᐅᖅᑎᓪᓗᒋᑦ ᐱᖁᔭᒃᓴᓂᑦ 

13. ᑎᑎᖅᑲᑦ ᓴᖅᑭᑕᐅᓂᖏᑦ 

14. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

15. ᐱᖁᔨᕗᖔᓕᐅᕐᓂᐊᕐᓂᕐᒧᑦ ᖃᐅᔨᒃᑲᐅᑦ 

ᕼᐃᕗᓪᓕᖅᐹᒥᒃ ᐅᖃᓕᒫᖅᑕᐅᑎᓪᓗᒋᑦ 

ᐱᖁᔭᒃᓴᑦ 

16. ᐱᖁᔨᕗᖔᕈᑎᑦ 

17. ᕼᐃᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ 

18. ᑐᑉᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ 

19. ᑲᑎᒪᑐᐃᓐᓇᖅᑎᓪᓗᒋᑦ 

ᐃᕼᐅᒪᒃᓴᖅᓯᐅᕈᑕᐅᔪᑦ ᐱᖁᔭᒃᓴᑦ 

ᐊᕼᐃᖏᓪᓗ 

• ᐱᖁᔭᒃᓴᖅ 1 

20. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᖅ 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ 

• ᐱᖁᔭᒃᓴᖅ 2 

• ᐱᖁᔭᒃᓴᖅ 3 

• ᐱᖁᔭᒃᓴᖅ 4 

22. ᑲᑎᒪᔾᔪᑎᒃᓴᐃᑦ 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᕐᕕᒃ  

 



ᐱᖓᑦᓯᖅ, ᒫᑦᓯ 25, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖅᑲᖓᑲᐃᓐᓇᕐᓂᐊᖅᑐᑦ ᕿᑎᖅᑰᖑᓇᓱᓐᓂᖓᓂ, 
ᒫᑦᓯ 26, 1:30-ᒧᐊᖅᐸᑦ ᐅᓐᓄᓴᒃᑯᑦ. 
 
(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:47ᒧᐊᖅᑎᓪᓗᒍ



 

 

 


